
ᒪᓕᒐᓕᐅᖅᑏᑦ ᐅᐸᑦᓯᒪᔪᑦ 
 
ᐊᖓᔪᖅᑳ ᓕᐅᓇ ᐊᒡᓘᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓕᕙᐃ ᐹᓂᐸᔅ,  
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐅᖃᖅᑎ ᐲᑕ ᕿᓚᕝᕙ, ᓯᑏᕙᓐ ᒪᑉᓴᓚᒃ, ᐊᖓᔪᖅᑳ ᐸᑎ ᓇᑦᑎᖅ, 
ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, 
ᕼᐊᓐᑐ ᑐᑐ. 
 

ᓄᓇᕘᒥ ᓯᕗᓕᖅᑎᐅᓂᕐᒧᑦ ᑲᑎᒪᓂᖓ 
 

ᐃᒃᓯᕙᐅᑕᖅ (ᐲᑕ ᕿᓚᕝᕙᖅ): ᖁᔭᓐᓇᒦᒃ, ᒫᓐᓇ ᐊᐱᕆᔪᒪᓪᓗᒍ ᓇᑦᓯᖅ ᑐᑭᓯᐊᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᖅ. 
 

>>ᑐᒃᓯᐊᖅᑐᑦ 
 

ᐃᒃᓯᕙᐅᑕᖅ: ᑲᑎᒪᔨᐅᖃᑎᒃᑲ, ᑲᔪᓯᒋᐊᓚᐅᖏᓂᑦᑎᓐᓂ ᑖᓐᓇ ᓄᓇᕘᒥ ᓯᕗᓕᖅᑏᑦ ᕿᒥᕈᔭᐅᓂᖏᓐᓂ. ᒫᓐᓇ 
ᐱᕕᖃᑎᒋᒍᒪᓪᓗᓯ ᑖᓐᓇ ᐃᖅᑲᐅᒪᓂᖃᓪᓗᑕ ᐅᖃᖅᑎᒋᓚᐅᖅᓯᒪᔭᕗᑦ ᐊᐅᔭᐅᑎᓪᓗᒍ ᔫᐱ ᓄᑕᕋᖅ. ᑖᒃᑯᐊ 
ᖃᑦᑎᑲᓪᓚᐃᑦ ᑲᑎᒪᔩᑦ ᑕᕝᕙᓃᓚᖅᓯᒪᔫᒐᓗᐊᑦ ᐃᖅᑲᐅᒪᔭᐅᓂᖃᖅᑎᓪᓗᒍ ᐃᐳᕈᒥ ᑲᑎᒪᕕᒃᑕ ᐃᓗᐊᓂ. ᑭᓯᐊᓂ 
ᐅᓪᓗᒥ ᖁᔭᓐᓇᒦᖃᑎᒋᔪᒪᕙᒃᓯ, ᖁᑦᑎᑦᑐᒥ ᒪᓕᒐᓕᐅᖅᑎ, ᑖᓐᓇ ᓇᓗᓇᐃᖅᓯᓂᖃᓚᐅᖅᓯᒪᒻᒪᑦ 
ᐃᖅᑲᐅᒪᑦᑎᓂᖃᖅᑎᓪᓗᒋᑦ ᒪᓕᒐᓕᐅᖅᑏᑦ. 
 

ᐊᒻᒪᓗ ᐊᐱᕆᔪᒪᓪᓗᖓ ᒫᓐᓇ ᑲᑎᒪᕕᐅᑉ ᐃᓗᐊᓃᑦᑐᓕᒫᑦ ᓂᑯᕕᖃᑎᒋᔪᒪᓪᓗᒋ ᐃᖅᑲᐅᒪᓂᖃᓂᐊᕋᑦᑕ 
ᓂᐸᐃᑦᑑᓗᑕ 1 ᒥᓂᑦᒥᑦ. 
 
>>ᓂᐱᖃᓐᖏᑲᐃᓐᓇᖅᑐᑦ 
 
ᑕᐃᒪᓕ ᒪᓕᒐᓕᐅᕐᑎᐅᖃᑎᒃᑲ, ᑲᑎᒪᔩᑦ ᐊᐱᕆᔪᒪᓪᓗᒋᑦ ᑖᒃᑯᐊ ᑲᑎᒪᔾᔪᑎᒃᓴᕗᑦ ᐊᖏᖅᑕᐅᒻᒪᖔᑕ ᐃᓕᑦᓯ 
ᓵᖓᓃᒃᑐᑦ, ᑲᑎᒪᔩᑦ. ᐊᖏᖅᑑᑦ? ᖁᔭᓐᓇᒦᒃ. ᐊᒻᒪᑦᑕᐅᖅ ᑕᐃᒫᒃ ᒪᓕᒐᓕᐅᕐᑏᑦ ᓵᒥᐅᑕᖃᕐᒥᔪᓯ ᑖᒃᑯᐊ 
ᐊᑐᐊᕐᓂᐊᕐᑕᕗᑦ ᐊᑐᐊᖅᐸᓪᓕᐊᓗᒋᑦ ᕿᒥᕐᕈᓇᒐᒃᑎᓪᓗᑕ ᓯᕗᓕᖅᑏᑦ ᒐᕙᒪᒃᑯᑦ ᐃᓗᓂ. ᐊᐱᕆᔪᒪᓪᓗᒋᑦ ᑖᒃᑯᐊ 
ᐊᑐᕐᓂᐊᕐᑕᕗᑦ ᓈᒻᒪᒋᔭᐅᒻᒪᖔᑕ ᑲᑎᒪᔨᓄᑦ. ᒪᒥᐊᓇᖅ ᑐᓵᔾᔪᑎᓂᒃ ᐊᑲᐅᓈᕐᓯᒪᓐᖏᑦᑐᖃᕐᐸᓪᓚᐃᒻᒪᑦ. 
ᐅᑕᖅᑭᑲᐃᓐᓇᒐᓛᒋᑦᓯᐊᐃ. ᐱᑕᖃᓐᖏᓚᕐᓱᓖ, ᑐᓴᖅᓴᐅᓐᖏᑦᑑᖅ? ᑦᓵᓄᓪ 1ᒦᒃᑐᑦ ᑐᓴᕐᓴᐅᕙᓪᓚᐃᓐᖏᒻᒪᑕ 
ᓇᑎᕐᒦᒃᑐᑦ ᑐᓵᕕᓰ? ᓇᒻᒪ 2, 2-ᓕᑭᐊᖅ ᑐᓵᓐᖏᓐᓂᕚᑦ? ᓈᒻᒪᒃᑑᖅ? ᐊᒻᒪ ᑭᖑᓪᓕᖅᐹᖅ 3 ᑖᒃᑯᐊ ᑐᓴᕐᓴᐅᒋᕚ, 
ᒫᒃ ᑐᓴᕐᓴᐅᒋᕚᑦ, ᒪᒥᐊᓇᖅ ᑕᕝᕙᑦᑕᐅᖅ ᓇᒻᒪ 4, ᓇᒻᒪ 4 ᑐᓴᕐᓴᐅᒻᒥᔫᖅ, ᑐᓴᕐᓴᐅᒋᕚ, ᓈᒻᒪᒃᐹ?  
 
ᖁᔭᓐᓇᒦᒃ, ᑲᔪᓯᔪᓐᓇᕐᓯᕙᓪᓚᐃᒐᑦᑕ. ᑖᒃᑯᐊ ᐊᐱᖅᑯᑎᒋᕋᑖᖅᑕᒃᑲ ᑲᑎᒪᔨᐅᖃᑎᓐᓂᒃ ᐊᑐᐊᕐᓂᐊᕐᑕᕗᑦ 
ᕿᒥᕐᕈᓂᖃᕐᑎᓪᓗᑕ, ᑖᒃᑯᐊ ᐊᖏᕈᑕᐅᒻᒪᖔᑕ ᑲᔪᓯᓚᐅᓐᖏᓐᓂᒃᑎᓐᓂ ᑲᑎᒪᔩᑦ, ᓈᒻᒪᒃᑑᑦ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓂ ᑲᑎᒪᔨᐅᖃᑎᒃᑳ, ᑕᕝᕙᓂ ᑭᖑᕐᕕᕐᑎᐅᑎᓪᓗᖓ ᐅᖃᕐᑎᒧᑦ ᒪᓕᒐᓕᐅᕐᕕᒻᒥ. 
ᒫᓐᓇ ᖁᕕᐊᒃᐳᖓ ᐃᓕᑦᓯ ᓵᖓᓐᓂ ᐃᑦᓯᕙᐅᑕᐅᔭᕆᐊᒃᓴᖅ, ᑕᐃᒪ ᕿᒥᕐᕈᓂᖅ ᑲᔪᓯᑎᓪᓗᒍ ᐊᒻᒪ ᓯᕗᓪᓕᖅᐹᒥ 
ᑖᒃᑯᐊ ᒪᓕᒐᓕᐅᕐᑎᐅᖃᑎᓕᒫᒃᑲ ᑕᒪᐅᖓ ᐅᑎᖅᓯᒪᔪᑦ ᑐᓐᖓᓱᖁᑦᓯᐊᕐᑕᒃᑲ ᒪᓕᒐᓕᐅᕐᕕᒻᒧᑦ. ᑖᓐᓇ 
ᐱᓕᕆᐊᕆᓂᐊᕐᑕᕗᑦ ᐱᕕᔾᔪᐊᕆᒐᑦᑎᒍ, ᐱᕕᔾᔪᐊᕆᔭᐅᓪᓗᓂᓗ. ᐊᒻᒪᑦᑕᐅᖅ ᐅᐱᕐᖓᑦᓵᕐᓯᐅᒻᒥ 
ᑲᑎᒪᓂᕆᓂᐊᕐᑕᕗᑦ ᐱᕕᔾᔪᐊᖑᓪᓗᓂ.  
 

ᒪᓕᒐᐅᕐᑎᐅᖃᑎᒃᑲ ᓱᖅᑯᐃᓱᑦᓯᐊᕐᑐᑦ ᑕᕝᕙᓂ ᑭᖑᓪᓕᕐᒥ ᑲᑎᒪᔨᐅᕕᕗᑦ ᐱᒋᐊᕋᑦᑕ 2004, 
ᓂᕈᐊᕐᓂᖃᓚᐅᕐᑎᓪᓗᑕ. ᑖᓐᓇ ᐃᓪᓗ ᐱᖁᔨᕗᖔᒃᑯᑦ ᐊᖏᖃᑎᒌᓚᐅᕐᓯᒪᒐᑦᑕ, ᕿᑎᕋᓕᖅᑲᑦ ᐱᓕᕆᕕᒃᓴᕗᑦ 
ᕿᒥᕐᕈᓂᖃᕈᒪᓪᓗᑕ ᓯᕗᓕᕐᑎᓂᑦ. ᐊᒻᒪᓗᑦᑕᐅᖅ ᐅᔾᔨᕆᒋᕙᕋ ᖃᑦᓯᑲᓪᓚᐃᑦ ᒪᓕᒐᓕᐅᕐᑏᑦ ᑕᐃᑲᓂ ᓯᕗᓪᓕᕐᒥ 
ᕿᒥᕐᕈᓂᖃᕐᑎᓪᓗᑕ ᐱᖃᑕᐅᓚᐅᕐᓯᒪᒻᒥᔪᑦ, ᓯᕗᓕᕐᑎᓂᒃ ᕿᒥᕐᕈᓂᖃᕐᑎᓪᓗᑕ  

ᐅᑭᐊᒃᓵᒃᑯᑦ 2001. ᐊᒻᒪ ᒐᕙᒪᒋᔭᐅᔪᖅ ᐋᖅᑭᒃᓯᒪᓂᕆᖃᑦᑕᕐᑕᕗᑦ ᓯᕗᓕᕐᑎᕗᑦ ᐊᒻᒪᑦᑕᐅᖅ ᒥᓂᔅᑐᕆᔭᕗᑦ, 
ᓂᕈᐊᕐᑕᐅᖃᑦᑕᕐᖓᑕ ᑕᕝᕙᓂ ᑲᑎᒪᓂᐅᔪᒥ ᐃᓪᓗᒥ. ᐊᒻᒪᓗᑦᑕᐅᖅ ᑕᒃᑯᐊᓕᒫᑦ ᑭᐅᔪᓐᓇᕆᐊᖃᕐᖓᑕ 
ᒪᓕᒐᓕᐅᕐᑎᓄᑦ ᐊᑕᐅᓯᐅᖃᑎᒌᓪᓗᑎᒃ.  
 

ᐊᒻᒪᑦᑕᐅᖅ ᐃᓕᖅᑯᓯᕗᑦ ᕿᒥᕐᕈᓂᖃᕐᒪᑕ, ᑕᐃᑲᓂ ᐱᒋᐊᓚᐅᕐᓯᒪᔪᑦ ᓯᕗᓪᓕᕐᒥ ᑲᑎᒪᔨᐅᕕᖃᕐᑎᓪᓗᑕ. ᑭᓯᐊᓂ 
ᒪᓕᒐᓕᐅᖅᑎᓕᒫᑦ ᐊᖏᖃᑎᒌᒃᓯᒪᒃᑲᓂᖅᑯᑦ ᑖᒃᑯᐊ ᕿᒥᕐᕈᓂᖃᕈᒪᓪᓗᑎᒃ ᑭᖑᓪᓕᕐᒥᑦ ᓯᕗᓕᖅᑎᐅᔪᒥᒃ ᑕᕝᕙᓂ 
ᑭᖑᓪᓕᕐᒥ ᒪᓕᒐᓕᐅᖅᑎᐅᖃᑎᒌᑦᑐᓂᑦ.  
 

ᐃᓕᑕᖅᓯᓯᒪᓪᓗᑎᓪᓗ ᒪᓕᒐᓕᐅᖅᑏᑦ ᑭᐅᔪᓐᓇᕆᐊᖃᕐᒪᑕ ᒪᓕᒐᓕᐅᕐᕕᒻᒧᑦ ᐊᑕᐅᓯᐅᖃᑎᒌᓪᓗᑎᒃ ᐊᑐᕐᓗᒋᑦ 
ᐱᓕᕆᐊᕆᓯᒪᔭᖏᑦ. ᑖᓐᓇ ᕿᒥᕐᕈᓂᖅ ᐃᓂᖃᖅᑎᑎᑦᑎᐊᖅᑯᖅ ᒪᓕᒐᓕᐅᖅᑎᐅᓂᕐᒧᑦ ᐊᐱᖅᓱᕈᓐᓇᖁᓪᓗᒋᑦ 
ᒥᓂᔅᑕᐅᔪᒥᑦ ᐱᓕᕆᐊᕆᓯᒪᔭᖏᓐᓂᑦ ᑕᐃᑲᓐᖓᓂᑦ ᐊᓪᓚᕕᒻᒨᓚᐅᕐᓂᖏᓐᓄᑦ 2004.  
 

ᐅᔾᔨᕆᕙᕋ ᐊᑕᐅᓯᖅ ᑭᖑᓂᐊᓅᖅᓯᒪᔫᒐᓗᐊᖅ, ᐊᒻᒪᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᑕᐃᒃᑯᐊ ᐱᖃᑕᐅᓚᐅᖅᓯᒪᔪᑦ 
ᑕᐃᑲᓂ ᓯᕗᓪᓕᕐᒥ ᕿᒥᕐᕈᓂᖃᖅᑎᓪᓗᑕ ᑖᒃᑯᐊ ᓱᖅᑯᐃᒋᔭᕗᑦ ᖃᓄᐃᓐᓂᕆᓚᐅᖅᑕᖏᑦ 
ᓇᓗᓇᐃᖅᓯᐊᕐᔪᒍᒪᕗᖓ. ᐊᒥᓱᑦ ᓄᓇᕘᒥᐅᑦ ᒪᓕᓐᓂᖃᕐᓂᐊᖅᑐᑦ ᐅᕙᒍᑦ ᐊᐅᓚᓂᕆᔭᖓᓂᑦ ᐱᓇᓱᐊᕈᓯᑦᑕ 
ᐃᓗᐊᓂ, ᑖᒃᑯᐊ ᐅᔾᔨᕈᓱᒍᒪᑦᑎᐊᖅᑐᑦ ᐊᒻᒪᑦᑕᐅᖅ ᓈᓚᑦᑎᐊᕐᓂᐊᕆᓪᓗᑎᒃ.  
 

ᐊᒻᒪ ᑕᐃᒫᔅᓴᐃᓐᓇᖅ ᓂᕆᐅᖃᑎᒌᑉᐸᓪᓕᐊᔪᒍᑦ ᑖᒃᑯᐊ ᓂᕆᐅᓐᓂᖃᖅᑐᑦ ᖁᕝᕙᓯᑦᑐᒥᑦ ᑕᕝᕙᓐᖓᑦ 
ᒪᓕᒐᓕᐅᖅᑎᑐᐃᓐᓇᕐᓂᑦ ᐊᒻᒪᑦᑕᐅᖅ ᐱᓗᐊᖅᑐᒥᑦ ᓯᕗᓕᖅᑎᕆᔭᕗᑦ ᑳᐱᓇᑦᒦᑦᑐᑦ. ᓱᓕᔪᖅᓴᖃᑕᐅᕗᖓ ᑖᒃᑯᐊ 
ᓂᕆᐅᓐᓂᖃᕐᖓᑕ ᓵᓕᑦᑎᔭᕆᐊᖃᕋᑦᑕ ᐅᕙᒍᑦ ᐱᓕᕆᐊᕆᔭᖏᓐᓂᑦ ᓄᓇᕗᓕᒫᖅ ᑕᑯᓐᓇᕐᓗᒍ ᐊᒻᒪᑦᑕᐅᖅ 
ᐃᓗᐊᓃᑦᑐᑦ ᒥᓂᔅᑕᐅᔪᐃᑦ ᐱᓕᕆᐊᖏᑦ, ᐱᓕᕆᔨᖏᑦ ᐊᒻᒪᑦᑕᐅᖅ ᑭᐅᔪᓐᓇᕆᐊᖃᕐᓂᖏᑦ 
ᑭᒡᒐᑐᖅᑕᐃᓐᓇᖏᓐᓄᑦ ᓄᓇᓕᓐᓄᑦ ᑐᕌᖓᓐᖏᑦᑐᓂᑦ ᑖᒃᑯᐊ ᐊᔅᓱᕉᑕᐅᓕᖃᑦᑕᖅᑐᓄᑦ ᐅᕝᕙᓘᓐᓃᑦ 
ᖃᓄᐃᓐᓂᕆᔭᖏᑦ ᐅᕐᓂᕐᓘᑕᐅᕙᑦᑐᑦ ᑖᒃᑯᓇᓐᖓᑦ ᓴᖅᑭᖅᑕᐅᓯᒪᔪᑦ ᑭᒡᒐᑐᖅᑕᑎᓐᓂᑦ.  
 

ᑭᐅᔪᓐᓇᕆᐊᖃᕐᓂᖓ ᑖᓐᓇ ᓴᓐᖏᔪᒥᑦ ᑭᐅᔪᓐᓇᕈᑕᐅᒋᐊᖃᖅᑎᓪᓗᒍ ᐱᒡᒐᓇᖅᑐᓂᒃ ᐊᐱᖅᑯᑕᐅᔪᓂᑦ. 
ᐃᖅᑲᐅᒪᖃᑎᒋᔪᒪᕙᒃᑲ ᑲᔪᖏᖅᓱᕐᓗᒋᓪᓗ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ ᐱᓕᕆᐊᖏᓐᓄᑦ ᑐᕌᖓᖁᓪᓗᒋᑦ ᐃᓅᑉ 
ᖃᓄᐃᑦᑑᓂᖓ ᐊᑐᓐᖏᓪᓗᒍ.  
 

ᐊᑕᖏᑦᑎᐊᖅᑐᑕ ᐊᖏᕈᑎᖃᓚᐅᖅᓯᒪᔪᒍᑦ ᐊᓪᓚᕕᑦᑖᕋᑦᑕ ᑖᒃᑯᐊ ᐱᓕᕆᓂᕆᓂᐊᖅᑕᕗᑦ 
ᐱᓕᕆᐊᕆᓂᐊᖅᑕᕗᓪᓗ ᐃᓚᒋᔭᐅᓂᖃᑦᑎᐊᕈᒪᓪᓗᑕ ᑕᕝᕙᓂ ᒪᓕᒐᓕᐅᕐᕕᒻᒥ. ᖁᓚᓐᖏᖃᑕᐅᕗᖓ ᑕᒪᓐᓇ 
ᓴᖅᑭᔮᖅᑎᓂᐊᖅᑕᕗᑦ ᑕᒫᓂ ᐱᓇᓱᐊᕈᓯᕐᒥᑦ ᐊᒻᒪᑦᑕᐅᖅ ᐱᓕᕆᖃᑎᒌᑦᑎᐊᕋᓱᓐᓂᑎᓐᓂᑦ ᑭᒡᒐᑐᖅᑐᒋᑦ 
ᐊᑕᐅᓯᐅᒃᑲᓐᓂᖁᓪᓗᒋᑦ.  
 

ᐊᒻᒪᑦᑕᐅᖅ ᒪᓕᒐᓕᐅᖅᑎᐅᖃᑎᓕᒫᒃᑲ ᑐᓂᔭᐅᓯᒪᕗᑦ ᐊᔾᔨᖏᓐᓂᑦ ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐊᑐᕐᓂᐊᖅᑕᕗᑦ 
ᑕᕝᕙᓂ ᕿᒥᕐᕈᓂᖃᖅᑎᓪᓗᑕ. ᑖᒃᑯᐊᓗ ᓇᓗᓇᐃᒃᑲᓐᓂᕈᒪᓪᓗᒋᑦ ᐊᑐᕐᓂᐊᖅᑕᕗᑦ ᐊᖏᕈᑕᐅᓯᒪᔪᑦ ᑲᑎᒪᔨᓂᑦ. 
ᑕᐃᒪ ᑭᖑᓂᐊᒍᑦ ᒪᑐᐃᖅᓯᓂᖃᓚᐅᖅᑎᓪᓗᒍ ᓯᕗᓕᖅᑎᒋᔭᕗᑦ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑭᖑᓂᐊᒍᑦ 
ᐊᐱᖅᑯᑎᒋᔭᒥᓂᒃ ᓇᓗᓇᐃᔭᐃᒋᐊᕈᓐᓚᓇᖅᓯᓂᐊᖅᑐᑦ. 
 

ᐊᒻᒪᑦᑕᐅᖅ ᐱᔭᕇᕐᓂᖃᓚᐅᖅᑎᓪᓗᒋᑦ ᓯᕗᓕᖅᑎᒋᔭᕗᑦ ᑖᒃᑯᐊ ᒥᓂᔅᑕᐃᑦ ᐅᖃᐅᓯᔅᓴᕆᔭᖏᓐᓂᑦ ᐊᒻᒪᑦᑕᐅᖅ 
ᐊᐱᖅᑯᓯᐅᔪᓂᑦ ᐊᐱᖅᑯᑎᐅᔪᓄᑦ ᓅᒋᐊᕐᓂᐊᕆᓪᓗᑕ. ᑖᒃᑯᐊ ᑭᒃᑯᑦ ᓴᖅᑭᔮᕐᓂᕆᓂᐊᖅᑕᖏᑦ ᓇᓗᓇᐃᖅᑳᕐᓗᒋᑦ. 
ᐊᒧᔭᐅᖃᑦᑕᖅᑐᑎᒃ ᑭᓇ ᓴᖅᑭᔮᖅᑖᓂᐊᕐᒪᖔᑦ ᓇᓗᓇᐃᖅᓯᒍᓐᓇᓯᖅᑲᐅᒻᒪᑕ. ᐃᖅᑲᐅᒪᖃᑎᒋᒍᒪᕙᒃᑲ 
ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ ᐊᑐᕐᓂᐊᖅᑕᕗᑦ ᑕᕝᕙᓂ ᐊᑐᕆᐊᓕᑉᐳᑦ, ᐊᓐᓄᕌᕗᓪᓗ 
ᖃᓄᐃᑦᑑᓂᕆᔭᕆᐊᖃᖅᑕᖏᑦ ᐊᑐᖅᑕᐅᑎᓐᓂᐊᖅᑕᒃᑲ.  
 

ᑖᒃᑯᐊ ᐃᓱᓕᑦᑎᒋᓗᒋᑦ ᓯᕗᓕᖅᑎᕆᔭᕗᑦ ᐊᐱᕆᔪᒪᓕᖅᑕᕋ ᒪᑐᐃᖅᓯᒋᐊᕐᖓᐅᑎᒥᑦ ᐅᖃᐅᓯᔅᓴᖃᕐᒪᖔᑦ. 
ᖁᔭᓐᓇᒦᒃ. ᓯᕗᓕᖅᑎ. 
 

ᓯᕗᓕᖅᑎ ᐅᑲᓕᐅᑉ ᒪᑐᐃᖅᓯᒍᑎᖏᑦ 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. ᐅᓐᓄᓴᒃᑯᑦ.  
 
ᑕᐃᒃᑯᐊ ᑎᑭᒍᓐᓇᕈᓘᔭᕐᖓᑕ ᐃᓚᕗᑦ ᑭᖑᕙᒐᓛᑦᑑᒐᓗᐊᑦ ᑭᓯᐊᓂ ᑕᒪᐅᖓ ᑲᑎᒍᓐᓇᕐᒥᒐᑦᑕ ᖁᔭᓐᓇᒦᒃ.  
ᓂᕈᐊᖅᑕᐅᖃᑎᒋᓯᒪᔭᒃᑲ ᓄᓇᕘᒥᐅᑕᓕᒫᑦᑎᐊᑦ ᑐᓴᕋᓐᓈᖅᑐᑯᓗᐃᑦ. ᑕᒪᓐᓇᐃᓛᒃ ᓯᕗᓕᖅᑎᓂᒃ 
ᕿᒥᕐᕈᕙᓪᓕᐊᓂᖅ ᐱᒻᒪᕆᐊᓘᒻᒪᑦ ᒐᕙᒪᐅᓂᕐᒧᑦ ᖁᕕᐊᓱᑉᐳᖓᓗ ᑕᒫᓃᒍᓐᓇᕋᒪ. 
 
ᓇᓗᓇᓐᖏᑦᑐᖅ ᑐᓴᖅᐸᓪᓕᐊᖃᑎᒌᓐᓂᐊᖅᑐᒋᑦ ᖃᓄᖅ ᐱᔭᕇᖅᐸᓪᓕᐊᓯᒪᓕᕐᒪᖔᑕ ᐊᒻᒪᓗ ᓱᓕ ᑕᒪᒃᑯᐊ 
ᐱᔭᔅᓴᕗᑦ ᐅᓄᓗᐊᕐᖓᑕ. ᑕᐃᒪᐃᒻᒪᑦ ᓯᕗᓪᓕᖅᐹᒥᑦ ᖁᔭᓐᓇᒦᕈᒪᑦᑎᐊᖅᑐᖓ ᓂᕈᐊᖅᑕᐅᖃᑎᒋᓯᒪᔭᓕᒫᑦᑎᐊᓐᓄᑦ 
ᓯᕗᓕᖅᑎᐅᑎᑕᐅᓐᖑᐊᑕᖅᓯᓐᓇᕋᒪ ᓄᓇᕘᒥᐅᑕᓕᒫᓄᑦ.  
 
ᑕᒪᐅᖓᓕᒫᖅ ᓄᓇᕘᒻᒧᑦ ᓄᓇᓕᓕᒫᓄᑦ ᐳᓛᖃᑦᑕᖅᓯᒪᓕᕋᒪ ᐊᒻᒪᓗ ᓇᖕᒥᓂᖅ ᑕᑯᖃᑦᑕᖅᓯᒪᓕᖅᑐᖓ ᑕᒪᓐᓇ 
ᒐᕙᒪᕗᑦ ᓅᑉᐸᓪᓕᐊᓂᖏᓐᓂᑦ ᐃᑲᔪᖅᐸᓪᓕᐊᓂᖏᓐᓂᑦ ᓄᓇᕘᒥᐅᑕᓂᑦ.  
 
ᐊᒻᒪᓗ ᓯᕗᓪᓕᖅᐹᒥ ᓇᖕᒥᓂᖅ ᑖᒃᑯᐊ ᐃᖃᓗᐃᑦ ᐅᐊᖕᓇᖓᓄᑦ ᓂᕈᐊᖅᑎᑯᓗᐃᑦ ᖁᔭᒌᓇᑕᒃᑲᑦ ᐃᒫᒃ 
ᐅᑕᖅᑭᑦᑎᐊᖅᓯᒪᒻᒪᑕ ᓄᓇᕗᒻᒥᐅᑕᓕᒫᓂ ᑭᒡᒐᖅᑐᕋᓗᐊᖅᑎᓪᓗᖓ. ᐅᕙᒍᓕᒫᕐᖏᓛᖅ ᑭᒡᒐᖅᑐᖅᑕᑦᑎᓐᓂᑦ 
ᖁᔭᓖᓐᓇᕆᐊᖃᕋᓗᐊᕋᑦᑕ ᐊᒻᒪᓗ ᑕᑯᒃᓴᐅᑎᑦᑎᐊᕐᓗᒍ ᐃᖅᑲᓇᐃᔭᑦᑎᐊᕋᓱᒃᓗᑕ ᐊᒻᒪᓗ 
ᐱᔭᕇᑦᑎᐊᕋᓱᖃᑦᑕᕐᓗᑕ.  
 
ᐊᑕᖏᑦᑎᐊᖅᑐᑕᐃᓛᒃ ᑕᑉᐸᓂ ᓄᓇᕗᒥ ᓴᓐᖏᓕᖅᑎᑦᑎᒃᑲᓐᓂᖅᓯᒪᒐᑦᑕ ᐅᐱᒍᓱᖃᑎᒌᑦᑎᐊᕆᐊᖅᑐᑕᓗ 
ᐱᔭᕇᐸᓪᓕᐊᓯᒪᔭᑦᑎᓐᓂᑦ. ᑭᓯᐊᓂᑦᑕᐅᖅ ᐅᐱᒍᓱᒃᑲᓗᖅᑎᓪᓗᑕ ᐃᖅᑲᐅᒪᔭᕆᐊᖃᖅᑯᒍᑦ ᓱᓕ ᐱᔭᒃᓴᖃᕋᑦᑕ. 
ᐃᓅᓪᓗᑕᐃᓛᒃ ᐊᔪᖏᑦᑎᐊᕋᑦᑕ ᐃᖅᑲᓇᐃᔭᖃᑎᒌᒐᓱᖃᑦᑕᖅᓯᒪᓪᓗᑕ ᓴᓐᖏᑦᑎᐊᕋᓱᒃᑐᑕ ᑖᒃᑯᐊ ᐊᑐᖅᑐᒋᑦ 
ᐅᓪᓗᒥᒧᑦ ᐊᒥᓱᑲᓪᓚᖕᓂᑦ ᐱᔭᕇᖅᐸᓪᓚᐃᓯᒪᓕᕋᑦᑕ.  
 
ᐃᓛᒃ ᐱᔪᓐᓇᕐᓂᕗᑦ ᐊᒻᒪᓗ ᐱᓇᓱᐊᒡᒐᕐᓂᕗᑦ ᐊᖏᕈᑎᒥᒃ ᓴᖅᑮᔾᔪᑕᐅᔪᓐᓇᓚᐅᕐᖓᑦ ᓄᓇᕗᒧᑦ. 
ᐊᐃᕙᔨᐅᖃᑕᐅᓚᐅᖅᓯᒪᓪᓗᖓ ᑖᔅᓱᒥᖓ ᐊᖏᕈᑎᒥᒃ ᐊᐃᕙᖃᑎᒌᒃᑎᓪᓗᑕ ᐃᓕᑉᐸᓪᓕᐊᓚᐅᖅᓯᒪᒐᒪ ᖃᓄᖅ 
ᐱᓇᓱᒐᓱᐊᕐᓂᕐᒥᒃ. ᐊᕙᑎᐅᓗᐊᖅᑐᓂᒃ ᐊᕐᕌᒍᓂ ᑕᐃᒪᓐᓇ ᐃᓚᒋᔭᐅᖃᑦᑕᖅᓯᒪᓕᕋᒪ. ᐃᓅᓪᓗᑕᐃᓛᒃ 
ᐊᒃᓱᕈᖃᑦᑕᓚᐅᖅᓯᒪᒐᑦᑕ ᐊᖏᕈᑎᑖᕋᓱᒃᑐᑕ ᐅᒃᐱᕈᓱᑦᑎᐊᖅᑐᑕ ᓯᕗᒧᑦᑎᐊᕈᒪᓪᓗᑕ. ᑖᓐᓇ ᐊᖅᑯᑎᒋᓪᓗᒍ 
ᓂᕈᐊᖅᑕᐅᖃᑎᒌᒃᓯᒪᓪᓗᑕ ᐊᕐᕕᐊᓂᑦ ᓯᑏᕝᕙ 2004ᒥ ᑲᑎᒪᑦᑎᐊᕈᓐᓇᓚᐅᖅᓯᒪᒐᑦᑕ ᐊᖏᖃᑎᒌᒃᑐᑕᓗ. 
 
ᒪᕐᕉᒻᒪᕇᖕᓂᒃ ᐱᒻᒪᕇᖕᓂᒃ ᐱᔭᕇᕋᓱᒍᒪᓪᓗᑕ. ᐊᖏᖃᑎᒌᒍᓐᓇᓚᐅᖅᓯᒪᒐᑦᑕ ᑕᒪᓐᓇ ᐃᓕᖅᑯᓯᑯᓗᒃᐳᑦ 
ᓴᓐᖏᑦᑎᒋᐊᒃᑲᓐᓂᖁᓪᓗᑎᒍᑦ ᐊᒻᒪᓗ ᐱᓗᐊᖅᑐᒥᒃ ᑕᒪᓐᓇ ᑮᓇᐅᔭᓕᐅᕋᓱᐊᕐᓂᖅ 
ᐊᖏᒡᓕᑎᒋᐊᒃᑲᓐᓂᕈᒪᓪᓗᑎᒍᑦ.  
 
ᓯᕗᓕᖅᑎᐅᓪᓗᖓ ᐃᑲᔪᖅᑕᐅᓪᓗᖓ ᒥᓂᔅᑕᐅᔪᓄᑦ ᐱᒻᒪᕆᐅᔪᑦ ᓴᖅᑭᑎᑉᐸᓪᓕᐊᓯᒪᓕᖅᑲᕗᑦ ᑖᒃᑯᐊᓗ ᐃᓗᓕᖏᑦ 
ᐱᓇᓱᐊᖅᑕᕗᑦ ᑎᑎᕋᖅᓯᒪᔭᖏᓐᓂᑦ ᓴᖅᑮᕙᓪᓕᐊᓯᒪᓕᖅᑯᒍᑦ. ᒥᓂᔅᑕ ᐲᑯ ᑖᓐᓇ ᐃᑲᔪᖅᑎᒋᓇᓱᐊᕐᓂᐊᕆᕙᕋ 
ᓴᖅᑮᑎᑦᑎᒐᓱᒃᑎᓪᓗᒍ ᒪᓕᒐᔅᓴᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᓄᕙᒻᒪ ᐃᓗᐊᓂ ᑐᕌᖓᓂᐊᖅᑐᒧᑦ ᐊᒻᒪᓗ ᑖᓐᓇ 
ᒥᓂᔅᑕ ᑕᐹᖅᔪᒃ ᐃᑲᔪᕐᓂᐊᕆᕙᕋ ᓴᖅᑮᑎᑦᑎᓇᓱᒃᑎᓪᓗᒍ ᒪᓕᒐᒃᓴᒥᒃ ᐃᓄᐃᑦ ᐅᖃᐅᓯᖓᓂᒃ ᓴᐳᑎᒃᓴᐅᓂᐊᖅᑐᒥᒃ 
ᐊᒻᒪᓗ ᐋᖅᑭᒃᓱᐃᕙᓪᓕᐊᓇᓱᒃᑎᓪᓗᒍ ᐅᖃᐅᓯᓕᕆᓂᕐᒧᑦ ᒪᓕᒐᒃᓴᒥᒃ. 
 
ᑖᒃᑯᐊ ᑕᕝᕙ ᓴᓐᖏᓕᒋᐊᕈᑕᐅᒃᑲᓐᓂᓪᓚᕆᒍᓐᓇᕐᓂᐊᖅᑐᑦ ᐃᓕᖅᑯᓯᑯᓗᑦᑎᓐᓄᑦ.  
 
ᓇᖕᒥᓂᖅᑕᐅᖅ ᓯᕗᓕᖅᑎᐅᓪᓗᖓ ᐱᔭᕇᖅᐸᓪᓕᐊᓯᒪᓕᕆᕗᖓ ᑖᒃᑯᓂᖓ ᒪᕐᕉᖕᓂᒃ ᐊᖅᑯᑎᒋᔭᑦᑎᓐᓂᑦ. 
ᐃᑲᔪᖅᑕᐅᓪᓗᖓ ᐃᓕᔅᓯᓐᓄᑦ ᓴᓂᕐᕙᐃᖃᑎᒋᔪᓐᓇᓚᐅᖅᓯᒪᕙᒃᑲ ᒐᕙᓚᑐᖃᒃᑯᑦ 40ᒥᓕᐊᓐᑖᓚᓂᒃ ᑖᔅᓱᒥᖓ 
ᐅᑭᐅᖅᑕᖅᑐᒧᑦ ᐸᕐᓇᐅᑕᐅᓂᐊᖅᑐᒧᑦ. ᑖᓐᓇ ᐊᒡᒍᓚᐅᖅᑕᕗᑦ ᐊᕝᕙᓪᓗᐊᖓ  

ᐃᓕᖅᑯᓯᑦᑎᓐᓄᑦ ᑐᕌᖓᓂᐊᖅᑐᓂᑦ. ᑖᓐᓇ ᐃᓗᐊᓃᑦᑐᖅ 10ᒥᓕᐊᓐ ᐃᓕᓐᓂᐊᕐᕕᖕᒧᑦ ᑐᕌᖓᓂᐊᖅᑐᓂᑦ ᐃᓄᐃᑦ 
ᐃᓕᖅᑯᓯᖏᓐᓄᑦ ᐊᒻᒪᓗ 10 ᒥᓕᐊᓐ ᑐᕌᖓᓂᐊᕆᓪᓗᓂ ᕿᒥᕐᕈᕕᐅᓂᐊᖅᑐᒥᒃ ᐃᓕᖅᑯᓯᑐᖃᑦᑎᓐᓄᑦ 
ᐃᑦᑕᕐᓂᓯᕕᓂᕐᓄᓪᓗ.  
 
ᑖᓐᓇᐃᓛᒃ ᐃᓕᖅᑯᓯᕗᑦ ᐊᖅᑯᑎᒋᓗᒍ ᓴᓐᖏᑦᑎᐊᖅᑎᓪᓗᒍ ᖃᓄᑐᐃᓐᓇᑦᑎᐊᖅ ᑕᐃᓯᔪᓐᓇᕋᑦᑕ.  
 
(ᑐᓵᔨᑎᒍᑦ) ᐊᓯᖏᑦ ᓯᕗᓪᓕᐅᑎᓯᒪᖕᒥᔭᕗᑦ ᑮᓇᐅᔭᓕᐅᕋᓱᐊᕐᓂᖅ ᐱᔾᔪᑎᒋᓪᓗᒍ ᐊᒻᒪᓗ ᖁᕕᐊᓱᒃᑐᖓ ᐃᓚᖏᑦ 
ᑕᒪᒃᑯᐊ ᑲᔪᓯᑦᑎᐊᕐᓂᖏᑦ ᓇᓗᓇᕈᓐᓃᕐᒪᑕ. ᖁᔭᓐᓇᒦᕈᒪᔭᕋ ᒨᓴ? ᐊᑭᓱᒃ ᐊᒻᒪᓗ ᑕᐃᒃᑯᐊ ᓯᕗᕚᕕᓂᖏᑦ ᑕᐃᕕᑦ 
ᓯᒪᐃᓚᒃ ᐊᒻᒪ ᐲᑕ ᕿᓚᕝᕙᖅ ᑖᒃᑯᐊ ᓯᕗᑲᖅᑕᖅᑎᒻᒪᕆᐊᓘᓚᐅᕐᒪᑕ ᑮᓇᐅᔭᓕᐅᕋᓱᐊᕐᓂᖅ ᐱᔾᔪᑎᒋᓪᓗᒍ.  
 
ᓂᕈᐊᖅᑎᒃᑲ ᐅᖃᐅᑎᓯᒪᔭᒃᑲ-ᓚᐅᖅᑕᒃᑲ ᑭᖑᓪᓕᕐᒥ ᓂᕈᐊᕐᓂᖅᑕᑲᖅᑎᓪᓗᒍ ᑕᒪᒃᑯᐊ ᒪᓕᒐᐃᑦ ᐊᑐᓗᐊᖏᑦᑐᑦ 
ᐱᔭᕈᒪᓪᓗᒋᑦ ᐱᕙᓪᓕᐊᓂᖅᓴᐅᔪᓐᓇᕐᓂᐊᕋᑦᑕ ᑮᓇᐅᔭᓕᐅᕋᓱᐊᕐᓂᒃᑯᑦ ᒐᕙᒪᒃᑯᑦ ᐃᒻᒥᒃᑰᖅᑐᓂᑦ 
ᐅᖃᖃᑎᖃᖃᑦᑕᖅᑐ ᑕᖅᑲᒃᑯᓄᖓᓗ ᑕᒪᒃᑯᐊᓗ ᖃᓄᖅᑑᖁᔭᐅᔪᑦ ᐊᑐᕋᓱᖃᑦᑕᖅᖢᑎᒃᑯ ᐱᓯᒪᒻᒥᔪᖓ. 
 
ᐱᔅᓇᔅᓯᓄᑦ ᑐᓐᖓᓇᖅᑑᔪᒪᓪᓗᑎ ᓄᓇᕘᔪᒍᑦ ᑲᓇᑕᐅᑉ ᐃᓗᐊᓄᑦ ᐊᒻᒪ ᓯᓚᑖᓄᑦ ᑮᓇᐅᔭᓕᐅᕈᑎᒋᒐᑦᑎᒃᑯ 
ᑕᒪᓐᓇ ᐱᕕᓪᓗᐊᑕᐅᒻᒪᑦ ᐊᐅᓚᑕᐅᓪᓗᓂ ᐅᔭᕋᓐᓂᐊᕐᕕᓕᕆᔨᒃᑯᓐᓄᑦ.  
 
ᐅᔭᕋᓐᓂᐊᓂᕐᒧᑦ ᑐᕌᖓᔪᑦ ᓄᓇᒦᖔᖅᑐᑦ ᓄᓇᕗᒻᒥ ᑮᓇᐅᔭᑦ ᐊᑐᖅᑕᐅᔪᑦ $35 ᒥᓕᐊᖑᓚᐅᖅᓯᒪᔪᑦ 1999. 
$200,000 ᐅᖓᑖᓃᓕᖅᑐᑦ ᑕᒫᓂ ᐊᕐᕌᒍᑦᑎᓐᓂ Jericho-ᒥ ᑎᓯᓂᕐᐹᓄᑦ ᐅᔭᖅᑲᓂ ᐅᔭᕋᓐᓂᐊᖅᑐᖃᓕᕐᑐᖅ 
ᐊᒻᒪᓗ Marimar ᐱᒋᐊᕐᓂᐊᓕᖅᖢᑎ 2007-ᒥ. Cumberland Resoucres-ᑯᑦ ᒫᓐᓇ ᐊᖏᕈᑎᓂ 
ᐋᖅᑭᒃᓱᐃᕙᓪᓕᐊᓕᖅᑐᑦ ᐊᒻᒪᓗ ᒎᓗᓯᐅᕐᕕᒻᒥ, ᖃᒪᓂᑦᑐᐊᑉ ᐅᐊᓐᓇᖓᓂ ᐱᒋᐊᖅᑎᑦᑎᔪᒪᓂᐊᖅᑐᑦ 2008-ᒥᑦ. 
 
Woflden-ᑯᑦ ᐱᕙᓪᓕᐊᑎᑦᑎᒻᒥᔪᑦ ᑕᐃᒪ ᐊᖅᑯᓯᐅᖅᑐᑎ ᑐᓚᑦᑕᕐᕕᒻᒥᓪᓗ ᐊᒻᒪᓗ ᕿᑭᖅᑖᓘᑉ ᐅᐊᓐᓇᖓᓂ 
ᐱᐅᓂᕐᐹᓂ ᐅᔭᖅᑲᓂ ᕿᓂᕐᓂᐊᓕᕐᒥᔪᑦ Mary River ᖃᓂᒋᔮᓂ. 
 
ᑕᐃᒃᑯᐊ ᑮᓇᐅᔭᖁᑎᕗᑦ ᐊᑐᖅᓗᑎᒃᑯᑦ ᑕᒪᓐᓇ ᐱᕈᕐᐸᓪᓕᐊᓂᖅᐹᕌᓗᒃ ᐱᕙᓪᓕᐊᑎᑎᐊᓪᓚᕆᓇᓱᓐᓂᐊᖅᑕᕗᑦ 
ᐊᒻᒪᓗ ᐃᓕᔅᓯᓐᓄᑦ ᐃᑲᔪᖅᓱᖅᑕᐅᓪᓗᑕ $20 ᒥᓕᐊᓂ ᓴᓂᕐᕙᐃᓯᒪᔪᒍᑦ ᑮᓇᐅᔭᓕᐅᕋᓱᐊᓂᕐᒧᑦ ᐊᑐᖅᑐᒃᓴᓂᑦ 
ᑖᒃᑯᓇᖔᖅᑐᑦ $5 ᒥᓕᐊᓐ ᑐᕌᑎᑕᐅᓂᐊᖅᑐᑦ ᑕᒪᒃᑯᓄᖓ ᓯᐊᕐᒪᖅᑎᕐᕕᐅᓯᒪᖏᑦᑐᓄᑦ ᓄᓇᓕᓐᓄᑦ. 
 
ᐊᒻᒪᓗ ᐊᖏᖅᓯᒪᒻᒥᔪᒍᑦ ᐊᑐᖅᑕᐅᓂᐊᖁᓪᓗᒋᑦ $5ᒥᓕᐊᓐ ᐊᑐᖅᑕᐅᓂᐊᖁᓪᓗᒋᑦ ᐊᕙᑏᑦ 
ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ ᐊᒻᒪᓗ ᑐᓐᖓᕕᒋᓗᐊᕐᓂᐊᖅᑐᑎᒃᑯ ᑮᓇᐅᔭᓕᐅᕋᓱᐊᓂᕐᒧᑦ ᑐᕌᖓᔪᓂᑦ $10 ᒥᓕᐊᓐ 
ᐊᒥᐊᒃᑯᖏᑦ ᐊᑐᖅᑕᐅᓂᐊᖅᑐᑦ ᓴᓇᔨᓐᖑᕆᐅᓚᕆᖅᓴᓂᕐᒧᑦ ᐃᓕᓐᓂᐊᕕᒃᓴᒧᑦ ᑲᖏᕐᖠᓂᕐᒥᑦ. 
 
ᑕᒪᒃᑯᐊ ᐊᒃᓱᐊᓗᒃ ᐊᑑᑎᖃᑦᑎᐊᓂᐊᕐᓂᖏᑦ ᓇᓗᖅᑯᑎᖏᑦᑐᖓ. ᓄᓇᕘᒥᐅᑦ ᑲᔪᓯᑦᑎᐊᕈᒪᑐᐊᕌᖓᒥ 
ᑲᔪᓯᑦᑎᐊᕐᑐᓪᓚᕆᐊᓘᔪᓐᓇᕐᒪᑕ ᑕᐃᒪᐃᑐᐃᓐᓇᓂᐊᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᕕᒻᒧᓪᓗ ᑮᓇᐅᔭᓂ 
ᐋᖅᑭᒃᓯᓯᒪᓕᕐᑐᒍᑦ ᐊᒻᒪᓗ ᐱᔭᕇᕐᐸᓪᓕᐊᔪᑦ ᐅᓄᖅᓯᕙᓪᓕᐊᑐᐃᓐᓇᖅᑐᑎ. ᐃᑲᔪᖅᓯᓂᑦᑎᒍᑦ ᐃᓄᓐᓂᑦ 
ᐃᓕᓴᐃᔨᓂᑦ ᓴᓇᔨᓪᓚᕆᓐᓂᑦ ᒪᓕᒐᕐᓂᐊᖅᑎᓂᑦ, ᐋᓐᓂᐊᓯᐅᖅᑎᓂᑦ ᑕᒪᒃᑯᓂᖓ 
ᓴᖅᑭᑎᑦᕙᓪᓕᐊᑐᐃᓐᓇᓂᐊᖅᑐᒍᑦ ᐃᓄᓪᓚᕆᐅᔪᓂᑦ.  
 
(ᑐᓵᔨᑎᒌᒍᓐᓃᖅᑐᖅ) ᑕᐃᒪᐃᓛᒃ ᐊᖏᖃᑎᒌᒐᓱᐊᖅᑎᓪᓗᑕ ᐊᒃᓱᕈᒻᒪᕆᓚᐅᖅᓯᒪᒐᑦᑕ ᒐᕙᒪᑖᕈᒪᓪᓗᑕ 
ᑭᒡᒐᑐᑦᑎᐊᓂᐊᖅᑐᒥ ᐃᓗᓐᓂ. ᐅᓪᓗᒥ ᓱᓕ ᑕᒪᓐᓇ ᐊᒃᓱᕉᑎᒋᔭᕗᑦ, ᑕᐃᒪ ᑭᒡᒐᑐᑦᑎᐊᕐᓂᐊᕈᑦᑕ ᑕᕝᕙᓂ  

ᒐᕙᒪᒋᔭᑦᑎᓐᓂ ᐃᖅᑲᓇᐃᔭᖅᑎᕗᑦ 85 ᐳᓴᓐᖑᒋᐊᖃᕐᓂᐊᕐᒪᑕ ᑭᒡᒐᑐᑦᑎᐊᕐᓗᑎ ᓄᓇᕘᒥ. 
ᐊᑉᕙᓯᓗᐊᓕᖅᑕᕋᓗᐊᕗᑦ ᑖᓐᓇ ᐅᐸᒐᓱᑦᑕᕗᑦ ᑖᒃᑯᐊ ᐋᖅᑭᓱᖅᓯᒪᔭᕗᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐃᖅᑲᓇᐃᔭᖅᓯᐅᕋᓱᓐᓂᕐᒧᑦ ᐊᖅᑯᑎᒋᓪᓗᒋᑦ ᑕᒪᓐᓇ ᑎᑭᑉᐸᓪᓕᐊᖑᔮᔪᑦᑕᕋᓗᐊᕗᑦ.  
 
ᑖᒃᑯᐊᖏᓛᒃ ᐃᖅᑲᓇᐃᔭᖃᑎᒋᑦᑎᐊᖅᓯᒪᕙᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ ᐊᒻᒪᓗ ᑐᑦᑕᕐᕖᑦ ᑕᒪᑐᒥᖓ 
ᑲᒪᓇᓱᑦᑎᓪᓗᑕ ᑭᓯᐊᓂᑦᑕᐅᖅ ᓇᓗᓇᐃᖅᑕᐅᓚᐅᕆᕗᖅ ᑖᒃᓱᒧᖓ ᑖᒪᔅ ᐳᒍᒧᑦ ᑕᒪᓐᓇ ᐊᖏᕈᑎ 
ᑐᑭᒧᐊᑦᑎᐊᓂᐊᖅᑲᑦ ᑖᒃᑯᐊ ᒐᕙᒪᑐᖃᒃᑯᑦ ᐃᓚᒋᔭᐅᑦᑎᐊᕆᐊᖃᕐᓂᐊᖅᑐᑦ. 
 
ᐊᑕᐅᓯᐊᕐᓇᖓ ᑲᑎᒪᖃᑎᖃᕈᓐᓇᖅᓯᒪᔪᖓ Prime Minister ᕼᐊᐳᒥᑦ ᐊᒻᒪᓗ ᒥᓂᔅᑕ ᐱᐊᓐᑎᔅᒥᑦ ᑖᒃᑯᐊ 
ᖃᐅᔨᒪᔪᑦ ᐳᒍ ᐊᑐᓕᖁᔭᖏᑦ ᐊᑐᓕᖅᑎᑕᐅᓂᐊᕐᒪᑕ ᐃᑲᔪᖅᓰᓂᐊᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐃᓄᓐᓄᑦ 
ᑐᕌᖓᔪᓂᑦ ᐃᓕᓐᓂᐊᕈᑎᓂᑦ ᐊᑐᖅᑐᔅᓴᓂᑦ ᑮᓇᐅᔭᓂ ᐱᓂᐊᕋᑦᑕ ᐃᑲᔪᖅᓱᖅᑕᐅᑦᑎᐊᖅᓯᒪᒻᒥᔪᒍᑦ. 
 
ᑲᓇᑕᒥᐅᑦ ᓯᕗᓕᖅᑎᓕᒫᖏᓐᓂ ᑕᐃᒪᓐᓇ ᑲᑎᒪᓂᖃᖃᑦᑕᑎᓪᓗᑕ ᓲᕐᓗ ᓯᕗᓕᖅᑏᑦ 
ᑲᑎᒪᓂᕐᔪᐊᕐᓂᕆᓚᐅᖅᑕᖏᓐᓂ ᑕᒫᓃᓚᐅᕐᒪᑕ ᐃᖃᓗᓐᓂ ᐊᕐᕌᒍᓚᐅᖅᑐᖅ ᐊᒻᒪᓗ ᐃᑲᔪᓱᖅᑕᐅᓪᓗᑎ ᑲᑎᒪᔩᑦ 
ᑲᑐᔾᔨᖃᑎᒌᖏᓐᓂ ᐃᑲᔪᖅᓱᖅᑕᐅᔪᓐᓇᖅᓯᒪᔪᖓ ᓯᕗᓕᖅᑎᐅᖃᑎᓐᓄᑦ.  
 
ᑲᓇᑕᓕᒫᒥ ᐊᖏᖃᑎᒌᒃᓯᒪᓕᖅᑐᑦ ᐃᓅᓯᓕᕆᓂᕐᒧᑦ ᑐᕌᖓᔪᑦ ᑮᓇᐅᔭᓕᐅᕈᑏᓪᓗ ᑲᑎᑦᑕᕆᐊᖃᕐᓂᖏᓐᓂ ᑖᒃᑯᐊ 
ᐊᕕᒃᓯᓯᒪᖃᑦᑕᕐᒪᑕ ᓄᓇᖃᖅᑳᖅᓯᒪᔪᓂᑦ ᑲᓇᑕᒥᐅᑕᓂᕐᓗ ᑕᐃᒃᑯᐊ ᓯᔾᔭᒥ ᓯᔾᔭᒧᑦ ᑎᑭᓪᓗᒍ ᓯᕗᓕᖅᑏᑦ 
ᐊᑕᐅᓯᐅᓗᑎ ᐊᖏᖃᑎᒌᒃᓯᒪᑦᑎᐊᕆᐊᖃᖅᑐᑦ ᐃᓚᒋᔭᐅᓪᓚᕆᓕᕈᓐᓇᓂᐊᕋᑦᑕ. 
 
ᑲᓇᑕᒥ ᐃᑲᔫᓯᐊᑦᑖᕈᓐᓇᓂᐊᕐᒪᑕ ᓄᓇᕗᑦ ᐊᒻᒪ ᐊᒃᓱᕉᑎᒋᔭᕗᑦ ᐊᖏᖅᓯᒪᑦᑎᐊᖅᑐᒍᑦ ᑕᒪᒃᑯᐊ 
ᓯᕗᒧᐊᑦᑎᐊᖃᓪᓗᒋᑦ. ᐃᓕᓐᓂᐊᕐᓂᓕᕆᓂᖅ ᐊᒻᒪ ᐳᔾᔪ ᐅᓂᒃᑳᓕᐊᕕᓂᖏᑦ ᐱᔾᔪᑎᒋᓪᓗᒋᑦ. ᑲᓇᑕᐅᑉ 
ᒐᕙᒪᒃᑯᖏᑦ, ᐅᑭᐅᖅᑕᖅᑐᒥᐅᑦ ᒐᕙᒪᒃᑯᖏᑦ ᐱᔭᕆᐊᑭᓪᓕᑎᑦᑎᔨᖏᑦ ᑎᒥᒥᑦ ᓴᖅᑮᓯᒪᔪᑦ ᑕᒪᒃᑯᐊ 
ᓯᕗᒧᐊᖅᐸᓪᓕᐊᒍᓐᓇᕐᓂᐊᕐᖓᑕ ᐊᖏᖅᓯᒪᑦᓯᐊᕐᓂᕐᕗᑦ ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᑦ ᑕᒪᓐᓇ 
ᓴᖅᑭᔮᕐᑎᑦᑕᕆᐊᖃᕐᑕᕗᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ.  
 
ᑕᒪᒃᑯᐊ ᓴᓐᖏᓃᑦ ᑐᓐᓂᖅᑯᑕᐅᓂᐊᕐᑎᓪᓗᒋᑦ ᒐᕙᒪᒃᑯᑦ ᑎᒃᑯᐊᕐᓯᓯᒪᓕᕐᑐᑦ ᐋᔩᕐᑎᓪᓚᕆᐅᓂᐊᕐᑐᒥᒃ ᐊᒻᒪ 
ᐊᖏᖅᓯᒪᒋᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᐃᓐᓂᐊᕐᓂᖏᓐᓂᒃ. ᑐᓐᖓᕕᒃᑯᑦ, ᓄᓇᕗᑦ ᑐᓐᖓᕕᒃᑯᑦ 
ᐃᓚᒋᔭᐅᓪᓚᕆᒃᑐᑦ ᐋᔩᖃᑎᒌᓐᓂᕐᒥᑦ ᐊᒻᒪ ᓂᕆᐅᑦᓯᐊᕐᐳᖓ ᓴᖅᑭᖅᑐᖃᓛᕐᓂᐊᕐᓂᕐᒥᒃ ᑕᐃᒪᓐᓇ.  
 
(ᑐᓵᔨᑎᒍᑦ) ᐃᓚᒌᑦᓯᐊᕋᓱᒃᓯᒪᒐᑦᑕ ᓄᓇᕗᑦ ᑐᓐᖓᕕᒃᑯᓪᓗ ᐅᓪᓗᒥᒧᑦ. ᑕᒪᓐᓇ ᓴᖅᑮᑎᑦᓯᕙᓪᓕᐊᓯᒪᕗᖅ. 
ᑕᑯᓐᓈᓐᖑᐊᕐᑐᒍ ᐃᓪᓗᓕᕆᓂᖅ, ᐋᖅᑭᒃᓱᐃᓚᐅᕐᓯᒪᒐᑦᑕ ᐸᕐᓇᐅᑎᓂ. ᑖᒃᑯᐊ ᐃᑲᔪᕐᑎᒋᓪᓗᑎᒍ ᐃᓄᐃᑦ ᑕᐱᕇᑦ 
ᑲᓇᑕᒥ, ᐊᔭᐅᓚᐅᕋᑦᑎᒍ ᒐᕙᒪᑐᖃᒃᑯᑦ ᐃᓕᓴᕐᓯᑎᑦᑐᑎᒍ ᑕᒫᓂ ᓄᓇᕘᒥ ᐃᓪᓗᖃᒡᒐᕐᓂᖓᓂᒃ. ᑕᐃᑲᓂ 
ᕿᓚᒥᕈᓗᒃ ᑲᑎᒪᕕᔾᔪᐊᕐᑎᓪᓗᑕ ᐊᒻᒪᓗ ᒐᕙᒪᑐᖃᒃᑯᑦ ᐱᔭᕇᕆᐊᕆᓕᕐᑎᓪᓗᒋᑦ ᑖᒃᑯᐊ ᐃᓕᓴᕐᓯᑦᓯᐊᓚᐅᖅᑯᑦ 
ᑮᓇᐅᔭᓂᒃ ᓴᓂᕐᕙᐃᓪᓗᑎᒃ ᐃᓪᓗᓕᕆᓂᕐᒧᑦ ᓄᓇᕘᒥ.  
 
ᑖᓐᓇ $200ᒥᓕᔭᓐᑖᓚᑦ ᐃᓪᓗᓕᕆᓂᕐᒧᑦ ᓄᖅᑲᕐᑎᑦᓯᔮᖏᑦᑑᒐᓗᐊᖅ ᑭᓯᐊᓂᓕ ᑕᒪᑐᒥᖓ 
ᑲᒪᕙᓪᓕᐊᔾᔪᑕᐅᓕᖅᑯᖅ. ᑕᕝᕙ ᓇᓗᓇᐃᒃᑯᑕᐅᖏᓐᓇᕐᓂᐊᖅᑯᖅ ᓯᕗᓂᒃᑎᓐᓂ ᐃᖅᑲᓇᐃᔭᑏᑦᑎᐊᓚᖓᒐᑦᑕ, 
ᖃᓄᑐᐃᓐᓇᑦᓯᐊᖅ ᑲᔪᓯᑎᑦᓯᕙᓪᓕᐊᒍᓐᓇᓚᖓᒐᑦᑕ.  
 
(ᑐᓵᔨᒃᑯᑦ) ᐃᖅᑲᓇᐃᔭᖃᑎᒌᓐᓂᖅ ᑕᓐᓇ ᓂᓪᓕᐅᑎᒋᕙᒃᑲ, ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᓪᓗᖓ, ᑕᒃᑯᐊ 
ᖃᑕᓐᖑᑎᒌᑦ ᖃᓂᒋᔭᕗᓪᓘᓐᓃᑦ ᐊᔪᕐᓇᕐᑐᖅᓯᐅᓪᓚᕆᖃᑦᑕᕐᖓᑕ ᑕᖅᑲᐅᖓ ᒪᓕᒐᕐᓂᐊᕐᑎᓂᒃ ᐊᑐᖃᑦᑕᕐᑎᓪᓗᒋᑦ. 
ᑕᐃᒪᐃᑦᑑᒐᓗᐊᕐᑎᓪᓗᒍ ᐊᑭᕋᕐᑐᑐᐃᓐᓇᓐᖏᓪᓗᑎᒃᑯ ᐋᖅᑭᒃᓯᔭᕆᐊᖃᕐᑐᒍᑦ ᐅᕙᑦᑎᓐᓂᒃ ᑐᓐᖓᓇᕐᓂᖅᓴᐅᔪᓂᒃ, 
ᑕᒪᓐᓇ ᒪᓕᒐᓕᕆᓂᖅ ᓄᓇᑦᑎᓐᓄᑦ ᖃᓂᕐᓂᖅᓴᐅᓕᕈᓐᓇᕐᓂᐊᕐᒪᑕ.  

ᐃᖅᑲᓇᐃᔭᖃᑎᒋᓗᑎᒃᑯᓪᓗ ᐸᓖᓯᒃᑯᑦ, ᐃᖅᑲᓇᐃᔭᖃᑎᒋᓪᓗᑎᒃᑯ ᐸᓖᓯᒃᑯᑦ ᐅᓄᕐᓯᕙᓪᓕᐊᑐᐃᓐᓇᕐᑐᑎᒃ ᐃᓄᐃᑦ 
ᐸᓖᓰᑦ ᐊᒻᒪ ᐱᖅᑯᓯᖅ ᑕᒪᓐᓇ ᐃᑉᐱᒋᔭᐅᓂᕐᓴᐅᓕᕐᑐᓂ ᐃᓕᖅᑯᓯᖅ ᐸᓖᓯᒃᑯᓐᓄᑦ ᓄᓇᕗᑦᒥ ᐃᖅᑲᓇᐃᔭᕐᒃᑐᓄᑦ. 
ᐸᓖᓯᓕᕆᓂᖅ ᓄᓇᕘᒥ ᐊᑐᖅᑎᓪᓗᑎᒃᑯᓐ ᐊᑦᑕᓇᕐᔭᐃᕐᓯᒪᓂᕐᓴᓪᓚᕆᐊᓘᓕᕐᑐᑦ ᓄᓇᓕᖁᑎᕗᑦ. 
 
ᑕᐃᒪᓐᓇ ᓄᓇᓕᓐᓂ ᑐᓐᖓᕕᓕᕐᓂ ᒪᓕᒐᕐᓂᐊᕐᓂᕐᒧᑦ ᐋᖅᑭᒃᓯᕙᓪᓕᐊᔪᒍᑦ, ᐃᑲᔪᕐᑎᒋᓪᓗᑎᒃᑯ ᐃᖅᑲᕐᑐᐃᔨᕋᓛᑦ 
ᐊᒻᒪᓗ ᓄᓇᕗᑦ ᐃᖅᑲᕐᑐᐃᔩᑦ ᑲᑎᒪᔨᕋᓛᖏᑦ.  
 
ᑕᒪᓐᓇ ᒪᑐᐃᖅᐸᓪᓕᐊᓕᕐᑎᓪᓗᒍ ᓴᖅᑭᖅᑎᓂᐊᕐᑐᖓ ᖃᑕᓐᖑᑎᒌᑦ ᓂᖓᖅᑕᐅᑦᑕᐃᓕᒪᑎᑦᓯᓂᕐᒧᑦ 
ᐱᖁᔭᕐᔪᐊᖓᓐᓂᒃᑕᐅᖅ ᓄᓇᕗᒻᒥᐅᓄᑦ ᐊᑐᖅᑕᐅᔪᓐᓇᕐᓂᐊᕐᒪᑕ ᐊᐅᓚᑦᑎᑎᐊᓂᕐᓴᐅᓕᕐᓂᐊᕐᒪᑕ ᓄᓇᒥᓐᓂᒃ.  
 
ᐊᒻᒪᓗ ᐱᒋᐊᕐᑎᑦᓯᓇᓱᒃᑐᒍᑦ ᓲᕐᓗᖃᐃ ᖃᑕᓐᖑᑎᒌᓄᑦ ᐃᑲᔪᕐᑕᐅᕕᒃ ᑭᓐᖓᕐᓂ ᐊᒻᒪᓗ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᑦ ᓴᓪᓕᓂ ᐊᒻᒪᓗ ᒪᒥᓴᕐᕖᑦ ᖁᕐᓗᖅᑑᕐᒥ ᐋᖅᑭᒃᑕᐅᓯᒪᔪᑦ.  
 
ᐄ, ᐊᖏᖃᑎᒋᕙᒋᑦ ᐅᓄᕐᑐᑦ ᒪᓕᒐᕗᑦ ᐊᓯᔾᔨᕐᑕᐅᔭᕆᐊᓖᑦ ᓴᖅᑭᔮᕐᓂᖅᓴᐅᓕᕈᓐᓇᕐᓂᐊᕐᒪᑕ ᓄᓇᕗᑦ ᐱᖅᑯᓯᖓᑦ 
ᐊᒻᒪᓗ ᒫᓐᓇ ᐊᑐᖅᑕᕗᑦ. ᒪᓕᒐᓕᕆᔨᒃᑯᑦ 35ᓂᒃ ᐱᖁᔭᕐᔪᐊᓂᒃ ᐋᖅᑭᒃᓯᓯᒪᓕᕐᑐᑦ ᐊᒻᒪ 62ᓂᒃ ᒪᓕᒐᕐᓂᒃ, 
ᒐᕙᒪᒃᑯᑦ ᐃᓗᐊᓂ ᐊᑐᖅᑕᐅᓂᐊᕐᑐᓂᒃ. ᑕᒪᒃᑯᐊ ᐱᖁᔭᕐᔪᐊᓕᒫᑦ ᐃᓄᒃᑎᑑᓕᕐᑎᑕᐅᓯᒪᔪᑦ, ᑕᐃᒪᐃᑦᑑᒪᓪᓗ 
ᒪᓕᒐᕗᑦ ᐊᑐᐃᓐᓇᐅᓂᕐᓴᐅᓕᕐᑐᑦ ᑕᖅᑲᒃᑯᓄᖓ ᓄᓇᕘᒥᐅᓕᒫᓄᑦ.  
 
ᐅᓄᕐᑐᓪᓗ ᐱᖁᔭᕐᔪᐊᑦ ᐊᑐᓕᖁᔭᓕᐊᕆᔭᐅᓯᒪᔪᑦ ᒪᓕᒐᕐᓄᑦ ᒪᓕᒐᓕᕆᓂᕐᒧᑦ ᐃᑲᔪᕐᑕᐅᓂᐊᕐᑐᑦ ᑮᓇᐅᔭᑦ 
ᑕᒪᒃᑯᐊ ᐊᐅᓚᑦᑎᐊᓂᕐᓴᐅᓕᕈᓐᓇᕐᓂᐊᕐᒪᑕ, ᓲᕐᓗᖃᐃ ᐅᐊᔭᓅᕐᑐᓄᑦ ᐱᖁᔭᕐᔪᐊᑦ, ᐱᔪᓐᓇᐅᕐᑏᑦ ᐊᒻᒪ 
ᐋᖅᑭᒋᐊᕐᑕᐅᓂᖏᑦ ᑕᒪᒃᑯᐊ ᕿᒪᒃᑕᐅᔪᓄᑦ ᐱᖁᔭᕐᔪᐊᑦ ᐊᑐᖅᑐᑦ ᐊᑐᓐᖏᑲᐃᓐᓇᕐᑎᑦᑎᔾᔪᑏᓪᓗ 
ᐊᖏᕈᑎᒋᓪᓚᕆᓐᓂᐊᕐᑕᕗᑦ ᓴᓐᖓᑎᑉᐹᓪᓕᔾᔪᑎᒋᓗᑎᒃᑯᓪᓗ.  
 
(ᑐᓵᔨᒃᑰᕈᓐᓃᕐᑐᖅ) ᐃᓘᓐᓇᑕ ᐃᓚᒋᔭᐅᖏᓐᓇᑦᓯᐊᕆᐊᖃᕐᓂᐊᕋᑦᑕ ᑕᒪᑐᒥᖓ ᐋᖅᑭᒃᓱᐃᕙᓪᓕᐊᖑᓱᒃᑎᓪᓗᑕ. 
ᖁᕕᐊᓱᒃᐳᖓ ᑕᕝᕙᓂ ᐊᓪᓚᕝᕕᒻᒥ ᒪᓕᒐᓕᕆᓂᕐᒧᑦ ᑐᕌᖓᔪᓂᒃ ᖁᕝᕙᕆᐊᕐᑎᒃᑲᓐᓂᕈᓐᓇᓚᐅᕋᑦᑎᒍ 8ᐳᓴᑦᑎᒥᒃ 
ᐃᓄᐃᑦ ᐃᖅᑲᓇᐃᔭᕐᑎᕗᑦ ᐊᕐᕌᒎᒃ ᒪᕐᕉᒃ ᐊᓂᒍᓚᐅᕐᑕᑎᓐᓂ. ᑕᐃᒪ ᐃᓚᒋᔭᐅᑦᓯᐊᖃᑦᑕᕐᑐᑕ ᓯᕗᓕᕐᑎᐅᓪᓗᑕ 
ᑕᒪᑐᒥᖓ ᐋᖅᑭᒃᓯᕙᓪᓕᐊᔪᔮᕐᔪᒃᐳᒍᑦ. ᐃᓛᒃ, ᐊᒥᓱᓂᒃ ᐱᔭᕇᕐᐸᓪᓕᐊᓯᒪᕗᒍᑦ ᑭᓯᐊᓃᓛᒃ ᐱᔭᔅᓴᕗᑦ ᓄᖑᓐᖏᓚᑦ.  
 
ᐃᓚᒋᔭᐅᑦᑎᐊᕈᒪᓂᐊᖅᑯᖓ ᐱᔭᕇᖅᐸᓪᓕᐊᒃᑲᓐᓂᕈᒪᓪᓗᖓ ᐱᔭᔅᓴᑎᓐᓂᑦ. 
 
ᐃᑲᔪᖅᑕᐃᒃᑲᓐᓂᑲᓐᓂᕈᒪᓂᐊᖅᑐᖓ ᐃᓕᔅᓯᓐᓄᑦ. ᐊᒻᒪᓗ ᐱᓗᐊᖅᑐᒥᑦ ᑖᒃᑯᐊ ᒥᓂᔅᑕᐅᖃᑎᒃᑲ ᓂᕈᐊᖅᓯᒪᔭᓯ 
ᐃᑲᔪᖅᑕᐅᒃᑲᓐᒥᓂᖁᓂᐊᖅᑕᒃᑲ ᒐᕙᒪᐅᓪᓗᑕ ᑐᑭᒧᐊᑉᐸᓪᓕᐊᓇᓱᑦᑎᓪᓗᑕ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᒫᓐᓇ ᓯᕗᓕᖅᑎᕗᓪᓗ ᐊᐱᕆᔪᒪᓪᓗᒍ ᑕᑲᓄᖓ ᓂᕐᕆᕕᒻᒧᑦ 
ᓵᑦᑎᓐᓅᕈᓐᓇᕐᒪᖔᑦ.  
 
ᖁᔭᓐᓇᒦᒃ, ᓯᕗᓕᖅᑏ, ᒪᓕᒐᓕᐅᖅᑎᐅᖃᑎᒃᑲ. ᐃᖅᑲᐃᑎᒍᒪᓪᓗᓯ ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ 
ᓂᓪᓕᕐᕕᖃᕈᓐᓇᕐᒪᑕ ᐅᖓᑖᓅᓐᖏᑦᑐᖅ 5 ᒥᓂᔅ ᑭᐅᔾᔪᑎᖏᓐᓄᑦ ᓯᕗᓕᖅᑎᑦᑕ ᐅᖃᐅᓯᕆᕋᑖᖅᑕᖏᓐᓄᑦ.  

ᒪᓕᒐᓕᐅᖅᑎᑐᐃᓐᓇᕐᓂᑦ ᓂᓪᓕᐅᑎᖃᕈᒪᔪᖃᕐᒪᖔᑦ. ᒪᓕᒐᓕᐅᖅᑏᑦ. ᑖᒃᑯᐊ 5 ᒥᓂᔅ ᐅᖓᑖᓅᓐᖏᑦᑐᖅ 
ᓂᓪᓕᐅᑎᒋᑐᐃᓐᓇᕈᓐᓇᖅᑕᓯ ᐊᒻᒪᓗ ᑭᖑᓂᖓᒍᑦ ᐊᐱᖅᑯᑎᓯ ᒪᓕᓐᓂᐊᕆᕗᑦ. ᑰᓕ. 
 

ᑭᐅᔾᔪᑕᐅᔪᑦ ᓯᕗᓕᖅᑎᐅᑉ ᒪᑐᐃᖅᓯᒍᑎᖓᓄᑦ 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓵᓄ 1 ᐋᖅᑭᑦᑕᐅᔭᕆᐊᖃᖅᑐᖅ ᐊᔪᕐᒪᑦ ᓱᓕ. ᐋᖅᑭᑦᑕᐅᑉᐸᑦ ᐃᒻᒪᖃ 
break-ᓯᒪᓕᕈᑦᑕ ᐋᖅᑭᓱᖅᑕᐅᒐᔭᕐᒪᑦ.  
 
ᓯᕗᓪᓕᖅᐹᒥᑦ ᖁᔭᓐᓇᒦᒃ ᑕᒪᐅᖓ ᐅᑎᕈᓐᓇᕋᑦᑕ ᐊᒻᒪᓗ ᑕᑯᒐᔅᓯ ᖃᓄᐃᓐᖏᑦᑎᐊᖅᑐᓯ, ᓯᕗᓪᓕᖅᐹᒥᑦ ᑖᓐᓇ 
ᓂᓪᓕᐅᑎᒋᔪᒪᓪᓗᒍ ᐅᐱᕐᖔᖑᓂᖓ ᑕᐃᒪᐃᓐᓂᐊᓚᐅᕋᒥ ᑭᕙᓪᓕᕐᒥᐅᑎᒍᑦ busy-ᐊᓘᓇᕐᒪᑦ ᒫᓐᓇ, ᐊᓃᖅᑐᑦ, 
ᓂᒃᑯᓕᐅᖅᑐᑦ, families, ᓯᓚᓗ ᑕᒃᓯᕋᔪᓪᓚᕆᑦᑐᓂ ᑕᒃᓯᖅᑐᓪᓚᕆᐊᓘᒻᒪᑦ.  
 
ᑭᓯᐊᓂ ᐅᒡᒍᐊᖅᑐᖓ ᑕᕝᕙᓃᒍᓐᓇᖅᑲᐅᓐᖏᓐᓇᒪ 3 hours-ᓘᓐᓃᑦ ᑭᖑᕙᕆᐊᖅᓯᒪᖅᑲᐅᒐᔅᓯ. ᐊᔾᔨᒌᒥᑦ 
ᐅᐱᒋᔭᐅᔪᑐᑦ ᐃᓱᒪᒐᔭᖅᑲᐅᕗᖓ ᖃᓄᖅ ᐅᖃᖅᑏ, ᕿᑭᖅᑖᓗᒻᒥᐅᑕᐅᒍᒪ ᐱᖓᓱᑦ ᑕᒫᓃᓐᓂᖏᒻᒪᑕ 
ᐅᑕᖅᑭᒍᒪᒐᔭᖅᑲᐅᒐᒃᑭᑦ ᒫᓂᕐᒥᐅᑕᐅᒍᒪ, ᑭᓯᐊᓂ ᐅᐱᒋᔾᔪᑎᓂᐊᕋᔅᓯ ᑕᐃᒪᐃᒋᐊᖃᖅᑐᒍᑦ.  
 
ᐊᖏᔪᖅᑳᖏᓐᓇᐃᑦ ᒥᓂᔅᑕᐃᓐᓇᐃᑦ ᐊᐅᓚᑦᑎᒋᐊᖃᓐᖏᒻᒪᑕ, caucus ᐊᔾᔨᒌᓐᖏᑦᑑᑎᐅᓗᐊᕋᑦᑕ, 
ᑕᐃᒪᐃᑦᑑᔮᒍᓐᓃᖅᑲᐅᒐᑦᑕ ᐸᕐᓇᒋᐊᖃᖅᑐᑕ ᐅᖃᐅᓯᔅᓴᑦᑎᓐᓂᑦ, ᐅᕙᒍᑦᑕᐅᖅ ᐊᖏᖅᑕᐅᓂᐊᕐᒪᖔᑕ 
ᖃᐅᔨᒪᖅᑲᐅᖏᓐᓇᑦᑎᒍ ᓇᓕᐊ ᐋᖅᑭᒋᐊᕐᓂᐊᕐᒪᖔᑦ. ᑖᓐᓇ comment-ᑲᐃᓐᓇᖅᑕᕋ ᓯᕗᓪᓕᖅᐹᒥ ᑭᓯᐊᓂ 
ᐃᒃᓯᕙᐅᑖᖅ ᓂᓪᓕᖅᕕᒋᑐᐃᓐᓇᕈᒪᕋᑖᕋᒃᑯ ᐃᓚᖏᑦ ᑕᐃᒃᑯᐊ ᓯᕗᓕᖅᑎᑦᑕ ᐅᖃᖅᑕᖏᓐᓂᒃ.  
 
ᖁᔭᓐᓇᒦᖅᑐᒋᑦ ᑮᓇᐅᔭᓪᓗ ᑕᐃᒃᑯᐊ ᑐᓂᕐᕈᑕᐅᖃᑦᑕᖅᑐᑦ, ᑭᓯᐊᓂ ᑮᓇᐅᔭᐃᓐᓇᕐᓄᑦ, ᒐᕙᒪᒃᑯᑦ 
ᑮᓇᐅᔭᐃᓐᓇᖏᑦ ᐃᓅᓯᑦᑎᓐᓄᑦ ᓄᓇᕗᒻᒥ ᒪᑭᑕᒐᓱᐊᓐᖏᑦᑎᐊᓕᕐᒥᒐᑦᑕ.  
 
ᐃᓄᐃᑦ ᐊᒥᓱᑦ ᑮᓇᐅᔭᓕᐅᓐᖏᑦᑐᑦ ᒐᕙᒪᒃᑯᓐᓄᓪᓗ ᐃᖅᑲᓇᐃᔭᕐᒥᒐᑎᒃ. ᐅᐱᒋᒋᐊᓕᕗᑦ, ᑕᐅᑐᒋᐊᓕᕗᑦ, 
ᐊᒥᓲᓂᖅᓴᐅᒻᒪᑕ ᑮᓇᐅᔭᓕᐅᓐᖏᑦᑐᑦ ᒐᕙᒪᒃᑯᓐᓄᑦ ᓴᓇᕕᑦᑖᕐᓂᐊᓕᖅᑐᑦ ᐊᒻᒪ ᑖᓐᓇ ᐱᔾᔪᑎᒋᓪᓗᒍ ᑕᒪᒃᑯᐊ 
ᐅᖃᐅᓯᕆᒋᐊᖃᓚᖓᔭᕗᑦ ᑲᑐᔾᔨᖃᑎᒌᖏᓐᓇᐃᑦ, business-ᖏᓐᓇᐃᑦ ᐅᐱᒋᒐᓱᐊᕈᑦᑎᒍ ᓲᕐᓗ ᑕᐃᒃᑯᐊ 
ᐃᖅᑲᓇᐃᔭᓐᖏᑦᑐᑦ, ᓴᓇᓐᖏᑦᑐᑦ ᐊᓈᓇᐅᔪᑦ ᐊᖏᕐᕋᖃᖅᑐᑦ ᐃᓐᓇᐃᑦ. ᐊᒻᒪᓗ ᐃᓐᓇᓪᓚᕆᑉᐳᑦ ᓱᓕ 
ᐃᓚᑰᖏᓐᓇᓚᖓᒐᑦᑕ ᑖᒃᑯᐊ ᖃᓄᒃᑲᓐᓂᑭᐊᖅ ᓄᓇᕗᒻᒥ ᓵᓐᖓᒃᑲᓐᓂᕈᒪᓪᓗᖓ ᓯᕗᓕᖅᑎᕗᑦ ᐅᖃᐅᑎᒍᒪᔭᕋ.  
 
ᐋᑐᕚᒨᓚᐅᖃᑦᑕᕋᓗᐊᖅᑐᒍᑦ ᑲᓇᑕᒧᓪᓗ ᑕᐅᓄᖓ, ᑭᓯᐊᓂᑦᑕᐅᖅ ᓄᓇᑦᑎᓐᓂᑦ ᐅᐱᒋᔭᕆᐊᓕᕗᑦ 
ᐅᖃᖃᑎᒋᖃᑦᑕᕆᐊᓕᕗᑦ ᕼᐋᒻᒪᓚᒃᑯᐃᓐᓇᐃᑦ ᑲᑎᖃᑦᑕᕋᓗᐊᕈᑦᑎᒍ ᐊᒻᒪ ᑐᕋᐃᑦᑎᓂᐊᕐᒥᒐᑦᑕ. ᒪᑯᐊᓕ 
ᕼᐋᒻᒪᐅᔪᑦ ᑲᑐᔾᔨᖃᑎᒌᓪᓗ ᑮᓇᐅᔭᖃᖅᑐᑎᓪᓗ ᓴᓇᔨᖃᖅᑐᑎᓪᓗ ᑕᓚᐴᒃᑯᓪᓗ ᑎᓕᓯᓗᑎᒃ 
ᐃᓱᒫᓗᓐᖏᑦᑎᐊᒻᒪᕆᑦᑐᑎᒃ ᐅᖃᓗᒍᓐᓇᖅᑐᑎᒃ ᓇᒥᑐᐃᓐᓇᖅ, premier-ᒥᑦ, ᒥᓂᔅᑕᐃᓪᓗ ᐱᒻᒪᑕ 
ᖃᐅᔨᒪᑦᑎᐊᓚᖓᕗᒍᑦ. 
 
ᒐᕙᒪᖃᓕᕋᑦᑕ ᑲᑐᔾᔨᖃᑎᖐᓂᒃ ᑲᑎᒍᑎᒃ ᑭᓯᐊᓂ ᓈᒻᒪᒍᓱᓲᖑᓕᖅᑐᑦ. ᑕᐃᒪᐃᒋᐊᖃᓐᖏᑦᑐᑦ ᑕᐃᒃᑯᐊ 
ᐊᔪᖅᑑᒐᓗᐊᑦ ᐃᓚᖏᑦ ᑲᑎᒪᕐᔪᐊᖅᑎᓪᓗᒋᑦ ᑲᑎᖃᑎᒋᖃᑦᑕᕆᐊᖃᓚᖓᔮᓗᕗᑦ. ᒥᓂᔅᑕᐃᑦ ᑖᒃᑯᐊ ᑐᓵᓂᖏᓐᓂᑦ 
ᓂᓪᓕᐅᑎᒋᔭᕋ. 
 
Ministers travelling around-ᒋᐊᖃᖅᑐᑦ ᑭᐊᑭᐊᑉ ᐊᐅᓚᑕᖏᑦ ᖃᓂᕐᕋᖅᑕᖏᑦ ᓯᕗᒃᑲᖅᑕᖅᑕᖏᑦ. ᐃᓛᓐᓂᒃ 
ᒥᓂᔅᑕᐃᑦ ᑎᑎᖃᕐᕕᒋᓪᓗᒋᑦ ᑭᐅᖃᑦᑕᖏᒻᒪᑕ ᓱᓕ. ᓲᕐᓗ ᑎᑎᕋᕋᓗᐊᖅᑐᓂ ᑭᐅᔭᐅᓛᕐᒪᖔᒻᒥ ᓇᓗᓪᓗᓂ 
ᑎᑎᕋᖃᑦᑕᕈᓐᓃᕋᑦᑕᓘᓐᓃᑦ, ᑖᓐᓇ ᐋᖅᑭᒋᐊᕆᐊᓕᒃ ᑲᔪᓯᓪᓚᕆᒋᐊᓕᒃ ᑕᐃᒪᐃᒋᐊᓕᒃ. ᐊᒻᒪᓗ ᐅᖃᕈᓐᓇᖅᑐᖓ 
ᒥᓂᔅᑕᐃᑦ ᐃᖅᑲᓇᐃᔭᕋᓗᐊᕐᒪᖔᑕ ᖃᐅᔨᒪᒍᓐᓇᐃᓪᓕᔪᒍᑦ ᐃᓚᖓᓂ.  

ᕿᑲᕆᐊᖅᑐᖅᓯᒪᓂᖏᑦ ᐊᒥᓲᓂᖅᓴᐅᖃᑦᑕᖅᑑᔮᓕᕐᒪᑕ ᐃᖅᑲᓇᐃᔭᓪᓚᑦᑖᕐᓂᖏᓐᓂ department-ᒥ. ᓲᕐᓗ 
ᑕᑯᒐᔭᕈᑦᑕ, breakdown-ᒐᔭᕈᑦᑕ ᖃᓄᖅ ᐅᓪᓗᓂ ᖃᑦᑎᓂᑦ ᐅᕙᓂ ᐃᖅᑲᓇᐃᔭᖅᑲᑦ ᑖᒃᑯᐊ 
ᑕᑯᔪᒪᔮᖅᑕᕆᓕᖅᑕᕗᓘᓐᓃᑦ. ᐃᒫᒃ ᓲᕐᓗ departments ᑕᐃᒃᑯᐊ ᓴᓇᔨᖏ ᐃᒻᒥᓃᓐᓇᖅ 
ᐃᓱᒪᓕᐅᕆᐊᖃᖃᑦᑕᒥᒻᒪᑕ ᒥᓂᔅᑐᖏᓐᓂᓪᓗ ᑕᑯᔭᕆᐊᖃᖅᖢᑎ ᐃᒻᒪᖃ ᖃᐅᑕᒫᒐᓚᓪᓚᕆᐊᓗᒃ ᑖᓐᓇ 
ᓴᓐᖏᑦᑎᒋᐊᖁᓪᓗᒍ Premier ᐅᖃᐅᑎᓚᖓᔭᕗᑦ ᖃᓄᖅ ᓴᓐᖏᑦᑎᒋᐊᕈᓐᓇᕐᒪᖔᑦ. deputy minister-ᖏᓪᓗ 
ᐃᖅᑲᓇᐃᔭᖅᑎᓪᓗ ᑲᑎᓯᔪᒪᓕᖃᑦᑕᖅᑐᑦ policy direction-ᑐᐃᓐᓇᐅᖏᑦᑐᒥ ᑭᓯᐊᓂ ᐃᓚᖓᓂ 
ᑐᐊᕕᕐᓇᖅᑐᖃᓕᓲᖑᓪᓗᓂᓗ ᖃᐅᑕᒫᑦ office-ᖓᓃᒋᐊᖃᕐᐸᓪᓚᐃᔪᑦ ᕼᐊᓚᑕᐃᖏᑐᐊᕈᑎ ᒥᓂᔅᑕᐅᔪᑦ ᑖᓐᓇ 
ᑕᕝᕗᖓ ᑎᑭᑲᐃᓐᓇᖅᑕᕋ. general opening remarks-ᑐᐃᓐᓇᕆᒐᒃᑯ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᑖᒃᑯᐊ ᑐᓵᔪᑎᕗᑦ ᓱᓕ ᐋᖅᑭᑎᖅᑕᐅᑲᐃᓐᓇᕋᑖᕐᖓᑕ ᐋᖅᑭᒃᓯᒪᔪᒃᓴᐅᓕᕋᓗᐊᕐᐳᑦ 
ᐃᓚᖏᑦ. ᑕᕝᕙᓂ ᐅᖃᐅᓯᒃᓴᑐᐃᓐᓇᕐᓃᑎᓪᓗᑕ ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᒃᓴᓕᑦᑕᖃᕐᒪᖔᑕᓱᓕ. ᐅᑯᐊ 
ᐊᑐᕐᓂᐊᖅᑕᕗᑦ ᐃᓛᒃ ᐱᕕᖃᖅᑎᑕᐃᓐᓇᕆᒐᑦᑎᒍᑦ ᒪᓕᒐᓕᐅᖅᑎᐅᖃᑎᕗᑦ 5 ᒥᓂᔅᖏᓐᓂ ᑖᒃᑯᐊ 
ᐅᖃᐅᓯᕆᔭᖏᓐᓂ ᐅᖃᐅᓯᐅᕋᑖᖅᑐᓂᑦ ᐊᐃᕙᕕᖃᖏᑲᐃᓐᓇᕋᑦᑕ ᐃᖅᑲᐅᒪᖃᑎᒋᔪᒪᓪᓗᓯ 
ᐃᓕᓐᓅᓂᐊᑐᐃᓐᓇᖅᑯᖓ ᑐᑐ. ᒫᓐᓇ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᕙᓐᓂ ᑐᓵᔪᐊᓗᒐᒪ ᐅᓇ ᐲᖅᓯᒪᑲᐃᓐᓇᕐᓂᐊᕋᒃᑯ ᓂᐱᒐᓗ 
ᑐᓴᕐᓂᖏᓐᓂᖅᐹᖑᓪᓗᓂ ᓯᓚᕐᔪᐊᕐᒥ ᓂᐱᓕᒫᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. ᐊᓕᐊᓇᐃᒍᓱᒃᑲᒪ ᑕᕝᕗᓐᖓᕈᓐᓇᕋᒪ 
ᐅᓪᓛᖅ ᑭᓯᐊᓂ ᐅᓐᓄᒃ ᑕᕝᕗᓐᖓᕋᓱᑦᑐᕐᔪᐊᕌᓘᓚᐅᕋᓗᐊᖅᑐᖓ ᑭᓯᐊᓂ ᐊᔪᕐᓇᓚᐅᕐᒪᑦ ᐃᓄᐃᑦ 
ᖃᐅᔨᒪᔭᑐᖃᖏᑎᒍᑦ ᕚᓐ ᐅᖃᐅᑎᓚᐅᖅᑕᕋᓗᐊᕋ ᐱᓱᓪᓗᖓ. 
 

ᑭᓯᐊᓂ ᑕᒪᐅᖓᕋᔭᕐᐸᓚᐃᖏᓐᓇᒪ ᐃᓅᓯᕋ ᑖᓐᓇᐅᑎᓪᓗᒍᓱᓕ ᐊᓕᐊᓇᐃᑦ ᑕᒪᒃᓯ ᑕᑯᒐᒃᓯ ᓈᒻᒪᑎᐊᖅᑎᓪᓗᓯ. 
ᐊᒻᒪᓗ ᖁᔭᓐᓇᒦᒃ ᑕᒪᒃᑭᑎᐊᖅᑐᐊᐱᐅᒐᑦᑕ ᑕᕝᕙᓂ ᐅᕙᒍᓪᓕ ᑕᒫᓃᑦᑐᑎᒍᑦ ᐅᒡᒍᓇᖅᑑᒐᓗᐊᖅ ᐅᕙᖓ 
ᐃᓚᑰᓈᕆᒐᒪᓱᓕ ᒫᓐᓇᒧᑦ ᑎᑭᑦᑎᒍ ᑖᓐᓇ ᐋᖅᑭᓚᖓᔫᒐᓗᐊᖅ ᐃᓅᓯᕆᔭᕋᓂ ᑖᓐᓇ ᖃᐅᔨᒪᔭᕋ. ᑭᓯᐊᓂ ᑖᒃᑯᐊ 
ᐃᓛᒃ ᐅᒃᑯᐃᖅᓯᒋᐊᕈᑎᓂᑦ ᖃᓱᑎᕈᑎᒃᓴᓂᑦ ᓂᓪᓕᕐᓂᐊᖅᑎᓪᓗᖓ ᑖᒃᓱᒥᖓ ᓂᓪᓕᒐᓛᒍᒪᔪᖓ ᐅᑯᐊ 
ᑕᑯᒋᐊᒐᒃᓴᐅᓕᖅᑐᐃᑦ ᓄᓇᓕᓕᒫᑦ ᑕᐅᑐᓐᖑᐊᖅᑐᒋᑦ. ᑖᒃᑯᐊ ᓄᓇᓖᑦ ᐊᒥᓱᐊᓘᒻᒪᑕ ᓄᓇᕘᑦ ᐃᓗᐊᓂ ᓲᕐᓗ 
ᐃᓚᐃᓐᓇᖏᓐᓂ ᑭᖑᒋᑦᑑᔭᕆᖃᑦᑕᕋᒃᑯ ᑖᓐᓇ ᒐᕙᒪᐅᔪᖅ, ᓄᓇᕗᑦ ᒐᕙᒪᒋᔭᖓ ᓲᕐᓗ 
ᑕᑯᓐᓇᓪᓗᐊᖃᑦᑕᓱᔭᖃᑦᑕᕐᒪᑦ ᐃᓚᐃᓐᓇᑦᑎᐊᓪᓚᕆᖏᓐᓂ.  
 

ᓲᕐᓗ ᓄᓇᓕᑦᑎᓐᓂ ᐊᒥᓲᓛᖑᖃᑕᐅᓪᓚᕆᓕᕋᑦᑕ ᓄᓇᕘᑦ ᐃᓗᐊᓂ ᑕᐅᑦᑐᑦᑕᐅᒐᓗᐊᖅᑐᑕ ᐃᓚᖓᒍᑦ ᑖᒃᑯᐊ 
ᒐᕙᒪᒋᒐᓱᐊᖅᑕᕗᑦ ᓄᓇᓕᑦᑎᓐᓂ ᓲᕐᓗ ᐃᒫᒃ ᐃᑦᓯᓇᖅᑕᐅᓯᒪᔪᑎᑐᑦ ᐃᖏᕋᒐᓱᐊᖃᑦᑕᑎᓪᓗᒋᑦ ᑖᓐᓇ 
ᑕᑯᒃᓴᐅᓐᓇᓗᐊᖃᑦᑕᕐᒪᑦ ᒐᕙᒪᒋᔭᑦᑎᓐᓄᑦ. 
 

ᐊᒻᒪᓗ ᒪᑯᐊ ᓄᓇᓕᑦᑎᓐᓂ ᖃᓄᖅ ᓂᓪᓕᕈᒪᔪᐃᑦ ᒐᕙᒪᑦᑎᓐᓄᑦ ᓲᕐᓗ ᑭᓯᐊᓂ ᐅᕙᑦᑎᒍᐃᓐᓇᑦᑎᐊᖅ 
ᑎᑎᕋᕐᕕᑦᑎᒍᐃᓐᓇᑦᑎᐊᖅ ᓲᕐᓗ ᑎᑭᐅᑎᓇᓱᓕᖃᑦᑕᕐᒪᑕ.  
 

ᐃᑲᔪᕋᓱᒐᓗᐊᖅᑐᑎᒍᓗ ᐊᒻᒪᓗ ᐊᔪᖅᓴᓕᖃᑦᑕᖅᑐᑕ ᑕᐃᒫᒃ ᑕᐃᒪᐃᓘᑐᐃᓐᓇᖅ ᐊᑕᐅᓯᖅᑰᔪᑐᑐᐃᓐᓇᐅᔮᖅᑐᖅ 
ᓱᒋᐊᖅᑕᐅᓚᐅᖅᓯᒪᒐᑎ ᓲᕐᓗ ᐅᑭᐅᕌᓗᓂᑦ ᐅᑭᐅᓂᓪᓘᖑᓚᐅᖅᑐᖅ ᑐᓴᕋᓱᐊᖅᑕᕕᓂᐊ ᖃᐅᔨᒋᐊᕈᒪᔭᕕᓂᐊ 
ᖃᓄᐃᓘᖅᑕᐅᔪᒪᔾᔪᑎᕕᓂᖓ ᐃᓄᑐᐃᓐᓇᐅᔪᐃᑦ ᓄᓇᓕᓐᓂ ᓱᓕ ᒫᓐᓇᒧᑦ ᑎᑭᑦᑐᒍ 
ᑮᐅᔭᐅᓚᐅᖅᓯᒪᖏᑦᑐᕕᓂᕋᑕᐃᑦ ᐊᒥᓲᖃᑦᑕᕐᒪᑕ. ᑕᒪᓐᓇ ᓲᕐᓗ ᒐᕙᒪᑦᑕ ᐅᖃᐅᓯᕆᓚᐅᖅᓯᒪᔭᖓᓐᓄᑦ 
ᖃᓂᑦᑐᐊᐱᐅᓚᖓᓕᕐᒪᑕᒎᖅ ᐱᓕᕆᖃᑎᖃᖃᑦᑕᖅᓗᑎ ᑐᓵᖃᑎᒌᑦᑎᐊᖃᑦᑕᕐᓗᑎ ᑕᑯᖃᑦᑕᐅᑎᓗᑎᓪᓗ 
ᓄᓇᕗᒻᒥᐅᑕᓂᑦ ᑕᒪᓐᓇ ᐊᑐᖅᑕᐅᓪᓚᕆᑦᑑᕆᔭᕆᖏᓇᒃᑯ ᐃᓛᒃ ᐱᓕᕆᐊᒃᓴᓕᕐᔪᐊᓘᒐᓗᐊᖅᑐᓯ 
ᖃᐅᔨᒪᒐᓗᐊᖅᑐᖓ Premier ᓄᖅᑲᕈᓐᓇᖏᑦᑐᖅ ᐱᓕᕆᐊᒃᓴᓄᑦ ᐅᓕᑦᑕᐅᓯᒪᔪᖅ ᖃᐅᔨᒪᒐᓗᐊᖅᑐᒍᑦ. ᑭᓯᐊᓂ 
ᑖᓐᓇ ᐅᖃᐅᓯᐅᓚᐅᖅᓯᒪᔪᖅ ᓴᓐᖏᔪᐊᓘᓪᓗᓂ ᖃᒡᓕᒋᐊᒃᑲᓐᓂᕆᐊᖃᕐᓂᖅ ᓄᓇᓖᑦ ᐃᓄᖏᓐᓄᑦ ᑖᓐᓇ ᓱᓕ 
ᐊᑐᖅᑕᐅᓪᓚᕆᒃᓯᒪᖏᒻᒪᑦ ᐅᕙᒃᑯᓪᓕ ᓲᕐᓗ ᐱᓕᕆᑎᑕᐅᖃᑦᑕᕈᑎᒋᓪᓗᒍᓗ ᑕᑯᓯᒪᓗᐊᖅᑑᔭᖃᑦᑕᕋᒃᑯ. 
 

ᐊᒻᒪᓗ ᑖᒃᑯᐊ ᕼᐊᒻᓚᒋᔭᕗᑦ ᐆᒥᖓ ᐃᑲᔪᖅᑕᐅᔾᔪᑎᖃᓪᓚᑦᑖᕆᐊᖃᕋᓱᒋᔭᒃᑲ ᓯᕗᒧᑦ ᑕᐅᑐᒋᐊᖃᕐᓂᕐᒥᒃ. ᒫᓐᓇᒧᑦ 
ᑎᑭᖢᒍ ᓯᕗᒧᑦ ᑕᐅᑐᖏᑦᑎᐊᖅᑐᑎᑐᑦ ᓲᕐᓗ ᑕᐅᑐᖏᓪᓚᑦᑖᖅᑐᑎᑐᑦ ᐱᓕᕆᓇᓱᐊᕐᒪᑕ ᓈᒻᒪᐅᑎᖏᒻᒪᑕ ᐃᒻᒥᓂᒃ 
ᐱᓇᓱᐊᕆᐊᖃᕐᓂᕐᒧᑦ ᓱᓇᒃᑯᑖᖃᕆᐊᖃᕐᓂᕐᒧᓪᓗ ᓄᓇᓕᒃᓗ ᐃᓐᓇ ᐅᑭᐅᖑᓕᖅᐸᑦ ᖁᓖᓪᓗᓐᓃᑦ ᐅᑭᐅᑦ ᓈᒃᐸᑕ 
20-ᓘᓐᓃᑦ ᐅᑭᐅᑦ ᓈᑉᐸᑕ ᐅᓇ ᓄᓇᓕᒃ ᐃᒪᐃᓕᕈᒫᕐᒪᑦ ᓄᓇᖓᓗ ᐃᒪᐃᑦᑑᔭᕆᐊᖃᓕᕈᒫᖅᐳᖅ ᓱᓇᒃᑯᑖᖏᓪᓗ 
ᐃᒪᐃᑦᑑᔭᕆᐊᖃᓕᕈᒫᖅᐳᑦ ᐃᑲᔪᖅᑕᐅᔾᔪᑎᒋᔭᕆᐊᖃᓪᓚᕆᖕᒪᒋᑦ ᑕᒪᓐᓇ ᑕᑯᓯᒪᓗᐊᕋᒃᑯ. 

ᑐᐹᖅᓴᐃᔾᔪᑎᒋᒃᑲᓐᓂᕈᒪᓯᒪᔭᕋ ᑕᐃᒪᓕ ᐅᑭᐅᑦ 7-ᖑᓚᐅᖅᓯᒪᔪᕕᓃᑦ ᑕᐅᑐᖅᑰᓐᖑᐊᓚᐅᖅᑕᕗᑦ ᐅᓪᓗᒥᒧᑦ 
ᑎᑭᑎᑉᓗᒍ ᐱᒋᐊᖅᑕᐅᓯᒪᖏᑦᑑᖕᒪᑕ ᐊᔪᖅᓴᓕᕈᑎᒋᔭᓪᓚᕆᐊᓗᒋᖃᑦᑕᕋᑦᑎᒍᑦ ᓄᓇᓕᖕᓂᑦ. 
ᓈᒻᒪᐅᑎᔪᓐᓃᖅᖢᑕᓗ ᐃᓄᖏᓐᓄᑦ ᐊᒻᒪᓗ ᑕᒪᒃᑯᓄᖓ ᖁᕐᕕᓕᕆᓂᕐᒧᑦ ᐃᒥᖅᑕᕐᓂᕐᒧᑦ ᐅᕝᕙᓘᓐᓃᑦ 
ᑰᒡᕕᒐᓚᖕᓄᑦ ᑕᒪᒃᑯᓄᖓ ᐊᖅᑯᑎᒃᓴᓄᓪᓗ ᐃᓄᖕᓂᑦ ᐊᖑᒻᒪᑎᒐᓱᐊᕐᓂᐊᓚᐅᖅᑐᓄᑦ ᐃᒫᒃ 
ᓇᓪᓕᖅᓯᒪᖏᑦᑎᐊᓪᓚᕆᖕᓂᕗᑦ ᓲᕐᓗ ᑕᑯᒃᓴᐅᓗᐊᖃᑦᑕᕐᒪᑦ ᖃᓪᓗᓈᑎᑐᑦ ᐅᖃᕋᔭᕈᒃᑯᑦ lack of vision ᐅᕗᖓ 
ᑕᐅᑐᖅᑰᕐᓂᕋᓗᐊᖅᖢᓂ ᖃᓄᕐᓗ ᐱᓕᕆᒋᐊᒃᓴᒥ ᑕᐃᓐᓇ ᐃᒪᐃᑦᑑᔪᒫᕐᓂᒃᓴᖓ ᐱᓕᕆᐊᕆᓇᓱᐊᕆᐊᖃᕐᓂᕐᒥᒃ 
ᐊᒥᒐᕐᒪᑦ ᓄᓇᓕᕗᑦ ᐃᑲᔪᖅᑕᐅᒋᐊᖃᓪᓚᕆᒃᑐᑦ ᑕᕝᕘᓇ ᑮᓇᐅᔭᑎᒍᓪᓗ ᓯᓚᑐᔪᖅᔪᐊᓄᓪᓗ ᖃᐅᔨᒪᔪᓄᑦ ᐃᓛᒃ 
ᐅᖃᖃᑎᖃᕈᓐᓇᖅᓯᑎᑕᐅᒃᑲᓐᓂᕆᐊᖃᓪᓚᑦᑖᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᑑᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᐅᓯᕆᔭᓐᓂᑦ ᒪᒥᐊᒍᒪᓪᓗᖓ ᕿᑭᖅᑖᓗᖕᒥᐅᓄᑦ 
ᐅᖃᖅᑐᖃᕋᑖᕐᒪᑦ ᕿᑭᖅᑖᓗᖕᒥᐅᑕᐅᓐᓂᕈᓂᒎᖅ ᑖᓐᓇ ᑲᔪᓯᒐᔭᕐᓂᖏᒻᒪᑦ ᑖᓐᓇ ᐊᒃᓱᐊᓗᒃ ᐋᓐᓂᓇᖅᑐᔫᔮᕐᖓᑦ 
ᐃᒪᐃᑦᑑᖃᑦᑕᖅᓯᒪᒐᑦᑕ ᑕᒪᒃᑯᐊ ᓯᓚᕈᔪᖕᒧᑦ ᑭᖑᕙᓲᖑᒐᑦᑕ ᓇᑭᓕᒫᑦᑎᐊᖅ ᓇᑭᓐᖔᕋᓗᐊᖅᑲᑕ ᑭᓱᓕᒫᑦ 
ᓄᖅᑲᕆᐊᖃᖏᑉᐸᑕ ᐃᒫᒃ ᓄᖅᑲᕆᐊᖃᖏᒻᒪᑕ. 
 
ᐄ, ᑎᑭᖏᑦᑐᖃᕋᓗᐊᖅᐸᑦ ᑖᓐᓇ ᑲᑎᒪᓂᕆᔭᑦᑎᓐᓂ ᐊᐱᕆᖅᑲᐅᒐᒪ ᑖᒃᑯᐊ ᒪᓕᒐᓕᐅᖅᑎᐅᔪᑦ 
ᐅᕝᕙᐅᓯᒪᖏᑉᐸᑕ ᓯᓚᕈᔪᖕᒧᑦ ᐃᓱᒫᓘᒍᑎᖃᕐᓂᕐᒪᖔᑕ ᑕᕝᕗᖓ ᑲᑎᒪᓂᐅᓂᐊᖅᑐᒧᑦ ᐃᓕᖅᑯᓯᐅᓂᐊᖅᑐᒧᑦ 
ᑖᒃᑯᐊᓗ ᑕᖅᑭᐅᓗᐊᖅ ᐅᖓᑖᓃᓕᖅᐸᑦ ᐊᐅᓪᓚᖅᑎᑕᐅᓚᐅᖅᑐᖅ ᒪᓕᒐᓕᐅᖅᑎᓕᒫᓄᑦ ᐅᖃᖅᑲᐅᓪᓗᓂᓗ 
ᑭᐅᔭᐅᓚᐅᖏᓐᓂᕋᖅᑐᓂ ᑖᒃᑯᓄᖓ ᒪᓕᒐᓕᐅᖅᑎᓂᑦ. ᐃᓱᒪᓕᖅᑲᐅᒐᒪᓕ ᖃᓄᐃᒋᐊᑦᑎᐊᕐᓂᐊᕋᓱᒋᓇᒍ ᐄ, 
ᐅᖃᐅᓯᒃᓴᖃᕐᓂᖅᑲᑕ ᑖᔅᓱᒥᖓ ᐅᖃᕋᔭᕐᓂᕋᖅᑐᓂ. ᑖᓐᓇ ᒪᓐᓇ ᓇᓗᓇᐃᕈᒪᕋᑖᕋᒃᑯ ᐃᒫᒃ ᑲᖐᓱᑐᐃᓐᓇᕐᓗᖓ 
ᐅᖃᖃᑦᑕᔾᔮᖏᓐᓇᒪ ᑭᓯᐊᓂ ᓯᕗᒧᐊᒋᐊᖃᕋᑦᑕ ᐱᕙᓪᓕᐊᒋᐊᖃᕋᑦᑕ.  
 
ᐊᒻᒪᓗ ᐅᖃᐅᓯᕆᔭᓐᓅᖅᐸᓪᓕᐊᑎᓪᓗᖓ ᑕᕝᕗᖓ ᓯᕗᓕᖅᑎᒧᑦ ᐅᖃᖅᑐᖃᖅᑲᐅᖕᒪᑦ ᒥᓂᔅᑕᐅᔪᖅ 
ᑕᑯᒃᓴᓕᐅᖅᑐᐃᓐᓇᐅᔪᓐᓇᕐᒪᑕ ᑕᐃᒫᒃ ᓂᕈᐊᖅᓯᓯᒪᕗᖓ ᐃᓕᔅᓯᓐᓂᒃ ᒥᓂᔅᑕᐅᖁᓪᓗᓯ ᐊᐅᓚᑦᑎᖁᓪᓗᓯ 
ᒐᕙᒪᒃᑯᓐᓂᑦ. ᐃᓱᒫᓗᒍᑎᖃᕈᑦᑕᓕ ᐃᒫᒃ ᒪᓕᒐᓕᐅᕐᕕᖕᒥ ᑲᑎᒪᑎᓪᓗᑕ ᐃᒪᐃᑦᑐᒥᒃᓘᓐᓃᑦ ᐊᖅᑯᑎᖃᕐᓗᑕ 
ᐊᑐᕐᓗᑕ, ᐄ, ᐊᖏᖃᑎᒋᒐᔭᖅᑕᒃᑲ ᒥᓂᔅᑕᐅᔪᑦ ᐅᕙᖓᓕᑦᑕᐅᖅ ᑖᒃᑯᐊ ᓵᑕᒃᓴᐅᖃᑦᑕᕈᓐᓇᕆᐊᖃᕐᖓᑕ 
ᑕᒪᒃᑯᓄᖓ ᐃᓱᒪᓕᐅᕈᑎᒋᔭᖏᓐᓄᑦ ᐅᒃᐱᕆᔭᐅᓪᓗᑎᒃ ᓂᕈᐊᖅᑕᐅᓯᒪᖕᒪᑕ. 
 
ᐱᑕᖃᕆᐊᖃᓪᓚᕆᒃᑐᖅ ᑕᐃᓐᓇ ᐅᖃᐅᓯᕆᖃᑦᑕᕐᓗᒍ ᑕᑯᖃᑦᑕᖅᓯᒪᔭᕋ ᓱᒃᑲᐃᑦᑑᒐᓗᐊᒥᒃ ᐊᓯᔾᔨᖅᐸᓪᓕᐊᔪᖅ 
ᑕᕝᕙᓃᓖᖅᑎᓪᓗᖓᓕ ᓯᕗᓕᖅᑎ ᐅᖃᖅᑲᐅᖕᒪᑦ ᑕᒪᒃᑯᐊ ᒐᕙᒪᒃᑯᓐᓄᑦ ᐊᖅᑯᑎᐅᕙᒃᑐᑦ. ᐊᒻᒪᑦᑕᐅᖅ ᐃᒫᒃ 
ᓱᓕᓪᓚᕆᔾᔫᒥᔪᒥᒃ ᑐᑭᖃᕐᑐᔮᑦᑎᐊᕐᑐᓂᒃ ᑲᒪᒋᓗᒍ. ᐃᒫᒃ ᐊᓯᐊᓂᒃ ᐃᓱᒪᔪᖃᕐᓂᖅᑲᑦ ᖃᓄᐃᓕᐅᕈᓐᓇᕐᓂᕐᒧᑦ ᐃᒫᒃ, 
ᖃᕿᐊᖅᓯᔾᔪᑎᑐᐃᓐᓇᕐᒥᑦ ᐅᖃᐅᓯᖃᑐᐃᓐᓇᓐᖏᓪᓗᑕ ᐱᓇᓱᖔᕐᓗᑕ ᑭᓱ ᐱᔾᔪᑎᒋᔪᓐᓇᕐᒪᖔᕐᑎᒍᑦ.  
 
ᑕᐃᒪ ᐅᕙᓃᒃᑐᖃᕋᔭᓐᖏᓐᓇᑦᑕ ᑕᐃᒃᑯᐊ ᓯᕗᓕᕆᓚᐅᕐᑕᕗᑦ ᐃᒪᐃᓕᐅᖃᑦᑕᓚᐅᓐᖏᑉᐸᑕ ᐃᒪᐃᓕᐅᕈᑦᑕᐅᓇ 
ᐊᐅᓚᑦᑎᐊᓂᐊᕐᑐᖅ. ᐃᒫᒃ ᑭᓱᑐᐃᓐᓇᕐᒥᑦ ᐆᒃᑐᕚᓪᓗᒃᑐᖃᕋᐃᒻᒪᑦ ᐱᔪᓐᓇᑦᑕᐅᑎᒋᓯᒪᓐᖏᑦᑐᑦ 
ᐋᖅᑭᒋᐊᕐᑕᐅᓪᓗᑎᒃ ᑭᓯᐊᓂ ᐱᔪᓐᓇᖃᑦᑕᕐᓯᒪᔪᑦ. ᑕᐃᒫᒃ ᑕᕝᕙ ᒐᕙᒪᒋᔭᕗᑦᑕᐅᖅ ᑕᒪᐅᓇ ᐊᖅᑯᑎᖃᕆᐊᖃᕐᒥᔪᑦ, 
ᐄ, ᓱᓕ ᐊᐃᑉᐸᕆᓕᑕᐃᓐᓇᕐᖓᒋᑦ ᒪᓕᒐᓕᐅᕐᑎᐅᔪᑦ ᓄᓇᕗᒻᒥ ᐊᔪᓐᖏᑐᐃᓐᓇᐅᖏᓐᓇᑦᑕ, 
ᐱᔪᓐᓇᑐᐃᓐᓈᓘᓐᖏᓐᓇᑦᑕ.  

ᐃᓛᒃ, ᐱᓕᕆᖃᑎᒌᒋᐊᖃᑦᑕᕋᑦᑕ ᑕᒻᒪᖃᑦᑕᕐᓗᑕᓗ, ᑭᓯᐊᓂ ᑕᒪᒃᑯᐊ ᐋᖅᑭᑉᐸᓪᓕᐊᔪᓐᓇᕐᓂᐊᕐᖓᑕ. 
ᓴᓂᕐᕙᓪᓗᑎᒍ ᐱᒃᑲᐅᓱᒋᓂᕆᔭᕗᑦ ᖃᕿᐊᖅᓯᓂᕆᔭᕗᑦ ᐃᓅᖃᑎᒃᑎᓐᓂᒃ ᑕᕝᕙᓂ ᐱᓕᕆᑎᓪᓗᑕ. ᑕᕝᕗᖓ 
ᕿᒥᕐᕈᖃᑎᒌᒋᐊᖃᕐᑐᒍᑦ ᑕᐃᒪᐃᓕᖓᔪᒥᒃ ᑕᒪᓐᓇ ᐱᒻᒪᕆᐅᒻᒪᑦ. 
 
ᐊᒻᒪ ᑐᑭᓯᒪᑦᓯᐊᕐᑐᒍ ᐊᑕᐅᓯᐅᓕᖓᔪᒥᒃ ᓴᓐᖏᔪᒥᒃ ᒥᓂᔅᑕᐅᔪᓂᒃ ᐱᓕᕆᖃᑎᒌᑦᓯᐊᕐᑐᓂᒃ ᑕᐃᒪᓗ 
ᒪᓕᒐᓕᐅᕐᑎᑐᐃᓐᓇᐅᓪᓗᑕ ᐱᓕᕆᐊᕆᔪᒻᒥᔭᕗᑦ ᑕᒪᒃᑯᐊ ᐊᔭᐅᕋᓱᐊᕐᐸᒃᑕᕗᑦ ᑕᐃᒪᐃᒃᑎᓐᓇᓱᒃᑐᒋᑦ. ᑭᓯᐊᓂ 
ᑕᐃᒪᐃᒃᑐᒥᒃ ᐊᒃᓱᕈᕐᓂᖃᕐᓗᑕ ᐱᓕᕆᖃᑎᒌᑦᑎᐊᕐᓂᐊᕈᑦᑕ ᑲᔪᓯᑦᓯᐊᕈᓐᓇᕐᓂᐊᕐᑐᒍᑦ ᓯᕗᒧᑦ ᐊᐅᓚᕙᓪᓕᐊᓗᑕ.  
 
ᑕᐃᒫᒃᓴᐃᓐᓇᖅ ᐃᒻᒦᓐᓇᖅ ᐊᑕᐅᓯᖅ ᐱᐅᓯᔪᐊᓘᓲᖑᓐᖏᒻᒥᔫᒐᓗᐊᖅ, ᑭᓯᐊᓂ ᑖᓐᓇ ᑐᕌᒐᕆᔭᕗᑦ 
ᑕᑯᓐᓈᕐᓂᐊᕐᓗᑎᒍ ᒥᓂᔅᑕᐅᔪᓄᑦ ᐅᖃᐅᑎᔪᒪᔭᒃᑲ, ᐄ, ᑭᒃᑯᓕᒫᓄᑦ ᐅᖃᖅᑐᒋᑦ ᑖᒃᑯᓄᖓ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᒥᐊᓇᖅ ᑑᑑ ᓈᒻᒪᒃᓯᔾᔪᔾᔭᐅᕋᑖᕋᕕᑦ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ ᖁᕕᐊᒃᐳᖓ ᒫᓐᓇ ᑕᑯᔭᐃᓐᓇᕆᔪᓐᓇᕋᑦᓯ, 
ᑕᒫᓃᒃᑐᒪᓐᖏᒃᑲᓗᐊᕆᓪᓗᖓ ᐅᐱᕐᖔᖑᓂᖓᓂ, ᐃᓚᒃᑲᑦᑕᐅᖅ ᓄᓇᑦᑎᓐᓂ ᓇᔪᕐᓯᐊᕐᕕᒻᒥ, ᐱᖃᑎᒌᑦᓯᐊᕐᕕᒻᒥ 
ᓈᒻᒪᒃᓯᑎᓪᓗᒍ ᑲᑎᒪᔨᒐᑦᑕ. ᐊᒻᒪᑦᑕᐅᖅ ᐱᓕᕆᑦᓯᐊᕋᓱᓐᓂᐊᕐᑐᒍᑦ ᖃᐅᔨᒪᔭᐅᔪᒪᓪᓗᖓ ᑕᒫᓃᓐᓂᑎᓐᓂ.  
 
ᐄ, ᑕᒃᑯᐊ, ᐅᓇ ᐅᖃᐅᓯᕆᖅᑲᐅᔭᐃᑦ ᐱᐅᔫᓪᓗᓂᓗ ᐅᖃᐅᓯᕆᖅᑲᐅᒻᒪᒋᑦ ᒐᕙᒪᒃᑯᑦ ᐊᐅᓚᓂᖏᑦ 
ᓴᖅᑭᐸᓪᓕᐊᑦᓯᐊᓕᕐᑐᑦ ᐊᒥᓱᑦ. ᐃᓛᒃ ᑕᐃᒪᐃᒃᑑᒐᓗᐊᖅ, ᑭᓯᐊᓂ ᓱᓕ ᑐᑭᓯᔭᐅᓯᒪᓐᖏᓐᓇᑦᑕ, 
ᑐᑭᓯᔭᐅᓯᒪᓐᖏᒻᒪᑕ ᒐᕙᒪᒃᑯᑦ ᖃᓄᖅ ᐱᓕᕆᒻᒪᖔᑕ ᑕᒪᐅᖓ ᓄᓇᕘᒧᑦ. ᐊᒻᒪᓗ ᓴᖅᑭᔮᕐᓂᖓ ᒥᑭᓗᐊᕐᑐᖅ 
ᓴᖅᑭᔮᒃᑲᓐᓂᕆᐊᓖᑦ ᑕᒪᒃᑯᓄᖓ ᓄᓇᓕᓐᓄᑦ. 
 
ᐃᒫᒃ, ᐱᐅᔪᐃᓐᓇᕐᒥᒃ ᑕᑯᔭᐅᔭᕐᐸᓪᓗᑎᒃ ᒪᒥᐊᓐᓂᕋᕐᑕᐅᓐᖏᒃᑲᓗᐊᖅᑲᑕ ᖃᓄᐃᓐᖏᑦᑐᑦ. ᐃᒫᒃ, ᒫᓐᓇᐅᓕᕐᑐᒥ  
ᖃᓄᐃᓐᖏᑦᑐᑦ ᑕᑯᓐᓇᕐᑕᐅᒋᐊᒃᑲᓐᓂᕐᓂᐊᕐᖓᑕ. ᑕᒪᒃᑯᐊ ᓄᓇᓕᓐᓂ ᐱᐅᓕᓂᕆᓂᑐᐃᓐᓇᐅᖏᑦᑐᑦ.  
 
ᑕᐃᒪᑦᑕᐅᖅ, ᐅᖃᐅᓯᕆᖅᑲᐅᔭᐃᑦ ᑲᓐᓇ ᐳᕇᒥᐊ, ᑕᒪᒃᑯᐊ ᐱᔅᓂᔅᓯᐅᔪᑦ ᐃᑲᔪᕐᑕᐅᑦᓯᐊᕐᐸᓪᓕᐊᔪᒡᒎᖅ 
ᐊᒻᒪᓗᑦᑕᐅᖅ ᐱᓕᕆᐊᒃᓵᓗᐃᑦ ᒪᓕᒑᓗᓐᓂ ᐊᒥᓱᓂ, ᒪᓕᒐᖃᒃᑲᓐᓃᕐᐸᓪᓕᐊᔪᑦ. ᑕᒪᒃᑯᐊ ᐃᓄᑐᐃᓐᓇᐅᔪᑦ 
ᐊᖑᓇᓱᒃᑏᑦ ᑕᒪᒃᑯᐊ ᐱᓗᐊᕐᑐᒥᒃ, ᒪᓕᒑᓗᓐᓂᒃ ᒪᓕᒐᕐᑖᕐᐸᓪᓕᐊᑐᐃᓐᓇᕆᕗᑦ.  
 
ᑕᒫᓃᑦᑐᑐᖃᐅᓪᓗᑎᒃ ᖃᐅᔨᒪᓐᖏᑦᑑᔮᕐᑎᑕᐅᖃᑦᑕᕐᒪᑕ ᓱᓕ ᐊᒻᒪᑦᑕᐅᖅ ᐃᒫᒃ Civilizedᒦᓐᖏᑦᑐᑎᑐᑦ 
ᐃᓱᒪᒋᔭᐅᖅᑯᔨᖃᑦᑕᕐᒪᑕ, ᒪᓕᒐᑐᖃᖏᓪᓗ ᖁᔭᓈᕐᑕᐅᓪᓗᒃᑎ ᒪᓕᒐᒃᓴᖏᓐᓂᒃ ᓴᖅᑭᖅᓯᕕᐅᖔᕐᑐᑎᒃ ᓄᑖᓂᒃ 
ᖃᐅᔨᒪᓐᖏᑕᖏᓐᓂᒃ ᐊᑐᓕᓂᑐᖃᕆᓐᖏᑕᖏᓐᓂᒃ, ᓄᓇᕗᒻᒥ ᓄᓇᖃᕐᓂᕋᕋᓗᐊᕐᑐᑕ.  
 
ᑕᒪᒃᑯᐊᑦᑕᐅᖅ ᐅᔭᕋᕐᓂᑦ ᕿᓂᕐᓃᑦ, ᐅᔭᕋᔅᓯᐅᕐᓃᑦ ᑮᓇᐅᔭᓂᒃ ᐊᒥᓱᓂᒃ ᐊᑐᖅᐸᓪᓕᐊᔫᒐᓗᐊᑦ ᑭᓯᐊᓂ ᑕᐃᓐᓇ 
devolution-ᖑᓂᕋᖅᑕᓄᑦ ᓴᖅᑭᓚᐅᓐᖏᓐᓂᖓᓂ ᐊᑯᓂᐅᔪᒥᑦ ᓴᖅᑭᖅᑎᕙᓪᓕᐊᔪᒐᑦᑕ 
ᐅᖃᐅᓯᕆᑦᑎᐊᖅᑲᐅᔭᕋᓗᐊᖓᐃᓛᒃ ᓯᕗᓕᖅᑎᐅᑉ, ᐋᔩᖃᑎᖐᑦᑐᓂᒃ ᐱᑕᖃᖅ. ᖃᓄᖅ, ᐋᔩᖅᑐᓂᒃ 
ᐱᑕᖃᓐᖏᑦᑑᒐᓗᐊᖅ ᑭᓯᐊᓂ ᒫᓐᓇ ᑕᒪᒃᑯᐊ ᐊᑯᓂᐅᔪᒥᑦ ᑭᖑᓂᑦᑎᓐᓃᓛᒃ ᐱᑕᖃᕐᓂᐊᖅᑐᒥᑦ 
ᓴᖅᑭᔮᖅᑐᖃᑦᑎᐊᒃᑲᓐᓂᕆᐊᖃᓛᕐᒥᔪᖅ.  

ᑖᒃᑯᐊ ᑕᐃᒪ ᑕᒪᒃᑯᐊᖏᓛᒃ ᓄᓇᓖᑦ ᐊᓪᓚᕝᕕᖃᕐᕕᐅᔪᑦ ᐊᒥᓱᑦ ᓴᖅᑭᐸᓪᓕᐊᑦᑎᐊᖅᑎᓪᓗᒋᑦ 
ᑭᓱᑐᐃᓐᓇᖅᑖᖅᑐᖅᐸᓪᓕᐊᑎᓪᓗᒋᑦ ᐃᖅᑲᓇᐃᔭᖅᑎᕗᑦ ᓴᖅᑭᔮᑦᑎᐊᖅᑎᓪᓗᒋᑦ ᓄᓇᓕᕋᓛᖑᓂᖅᓴᐅᔪᒍᑦ 
ᐊᓪᓚᕝᕕᖃᕐᕕᐅᓐᖏᑦᑐᒥᑦ ᕿᒪᑦᑕᐅᕙᓪᓕᐊᑐᐃᓐᓇᕋᑦᑕ ᑲᑕᑉᐸᓪᓕᐊᑐᐃᓐᓇᕐᒪᑕᐃᓛᒃ ᐅᖃᐅᑎᒋᔭᐅᕙᑦᑑᒐᓗᐊᖅ. 
 
ᑲᒥᓴᓇᓘᓐᓃᑦ ᐅᖃᓪᓚᑦᑎᓪᓗᒍ ᑕᒪᒃᑯᐊᒎᖅ ᑲᒪᒋᔭᐅᑦᑎᐊᒃᑲᓐᓂᕐᓂᐊᖅᑐᑦ ᓄᓇᓕᕋᓛᖑᓂᖅᓴᐃᑦ, ᑭᓯᐊᓂ 
ᐅᖃᐅᓯᕆᔭᐅᔭᕇᕌᖓᑦ ᓄᖑᑐᐃᓐᓇᖅᑰᔨᖃᑦᑕᕐᖓᑦ ᐳᔪᖅᑎᑐᑦ ᑕᒪᒃᑯᐊ ᒥᑭᑦᑑᑕᐅᓂᖅᓴᐅᒐᓗᐊᑦ  
ᑕᐃᒫᑦᑕᐅᖅ ᐃᑉᐱᒋᔭᖃᐅᕐᒪᑕ ᑖᒃᑯᐊᓕ ᐃᖃᓗᐃᑦ headquarter-ᖑᒻᒪᑦ ᐃᓛᒃ ᐊᓪᓚᕝᕕᕐᔪᐊᖑᒻᒪᑦ 
ᒪᑭᑉᐸᓪᓕᐊᑦᑎᐊᖅᑐᐊᓘᒐᓗᐊᖅ. 
 
ᑭᓯᐊᓂ ᒪᑭᑕᑦᑎᐊᕋᓗᐊᖅᑎᓪᓗᒍᓕ ᑖᓐᓇ ᐊᓪᓚᕝᕕᔾᔪᐊᖃᕐᕕᒋᔭᕗᑦ, capital-ᒋᔭᕗᑦ ᑕᒪᒃᑯᐊ 
ᖁᔭᓈᖅᑕᐅᓯᒪᑎᓪᓗᒋᑦ ᐃᓚᖏᑦ ᓄᓇᓖᑦ ᓄᓇᕗᑦ ᒪᑭᑉᐸᓪᓕᐊᓗᐊᓐᖏᒻᒥᒻᒪᑦ ᑕᐃᒫᒃ ᖁᔭᓈᖅᑕᐅᓯᒪᓂᖅᐳᑦ 
ᑕᒪᓐᓇ ᐱᓕᕆᐊᖑᒋᐊᒃᑲᓐᓂᕆᐊᖃᖅᑐᖅ ᑕᒪᒃᑯᐊ ᐊᓪᓚᕝᕕᖃᕐᕕᐅᓐᖏᑦᑑᒐᓗᐊᑦ ᓄᓇᓕᕋᓛᖑᓂᖅᓴᐅᒐᓗᐊᑦ 
ᑕᒪᒃᑯᑎᑐᓇᑦᑕᐅᖅ ᐊᔾᔨᒋᔭᐅᑎᑐᐃᓐᓇᕐᓗᒋᑦ ᐊᖏᓂᖅᓴᑎᑐᑦ. 
 
ᒫᓐᓇ ᓇᒦᓕᖅᑭᑕ, ᓇᒦᓕᖅᐸ ᑖᓐᓇ ᓄᓇᕗᑦ? ᖃᐅᔨᒪᓐᖏᑦᑐᑦ ᐊᒥᓲᓕᕐᒪᑕ, ᐊᒥᓲᒻᒪᑕᐃᓛᒃ ᑕᒫᓂᒥᐅᑕᐅᔪᑦ 
ᐃᖃᓗᒻᒥᐅᑦ ᐊᒥᓲᒻᒪᑕ ᑕᒪᓐᓇ ᖃᐅᔨᒪᓕᒃᑲᓐᓂᕆᐊᓕᑉᐳᑦ ᓇᒦᓪᓚᑦᑖᓕᕋᓗᐊᖅᐱᑕ, ᑖᒃᑯᐊ ᒐᕙᒪᒃᑯᑦ ᒪᓕᓪᓗᒋᑦ 
ᐊᒻᒪᓗᑦᑕᐅᖅ ᒪᓕᒐᓕᐅᕐᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐋᕆᐊᒃ. ᐅᖃᖅᑕᒥᓂᒃ ᒪᑐᓯᑦᑎᐊᑲᓪᓚᕆᐊᓗᒃ. ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗᑦᑕᐅᖅ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒫᓂ 
ᐃᔅᓯᕚᖃᑎᒋᒍᓐᓇᕋᒃᑭᑦ. ᑕᐃᒃᑯᐊᓗ ᐊᑖᑕᒐ ᐃᓅᒍᓐᓇᐃᖅᑎᓪᓗᒍ ᐅᖄᓚᖃᑦᑕᓚᐅᖅᑐᑦ ᖁᔭᒋᔭᒃᑲ ᐊᒻᒪᓗ 
ᖁᕕᐊᒋᔭᒃᑲ ᑭᓯᐊᓂ ᐅᓪᓗᒥ ᐱᔭᔅᓴᖃᕋᑦᑕ, ᑖᓐᓇ ᐅᖃᐅᓯᕆᑲᐃᓐᓇᕐᓂᐊᕋᒃᑯ ᐃᓱᒪᒋᔭᕋ ᑖᓐᓇ ᓯᕗᓕᖅᑎᕗᑦ 
ᑕᕝᕙᓂ ᐊᐱᖅᓱᖅᑕᐅᕕᒻᒦᑎᓪᓗᒍ. 
 
ᑖᒃᑯᐊ ᐃᓚᖓᑦ ᐅᖃᖅᑕᐅᒌᖅᑑᒐᓗᐊᑦ ᐅᕙᓐᓃᓐᖔᖓᔪᑦᑕᐅᖅ ᐃᓱᒪᒋᔭᒃᑲ. 
 
ᑕᐃᔅᓱᒪᓂ ᓄᓇᕘᖅᑖᕋᑦᑕ 1999 ᐊᒥᓱᑦ ᐃᓄᐃᑦ ᐃᓱᒪᖃᓚᐅᖅᓯᒪᒻᒪᑕ ᓇᒻᒥᓂᖅ ᒐᕙᒪᖃᓕᕐᓗᑎᒃ ᓇᒻᒥᓂᑦᑎᐊᖅ 
ᐃᓄᐃᑦ ᐱᐅᓯᖓ ᐊᑐᕐᓗᒍ ᐃᓄᐃᑦ ᐱᖅᑯᓯᖓ ᐊᑐᕐᓗᒍ, ᑖᓐᓇ ᐅᐱᒋᔭᐅᓚᐅᖅᓯᒪᒻᒪᑦ ᓄᓇᕗᖅᑖᓛᓕᕋᑦᑕᒎᖅ. 
 
ᑭᓯᐊᓂ ᐅᓪᓗᒥ ᓲᕐᓗ ᓄᓇᕘᖃᓐᖏᑦᑐᖅᑎᑐᑦ ᓱᓕ ᑕᑯᕙᒃᑲᑦᑕ. ᑕᒪᒃᑯᐊ ᒪᓕᒐᐃᑦ ᖃᓄᐃᑦᑐᑐᐃᓐᓇᐃᑦ ᓄᓇᕗᑦ 
ᒐᕙᒪᒃᑯᖓᓄᑦ ᐊᑐᖅᑕᐅᔪᑦ ᓲᕐᓗ ᐃᓄᐃᑦ ᐃᓱᒪᒋᓚᐅᖅᑕᖏᓐᓄᑦ ᑕᐃᒪᐃᓐᖏᒻᒪᑕ. ᐅᖃᐅᓯᕆᔭᐅᖅᑲᐅᔪᖅ ᐅᓇ 
ᖁᑭᐅᑎᓕᕆᓂᖅ. 
 
ᐊᒻᒪᓗ ᖃᓄᑐᐃᓐᓇᖅ ᐃᓄᐃᑦ ᐱᐅᓯᖏᑦ ᐱᖅᑯᓯᖏᑦ ᑖᔅᓱᒪ ᐊᐅᓚᓂᖃᖓ ᐃᓗᐊᓂ ᐊᑐᖅᑕᐅᒍᓐᓇᖏᑦᑐᑦ 
ᑕᒪᒃᑯᐊ ᓄᓇᓖᑦ ᐃᓄᐃᑦ ᐱᐅᓯᕐᒥᓂᒃ ᐊᑐᕈᒪᒐᓗᐊᖅᑎᓪᓗᒋᑦ ᑖᓐᓇ ᕿᒥᕐᕈᓇᒃᑲᓐᓂᕆᐊᖃᕐᓂᐊᖅᑕᕗᑦ 
ᓯᕗᓂᕆᓂᐊᖅᑕᑎᓐᓂᑦ.  
 
ᐅᕙᒍᑦ ᒐᕙᒪᑖᖅᓯᒪᒐᑦᑕ ᐱᔪᓐᓇᕐᓂᖃᕈᓐᓇᖅᑐᒍᑦ ᑕᐃᒃᑯᐊ ᒐᕙᒪᑐᖃᒃᑯᑦ ᒪᓕᒐᖏᑦ ᐃᓚᖓᒍᑦ 
ᒪᓕᓐᖏᒃᑲᓗᐊᕐᓗᒋᑦ ᐃᓄᐃᑦ ᓄᓇᒥᓐᓂᒃ ᑐᓐᖓᕕᖓ ᐊᑐᖔᕐᓗᒍ  

ᒐᕙᒪᖃᕆᐊᖃᕋᓗᐊᕋᑦᑕ. ᑕᒪᒃᑯᐊ ᐃᓄᐃᑦ ᒪᑐᐃᖓᓯᕐᓇᕐᕕᐅᓂᐊᕐᖓᑕ ᐱᐅᓯᕐᒥᒃ ᐊᑐᕐᓗᑎᒃ.  
 
ᐊᐳᕐᓇᕐᑐᒧᑦ ᑎᑭᑉᐸᒍᒪᓕᕋᓗᐊᕐᑐᑎᒍ, ᐃᓄᐃᑦ ᐱᐅᓯᖓ ᐱᖅᑯᓯᖓᑦ ᐊᑐᕈᒪᒐᓗᐊᕐᑐᒍ ᖃᓄᑐᐃᓐᓇᖅ ᐃᓄᒃ 
ᐃᓱᒪᓕᕐᖓᑦ ᐅᕝᕙᓘᓐᓃᑦ ᒪᓕᒐᓕᐅᕐᑎᒥ ᑭᒡᒐᖃᕐᓱᓂ ᐊᑐᕐᖢᓂ, ᒥᓂᔅᑕ ᓵᓐᖓᒃᑲᐃᓕᕐᒪᑦ, ᑭᓯᐊᓂ 
ᐅᖃᐅᑎᔭᐅᑐᐃᓐᓇᕐᐸᒃᑐᒍᑦ ᒐᕙᒪᒃᑯᑦ ᒪᓕᒐᖏᑦ ᐃᒪᐃᓕᖓᒻᒪᑦ. ᐃᓄᐃᑦ ᖃᐅᔨᒪᔭᖓᑦ ᐱᖅᑯᓯᖓᑦ 
ᐊᑐᖅᑲᔭᓐᖏᑦᑐᖅ, ᑕᐃᒪ ᓲᕐᓗ ᑕᐃᒪᐃᓕᔭᐅᑐᐃᓐᓇᒃᑲᑦᑎᒍ ᐅᓪᓗᒥᒧᑦ.  
 
ᑕᒪᓐᓇ ᓯᕗᓂᕐᓴᕆᓂᐊᕐᑕᑎᓐᓂ ᐋᖅᑭᒋᐊᕆᐊᖃᕐᓂᐊᕐᑐᖅ. ᐊᒻᒪᓗ ᑕᒪᒃᑯᐊ ᓄᓇᕘᖅᑖᕋᒥᒃ ᐅᐱᒍᓱᓚᐅᕐᓯᒪᔪᑦ 
ᐊᒥᓱᑦ ᐃᓅᒍᓐᓇᐃᑐᑦ. ᐊᒻᒪᓗ ᐅᓇ ᐅᖃᐅᓯᕆᓗᒍᖃᐃ, ᑕᐃᒃᑯ ᓄᓇᓖᑦ ᓄᓇᓕᕋᓛᑦ ᒥᑭᓐᓂᕐᓴᐃᑦ, ᓯᕗᓪᓕᕐᒥ 
ᒐᕙᒪᖃᕐᖢᑕ ᐅᖃᐅᓯᕆᔭᐅᓚᐅᕐᖓᑕ ᑖᒃᑯᓄᖓ ᒐᕙᒪᒃᑯᓄᑦ, ᒪᓐᓇ ᓯᐊᒻᒪᑎᕆᓂᕐᒥᑦ ᐱᔭᕇᕐᐸᑦ ᑕᒪᒃᑯᐊ 
ᓄᓇᓕᕋᓛᑦ ᒥᑭᓐᓂᕐᓴᐃᑦ ᐃᓱᒪᒋᓂᕐᓴᕆᓂᐊᕐᐸᕗᑦ.  
 
ᓱᓕ ᐅᓪᓗᒥ ᓱᓇᐅᒻᒪᖔᑦ ᑖᒃᑯᐊ ᓄᓇᓕᕋᓛᑦ ᑲᒪᒋᔭᐅᓂᕐᓴᕆᓕᕐᑕᖓ ᐃᓕᑕᓗᐊᕐᑐᔭᓐᖏᒪᑦ, ᑖᓐᓇ ᓯᕗᓕᕐᑎ 
ᑕᑦᓱᒥᖓ ᐃᓱᒪᔮᒃᑲᓐᓂᕆᐊᖃᕐᓂᐊᕐᑐᖅ. ᑖᒃᑯᐊ ᓄᓇᓕᕋᓛᑦ ᓱᓇᒧᑦ ᐃᑲᔪᕐᑕᐅᒋᐊᓪᓚᓯᒪᒐᓗᐊᕐᒪᖔᑕ 
ᑐᓴᕐᓇᓗᐊᕐᑐᔮᓐᖏᒻᒪᑦ. 
 
ᐅᖃᖅᓯᒪᒐᓗᐊᕐᑎᓪᓗᒋᑦ ᑖᒃᑯᐊ ᒐᕙᒪᒋᓚᐅᕐᑕᕗᑦ ᓯᕗᓪᓕᒥ ᑕᐃᒪ ᓯᐊᒻᒪᑎᕆᓂᖅ ᓄᖑᓕᕐᐸᑦ ᓄᓇᓕᕋᓛᑦ 
ᒥᑭᓐᓂᕐᓴᐃᑦ ᑲᒪᒋᓂᕐᓴᐅᓂᐊᕐᑕᕗᑦ, ᑖᓐᓇ ᐃᓱᒪᓚᐅᕋᓗᐊᕐᖓᑕ ᑭᓯᐊᓂ ᑖᓐᓇ ᑕᑯᓇᒃᑕᐅᒋᐊᓕᒃ. ᐊᒻᒪᓗ ᐃᒻᒪᖃ 
ᑖᓐᓇ ᓄᓇᕗᑦᑕᕐᕕᒋᓯᒪᔭᖏᑦ ᑖᓐᓇᑑᒐᓗᐊᕐᒪᖔᑦ ᖃᐅᔨᒪᓐᖏᑕᕋ ᑭᓯᐊᓂ ᐅᖃᐅᓯᕆᓚᖓᔭᕋ ᑖᓐᓇ ᒪᑯᐊ 
ᒥᓂᔅᑐᔅ ᓄᓇᓕᓐᓄᑦ ᐳᓚᕋᓗᐊᖃᑦᑕᓐᖏᒻᒪᑕ.  
 
ᑖᒃᑯᐊ ᐃᓄᐃᑦ ᓄᓇᕗᒻᒥ ᒐᕙᒪᓂᒃ ᐊᐅᓚᑦᓯᔨᓂᒃ ᑕᑯᔪᒪᒐᓗᐊᕐᑎᓪᓗᒋᑦ ᑭᓯᐊᓂ ᑕᑯᓪᓗᐊᓚᐅᕐᓯᒪᓐᖏᓐᓇᑦᑕ 
ᑖᑦᓱᒥᖓ ᒥᓂᔅᑕᐅᔪᖅ ᓄᓇᓕᓐᓄᑦ ᐳᓚᕋᒃᑎᓗᒍ. ᓇᑯᕐᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ(ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑑᒃ. ᓯᕗᓪᓕᖅ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒃᑎᑦᓯᔪᒪᔪᖓ ᓯᕗᓪᓕᕐᑎᓂᒃ ᒥᓂᔅᑕᐃᓪᓗ ᑕᕝᕗᖓᕐᓯᒪᒻᒪᑕ 
ᒪᓕᒐᓕᐅᕐᑎᐅᖃᑎᒃᑲᓗ ᑕᕝᕗᖓ ᑐᓐᖓᓱᒃᑎᑦᑐᒪᔭᒃᑲ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᐊᒃᑲᓐᓂᓕᕐᑎᓪᓗᑕ. 
ᓄᒫᓇᕐᑑᒐᓗᐊᖅ ᐅᖃᖅᑎ ᐃᓅᔪᓐᓃᕐᓯᒪᓕᕐᖓᑦ ᐊᒃᓱᐊᓗᒃ ᖁᐊᖅᓵᕐᓇᓚᐅᕐᓯᒪᒻᒪᑦ ᐃᓅᔪᓐᓃᕐᓂᕐᒪᑦ. 
ᕿᑎᕐᒥᐅᓕᒫᑦᐊᑎᒧᑦ ᖁᐊᖅᓵᓚᐅᕐᓯᒪᒐᑦᑕ. 
 
ᑖᒃᑯᐊ ᒪᓕᒐᓕᐅᕐᑎᐅᖃᑎᒃᑲ ᐊᖏᕐᕋᕐᓯᒪᒍᑎᒃ ᐱᐅᑦᓴᓂᕐᓴᐅᔫᒐᓗᐊᑦ ᕿᑎᕐᒥᐅᓂ ᐅᖁᓯᕚᓪᓕᐊᕐᔪᒃᑲᑦᑕ ᒫᓐᓇ 
ᕼᐊᑭᕐᑐᐊᓗᓐᓂᒃ ᑕᑯᓐᓇᕈᓘᔭᖃᕐᑕᕐᖢᑎᒃ. 
 
>>ᐸᑦᑕᑐᖅᑐᑦ 
 
ᓯᓚᓕᕆᓗᐊᕐᐸᓐᖏᓐᓇᒪ ᒫᓐᓇ ᕼᐊᑭᕐᑎᓪᓗᒋᑦ ᑭᓯᐊᓂ ᒫᓐᓇ ᓂᓪᓕᐊᕐᔪᒍᒪᓪᓗᖓ.  



ᐊᐃᕝᕕ, ᔫᓂ 6, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓᑦ ᒪᑉᐱᒐᖅ 13 
 

 

ᑕᒪᓐᓇ ᕿᒥᕐᕈᓇᓐᓂᖅ ᒥᓂᔅᑕᓂᒃ ᐃᓛᒃ ᓯᕗᓕᕐᑎᐅᔪᓂᒃ ᐊᒻᒪ ᐱᐅᓯᕆᓪᓗᑎᒍ. ᓂᕈᐊᕐᑕᐅᓯᒪᓕᕋᒪ ᑕᐃᒪᓐᖓᑦ 
ᑕᐃᒪᓐᓇ ᑕᐃᒪᐃᒃᑐᓕᕆᔭᕆᐅᕐᒥᒐᒪ.  
 
ᓂᕆᐅᒐᓚᒃᖢᖓᓗ ᑭᓱᓂᒃ ᓴᖅᑭᒃᓯᓂᐊᕐᒪᖔᑦᑕ. ᑕᒪᒃᑮᓐᓂᒃ ᑕᐃᒃᑯᐊ ᑭᒡᒐᕐᑐᖅᑕᕗᑦ ᐃᓘᓐᓇᖏᑦ ᑕᐃᒪᓐᓇ 
ᓂᕈᐊᕐᑕᐅᓯᒪᓂᖅ ᑕᒪᓐᓇ ᐊᑯᓐᓂᕐᓱᓕᕐᑎᓪᓗᒍ ᑕᒪᓐᓇ ᕿᒥᕐᕈᓇᓐᓂᖅ ᒥᓂᔅᑕᐅᔪᓂᒃ ᐊᒻᒪ ᑕᒪᒃᑯᓂᖓ 
ᓯᕗᓕᕐᑎᐅᔪᓂᒃ ᐊᑑᑎᖃᕐᓂᐊᕐᒪᑦ.  
 
ᑕᒪᓐᓇᓗ ᐱᐅᓯᕆᔭᕗᑦ ᓄᓇᕗᒻᒥᐅᓂᖕ ᖃᐅᔨᕚᓪᓕᕐᑎᑦᓯᓂᐊᕐᒥᒻᒪᑕ ᖃᓄᐃᓘᕐᐸᓪᓕᐊᓕᕐᒪᖔᑕ ᒐᕙᒪᒃᑯᑦ 
ᑐᓴᖅᑕᐅᓗᐊᕐᒪᑕ ᑭᓱᓂᒃ ᐱᔭᕇᖅᓯᓯᒪᒻᒪᖔᑕ ᑭᓱᓕᕆᔪᒪᒻᒪᖔᑕᓗ. ᐊᕐᕌᒍᒃ ᒪᕐᕉᒃ ᐊᒡᒋᖅᑐᑦ 
ᓂᕈᐊᖅᑕᐅᓯᒪᓂᐊᖅᑎᓪᓗᒋᑦ ᓂᕈᐊᖅᑕᐅᓯᒪᕕᒋᔭᓐᓃᑐᓪᓕ ᖃᐅᔨᒪᔪᖓ ᓈᓚᑦᑐᓐ, ᑐᓴᕋᓱᐊᕐᓂᐊᕐᒥᔪᑦ 
ᑐᓴᕋᒃᓴᓕᕆᔨᑎᒍᑦ ᑲᑎᒪᓂᕐᒥᑦ ᑖᒃᓱᒪᖓᑦ ᐱᔭᕇᕐᐸᑦ ᑐᓴᕈᒪᑦᑎᐊᓂᐊᕐᒥᔪᑦ  
 
ᐊᒻᒪᓗᑦᑕᐅᖅ ᓯᕗᓕᖅᑎᐅᑉ ᒪᑐᐃᕆᐊᕈᑎᒋᒃᖃᐅᔭᖏᑦ ᐅᐱᓐᓇᖅᑲᐅᔪᑦ. ᐅᓄᖅᑐᓂ ᐊᒃᓱᕉᓴᐅᑎᖃᓕᕋᑦᑕ 
ᑐᓗᖅᑕᐅᑎᖃᖅᑐᑕᓗ ᓵᑦᑎᓃᑦᑐᑦ ᐅᕙᒍᑦ ᓂᕈᐊᖅᑕᐅᓯᒪᓪᓗᑕ ᖃᐅᑕᒫᑦ. ᐃᒪᓐᓇ ᒪᓕᒐᓕᐅᖅᑎᑐᐃᓐᓇᐅᓪᓗᑕ 
ᒥᓂᔅᑕᑎᑐᑦᑕᐅᖅ ᑕᐃᒪᓐᓇ ᐊᒃᓱᕉᓴᒃᓗᑕ ᐊᒃᓱᕈᓐᓇᖅᑐᓂᑦ ᐊᓂᒍᐃᓇᓱᖃᑦᑕᕐᒥᒐᑦᑕ ᖃᐅᑕᒫᑦ. 
 
ᑕᒪᒃᑯᐊ ᓴᖅᐸᓪᓕᐊᔪᐊᓘᖅᑯᔭᖃᑦᑕᕐᒪᑕ ᐱᔭᕐᓂᖏᑦᑐᐊᓘᓪᓗᑎᓪᓗ ᐃᓱᒪᖃᑦᑕᖅᑐᖓ ᖃᓄᐊᓗᖏᒃᑯᐊ ᒥᓂᔅᑕᐃᑦ 
ᐱᔭᕇᖅᓯᔪᓐᓇᕐᐸᑦ ᑕᐃᒪᓐᓇ ᑮᓇᐅᔭᑭᒃᐸᓯᓐᓇᒃᓯᒐᓗᐊᖅᑎᓪᓗᒋᑦ ᐱᓕᕆᔾᔪᑎᒃᓴᖏᓐᓂ 
ᐃᖅᑲᓇᐃᔭᖅᑎᑭᒃᓴᖅᑐᑎᓪᓗ ᓴᓇᕐᕈᕆᑎᑭᒃᓴᐱᒃᓴᐅᑎᒃᓴᓂᑐᑎᓪᓗ ᑕᐃᒪᓐᓇ ᐃᖅᑲᓇᐃᔭᕋᓱᖃᑦᑕᕐᒪᑕ 
ᓄᓇᕗᒻᒥᐅᓄᑦ. ᐱᔭᕐᓂᖏᑦᑐᐊᓘᔪᒃᓴᐅᔪᖅ ᖃᐅᑕᒫᑦ. ᒪᓕᒐᓕᐅᖅᑎᑐᐃᓐᓇᐅᓪᓗᖓᓗ ᑕᒫᓂ ᒫᓂ 
ᐃᓪᓗᐊᓂᖔᖅᑐᖓ ᑕᐃᒪᓐᓇ ᐃᓕᓴᕆᔭᐅᓯᒪᖏᒃᑲᓗᐊᖅᑐᑕ ᐊᑭᕋᖅᑐᖅᑎᓐᖑᐊᓗᓪᓗᑕ ᑕᕝᕙᓂ, ᑭᓯᐊᓂ ᐅᕙᒍᑦ 
ᑖᒃᑯᐊ ᒥᓂᔅᑕᐅᔪᑦ ᒐᕙᒪᒃᑯᓐᓂ ᑭᐅᔪᓐᓇᖅᑎᑦᑎᔭᕆᐊᖃᕐᒪᑕ ᖃᓄᐃᓘᕆᐊᖃᕐᒪᖔᑕᓘᓐᓃᑦ 
ᐱᐅᓯᒋᐊᖅᑕᐅᖁᓪᓗᒋᑦ ᓄᓇᕗᒻᒥ ᐱᐅᓯᕆᔭᐅᔪᑦ ᐱᓕᕆᔾᔪᑎᐅᔪᑦ ᐃᑯᔪᖅᑐᐃᔾᔪᑎᐅᔪᓪᓗ ᐃᓄᓐᓄᑦ.  
 
ᐊᖏᖃᑎᒌᓐᓂᒃᑯᑦ ᐊᐅᓚᓂᖃᖅᑎᓪᓗᒋᑦ ᒐᕙᒪᕗᑦ ᐅᕙᒎᓪᓗᑕᐃᓛᒃ ᐃᖅᑲᓇᐃᔭᖃᑎᒌᑦᑎᐊᑐᐃᓐᓇᕋᓗᐊᕋᑦᑕ 
ᐃᑲᔪᖃᑎᒌᓪᓗᑕ. ᐅᑉᐱᕈᓱᑦᑐᖓ ᒪᓕᒐᓕᐅᖅᑎᐅᓪᓗᖓ ᒫᓂ ᐃᓪᓗᖔᖓᓃᖃᑦᑕᖅᑐᖓ. ᐄ, 
ᑭᐅᔭᕐᓂᖏᑦᑐᐊᓗᓐᓂ ᐊᐱᖅᓱᖃᑦᑕᕋᓗᐊᖅᑎᓪᓗᑕ ᑲᑎᒪᕐᔪᐊᖅᑎᓪᓗᑕ ᐊᐱᖅᑯᑎᓴᕆᓂᐊᕐᒥᔭᕗᑦᑕᐅᖅ 
ᐱᔭᕐᓂᖏᑦᑑᓂᐊᖅᑐᒃᓴᐅᔪᑦ ᒥᓂᔅᑕᐃᑦ ᐃᓕᓴᖅᓯᖁᓇᐅᒐᓗᐊᑦ ᑕᒪᓐᓇ ᐃᖅᑲᓇᐃᔮᕆᒐᑦᑎᒍ ᐱᓕᕆᔭᕆᐊᖃᕋᑦᑎᒍ 
ᑕᖅᑲᒃᑯᐊ ᑐᓴᐅᒪᑦᑎᐊᖁᓪᓗᒋᑦ ᐃᓅᓯᖏᑦ ᐱᒻᒪᕆᐅᒻᒪᑕ ᐅᕙᑦᑎᓐᓄᑦ. 
 
ᑕᐃᒪᓕ ᓂᕆᐅᑦᑎᐊᖅᐳᖓ ᑲᑎᒪᓂᖃᕐᓂᐊᑎᓪᓗᑕ ᒥᓂᔅᑕᐃᑦ ᐃᓛᒃ ᓯᕗᓕᖅᑏᑦ ᕿᒥᕈᓇᖅᑕᐅᑎᓪᓗᒋᑦ, 
ᐊᐱᖅᓱᖃᑦᑕᓂᐊᖅᑕᒃᑲ ᒥᓂᔅᑕᐃᑦ ᑭᐅᒍᓯᒋᔭᐅᔪᓪᓗ ᒥᓂᔅᑕᐅᖃᑎᒋᔭᖏᓐᓄ ᐊᑑᑎᖃᑦᑎᐊᕐᓂᐊᕋᓱᒋᔭᐅᔪᑦ 
ᐃᑲᔫᑎᖃᑦᑎᐊᓪᓚᕆᓐᓂᐊᑐᒃᓴᐅᔪᑦ ᐅᕙᑦᑎᓐᓄᓕᒫᖅ ᑕᒪᓐᓇ ᑲᑎᒪᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᑎᖁᑎᖃᕈᓐᓃᕋᒪ ᑕᕝᕙᓂ ᒪᓕᒐᓕᐅᖅᑎᑐᐃᓐᓇᐃᑦ ᓂᓪᓕᕈᓐᓇᕐᕕᖓᓂ, 
ᐊᐱᕆᒃᑲᓐᓂᕈᒪᕗᖓ ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᒃᓴᑐᐃᓐᓇᕐᓂᑦ ᐱᑕᖃᒃᑲᓂᕐᒪᖔᖅ. ᐱᑕᖃᖅᑰᖏᒻᒪᑦ. 
ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ ᐊᑐᕐᓂᐊᖅᑲᐅᔭᕗᑦ ᒪᓕᒐᓕᐅᖅᑎᑐᐃᓐᓇᐃᑦ ᐊᐱᖅᓱᕈᓐᓇᖅᑐᑦ ᖁᓕᓂᑦ 
ᐊᐱᖅᑯᑎᓂᑦ. ᑖᒃᑯᐊ ᑐᕌᖅᑎᓪᓗᒋ ᓯᕗᓕᖅᑎᒧᑦ ᑕᑲᓇᓂ ᓵᑦᑎᓐᓃᓐᓂᖓᓂ.  

ᒪᓕᒐᓕᐅᖅᑎᑐᐃᓐᓇᐃᑦ ᓄᖒᑦᑎᑕᐅᑎᒋᔪᐊᓘᓪᓗᑎ ᐊᐱᕆᔾᔪᑎᒋᔪᓐᓇᖅᑕᒥᓂ ᐊᑐᖏᒍᓐᓇᖅᑐᑦ, ᑖᒃᓱᒥᖓ 
ᐃᖅᑲᐅᒪᖃᑎᒋᔪᒪᕙᒃᓯ. ᒫᓐᓇ ᐊᐱᕆᕙᒃᑲ ᒪᓕᒐᓕᐅᖅᑏᑦ ᐊᐱᖅᑯᑎᒃᓴᓕᑦᑕᖃᕐᒪᖔᑕ ᓯᕗᓕᖅᑎᒧᑦ. 
ᐃᓵᒍᓐᓇᖅᑐᑦ ᐊᐱᖅᓱᕈᒪᔪᑦ. ᖁᔭᓐᓇᒦᒃ. ᐹᓇᐸᔅ. 
 

ᓯᕗᓕᖅᑎᒧᑦ ᐊᐱᖅᑯᑏᑦ 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᖃᑎᒃᑲ ᑐᓐᖓᓱᑦᑎᒃᑭᕙᒃᑲ ᐅᓪᓗᒥ ᑕᕝᕙᓂ ᑲᑎᒪᓂᕆᔭᑦᑎᓐᓂ. 
ᓇᐃᑦᑐᓂᑦ ᐊᐱᖅᑯᑎᒃᓴᖃᖅᑐᖓ ᑖᒃᓱᒧᖓ ᓯᕗᓕᖅᑎᑎᓐᓄᑦ. ᑖᒃᑯᐊ ᐅᖃᐅᓯᕆᖅᑲᐅᔭᖓᑕ ᐃᓚᖏᑦ 
ᐃᓗᐊᓃᑦᑐᑦ, ᓯᕗᓪᓕᕐᐹᒥᖃᐃ ᖃᓄᖅ ᑖᓐᓇ ᐃᓄᐃᑦ ᖃᐅᔨᒪᔭᑐᖃᖓ ᐊᑐᖅᑕᐅᓂᐊᕐᒪᖔᖅ? 
 
ᑕᑯᖃᑦᑕᕋᑦᑕ ᑖᒃᑯᓂᖓ ᐊᕕᑦᑐᖅᓯᒪᔪᖁᑎᑦᑎᓐᓂ ᒐᕙᒪᒋᔭᑦᑕ ᒥᓂᔅᑕᐅᕝᕕᒋᔭᐅᔪᓂ ᑖᓐᓇ 
ᑮᓇᐅᔭᖃᖅᑎᑕᐅᓚᐅᕐᐸᖏᑦᑐᖅ ᑖᕉᑎᒋᒐᓗᐊᖅᑐᑎᒍᑦ ᐃᓄᐃᑦ ᖃᐅᔨᒪᔭᑐᖃᖓ ᖃᓄᖅᑕᐃᒪ ᐊᑐᕐᓂᖃᕐᐸ ᑖᓐᓇ 
ᐃᓄᐃᑦ ᖃᐅᔨᒪᔭᑐᖃᖓ ᐊᑐᓕᕐᓕᐊᕐᐹ ᑕᐃᒪᓐᓇ ᑮᓇᐅᔭᖃᖅᑎᑕᐅᖃᑦᑕᖏᑎᓪᓗᒍ ᑕᒪᒃᑯᓂᖓ 
ᐊᕕᑦᑐᖅᓯᒪᔪᖁᑎᑦᑎᓐᓂ ᑖᒃᑯᓇᓂ ᒥᓂᔅᑕᐅᕕᐅᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᐊᐱᖅᑯᑎᑦᑎᐊᕙᒃ, ᑕᕝᕙᓂᑑᓐᖏᑦᑐᖅ ᐃᓛᒃ 
ᐊᐅᓚᑕᐅᕙᒻᒪᑕ ᒪᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ ᐊᔾᔨᒌᓐᖏᑦᑐᒐᓚᐃᑦ ᐊᒡᒍᖅᓯᒪᔪᑦ departments-ᓗ 
ᑮᓇᐅᔭᓂᒃ ᓴᓂᕐᕙᐃᕙᒃᑭᓪᓗᑎᒃ ᐃᖅᑲᓇᐃᔭᕐᕕᖃᖅᐸᑦᑐᑎᒃ ᐃᓐᓇᑯᓗᓐᓂᑦ ᐅᖃᐅᔾᔨᔨᐅᕙᑦᑐᓂᒃ ᖃᓄᒃᑲᓐᓂᖅ 
ᐱᓇᓱᒃᑲᓐᓂᕆᐊᖃᕐᒪᖔᑦᑕ, ᑲᑎᒪᔨᖃᖅᑐᑎᒃ ᓇᒻᒥᓂᖅ ᐃᓄᐃᓐᓇᑯᓗᓐᓂᒃ ᑲᑎᒪᔨᐅᓪᓗᑎᒃ ᑕᐃᒃᑯᐊ 
ᐊᐱᕆᔪᓐᓇᐸᑦᑕᕗᑦ ᑕᐃᓐᓇ ᒥᓂᔅᑕ ᐊᖅᑯᑎᒋᓪᓗᑎᒍ ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕ. 
 
ᐊᒻᒪᓗ ᐊᒡᒍᖅᓯᒪᓪᓗᐊ ᐊᑐᓂ ᐱᕙᓪᓕᐊᒐᓱᔅᓯᒪᒐᑦᑕ ᐃᓄᓐᓂᒃ ᐃᖅᑲᓇᐃᔭᖅᑎᑖᒃᑲᓐᓂᕋᓱᑦᑐᑕ ᐊᒻᒪᓗ 
ᑕᑯᓐᓈᓐᖑᐊᕈᑦᑎᒍ ᐃᓕᓐᓂᐊᖅᑐᓕᕆᓂᕐᒧᑦ ᑖᒃᑯᐊ ᐃᓕᓐᓂᐊᕈᑕᐅᕙᑦᑐᑦ ᐃᓄᑦᑎᑑᓕᖅᑎᑕᐅᑐᐃᓐᓇᖏᓪᓗᑎᒃ 
ᐃᓄᐃᑦ ᐃᓕᖅᑯᓯᖏᓐᓂᑦ ᐃᓕᓐᓂᐊᕈᑕᐅᒃᑲᓐᓂᕈᓐᓇᓂᐊᕐᖓᑦ ᐊᑐᖅᐸᓚᐅᖅᑕᑎᓐᓂᒃ ᐊᒻᒪᓗ ᓯᕗᓂᔅᓴᑎᓐᓂᑦ 
ᐊᑑᑎᖃᒃᑲᓐᓂᕈᓐᓇᕕᐅᑎᒻᒪᑕ ᑕᒪᓐᓇᐃᓛᒃ ᑭᐅᑦᑕᐅᑎᒋᔪᓐᓇᓐᖏᑕᕋᓗᐊᕋᓗ ᑭᓯᐊᓂ ᐊᒡᒍᖅᓯᒪᕙᓪᓕᐊᔪᒃᑯᑦ 
ᑲᒪᒋᓇᓱᐊᖅᓯᓐᓈᕋᑦᑎᒍ. ᓈᒪᔪᑯᓗᒻᒥᑦ ᐅᓂᒃᑳᕈᓐᓇᕈᑦᑕ ᓴᖅᑭᑎᑦᑎᒐᓱᒍᓐᓇᓛᖅᑐᔅᓴᐅᒐᓗᐊᖅᑐᒍᑦ ᓯᕗᓂᑦᑎᓐᓂᑦ, 
ᑖᓐᓇ ᐃᔅᓯᕙᐅᑕᕆᔭᕗᑦ ᓇᓗᓇᐃᖅᓯᑦᑎᐊᓚᐅᖅᓯᒪᒻᒪᑕ, ᐃᒫᒃ, ᐆᑦᑑᑎᖃᕈᑦᑕᖃᐃ ᓯᕗᓂᑦᑎᓐᓂᑦ ᓇᒦᓕᕐᒪᖔᑦᑕ, 
ᓇᒧᓐᖓᕈᓐᓇᕐᒪᖔᖔᑕ ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᒋᔭᑦᑎᓐᓂᑦ ᖃᓄᐃᓕᐅᒃᑲᓐᓂᕈᓐᓇᕐᒪᖔᑕ, ᑕᐃᒫᒃ 
ᖃᐅᔨᒪᓂᖅᓴᐅᓕᕋᔭᖅᑐᒍᑦ ᖃᓄᐃᓕᐅᒃᑲᓐᓂᕆᐊᖃᕐᒪᖔᑕ ᑖᓐᓇ ᐃᓱᒪᔅᓴᖅᓯᐅᕈᑎᒃᑲᓐᓂᕆᓐᖏᑐᐃᓐᓇᖏᓪᓗᒍ 
ᓯᕗᓂᔅᓴᑦᑎᓐᓂᑦ ᐋᖅᑭᓱᖅᐸᓪᓕᐊᖏᐊᖃᕐᓂᐊᖅᐸᓪᓚᐃᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᑕᐃᒪᑦᑕᐅᖅ ᐊᐱᕆᔪᒪᒻᒥᒐᒪ ᑕᐃᑲᓂ ᓄᓇᕗᑦᑖᖅᑐᑕ ᐱᒋᐊᓕᓵᖅᑎᓪᓗᑕ ᑖᒃᑯᐊ deputy 
minister-ᖑᒋᐊᓚᐅᖅᑐᐃᑦ ᐊᒻᒪ assistant deputy minister-ᖑᒋᐊᓚᐅᖅᑐᐃᑦ ᐃᓄᒐᓚᐅᓚᐅᕋᓗᐊᕐᒪᑕ 
ᐱᒋᐊᓕᓵᖅᑎᓪᓗᑕ, ᑭᓯᐊᓂ ᐅᓪᓗᒥ ᑖᒃᑯᐊ ᓄᖑᑉᐹᓪᓕᖅᓯᒪᔪᕐᔪᐊᖑᓕᖅᑐᑎᒃ. 
 
ᖃᓄᖅ ᖃᓄᖅᑑᕈᑎᖃᓕᖅᐸᓪᓕ ᑖᒃᑯᐊ ᒐᕙᒪᒋᔭᕗᑦ ᑕᒪᑐᒪ ᒥᔅᓵᓄᑦ ᑕᒪᒃᑯᐊ ᐃᓄᐃᑦ 
ᐃᖅᑲᓇᐃᔭᕈᓐᓇᓕᖅᐹᓪᓕᖁᓪᓗᒋᑦ ᐊᖏᔪᖅᑳᖃᕐᕕᐅᔪᓂᑦ ᑖᒃᑯᓇᓐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᐃᓛᒃ ᑲᒪᒋᒐᓱᐊᒡᒐᐃᓐᓇᕋᑦᑎᒍ ᒪᕐᕉᕙᓪᓚᐃᔫᓐᓂᒃ 
ᐃᓅᓐᓂᒃ deputy minister-ᖃᓚᐅᖅᓯᒪᔪᒍᑦ ᐱᒋᐊᓕᕋᑖᖅᑐᑕ ᒫᓐᓇ ᑕᓪᓕᒪᐅᕙᓪᓚᐃᓕᖅᑐᑦ ᐃᓄᐃᑦ deputy 
minister-ᒦᑦᑐᑦ, ᓱᓕ ᐅᓄᓐᖏᓗᐊᖅᑐᑦ ᐃᓄᒋᐊᒃᑲᓐᓂᖅᓯᕋᓱᓐᓂᐊᖅᑕᕗᑦ ᕿᓂᒃᑲᓂᕐᓗᑕ ᑖᒃᑯᐊ assistant 
deputy ministers ᐃᓄᒐᓚᐅᓪᓗᑎᒃ ᓱᓕ ᑖᒃᑯᐊ ᐊᑐᐃᓐᓇᕈᖅᑎᐸᓪᓕᐊᓇᓱᑉᐸᑕᒃᑲ deputy minister-ᒧᑦ 
ᐸᕐᓇᐅᑎᒋᓇᓱᑦᑐᒋᑦ ᐃᓕᓐᓂᐊᖅᑎᒋᐊᒃᑲᓐᓂᕋᓱᑦᑐᒋᑦ ᐊᔾᔨᒌᓐᖏᑦᑐᓂᒃ ᐊᓪᓚᕝᕕᓂᑦ ᐃᖅᑲᓇᐃᔭᖅᑎᐸᑦᑐᒋᑦ 
ᖃᐅᔨᒪᑦᑎᐊᖁᓪᓗᒋᑦ ᒐᕙᒪᐅᑉ ᐊᐅᓚᔾᔪᓯᖏᓐᓂᑦ ᑕᐃᒫᒃ ᐃᓄᐃᑦ ᖁᑦᑎᓂᖅᐹᓂᒃ ᐃᓄᓐᓂᒃ ᐅᓄᕐᓂᖅᓴᓂᒃ 
ᑕᑯᔪᒪᒐᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᐅᓪᓗᑎᓪᓕ ᐱᖓᓱᓂᖅᑲᐃ ᐅᖃᐅᑎᔪᓐᓇᖅᐱᓐᖔ ᐱᕚᓪᓕᖅᓯᒪᔭᕐᓂᒃ 
ᑕᕝᕙᓂ ᓯᕗᓕᖅᑎᐅᓕᖅᑎᓪᓗᑎᑦ ᑕᐃᑲᓐᖓᑦ ᓂᕈᐊᓚᐅᖅᑎᓪᓗᑕ ᐃᓕᓐᓂᑦ 2004-ᖑᑎᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᐊᖏᓂᖅᐹᖑᖃᑕᐅᓯᒪᔪᖅ ᑲᒪᒋᕕᔾᔪᐊᖅᓯᒪᔭᕋ 
ᐃᓪᓗᓕᕆᓂᖅ, ᑖᓐᓇ ᖃᐅᔨᒪᓪᓗᒍ ᐃᑲᔫᑎᖃᕈᓐᓇᕐᓂᖓ ᓄᓇᕗᒻᒥᐅᑕᓕᒫᓄᑦ ᐊᔭᐅᕕᔾᔪᐊᖅᓯᒪᓚᐅᕋᒃᑯ 
ᐊᑯᓂᑲᓪᓚᒃ. ᑖᓐᓇ ᑕᕝᕙ ᓴᓂᕐᕙᐃᔪᓐᓇᓚᐅᕐᒪᑕ ᒐᕙᒪᑐᖃᒃᑯᑦ $200-ᒥᓕᐊᓂᒃ ᓄᓇᕗᐃᓐᓇᕐᒧᑦ 
ᑐᕌᖓᓂᐊᖅᑐᓂ, ᐅᓄᕐᓂᖅᐹᖑᓪᓗᓂ ᓇᒥᑐᐃᓐᓇᖅ ᐃᓄᓐᓄᑦ ᑐᕌᖓᓂᐊᖅᑐᓂᒃ, ᑖᓐᓇ ᑕᕝᕙ ᖁᕕᐊᒋᓪᓚᕆᑦᑕᕋ 
ᐃᑲᔫᑎᖃᕈᓐᓇᕐᓂᐊᕐᒪᑦ ᑭᒡᒐᑐᖅᑕᑯᓗᑦᑎᓐᓄᑦ.  
 
ᑖᓐᓇᓗᖃᐃ ᐊᐃᑉᐸᖓ ᑮᓇᐅᔭᒧᓪᓗᑦᑕᐅᖅ ᑐᕌᖓᔫᒐᓗᐊᖅ ᑭᓯᐊᓂ ᑕᐃᒫᒃ ᐅᓪᓗᒥ ᐊᐅᓚᑲᐃᓐᓇᐸᑦᑕ $40-
ᒥᓕᐊᓐ ᑖᓐᓇ ᓴᓂᕐᕙᕐᑕᐅᑎᓯᒪᔭᕋ ᒐᕙᒪᑐᖃᒃᑯᓐᓄᑦ. 
 
ᐅᕙᒃᑎᓐᓄᑦ ᓇᒻᒥᓂᖅ ᐃᓱᒪᖅᓲᑕᐅᓯᒪᓪᓗᓂ ᓇᓗᓇᐃᓚᐅᕐᑐᑎᒍ ᑖᓐᓇ ᐃᓕᖅᑯᓯᖓᓄᑦ ᐊᒻᒪᓗ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐃᑲᔫᑕᐅᒃᑲᓐᓂᕐᓂᐊᕐᓗᓂ. ᑖᒃᑯᐊ ᒪᕐᕉᓗᐊᕐᑑᒃ ᓇᓗᓇᐃᕐᓯᒪᔫᒃ. ᐊᒻᒪᓗ ᑲᔪᓯᓯᒪᔪᖃᐃ 
ᐃᓚᖓ ᑖᓐᓇ ᐃᓕᓐᓂᐊᕐᑐᓕᕆᓂᖅ ᓇᒻᒥᓂᖅ ᐊᑐᖅᓯᒪᓪᓗᒍ ᐊᔭᐅᕆᕕᔾᔪᐊᖃᑦᑕᕐᓯᒪᒐᒃᑯ ᑕᒃᑯᐊ ᐃᓕᓐᓂᐊᕐᑏᑦ 
ᓴᖅᑭᐸᓪᓕᐊᓇᓱᒃᓯᒪᔭᕗᑦ. ᑖᓐᓇ ᑲᒪᒋᕕᔾᔪᐊᕐᓯᒪᓪᓗᒍ ᑕᑯᓐᓇᕐᑐᒍ ᐱᔭᕇᕐᐸᓪᓕᐊᓯᒪᔪᑦ ᐅᓄᕐᓂᖅᐹᖑᓯᒪᒻᒪᑕ 
ᓯᕗᓕᕐᑎᐅᔪᑦ. ᑖᓐᓇ ᐅᐱᒋᕕᔾᔪᐊᕐᑕᕋ ᒪᒃᑯᑦᑐᑯᓗᐃᑦ ᐱᔭᕇᕐᐸᓪᓕᐊᓇᓱᒃᑐᑦ ᐅᓄᕐᓯᕙᓪᓕᐊᑐᐃᓐᓇᕐᖓᑕ, 
ᓯᕗᓂᒃᓴᕗᑦ ᐃᓱᒫᓗᓇᕈᓐᓃᐸᓪᓕᐊᒻᒪᑦ ᐃᓕᓐᓂᐊᕐᕇᕐᐸᓪᓕᐊᓇᓱᒃᑐᑯᓘᒻᒪᑕ ᑕᒪᒃᑯᐊ ᐃᓄᐃᑦ ᑭᒡᒐᕐᑐᖅᑕᕗᑦ.  
 
ᑕᒃᑯᐊ ᐱᖓᓱᖅᑲᐃ, ᐱᔭᕇᕐᑐᐃᓐᓇᐅᖏᓪᓚᕆᒃᑑᒐᓗᐊᑦ, ᑖᒃᑯᐊ ᐱᔭᕇᕐᐸᓪᓕᐊᓯᒪᔪᑦ ᑕᒃᑯᐊ ᐃᓗᓕᖏᓐᓃᒃᑐᑦ 
ᑕᑉᐹᓂ ᖁᑦᑎᓂᖅᐹᖑᖃᑕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐃᑦᓯᕙᐅᑕᖅ. ᑕᐃᑲᓐᖓᑦ ᑐᑭᓕᐅᑎᓂᐊᕋᒪ ᐊᕙᑎᓕᕆᔨᒃᑯᑦ ᐊᕕᒃᑐᖅᓯᒪᔪᖁᑎᒋᔭᖓᑦ. 
ᑕᐃᑲᓐᖓᑦ ᐱᒋᐊᕋᑖᖅᑎᓪᓗᑕ ᖁᓕᓂᒃ ᐃᖅᑲᓇᐃᔭᕐᑎᑕᖃᓚᐅᕐᓯᒪᒻᒪᑦ ᐃᓄᓐᓂᒃ, ᐅᓪᓗᒥ 50ᐳᓴᖏ 
ᐃᖅᑲᓇᐃᔭᕐᑎᑐᐃᓐᓇᐅᓕᕐᒪᑕ, ᑕᓪᓕᒪᐃᓐᓇᐃᑦ ᐃᓅᓪᓗᑎᒃ. ᐊᓯᓗᒃᑖᑦᓯᐊᖏᑦ ᑕᒪᒃᑯᐊ ᖃᓪᓗᓈᖑᓪᓗᑎᒃ. 
 
ᖃᓄᕐᓕᒪᑯᐊ ᐋᖅᑭᒋᐊᖃᑦᑕᕐᑕᓯ ᑕᐃᒪᓐᓇ ᐃᓄᓐᓂᒃ ᐃᖅᑲᓇᐃᔭᕐᑎᑦᓯᕙᓪᓕᐊᒍᒪᑎᓪᓗᑕ ᑕᒪᒃᑯᐊ 
ᒥᒃᖠᕚᓪᓕᐊᑐᐃᓐᓇᕐᑎᓪᓗᒋᑦ ᑖᒃᑯᐊ ᐊᕕᒃᑐᖅᓯᒪᔪᖁᑎᒋᔭᒃᑎᓐᓂ ᐃᓄᐃᑦ ᐃᖅᑲᓇᐃᔭᕐᑎᑦ 
ᖃᓄᖅᑑᕈᑎᒋᖃᑦᑕᕐᐱᓯᐅᒃ, ᖃᓄᖅᑑᕈᑎᒋᓂᐊᕐᐱᓯᐅᒃ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᓯᕗᓕᖅᑏ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᖅᑲᐅᒐᒪᐃᓛᒃ ᒪᑐᐃᕈᑎᓐᓂ ᐊᑉᐸᒃᓯᓗᐊᓕᕋᓗᐊᕐᑐᒍᑦ 
85ᐳᓴᑦ ᐅᐸᒐᓱᒃᑕᑎᓐᓄᑦ, ᑕᒫᓂᖃᐃ 48ᐳᓴᑦᒥᕋᔭᓕᕐᑐᒍᑦ ᐃᓪᓗᒥ. 41ᐳᓴᑦ ᐱᒋᐊᓚᐅᕐᓯᒪᔪᒍᑦ, ᓱᓕ 
ᐃᓄᖃᓐᖏᓗᐊᕐᑎᓪᓗᒍ ᒐᕙᒪᒋᔭᕗᑦ, ᐅᓄᕐᓯᒋᐊᓪᓚᑲᓐᓂᕐᓯᒪᔫᒐᓗᐊᑦ ᑭᓯᐊᓂ ᐱᔭᒃᓴᕗᑦ ᓱᓕᖅᐹᓘᒐᓗᐊᑦ, ᑖᓐᓇ 
ᐊᖅᑯᑎᒌᓐᓇᕐᓂᐊᕐᑕᕗᑦ ᐅᐸᒐᓱᐃᓐᓇᕐᓂᐊᕐᑕᕗᑦ 85ᐳᓴᑦ ᐊᕐᕌᒍᑕᒫᑦ ᖃᓪᓕᕙᓪᓕᐊᖏᓐᓇᕐᑕᕋᓗᐊᕗᑦ ᑭᓯᐊᓂ 
ᐃᓛᓐᓂᒃᑯᑦ ᓱᒃᑲᐃᓗᐊᑲᐃᓐᓇᓪᓚᕆᒃᐸᒃᑲᑦᑕ. ᑕᒪᓐᓇ ᓄᖅᑲᐅᑎᒋᔾᔮᖏᑕᕗᑦ. 
 
ᐃᓄᓐᓂᒃ ᐃᓕᓐᓂᐊᕐᑎᑦᓯᑲᓐᓂᕋᓱᒃᐸᒃᑐᒍᑦ ᖃᓄᒃᑲᓐᓂᖅ ᖁᕝᕙᕆᐊᒃᑲᓐᓂᖁᓪᓗᒋᑦ ᑕᒪᓐᓇ 
ᐊᖅᑯᑎᒌᓐᓇᕐᓂᐊᕐᑕᕗᑦ, ᑖᓐᓇ ᒥᓂᔅᑕ ᑕᐹᕐᔪᒃ ᐊᔭᐅᕕᔾᔪᐊᕐᓯᒪᒻᒪᑦ ᓇᓗᓇᓐᖏᑦᑐᖅ 
ᐋᖅᑭᑉᐸᓪᓕᐊᖑᔭᐃᓐᓇᕐᓂᐊᕐᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑭᖑᓪᓕᖅᐹᒥᒃ ᐊᐱᕆᓚᐅᑲᓪᓗᖓ, ᐱᕕᖃᕐᑎᑦᑐᒪᓪᓗᒋᑦᑕᐅᖅ ᑕᒃᑯᐊ 
ᑲᑎᒪᔨᐅᖃᑎᒃᑲ ᐊᐱᖅᓱᕈᓐᓇᕐᓂᐊᕐᒪᑕ.  
 
ᐃᓪᓗᐊᑕᐃᒪ ᒥᓂᔅᑑᓪᓗᓯ ᖃᐅᔨᒪᒐᓗᐊᕐᑎᓪᓗᓯ ᖃᓄᕐᓕ ᐋᖅᑭᒋᐊᒃᑲᓐᓂᕈᓐᓇᕐᓂᕆᔭᒃᓯ ᐅᕝᕙᓘᓐᓃᑦ ᖃᓄᖅ 
ᐱᓕᕆᓐᓂᕈᑦᓯ ᖃᓄᖅ ᐱᐅᓂᖅᓴᐅᔪᓐᓇᕋᔭᕐᒪᖔᑦ ᐱᓕᕆᐊᓯ ᐃᓗᐊᓂ. ᑕᒪᓐᓇ ᐋᖅᑭᒋᐊᒃᑲᓐᓂᕐᕕᒃᓴᖓᓕ 
ᑕᕝᕙᓂ ᒥᓂᔅᑑᓪᓗᑎᑦ ᓲᕐᓗ ᖃᓄᐃᓕᒋᐊᒃᑲᓐᓂᕐᓱᒍ ᐋᖅᑭᒋᐊᕐᕕᒃᓴᖓᓂᑦ ᑕᐃᒪᓐᖓᓂᒃ 2004ᒥ 
ᓂᕈᐊᕐᑕᐅᓚᐅᕋᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᑐᓂᓚᐅᓐᖏᓐᓂᕐᓂᖅᑲᐃ ᐃᖅᑲᐅᒪᖃᑎᒋᔪᒪᓪᓗᑎᑦ ᑕᓪᓕᒪᓂᒃ ᐊᐱᕆᒐᕕᑦ, 
ᑕᓪᓕᒪᓂᒃ ᓱᓕ ᐊᐱᕆᐊᒃᑲᓐᓂᕈᓐᓇᕐᓂᐊᕋᕕᑦ ᓄᖒᑦᓯᓚᐅᓐᖏᓐᓂᕐᓂ ᐱᕕᖃᒃᑲᓐᓂᕈᒪᓐᓂᒍᕕᑦ, 
ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖃᓄᖅ ᑕᓐᓇ ᓇᐅᒃᑯᒃᑭᐊᖅ ᑭᓪᓕᖃᕋᓗᐊᕐᑐᓂ, ᐃᓚᐃᓐᓇᖓ ᑭᐅᒐᓗᐊᕈᒃᑯ 
ᖃᓄᐃᓐᖏᓚᖃᐃ ᑕᒃᑯᐊ ᐊᐅᓚᓗᐊᕋᒃᑭᓪᓕ ᑐᓐᖓᕕᒋᔭᐃᑦ ᒐᕙᒪᒋᔭᓂ, ᒐᕙᒪᒋᔭᒃᑎᓐᓂ. ᑕᒃᑯᐊ ᑲᒪᒋᓪᓗᒋᑦ 
ᐃᓄᐃᑦ ᐃᓕᖅᑯᓯᖏᑦ ᐅᖃᐅᓯᖓᓗ ᑐᑭᒧᐊᒃᑎᒋᐊᒃᑲᓐᓂᕋᓱᒃᓯᒪᒐᒃᑯ. ᑕᒃᑯᐊ ᑎᓕᓯᒪᓪᓗᒋᑦ, 
ᐃᓄᒃᑎᑑᓕᕈᓐᓇᖁᓪᓗᒋᑦ 2008 ᐅᐸᓐᓂᐊᕈᑦᑎᒍ ᑕᐃᑲᓂ ᐃᓄᒃᑎᑑᓕᕈᓐᓇᕐᓯᒪᒋᐊᖃᓛᕐᖓᑕ. ᑕᒃᑯᐊ 
ᑐᖏᓕᓕᒫᑦᓯᐊᑦ ᒐᕙᒪᒋᔭᒃᑎᓐᓂ.  
 
ᑕᓐᓇ ᑐᑭᒧᐊᒃᐸᓪᓕᐊᓕᕐᑐᖅ, ᐱᔭᕇᕐᔫᒥᒃᐸᑦ, ᓇᓗᓇᓐᖏᑦᑐᖅ ᐅᐱᒍᓱᕕᔾᔪᐊᖃᑦᑕᓛᕐᑐᖓ ᐃᓄᒃᑎᑐᑦ 
ᑭᐅᓕᕋᐃᑉᐸᑕ ᑐᖏᓖᑦ 2008ᒥ. ᑕᓐᓇ ᑭᓪᓕᒋᒋᒐᑦᑎᒍ ᐃᓕᒋᐊᖃᕐᑎᓯᒪᓪᓗᒋᑦ. ᐊᐅᓚᔨᒐᒪ ᖃᓪᓗᓈᑎᑐᑦ 
ᐃᓕᓐᓂᐊᕐᑎᑕᐅᕕᔾᔪᐊᓚᐅᕐᓯᒪᒐᑦᑕ ᐃᓕᒋᐊᖃᓪᓚᕆᒃᑐᑕᓗ, ᑕᐃᒪ ᐃᓪᓗᐊᓄᖔᖓᑲᐃᓐᓇᕐᓗᓂ. 
 
ᑕᒪᓐᓇ ᖁᕕᐊᒋᓂᐊᕐᑕᕋ ᐃᓅᓪᓗᑕ ᓄᓇᑦᑎᓐᓂᑦ ᑕᐃᒫᒃ ᑐᓂᓯᒍᓐᓇᖅᓯᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔭᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. (ᑐᓵᔨᒃᑯᑦ ᓄᖅᑲᖅᑐᖅ) ᐹᓇᐸᔅ ᑕᐃᒫᑲᐃᓐᓇᖅᐸᓪᓚᐃᒐᕕᑦ. 
ᑕᕝᕙᓂ ᐊᑎᖁᑎᖃᒃᑲᓐᓂᖏᓐᓇᒪ, ᐊᐱᕆᔪᒪᔪᖃᖅᑲᑦ ᐊᐱᕆᒃᑲᓐᓂᖅᑯᖓ ᓯᕗᓕᖅᑎᑦᑎᓐᓄᑦ 
ᐊᐱᖅᑯᑎᒃᓴᓕᒃᑕᖃᖅᒪᖔᑦ. ᓯᕗᓕᖅᑎᑦᑎᓐᓄᑦ ᐊᐱᖅᑯᑎᒃᓴᖃᒃᑲᓐᓂᖅᑐᖃᓐᖏᓛᖅ? ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᓯᕗᓕᖅᑎ ᑭᐅᖅᑲᑦᑕᖅᑲᐅᖕᒪᑦ 
ᐹᓇᐸᔅ ᐊᐱᖅᑯᑎᒋᔭᖏᓐᓄᑦ. ᑖᒃᑯᐊ ᑐᓴᕈᒥᓇᖅᑐᖅᔪᐊᒻᒪᕆᐊᓘᖅᑲᐅᖕᒪᑕ ᐊᐱᖅᑯᑎᖏᑦ ᐊᒻᒪᓗ ᑭᐅᒡᒍᑎᖏᑦ 
ᑖᔅᓱᒪ ᓯᕗᓕᖅᑎᐅᑉ.  
 
ᕿᑎᕐᒥᐅᓂᑦ ᐊᕐᕌᒍᒐᓴᐅᓕᖅᑐᓂᑦ ᐃᓱᒪᖃᑦᑕᖅᓯᒪᒐᑦᑕ ᓄᓇᕗᒻᒥᐅᑕᐅᖅᑯᐃᔨᔪᓐᓃᖅᖢᑕ ᐳᐃᒍᖅᑕᐅᓯᒪᖃᑦᑕᕋᑦᑕ 
ᑕᒫᓂ ᒪᓕᒐᓕᐅᕐᕕᖕᒥ ᑕᐃᒪᐃᑦᑐ ᐊᒻᒪᓗ ᓯᕗᓪᓕᐅᓚᐅᖅᑐᓂ. ᐊᐱᕆᔪᒪᔭᒋᑦ ᓄᓇᑦᑎᓐᓂᑦ 
ᒐᕙᒪᓕᕆᔨᐅᖃᑕᐅᑎᓪᓗᖓ ᓄᓇᕗᑦ ᒐᕙᒪᒃᑯᖏᑦ  

ᐊᒃᓱᕈᕐᓂᖅᓴᐅᒋᐊᓖᑦ ᕿᑎᕐᒥᐅᑦ ᐃᓚᐅᑦᑎᐊᖅᑯᐃᔨᓂᖅᓴᐅᓕᕐᓂᐊᕐᒪᑕ.  
 
ᓂᕈᐊᖅᑕᐅᓵᖅᖢᖓ ᐃᖃᓗᒃᑑᑦᑎᐊᒥ ᑭᒡᒐᖅᑐᐃᑎᓪᓗᖓ ᐅᖃᐅᔾᔭᐅᓚᐅᖅᓯᒪᔪᖓ 
ᐊᒃᓱᕉᑎᒋᔭᐅᓂᖅᓴᐅᓂᐊᕈᒪᓪᓗᓂ ᑕᒪᓐᓇ ᕿᑎᕐᒥᐅᑦ ᐃᓱᒪᒋᓪᓗᒋᑦ. ᐳᐃᒍᖅᑕᐅᓯᒪᒐᓚᖅᑰᔨᑐᐃᓐᓇᖃᑦᑕᕋᑦᑕ 
ᐊᒃᓱᕉᑎᒋᓂᐊᕐᓂᕋᓚᐅᖅᓯᒪᖕᒪᒍ.  
 
ᑖᓐᓇ ᓯᕗᓕᖅᑎ ᐊᐱᕆᔪᒪᔭᕋ ᖃᓄᐃᓕᐅᖅᓯᒪᓕᕐᒪᖔᑦ ᑕᐃᒪᓐᖓᓂᑦ 2004ᒥᑦ ᑕᒪᓐᓇ 
ᐃᓱᒫᓘᑕᐅᖏᓐᓂᖅᓴᐅᓕᕈᓐᓇᕐᓂᐊᕐᒪᑦ ᐊᒻᒪᓗ ᖃᓄᑎᒋ ᐸᕐᓇᐅᓯᐅᖅᓯᒪᕙ ᐊᕐᕌᒍᓂᑦ ᒪᕐᕉᖕᓂᑦ ᐊᒡᒋᖅᑐᓂᑦ 
ᖃᓄᐃᓕᐅᕐᓂᐊᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᖏᓚᐅᖅᓯᒪᔪᖓ ᐊᑯᓚᐃᑦᑐᒃᑯᑦ 
ᕿᑎᕐᒥᐅᓄᐊᖃᑦᑕᕈᒪᓪᓗᖓ ᑕᐃᒪᐃᓕᐅᖅᓯᒪᕙᓪᓚᐃᔪᖓ ᐊᕐᕌᒍᒐᓴᐅᓕᖅᑐᓂᑦ ᐊᓂᒍᖅᓯᒪᔪᓂ. ᐊᑕᐅᓯᐊᕐᓇᖓ 
ᑕᐅᕗᓐᖓᖅᓯᒪᔪᖓ ᐊᕐᕌᒍᑕᒫᑦ ᑕᐅᕗᓐᖓᕋᓱᖃᑦᑕᖅᑐᖓ ᕿᑎᕐᒥᐅᓄᑦ ᕿᑎᕐᒥᐅᑦ ᖃᐅᔨᒪᓂᐊᕐᒪᑕ 
ᓄᓇᓕᖕᒥᐅᑕᐅᖃᑦᑕᐅᓂᕐᒥᖕᓂᑦ.  
 
ᐊᑕᐅᓯᐊᕐᓇᑕ ᒐᕙᒪᐅᓪᓗᑕ ᑮᓇᐅᔭᓂᒃ ᓴᓂᕐᕙᐃᖃᑦᑕᖅᓯᒪᔪᒍᑦ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ 
ᐋᖅᑭᒃᓱᖅᐸᓪᓕᐊᔪᓐᓇᕐᓂᐊᕐᒪᑕ ᓲᕐᓗ ᖁᕐᓗᖅᑑᕐᒥ ᐊᖑᑎᓄᑦ ᒪᒥᓴᕐᕕᖕᒥ ᒪᑐᐃᖅᓯᓚᐅᖅᓯᒪᔪᒍᑦ ᐊᒻᒪᓗ 
ᒫᓐᓇᕈᓘᓚᐅᖅᑐᖅ ᐅᑭᐊᒃᓵᖑᓚᐅᖅᑐᖅ ᐋᓐᓂᐊᕕᖕᒥ ᑕᐅᕙᓂ ᐃᖃᓗᒃᑑᑦᑎᐊᒥ ᒪᑐᐃᖅᓯᓚᐅᖅᓯᒪᖕᒥᔪᒍᑦ. 
ᐃᓱᒫᓘᑎᒋᔭᐅᖃᑦᑕᕐᓂᖓ ᑕᒪᓐᓇ ᕿᑎᕐᒥᐅᓄᑦ ᐱᔾᔪᑎᒋᓪᓗᒍ ᐊᒃᓱᕈᒃᑲᓐᓂᕈᓐᓇᖅᑐᒎᒐᓗᐊᖅ 
ᕿᑎᕐᒥᐅᑐᐃᓐᓇᐅᖏᑦᑐᒥ ᓄᓇᕘᓕᒫᒥ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ ᐋᖅᑭᒃᓱᖅᑕᐅᖃᑦᑕᕈᓐᓇᕐᓂᐊᕐᒪᑕ 
ᖃᓄᖅᑑᕈᑎᒌᓐᓇᖃᑦᑕᕐᓂᐊᖅᑕᕗᑦ ᑕᒪᒃᑯᐊ. 
 
ᒪᑯᐊ ᓄᓇᒦᓐᖔᖅᑐᑦ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᓴᖅᑭᔮᖅᑐᓪᓚᕆᐊᓘᓕᕐᒪᑕ ᕿᑎᕐᒥᐅᓂᑦ ᑕᒪᓐᓇᓗ 
ᐃᑲᔪᖅᓱᑦᑎᐊᖅᖢᑎᒃᑯᑦ ᐱᓕᕆᐊᕆᔭᐅᓪᓚᕆᒃᖢᓂᓗ ᕿᑎᕐᒥᐅᓄᑦ ᑕᒪᓐᓇ ᐊᒃᓱᕉᑎᒋᓂᐊᖅᑕᕗᑦ ᓄᓇᕗᓪᓗ 
ᓴᖅᑭᔮᕐᓂᖅᓴᐅᖁᓪᓗᑎᒃᑯᑦ ᑕᒪᒃᑯᐊ ᐊᖅᑯᑕᐅᓪᓗᑎᒃ ᐃᖅᑲᓇᐃᔮᑦ ᓄᐃᖃᑦᑕᕐᒪᑕ ᐅᓄᖅᓯᕙᓪᓕᐊᖃᑦᑕᖅᖢᑎᒃᓗ. 
ᖃᓄᐃᓕᐅᒃᑲᓐᓂᖁᔭᐅᒍᑦᑕ ᓂᓪᓕᕐᕕᐅᑦᑕᐃᓕᔪᒪᖏᑦᑐᒍᑦ.  
 
ᐲᑯ ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕᕆᔭᐅᔪᖅ ᓴᓇᔨᓪᓚᕆᒃᓴᕆᐅᖅᓴᕐᓂᕐᒧᑦ ᐃᓕᓐᓂᐊᕐᕕᖕᒥ ᒪᑐᐃᖅᓯᔪᒫᓕᖅᑐᖅ 
ᑲᒋᖅᖠᓂᕐᒥ. ᑭᓯᐊᓂ ᐊᖏᖅᓯᒪᔪᒍᑦ ᒐᕙᒪᐅᓪᓗᑕ ᑕᒪᒃᑯᐊ ᐱᓕᒻᒪᒃᓴᒃᑲᓐᓂᕈᒪᓪᓗᑎᒃᑯᑦ ᐃᓄᖁᑎᕗᑦ 
ᐅᔭᕋᖕᓂᐊᕐᓂᖅ ᑕᒪᓐᓇ ᓴᖅᑭᑉᐸᓪᓕᐊᓗᐊᓕᖅᑎᓪᓗᒍ. ᐊᒃᓱᕈᑎᒋᒻᒪᓪᓚᕆᒃᑕᕗᑦ ᑕᒪᓐᓇ ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᓯᕗᓕᖅᑎ ᖁᔭᓐᓇᒦᖅᑐᒍ ᑭᐅᖕᒪᑦ.  
 
ᐅᖃᐅᓯᕐᖓᐅᑎᒋᖅᑲᐅᔭᖏᓐᓂᑦ ᐅᖃᖅᑲᐅᖕᒪᑦ ᑲᑎᒪᖃᑎᖃᖃᑦᑕᖅᑐᓂ Prime Minister-ᒥᒃ ᓄᑖᒥᒃ Harper-ᒥᒃ 
ᐊᒻᒪᓗ ᒥᓂᔅᑕᐅᔪᒥᒃ ᐃᓄᓕᕆᔨᑐᖃᒃᑯᓐᓄᑦ ᐱᓐᑐᔅ, ᖃᐅᔨᒪᔪᐃᓐᓇᐅᒐᑦᑕ ᑖᒃᑯᐊ ᑮᓇᐅᔭᕗᑦ 
ᐊᑕᖏᑲᓴᑦᑎᐊᖅᑐᒋᑦ ᒐᕙᒪᑐᖃᒃᑯᓐᓂᑦ ᐱᕙᒃᑲᑦᑎᒍ ᐋᖅᑭᔅᓯᒪᓪᓗᑎᒃ ᐊᒻᒪᓗ ᐊᑑᑎᖃᒻᒪᕆᑦᑐᑎᒃ ᑕᒪᐅᖓ 
ᐊᐅᒪᔾᔪᑎᒋᓂᐊᕋᑦᑎᒍ ᑕᒫᓂ ᐱᖃᑎᖃᑦᑎᐊᕆᐊᖃᕋᑦᑕ ᑕᐃᒃᑯᓂᖓ ᒐᕙᒪᑐᖃᒃᑯᓐᓄᑦ ᒥᓂᔅᑕ. 

ᓯᕗᓕᖅᑎᐅᔪᖅ ᐊᐱᕆᔪᒪᔭᕋ ᖃᓄᖅ ᑖᓐᓇ ᖃᓄᖅ ᐱᓕᕆᖃᑎᖃᖅᐸᒻᒪᖔᑦ ᑕᒪᒃᑯᓂᖓ ᑲᓇᑕᒥ 
ᐊᖏᔪᖅᑳᕐᔪᐊᕆᔭᐅᔪᓂᒃ ᒥᓂᔅᑕᐅᔪᓂᓪᓘᓐᓃᑦ ᐃᓄᓕᕆᔨᑐᖃᒃᑯᓐᓄᑦ ᖃᓄᖅ ᐱᓕᕆᖃᑎᖃᖅᐸᒻᒪᖔᑕ ᑕᒪᒃᑯᐊ 
ᐃᑲᔪᖅᑕᐅᔪᓐᓇᖁᓪᓗᒋᑦ ᓄᓇᕗᒻᒥᐅᑕᐅᔪᑦ.   
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᑉᐱᕈᓱᑦᑐᖓ ᑖᒃᑯᐊ ᐃᒫᒃ 
ᑭᒃᑯᑐᐃᓐᓇᕐᓂᒃ ᐱᓕᕆᖃᑎᖃᕆᐊᖃᕈᒪ ᐱᓕᕆᓇᓱᐊᖅᐸᑦᑐᖓ ᐃᓄᓕᕆᔨᑐᖃᒃᑯᓐᓄᑦ ᒥᓂᔅᑕᐅᔪᒥᑦ ᑖᒃᑯᐊ 
ᐊᕐᕌᒍ ᐱᒋᐊᓕᕋᑖᖅᑎᓪᓗᒍ ᐱᒡᒐᓇᕈᔪᓚᐅᖅᓯᒪᔪᖅ ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᒥᓂᔅᑕᐅᖃᑎᒃᑲ 
ᓯᕗᓪᓕᖅᐹᒥᑦ, ᑭᓯᐊᓂ ᐊᕐᕌᒍᑦ ᐊᓂᒍᖅᐸᓪᓕᐊᑎᓪᓗᒋᑦ ᐱᐅᓯᕙᓪᓕᐊᓯᒪᔪᖅ.  
 
ᐊᒻᒪᓗ ᐅᖃᕈᓐᓇᖅᑐᖓ ᓈᓚᒍᓐᓇᕐᓂᖃᑦᑎᐊᕐᒪᑦ ᑕᐃᓐᓇ ᑲᓇᑕᒥ ᐊᖏᔪᖅᑳᖑᔪᖅ ᐳᕆᓐᑎᔅ 
ᐃᓄᓕᕆᔨᑐᖃᒃᑯᓐᓄᑦ ᒥᓂᔅᑕᐅᔪᖅ ᐱᓕᕆᖃᑎᖃᕈᒪᑦᑎᐊᕐᒪᑦ ᐅᕙᒍᑦ ᒐᕙᒪᒃᑯᖏᓐᓂᑦ ᐊᓯᖏᓐᓂᓪᓗ 
ᓂᓪᓕᖅᑕᐃᓕᓚᐅᓐᖏᑎᐊᖅᑐᓂᓗ ᐅᖃᐅᓯᑐᐃᓐᓇᒃᑯᑦ ᐊᖏᕈᒪᓐᖏᑦᑐᖓ ᑭᓯᐊᓂ ᓴᖅᑮᓪᓚᕆᒍᒪᔪᖓ ᑕᐃᓐᓇ 
ᐱᓕᕆᖃᑎᒋᒍᒪᓂᐊᕆᐊᖓ ᕿᓚᓈᕆᔭᕋ ᒥᓂᔅᑕᐅᔪᖅ ᐃᓄᓕᕆᔨᑐᖃᒃᑯᓐᓄᑦ ᐊᒻᒪᓗ ᑲᓇᑕᒥ 
ᐊᖏᔪᖅᑖᕐᔪᐊᖑᔪᖅ ᑲᑎᒪᖃᑎᒋᓯᒪᓕᖅᑕᕋ ᐊᑕᐅᓯᐊᕐᓇᒍ ᐊᖏᖅᓯᒪᑦᑎᐊᕐᒥᔪᖅᑕᐅᖅ ᐃᒫᒃ 
ᑲᒪᒍᓐᓇᖅᓯᖁᔨᑦᑎᐊᖅᑐᖅ ᐊᒻᒪᓗ ᓴᓐᖏᓕᖅᐹᓪᓕᖅᑎᑦᑎᖁᔨᓪᓗᓂ ᐅᕙᑦᑎᓐᓂᑦ ᑕᕝᕘᓇ ᓴᓐᖏᔾᔪᑎᒋᔭᕗᑦ 
ᐱᓕᕆᖃᑎᒌᓐᓂᑎᒍᑦ ᑖᓐᓇ ᑐᕌᕋᓱᐊᖅᑐᑎᒍ ᑮᓇᐅᔭᖃᖅᑎᑦᑎᔪᓐᓇᖅᓯᔪᓐᓇᖁᓪᓗᑕ ᑕᒪᑐᒧᖓ 
ᐱᓕᕆᐊᕆᔭᑦᑎᓐᓂᒃ.  
 
ᐊᒻᒪᓗ ᑕᐃᓐᓇ ᖁᔭᓈᖅᑕᐅᖁᓚᐅᖅᑐᓂᐅᒃ ᖁᑭᐅᑎᓕᕆᓂᕐᒧᑦ ᑕᐃᓐᓇ ᒪᓕᒐᐅᔪᖅ ᑕᐃᓐᓇ 
ᐊᑭᕋᖅᑐᐃᓐᓇᕋᓗᐊᕋᑦᑎᒍ ᐱᒋᐊᓚᐅᖅᓯᒪᒻᒪᑦ ᐊᒻᒪᓗ ᒐᕙᒪᑐᖃᒃᑯᓐᓂᑦ ᒥᓂᔅᑕᐅᔪᑦ ᐊᒻᒪᓗ ᓯᕗᓕᖅᑎᐅᔪᖅ 
ᑲᓇᑕᒥ, ᐃᓛᒃ ᐊᖏᔪᖅᑳᕐᔪᐊᖑᔪᖅ ᐃᑲᔪᖅᑐᐃᒻᒪᑕ ᑖᔅᓱᒧᖓ ᖁᑭᐅᑎᓕᕆᓂᕐᒧᑦ ᒪᓕᒐᐅᔪᒥᑦ ᐲᖅᑕᐅᖁᓪᓗᒍ 
ᑭᓯᐊᓂ ᐊᒻᒪᓗ ᐃᓪᓗᒧᑦ ᑮᓇᐅᔭᖅᑖᖅᑎᑕᐅᒍᓐᓇᖅᑐᑕ ᐃᓪᓗᔅᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᒋᓪᓗᒍᓗ ᒥᓂᔅᑕᐅᔪᖅ ᑭᐅᕋᑖᕐᒪᑦ. ᑕᐃᒪᓕ ᑕᖅᑭᐅᓕᖅᑐᖃᐃ 
ᐅᕝᕙᓘᓐᓃᑦ ᒪᕐᕉᓪᓘᓐᓃᑦ ᑖᒃᑯᐊ ᒐᕙᒪᑖᖅᑲᐅᖑᔪᑦ ᐊᖏᕈᑕᐅᓚᐅᖅᑑᒐᓗᐊᓂᑦ kelowna-ᒥ ᑕᐃᒃᑯᐊ 
ᑲᔪᓯᑎᑕᐅᓐᖏᑐᐃᓐᓇᕆᐊᖃᕐᖓᑕ ᐊᒻᒪᓗ ᐊᖏᓚᐅᖅᑐᑎᒃ. 
 
ᐊᒥᓱᓄᓂᓛᒃ ᐅᕙᑦᑎᓐᓄᑦ ᐊᖏᖅᓯᒪᒻᒪᑕ ᖃᐅᔨᒪᔪᖓᓕ ᒐᕙᒪᑐᖃᒃᑯᑦ $200-ᒥᓕᐊᓂᒃ ᑮᓇᐅᔭᖃᖅᑎᑦᑎᓛᕐᒪᑕ 
ᐃᓪᓗᓕᕆᓂᕐᒧᑦ ᑐᕌᖓᔪᓂᑦ ᐄ, ᐊᔅᓱᐊᓗᒃ ᑖᒃᑯᐊ ᐱᐅᔪᑦ ᑭᓯᐊᓂ ᐱᒃᑲᓐᓂᕆᐊᖃᓪᓚᕆᑦᑐᒍᑦ ᑕᒪᓐᓇᓗ 
ᐅᖃᐅᓯᐅᕙᑦᑐᓂ ᐊᒥᓱᐊᖅᑎᖅ ᒪᓕᒐᓕᐅᕐᕕᒻᒥᑦ. 
 
ᑲᑎᒪᔾᔪᑎᒥᓂᕐᓂᑦ ᒪᓕᒐᓕᐅᕐᕕᒻᒥ ᐅᖃᓕᒫᓚᐅᕐᒥᒐᒪ ᑕᐃᒪᓖᓛᑦ ᑕᐃᓐᓇ ᒪᓕᒐᓕᐅᖅᑎᒋᔭᕗᑦ ᒐᕙᒪᑐᖃᒃᑯᓐᓄᑦ 
ᑕᐃᒃᑯᐊ ᒪᓕᓐᖏᓐᓂᖏᓐᓄᑦ ᐊᖏᕈᑕᐅᓚᐅᖅᑐᒥᑦ ᑕᐃᓐᓇ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ ᑭᐅᓚᐅᕐᖓᑦ ᑖᒃᑯᐊ 
ᓯᕗᓕᖅᑎᐅᔪᑦ ᐃᑲᔪᖅᑐᐃᓚᐅᕐᒪᑕ ᑕᐃᒃᑯᓂᖓ kelowna-ᒥ ᐊᖏᖃᑎᒌᒍᑕᐅᓚᐅᖅᑐᒧᑦ. ᓯᕗᓕᖅᑎᐅᔪᖅ 
ᐊᐱᕆᒍᒪᔭᕋ  

ᓇᓗᓇᐃᖅᓯᒍᓐᓇᖅᑯᖃᐃ ᑖᓐᓇ ᐃᓄᓕᕆᔨᑐᖃᒃᑯᓐᓄᑦ ᒥᓂᔅᑕᖓ ᖃᓄᐃᓕᐅᓪᓚᑦᑖᓚᐅᕋᓗᐊᕐᒪᖔᖅ ᑕᐃᔅᓱᒥᖓ 
ᐅᖃᐅᓯᖃᖅᑎᓪᓗᒍ ᑲᑎᒪᔾᒧᑎᒥᓂᕐᓂᑦ ᐅᖃᓕᒫᓚᐅᖅᑕᕐᓂᑦ ᒪᓕᒐᓕᐅᕐᕕᕐᔪᐊᕐᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒋᓚᐅᖅᑕᕋ ᑕᐃᓐᓇ ᐳᕆᓐᑕᔅ ᑖᓐᓇ 
ᐃᓪᓗᓕᕆᓂᖅ ᐱᒻᒪᕆᔾᔪᐊᕆᓚᐅᕋᑦᑎᒍ ᑭᓘᓇᒥ ᐊᒻᒪᓗ ᓄᓇᖃᖅᑳᖅᓯᒪᔪᑦ ᐋᓐᓂᐊᖅᑐᓕᕆᔭᐅᓂᖏᓐᓄᑦ ᐊᒻᒪᓗ 
ᐱᓕᕆᖃᑎᒋᔪᒪᓂᕋᖅᑐᒍ ᕿᓚᓈᕆᓪᓗᒍᐃᓛᒃ ᐃᓕᓐᓂᐊᖅᑐᓕᕆᓂᕐᒧᑦ ᑖᒃᑯᐊ ᐱᓪᓗᐊᑕᐅᓚᐅᕐᒪᑕ. 
 
ᑕᐃᒃᑯᐊ $200 ᒥᓕᐊᓐ ᐅᖃᐅᑕᐅᑎᓪᓗᒋᑦ ᐅᖃᐅᑎᓪᓗᒍᓗ ᐃᑲᔪᖅᑐᐃᓂᕋᖅᑐᑕ ᒐᕙᒪᑐᖃᒃᑯᑦ 
ᑮᓇᐅᔭᖁᑎᖏᓐᓂ ᐊᒻᒪᓗ ᐃᓪᓗᓕᕆᓂᐅᔪᒥ ᑭᓯᐊᓂ ᒥᓂᔅᑕᐅᔪᖅ ᐅᖃᐅᑎᓚᐅᖅᑕᕋ ᑖᒃᑯᐊ ᓈᒻᒪᖏᒻᒪᑕ 
ᐃᑲᔪᖅᑕᐅᑲᓐᓂᕆᐊᖃᕐᓂᐊᖅᑐᒍᑦ ᐊᕙᓂ ᐊᕐᕌᒍᓄ ᐱᖑᓱᓄᑦ ᐊᖏᕈᑕᐅᓚᐅᕐᒪᑕ ᑭᓯᐊᓂ ᐊᒥᓱᒃᑲᓂᕐᓂᑦ 
ᐱᔭᕆᐊᖃᕐᓂᐊᓂᑦᑎᓐᓄᑦ ᐊᒻᒪᓗ ᑖᓐᓇ ᐊᒃᓱᕈᐊᕆᓂᐊᖅᑐᒍ.  
 
ᐱᒋᐊᕈᑎᑦᑎᐊᕙᐅᔪᖅ ᐃᑲᔪᖅᑐᐃᑦᔪᑎᑦᑎᐊᕙᐅᓪᓗᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᐅᒪᖃᑦᑕᕋᑦᑕ ᐅᖃᖃᑎᒌᑦᑐᓂᑦ ᑖᒃᑯᐊ ᒥᓂᔅᑕᐅᔪᑦ ᑲᑎᒪᓪᓗᑎ 
ᐃᓱᒪᓕᐅᖃᑦᑕᕐᒪᖔᑕ ᑕᐃᒪᐃᑉᐸᑦᑐᓂᖏᓛᖅ ᐅᖃᖅᑐᖃᖃᐅᒻᒪᑦ ᐊᑭᕋᖅᑑᑎᖏᒻᒪᑕ ᒐᕙᒪᐅᔪᑦ ᒥᓂᔅᑕᑑᖏᑦᑐᑦ 
ᑖᒃᑯᐊᓗ ᓯᕗᓕᖅᑎᐅᔪᑦ ᐃᓛᒃ ᒥᓂᔅᑕᐅᔪᑦ ᓯᕗᓕᖅᑎᓪᓗ ᐊᖏᖃᑎᒌᑉᐸᒻᒪᖔᑕ ᑖᓐᓇᓕ ᓯᕗᓕᖅᑎᐅᔪᖅ 
ᓇᓗᓇᐃᖅᓯᖁᔭᕋ ᓯᕗᓕᖅᑎᐅᓪᓗᓂ ᖃᓄᖅ ᐊᖏᖃᑎᒌᑦᑎᑦᑎᖃᑦᑕᕈᓐᓇᕐᒪᖔᖅ ᑕᒪᒃᑯᓂᖓ ᒥᓂᔅᑕᖁᑎᖏᓐᓂ 
ᖃᐅᑕᒫᖅᓯᐅᑎᓂᑦ. ᒪᑯᓂᖓ ᐃᓱᒪᓕᐅᕐᓂᐊᑎᓪᓗᒋᑦ ᓄᓇᕗᓕᒫᒧᑦ ᑐᕌᖓᔪᓂᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᔪᖓ ᐃᒃᓯᕙᐅᑕᖅ 
ᐃᓕᓴᑎᑦᑎᔪᓐᓇᑎᐊᖅᑐᖅ ᐃᓕᒃᓯᓐᓂ ᑖᒃᑯᐊ ᑲᑎᒪᓂᕆᕙᑦᑕᕗᑦ ᒥᓂᔅᑕᐅᔪᑦ ᖃᓄᐃᑉᐸᒻᒪᖔᑕ ᑖᒃᑯᐊ 
ᒥᓂᔅᑕᖁᑎᒋᔭᒃᑲ ᐅᐱᒋᑦᑎᐊᑕᒃᑲ ᐊᔾᔨᒌᖏᑦᑐᓂᑦ ᐃᓕᖅᑯᓯᖃᐅᖅᓯᒪᓪᓗᑕ ᑕᕝᕗᖓ ᑲᑎᒪᖃᑦᑕᕋᑦᑕ 
ᐊᖏᖃᑎᒌᖏᓐᓇᖏᒃᑲᓗᐊᕐᒥᔪᒍᑦᑕᐅᖅ ᑭᓯᐊᓂ ᓇᒥᑐᐃᓐᓇᖅ ᑕᐃᒪᐃᑦᑐᐃᓇᐅᒻᒪᑕ, ᑭᓯᐊᓂ ᐃᓱᒪᓕᐅᕋᐃᒐᑦᑕ 
ᐃᑲᔪᖅᐹᓪᓕᕈᑎᒃᓴᐅᕙᑦᑐᑦ ᓄᓇᕗᒻᒥᐅᑕᐅᔪᓄᑦ ᐊᒻᒪᓗ ᑕᒪᒃᑯᐊ ᑐᕌᒐᓱᐊᖅᑕᕗᑦ ᑲᔪᓯᑦᑎᐊᐸᑦᑐᑎ ᑖᒃᑯᐊᓗ 
ᐱᕙᓪᓕᐊᓂᕆᓯᒪᔭᕗᑦ ᑕᒪᓐᓇ ᐅᐱᒋᑦᑎᐊᖅᑕᕋ.  
 
ᐃᒃᓯᕙᐅᑕᕆᔭᐅᓪᓗᖓᓕ ᒥᓂᔅᑕᕆᔭᐅᔪᓄᑦ ᐊᖏᖃᑎᒌᑦᑎᐊᖁᔨᖃᑦᑕᖅᑐᖓ ᐱᔭᕇᕋᐃᕋᑦᑕ ᐊᐅᓚᑦᑎᔭᕆᐊᖃᕋᑦᑕ 
ᐃᓱᒪᓕᐅᕆᐊᖃᖅᑐᑕᓗ ᐱᔭᕆᐊᑐᔪᑲᓪᓚᐅᒐᓗᐊᖅᑎᓪᓗᒋᖅᑲᐃ ᑭᓯᐊᓂ ᑕᒪᓐᓇ ᐱᓕᕆᐊᕆᒐᑦᑎᒍ 
ᐊᖏᓚᐅᖅᓯᒪᒐᑦᑕ ᑕᕝᕗᖓ ᓂᕈᐊᖅᑕᐅᒐᑦᑕ ᑖᒃᑯᐊᓗ ᐱᓕᕆᖃᑎᒋᓂᐊᖅᑕᒃᑲ ᒥᓂᔅᑕᐅᔪᑦ ᖃᓄᖅ 
ᐱᔪᓐᓇᕐᓂᐊᕐᒪᖔᑕ ᑕᕝᕙᓂ ᒪᓕᒐᓕᐅᖅᑎᐅᓂᑦᑎᓐᓂ ᐃᓱᓕᒐᓱᐊᕐᓂᖓᓂ ᐱᓕᕆᑦᑎᐊᕋᓱᓐᓂᐊᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᓯᕗᓕᖅᑏ. ᒪᓕᒐᓕᐅᖅᑎᐅᖃᑎᒐᑦᑕᐅᖅ 
ᐊᐱᕆᖅᖃᐅᒥᒻᒪᑦ ᒥᓂᔅᑕᐃᑦ ᑐᖏᓕᖏᓐᓂ ᑖᓐᓇ ᑭᐅᖅᑲᐅᒻᒪᑦ ᓯᕗᓕᖅᑎᐅᔪᖅ ᑲᒪᔨᐅᓂᕋᖅᑲᐅᒻᒪᑦ 
ᑐᖏᓕᕆᔭᐅᔪᓄᑦ ᒥᓂᔅᑕᐅᔪᓄᑦ ᑕᐃᒪᓕ ᐊᐱᕆᔪᒪᔭᕋ ᑕᐃᒃᑯᓄᖓ ᑐᖏᓕᕆᔭᐅᔪᓄᑦ ᐅᕙᒍᑦ 
ᓄᓇᕗᒻᒥᐅᑕᐅᓪᓗᑕ ᒪᓕᒐᓕᐅᖅᑎᑐᐃᓐᓇᐅᖏᑦᑐᑦ ᓄᓇᕗᒻᒥᐅᑦ ᒥᓂᔅᑕᐃᑦ ᑐᖏᓕᖏᑦ 
ᐃᓱᒪᓕᐅᕆᓪᓗᐊᑕᖅᑐᑑᒻᒪᑕ ᑖᒃᑯᐊ ᒥᓂᔅᑕᐅᔪᐃᑦ ᐃᓱᒪᓕᐅᕆᓪᓗᐊᕐᓇᑎ.  
 
ᑕᐃᒫᒃ ᑕᐅᑐᑦᑕᐅᖃᑦᑕᕐᒪᑕ ᐊᐃᕙᔾᔪᑎᒋᔪᓐᓇᖅᑐᒍᓗ ᑕᐅᕙᓂ ᓄᓇᖁᑎᒋᔭᕐᓂᑦ, ᑕᐃᒪ ᓇᓗᓇᐃᖅᓯᖁᔭᕋ 
ᓯᕗᓕᖅᑎᐅᔪᖅ ᑖᒃᑯᐊ ᒥᓂᔅᑕᐅᔪᑦ, ᒥᓂᔅᑕᐅᑉ ᑐᖏᓕᕆᔭᖏᑦ ᑕᕝᕗᖓ ᐊᖏᔪᖅᑳᖃᕐᓂᖏᓐᓄᑦ ᒥᓂᔅᑕᐅᔪᒧᑦ 
ᐃᓱᒪᓕᐅᕐᓂᐊᖃᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕋᒍᑕᒫᑦ ᐱᓕᕆᖃᑎᖃᕐᐸᒃᑲᒪ 
ᒥᓂᔅᑕᐅᖃᑎᒋᔭᕐᓄᑦ. ᕿᒥᕐᕈᓪᓗᑕ ᖃᐅᔨᓴᖅᑐᑕᓗ ᑭᓱᒥ ᓂᕆᐅᒻᒪᖔᑕ ᑖᒃᑯᓂᖓ ᑐᖏᓕᕆᔭᖏᑦ 
ᐃᓚᐅᖃᑕᐅᑦᑎᐊᕋᓗᐊᕐᒪᖔᑕᓗ ᖃᐅᔨᓴᕐᓂᕐᒧᑦ ᑐᖏᓕᕆᔭᖏᓐᓂ. ᐄ, ᑖᓐᓇ ᐱᔭᒃᓴᕆᔭᕋᓗᐊᕋ ᑭᓯᐊᓂᑦᑕᐅᖅ 
ᑕᒪᒃᑯᐊ ᐱᓕᕆᔪᓐᓇᑦᓯᐊᖁᓪᓗᒋᑦ ᑐᖏᓕᕆᔭᖓᓗ ᒥᓂᔅᑕᐅᔪᕐᓗ. 
 
ᑖᒃᑯᐊ ᑭᐅᑦᑕᖃᑦᑕᕆᐊᖃᕐᒪᑕ ᒥᓂᔅᑕᐅᔪᖅ ᑐᖏᓕᖏᓐᓄᑦ ᒪᓕᒐᓕᕐᕕᒻᒧᑦ. ᑕᓐᓇ ᒥᓂᔅᑕᐅᔪᖅ 
ᐊᖏᖃᑎᖃᑎᒌᓐᖏᑉᐸᑎᒃ ᒥᓂᔅᑕᐅᔪᕐᓗ, ᑖᒃᑯᐊ ᐋᖅᑭᒃᓱᐃᖃᑎᒌᒐᓱᖃᑦᑕᕐᑐᒍᑦ ᐊᔾᔨᒌᑎᓐᓇᓱᒃᑐᒋᑦ. ᑭᓯᐊᓂ 
ᑖᓐᓇ ᒥᓂᔅᑕᐅᔪᖅ ᐱᓕᕆᓂᕆᔭᖓ ᑐᖓᓕᕆᔭᖓᓗ ᐊᒃᓱᐊᓗᒃ ᐱᐅᔫᖃᑦᑕᕐᓯᒪᔪᖅ. ᑕᑯᔪᒥᓇᕐᐳᕐᓗ 
ᑲᔪᓯᑦᓯᐊᖁᓪᓗᒍ ᓯᕗᓂᒃᑎᓐᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑏ, ᑕᐃᒪ ᑕᐃᓚᐅᓐᖏᓐᓂᕐᓂ ᐃᓵᒃᓯᒪᖃᑦᑕᓚᐅᕆᑦ ᑕᐃᒪ 
ᐊᐱᖅᑯᑎᐅᔪᒥᒃ ᐊᒻᒪᓗ ᑕᒪᒃᑯᐊ ᐋᖅᑭᒃᓱᑦᓯᐊᕆᐊᖃᕐᖓᑕ ᑐᓵᔾᔪᑎᐅᔪᑦ, ᓄᖅᑲᖓᑲᐃᓐᓇᕐᓂᐊᕋᑦᑕ 
ᑲᒪᒋᔭᐅᓂᐊᕐᖓᑕ, ᐱᑐᓴᓐ ᐊᐱᖅᓱᕇᖅᑲᑦ, ᐲᑕᓴᓐ ᑲᔪᓯᒋᑦ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᓵᒐᓱᖃᑦᑕᕐᓂᐊᓕᖅᑯᖓ ᐊᐱᕆᓚᐅᓐᖏᓐᓂᕐᓂ. 
ᖁᔭᓐᓇᒦᕐᑐᒍᓗ ᓯᕗᓕᖅᑎ. 
 
ᖃᐅᔨᒪᔭᒃᑯᓪᓕ ᐊᕐᕌᒍᒧᑦ ᒪᕐᕉᓐᓂᒃ ᑖᒃᑯᐊ ᒐᕙᒪᐅᖃᑎᒌᒃᑐᓕᕆᔨᒃᑯᑦ ᑲᒪᖃᑦᑕᓲᖑᒻᒪᑕ ᒥᓂᔅᑕᐅᔪᓄᑦ 
ᑐᖏᓕᕆᔭᐅᔪᓂᒃ, ᑭᓯᐊᓂᓕ ᑖᒃᑯᐊ ᒥᓂᔅᑕᐅᔪᑦ ᐃᖅᑲᓇᐃᔮᕐᑖᑎᑦᓯᖃᑦᑕᓐᖏᒻᒥᔪᑦ ᑐᖏᓕᕆᔭᖏᓐᓂᒃ. 
ᑐᑭᓯᑦᑎᐊᕋᓗᐊᕐᑐᒍ ᖃᓄᐃᒻᒪᑦ ᑕᐃᒪᐃᑦᑕᕆᐊᖃᕐᒪᖔᑦ ᑭᓯᐊᓂᓕ ᑐᓴᕈᒪᔪᖓ ᑕᕝᕙᓐᖓᑦ ᓯᕗᓕᕐᑎᒥᒃ ᖃᓄᖅ 
ᑲᒪᒐᔭᕐᒪᖔᑦ ᑖᓐᓇ ᒥᓂᔅᑕᐅᔪᖅ ᑐᖓᓕᕆᔭᖓᓗ ᐃᖅᑲᓇᐃᔭᖃᑎᒌᒍᓐᓇᓐᖏᓪᓚᒃᑖᖅᑲᑎᒃ ᐅᕝᕙᓘᓐᓃᑦ ᐃᒫᒃ 
ᓄᖅᑲᖓᔾᔪᑕᐅᓕᕐᓗᓂ ᐱᓕᕆᖃᑎᒌᒍᓐᓇᓐᖏᓐᓂᑯᖏᓐᓄᑦ ᑕᑦᓱᒧᖓ ᐱᓕᕆᕕᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᑕᐃᒪᓕ ᐊᔾᔨᒌᖏᑦᑐᓂᒃ ᐊᑐᖃᑦᑕᕈᓐᓇᓲᖑᔪᒍᑦ. ᑕᕝᕙᐅᓕᕋᐃᒻᒪᑦ 
ᑲᒪᒋᒋᐊᕐᑐᒍ, ᑕᐃᒪ ᑲᖐᑦᑕᑐᐃᓐᓇᕐᓗᓂ ᑕᐃᒪᐃᓕᑲᓪᓚᒃᑐᒥᓂᐅᑉᐸᑦ ᓲᕐᓗ ᐊᐱᕆᒻᒪᑦ. ᑕᐃᒪᐃᓚᐅᕐᓯᒪᓐᖏᒻᒪᑦ, 
ᑐᖃᓚᐅᕐᓯᒪᓐᖏᒻᒪᑦ ᐊᒻᒪᓗ ᒥᓂᔅᑕᐅᔪᓄᑦ ᑐᖏᓕᕆᔭᐅᔪᓄᑦ. ᐱᓕᒻᒫᓲᖑᒐᒪ ᑕᒃᑯᐊ ᒐᕙᒪᒃᑯᑦ ᑐᕌᕋᓱᐊᕐᑕᖏᑦ 
ᑲᒪᒋᔭᐅᓪᓗᑎᒃ ᐊᒻᒪᓗ ᑕᒪᓐᓇ ᐊᑐᖅᐸᒃᑕᕋ ᐊᑐᖃᑦᑕᕐᓂᐊᕐᑕᕋ, ᑭᓯᐊᓂ ᑕᐃᒪᐃᑦᑐᖃᓕᕐᓂᖅᑲᓪᓗ 
ᑲᒪᒋᔪᓐᓇᕋᔭᕐᓗᒍ, ᒫᓐᓇᐅᔪᕐᓕ ᐱᓕᕆᖃᑎᒌᑦᓯᐊᐸᒃᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. ᐊᐱᖅᑯᑎᒃᓴᐃᑦ ᐲᑕᓴᓐᒧᑦ. ᑕᐃᒪ ᐊᐱᖅᑯᑎᒃᓴᖃᕈᓐᓂᕐᖓᑦ, 
15ᒥᓂᑦᔅᒥᒃ ᓄᖅᑲᖓᑲᐃᓐᓇᕐᓂᐊᕋᑦᑕ, ᑕᒃᑯᐊ ᑐᓵᔾᔪᑏᑦ ᐋᖅᑭᒃᓱᖅᑕᐅᓂᐊᕐᖓᑕ. ᖁᔭᓐᓇᒦᒃ. 
 
>>ᑲᑎᒪᓂᖅ ᓄᖅᑲᖅᑐᖅ 14:58ᒥ ᐱᒋᐊᒃᑲᓐᓂᖅᑐᑎᒃ 15:20ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᕐᒥᒐᔅᓯ. ᑕᕝᕙᓂ ᒫᓐᓇ ᓯᕗᓕᖅᑎᕗᑦ ᐅᕙᒍᑦ ᓵᖓᓃᓐᓂᖓᓂᒃ ᐊᐱᖅᓱᕐᓂᖅᑎᒍᑦ 
ᑖᒃᑯᐊ ᒪᓕᒐᓕᐅᖅᑏᑦ ᐃᖅᑲᐃᑎᑉᐸᒃᑲ ᖁᓕᓂᑦ ᐊᐱᖅᓲᑎᖃᕈᓐᓇᖅᑐᑦ ᓯᕗᓕᖅᑎᑎᓐᓄᑦ ᑕᒫᓂ 
ᓵᑦᑎᓐᓃᓐᓂᖓᓂᒃ. ᑭᖑᓪᓕᖅᐹᒥᒃ ᐲᑕᓴᓐ ᐊᐱᖅᓱᖅᑲᐅᔪᖅ. ᐊᐱᖅᑯᑎᒃᓴᓂᑕᖃᒃᑲᓂᕐᒪᖔᖅ ᓯᕗᓕᖅᑎᒧᑦ. 
ᐊᑎᖁᑎᖃᙱᓐᓇᒪ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅᐸᐅ’ᓚᓈᖅ. Premier ᐊᓕᐊᓇᐃᑦ ᑕᐅᓇᓃᒃᑲᕕᑦ. ᐊᐱᕆᒐᓛᒍᒪᓪᓗᖓ, ᐃᓛᒃ 
ᑖᒃᑯᓂᖓ ᐃᖅᑲᐃᑎᑦᑎᒋᐊᒃᑲᓐᓂᒐᓛᒡᓗᖓᓗ ᐊᐱᕆᓗᖓᓘᓚᖓᒐᒪ ᐅᖃᐅᓯᕆᖅᑲᐅᔭᓐᓂ ᓲᖃᐃᒻᒪᑦ ᑖᓐᓇ 
ᐱᓪᓚᕆᒋᒐᑦᑎᒍᑦ ᒪᓕᒑᓗᐃᑦ ᐊᑐᒐᒃᓴᐃᓪᓗ ᐊᒻᒪᓗ ᐊᑐᐊᒐᒃᓴᐃᑦ ᑐᒡᓕᖏᑦ ᓴᓇᔪᓄᑦ ᐊᑐᐊᒐᒃᓴᐃᒡᓗ 
ᑕᐃᒪᐃᑦᑑᒻᒥᖕᒪᑕ. 
 
ᑕᒪᒃᑯᐊ ᓴᓇᔪᐃᑦ ᐃᖅᑲᓇᐃᔭᖅᑐᐃᑦ ᒐᕙᒪᒃᑯᓐᓄᑦ ᐊᑐᐊᒐᒃᓴᐅᑦᓯᐊᒃᓴᖁᓪᓗᒋᑦ ᒪᓕᒐᒃᓴᖏᓐᓂᒃ ᓴᓇᕝᕕᖓᑕ 
ᐃᓗᐊᓂ. ᑭᓯᐊᓂ ᑖᓐᓇ ᓈᒻᒪᐅᑎᑦᓯᐊᖃᑦᑕᙱᓐᓂᕆᔭᖏᑦ ᒐᕙᒪᒋᔭᑦᑕ ᓄᓇᕗᒥ ᒪᓕᒑᓗᐃᑦ 
ᐱᕈᖅᐸᓪᓕᐊᑐᐃᓐᓇᖅᑎᓪᓗᒋᑦ ᐋᖅᑭᒃᓱᕋᓱᐊᖅᐸᓪᓕᐊᑐᐃᓐᓇᕋᓗᐊᖅᑎᓪᓗᒋᑦ ᓄᓇᕗᒥᐅᓄᑦ 
ᓈᒻᒪᐅᑎᑦᓯᐊᖁᓪᓗᒋᑦ ᐃᓱᐊᖅᓯᒍᓐᓇᖁᓪᓗᒋᓪᓗ ᑭᓯᐊᓂ ᑕᐃᒪᐃᑦᑑᑎᓪᓗᒋᑦ ᐋᖅᑭᒃᐸᓪᓕᐊᔪᑦ 
ᓇᓗᓇᐃᖅᐸᓪᓕᐊᔪᐃᑦ ᐅᖃᐅᓯᐅᖃᑦᑕᑎᓪᓗᒋᑦ ᑕᑯᖃᑦᑕᖅᖢᑎᒍᓗ ᐊᑐᖅᑕᐅᒍᓐᓃᕋᓗᐊᕋᐃᖕᒪᑕ 
ᖃᓄᐃᓕᔭᐅᔪᖃᕈᓐᓇᙱᒻᒪᑦ. ᖃᓄᐃᓕᔭᐅᔪᖃᕈᓐᓇᕋᓂ ᑕᐃᒃᑯᓂᖓᓪᓚᕆᐊᓗᒃ ᐱᖁᔭᓂᒃ. 
 
ᑕᐃᒫᒡᓕ ᑐᓵᑎᑕᐅᖏᓐᓇᓕᕋᒪ ᐊᑯᓂᐅᓕᖅᑐᖅ ᒪᓕᒑᓗᐃᒡᒎᖅ ᑕᐃᑲᐅᒐᓗᐊᖅᑎᓪᓗᒋᑦ ᐊᑐᖅᑕᐅᒍᓐᓃᕋᓗᐊᕐᒪᑕ 
ᖃᓄᐃᓕᔭᐅᔪᖃᕋᓂᓗ ᑕᐃᒃᑯᓂᖓᒎᖅ ᒪᓕᒐᓪᓚᕆᐊᓗᖕᓂᒃ ᓯᖁᒥᑦᑎᙱᑦᑐᐃᑦ 
ᐱᔭᐅᒋᐊᕐᓂᖅᓴᐅᒋᐊᖃᑦᑕᓕᖅᑎᓪᓗᒋᑦ. ᑕᒪᓐᓇ ᐊᑲᐅᙱᒻᒪᑦ ᐃᓛᒃ ᐊᑲᐅᒋᔭᐅᖃᑦᑕᙱᒃᖢᓂ ᑕᒪᒃᑯᐊ ᓲᕐᓗ 
ᑲᓇᑕᒥ ᒪᓕᒐᓪᓚᕇᑦ ᑕᒪᒃᑯᓄᖓ ᖃᓂᒪᓯᖃᑦᑕᖅᑐᓄᑦ ᐱᖁᔭᐅᙱᑦᑐᓂᒡᓗ ᐱᓕᕆᓇᓱᐊᖃᑦᑕᑐᓪᓗ ᓄᓇᓕᓐᓂ 
ᓄᓇᓖᒡᒎᖅ ᔭᒐᑉᐸᓪᓕᐊᑐᐃᓐᓇᓪᓚᕆᓕᕐᒪᑕ. ᐊᖓᔪᖅᑳᖑᔪ�ᓗ ᐊᒃᓱᕈᓕᖅᐸᓪᓕᐊᑐᐃᓐᓇᖅᑐᑦ ᓄᓇᓕᓐᓂᓗ 
ᐃᓐᓇᕆᔭᐅᔪᑦ ᐊᒃᓱᕈᓕᖅᐸᓪᓕᐊᑐᐃᓐᓇᖅᑐᑦ ᓯᓂᑦᓯᐊᖃᑦᑕᖅᑎᑕᐅᑐᐃᓐᓇᖅᑐᑦ ᒪᓕᒐᖅᑕᖃᕋᓗᐊᖅᑎᓪᓗᒍ 
ᐋᖓᔮᕐᓇᖅᑐᐃᒡᒎᖅ ᐃᑯᓪᓚᐅᒥᑎᑕᐅᓚᐅᕐᓕᑦ ᐱᔾᔪᑕᐅᓗᐊᓕᕐᒪᑕ. ᐅᔭᕋᐃᓪᓗ ᓱᐴᖅᑐᒐᕐᓘᑏᑦ 
ᐊᖏᔪᕐᔪᐊᕌᓗᒻᒥᒎᖅ ᐱᔭᐅᓕᕐᒪᑕ ᓄᓇᕗᑦ ᐃᓗᐊᓂ ᑕᒪᒃᑯᐊ ᒪᓕᒐᓃᒃᑲᓗᐊᕐᒪᒡᒎᖅ ᒪᓕᒐᓪᓚᕆᐊᓗᖕᓂ 
ᐊᑐᐊᒐᒃᓴᑐᐃᓐᓇᕐᒥᐅᙱᑦᑐᖅ. ᑕᒪᒃᑯᐊᒎᖅ ᓯᖁᒥᒃᓯᕗᑦ ᐊᑐᖅᑕᐅᖁᔭᐅᓯᒪᙱᒻᒪᑕ. ᐋᑕᐅᔪᓐᓇᙱᑎᑕᐅᓯᒪᖕᒪᑕ, 
ᐊᓪᓕᕋᐅᔭᐅᑉ ᖁᓛᒍᑦ ᐋᓐᓂᐊᓯᐅᖅᑎᒃᑯᓐᓄᑦ ᐃᓱᐊᖅᓴᐅᑎᐅᙱᒻᒪᑕ.  
 
ᑖᓐᓇ ᐊᐱᖅᑯᑎᒋᔪᒪᓗᐊᖅᑕᕋ ᖃᓄᖅ ᑕᒪᓐᓇ ᐃᓱᒪᒋᓯᒪᖕᒪᖔᖅᐱᐅᒡᓕ ᐃᕝᕕᑦ Premier ᓯᕗᓕᖅᑎᐅᑎᓪᓗᑎᑦ 
ᑖᒃᑯᐊ ᐋᖅᑭᒃᐸᓪᓕᐊᓂᐊᖅᑐᑦ ᓲᕐᓗ ᑐᙱᐊᓇᖅᓯᐸᓪᓚᐃᒻᒪᑕ ᐅᑯᐊ ᐊᑐᖅᑕᐅᑦᓯᐊᓛᕋᓗᐊᕆᕚᑦ, 
ᐱᕚᓪᓕᕈᑎᒋᓚᖓᕕᑎᒍᑦ. ᑕᒪᓐᓇ ᖃᓄᖅ ᐃᓱᒪᒋᓯᒪᒻᒪᖔᖅᐱᒋᑦ ᐃᕝᕕᑦ ᐃᕝᕕᓪᓚᕆᓪᓕ ᓯᕗᓕᖅᑎᐅᑎᓪᓗᑎᑦ 
ᐊᐱᖅᑯᓯᕆᒍᒪᔭᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᕋᓚᒃ. ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ: ᑕᒪᓐᓇᐃᓛᒃ ᓄᑖᖑᙱᑦᑐᖅ, ᑖᔅᓱᒪᑉ ᓂᕈᐊᖅᑕᐅᖃᑎᒋᓯᒪᔭᑯᓗᒻᒪ 
ᐅᖃᐅᓯᒃᓴᕆᕐᔪᐊᖅᓯᒪᔭᖓᑦ ᑲᑎᒪᕕᑦᑎᓐᓂ ᐊᒻᒪᓗ ᐱᕙᓪᓕᐊᒐᓛᒃᓯᒪᒐᓗᐊᖅᑕᕗᑦ ᐃᒫᒃ ᑕᐃᓐᓇ 
ᐃᖅᑯᓪᓕᐅᑎᒌᓐᓇᓱᐊᕋᓐᓄᒃ ᑕᐃᒪᐃᑦᑐᒥᒃ ᕿᓂᕈᓐᓇᖅᑐᖅ ᑖᓐᓇ ᐃᑲᔪᖅᓯᒪᑦᑎᐊᖅᑐᖅ ᖃᐅᔨᒪᓪᓗᑕᓗ ᓱᓕ 
ᐱᔭᒃᓴᕗᑦ ᓄᖑᔾᔮᙱᑦᑐᖅ ᐅᕙᒍᑑᙱᑦᑐᖅ ᑕᐃᒪᐃᑦᑑᔪᒍᑦ ᓇᒥᓕᒫᖅ ᑳᓇᑕᒥ ᑕᒪᓐᓇ ᐊᒃᓱᕉᑕᐅᔪᖅ. ᑕᒫᓂ 
ᐃᓚᖓᒍᑦ ᓄᓇᔅᓯᓃᑦᑐᓄᑦ ᓴᐳᒻᒥᔭᐅᓯᒪᔪᒍᑦ ᑕᐃᒪ ᓯᕗᓕᖅᑎᐅᖃᑎᒃᑲ ᐊᒃᓱᕈᕕᔾᔪᐊᖅᑐᑦ ᓴᙱᓂᖅᓵᓗᓐᓂᒃ 
ᑎᑭᑕᐅᓯᒪᓪᓗᑎᒃ ᑕᒪᐅᖓ ᓱᓕ ᑎᑭᓪᓚᕆᒃᓯᒪᙱᒻᒪᑦ ᐃᓚᖓᐃᓛᒃ ᑎᑭᓯᒪᓕᕐᒥᔫᒐᓗᐊᖅ ᑕᒪᓐᓇ 
ᐃᓱᒫᓗᓇᕕᔾᔪᐊᖅᑐᖅ ᖃᐅᔨᓴᕕᔾᔪᐊᕆᐊᖃᕐᓂᐊᖅᑕᕗᑦ.  
 
ᑭᓯᐊᓂ ᑕᒪᓐᓇ ᐅᕙᑦᑎᓐᓄᑑᙱᑦᑐᖅ ᐊᒃᓱᕉᑕᐅᔪᖅ ᑳᓇᑕᓕᒫᑦᑎᐊᕐᒥ ᐃᑲᔪᖃᑎᒌᓐᓇᓱᒃᑐᒍᑦ ᑕᒪᑐᒥᖓ 
ᓄᖅᑲᑎᑦᑎᕙᓪᓕᐊᒐᓱᓪᓗᑕ. ᑖᓐᓇ ᑕᐅᕗᖓᓕᒫᖅ ᑲᒪᒋᓂᐊᖅᑕᕗᑦ ᓇᓗᓇᙱᑦᑐᖅ ᑕᒪᐅᖓ ᑎᑭᓯᒪᓕᕐᖓᑦ 
ᐊᒻᒪᓗ ᓄᖅᑲᑎᑉᐸᓪᓕᐊᓇᓱᒋᐊᖃᕐᓂᐊᖅᑐᑎᒍᑦ ᑲᑎᒪᓂᑐᐃᓐᓇᐅᙱᑦᑐᒃᑯᑦ ᐸᓖᓯᒃᑯᑦ ᓄᓇᓖᓪᓗ. 
 
ᐃᑲᔪᖅᑎᒋᔭᕆᐊᖃᕐᓂᐊᖅᑕᕗᑦ ᑕᒪᒃᑯᓂᖓ ᓄᖅᑲᑎᑦᑎᕙᓪᓕᐊᒐᓱᑦᑎᓪᓗᑕ. ᖃᐅᔨᓐᓂᕋᐃᒍᔅᓯ ᐸᓖᓯᒃᑯᓐᓄᑦ 
ᐅᖄᓚᖃᑦᑕᕆᔅᓯ ᖃᐅᔨᓴᖅᑕᐅᖃᑦᑕᓂᐊᕐᖓᑕ, ᑕᒪᓐᓇ ᐃᓄᑑᓪᓗᑕᓕ ᒐᕙᒪᐅᓪᓗᑕ ᓵᓚᒋᔪᓐᓇᔮᓐᖏᓇᑦᑎᒍ 
ᐃᑲᔪᖃᑎᒌᓪᓗᑕ ᑭᓯᐊᓂ ᑕᒪᓐᓇ ᓄᖅᑲᑎᑉᐸᓪᓕᐊᒍᓐᓇᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᓯᕗᓕᖅᑎ ᐹᓪ. ᖁᔭᓐᓇᒦᓪᓚᕆᒃ ᑖᔅᓱᒥᖓ 
ᐅᖃᐅᑎᒃᑲᓐᓂᕋᕕᓐᖓ. ᑭᓯᐊᓂ ᑕᐃᒪᐃᓕᖓᒻᒪᓇᐃ, ᒪᓕᒑᓗᓐᓃᖃᑕᐅᒻᒪᑦ ᑕᐃᓐᓇ ᒫᓐᓇ ᐊᑐᖅᑕᐅᔪᖅ 
ᐱᒋᐊᖃᓕᓪᓚᕆᒻᒪᑦ, ᐋᖅᑭᒋᐊᕆᐊᖃᓕᖅᑐᖅ ᑕᐃᒪᐃᑦᑑᒻᒪᑦ.  
 
ᑭᓯᐊᓂ ᐊᐱᕆᒃᑲᓐᓂᕈᒪᔭᒋᑦ ᑕᐃᔅᓱᒪᓂ ᐊᕐᕌᓂ ᐅᖓᓪᓕᕐᒥᑦ, ᐊᕐᕌᓂᓗ ᐅᕝᕙᑭᐊᖅ ᐱᒋᐊᓕᓵᖅᑎᓪᓗᒍ 
ᐅᖓᓪᓕᕐᒥᐅᕙᓪᓚᐃᔪᖅ, ᐊᒃᓱᕈᐊᕆᔭᑦᑎᓐᓂᑦ ᒪᓂᕝᕕᐅᓚᐅᖅᓯᒪᒐᑦᑕ ᕿᒻᒥᒥᒃ ᑖᒃᑯᐊ ᐸᓖᓯᒃᑯᑦ 
ᕿᒥᖅᑖᖅᑎᑕᐅᓪᓗᑎᒃ ᐊᑭᑐᔫᓪᓗᓂ ᐃᓄᖃᕆᐊᖃᐃᓐᓇᖅᑐᓂᓗ ᑖᔅᓱᒥᖓᔅᓴᐃᓐᓇᖅ. ᑕᐃᒪᒎᖅ 
ᐃᑲᔪᓚᖓᔪᐊᓘᓕᕐᒪᒡᒎᖅ ᑕᒪᑐᒥᖓ, ᐱᔭᐅᑦᑕᐃᓕᔪᐊᓗᐃᑦ ᒪᓕᒑᓗᓐᓄᑦ ᑲᒪᒋᔭᐅᒋᐊᖃᖅᑐᐃᑦ ᓱᐴᖅᑐᒐᖅᑑᑏᓪᓗ 
ᐃᒥᐊᓗᐃᓪᓗ. 
 
ᐃᑯᓪᓚᐅᒥᓚᖓᔪᐊᓘᓕᕋᑦᑕ ᑐᓵᖃᑦᑕᓚᐅᕋᑦᑕ ᓄᓇᓕᓪᓗᓪᓗᒎᖅ ᐳᓚᕋᖃᑦᑕᓚᖓᒻᒪᑦ. ᑕᐃᒪᐃᓐᖏᒻᒪᑦ, 
ᑕᐃᒪᐃᓐᖏᑦᑐᐊᓘᒻᒪᑦ ᑕᐃᓐᓇ ᐅᕙᑦᑎᓐᓄᓪᓕ ᐊᑑᑎᖃᓐᖏᑦᑎᐊᒻᒪᕆᒻᒪᑦ ᓂᕆᐅᒋᔭᐅᖃᑦᑕᖃᓗᐊᖅᑐᓂ 
ᐃᓕᓐᓂᐊᕐᕕᓐᓄᐃᓐᓇᖅ ᑐᕌᖅᐸᑦᑐᓂ ᑖᒃᑯᓄᖓ ᐸᓴᓇᓐᖏᓗᐊᓐᖑᐊᖅᑐᓄᑦ ᑕᐃᒪᐃᑦᑐᖃᕋᔭᕆᐊᖏᑦ 
ᐱᔭᐅᑦᑕᐃᓕᒪᓂᖃᕋᔭᕐᓂᖅᐹᖑᔪᒧᑦ, ᓲᕐᓗ ᑐᕌᖅᑕᑐᐊᖃᑦᑎᐊᖅᑐᑎᐅᒻᒪᑦ. ᑕᒪᓐᓇᖃᐃ 
ᖃᓄᖅᑑᕆᐊᒃᑲᓐᓂᕈᑎᒋᓯᒪᕕᐅᒃ ᓯᕗᓕᖅᑏ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᓇᓗᓇᐃᖅᓯᓚᐅᖅᓯᒪᔭᕋ $2-ᒥᓕᐊᓃᖃᔭᑦᑐᓂᒃ 
ᑖᓐᓇ ᓄᖅᑲᑎᑦᑎᓯᒪᔪᖅ ᑕᐃᔅᓱᒪᓂ, ᒫᓐᓇ ᓇᓗᓇᓐᖏᑦᑐᖅ ᐊᖏᓪᓕᒋᐊᖅᓯᒪᓕᕐᒥᔪᖅ ᑖᓐᓇ ᐊᑐᖅᑕᐅᓪᓗᓂ 
ᓇᐃᑎᑦᑎᔾᔪᑕᐅᕙᑦᑐᓂ ᑖᓐᓇ ᐃᑲᔫᑎᖃᖅᒪᓪᓚᕆᑦᑐᖅ. ᑖᓐᓇ ᓇᓗᓇᐃᑦᑎᐊᕈᒪᔭᕋ.  
 
ᐃᓕᓐᓂᐊᕐᕕᑯᓗᑐᐃᓐᓇᒨᖅᐸᖏᑦᑐᖅ ᑖᓐᓇ ᑕᑯᔅᓴᐅᓐᖏᑦᑐᒃᑰᒐᓗᐊᖅ ᐊᑐᖅᑕᐅᕙᑦᑐᖅ, 
ᐊᑐᖅᑕᐅᖏᓐᓇᕐᓂᐊᖅᑐᖅ ᑖᓐᓇ ᐃᑲᔫᑎᖃᖅᓯᒪᕕᔾᔪᐊᕐᒪᑦ ᓄᖅᑲᖓᑎᑦᑎᓯᒪᓪᓗᓂ. ᐄ, ᑕᒪᒃᑯᓂᖓᓕᒫᖅ 
ᓄᖅᑲᑎᑦᑎᔮᓐᖏᑦᑐᖅ, ᓇᓗᓇᓐᖏᑦᑐᖅ ᓯᕗᓂᑦᑎᓐᓂᑦ. 
 
ᑭᓯᐊᓂ ᐃᑲᔪᖃᑎᒌᒃᑲᓂᕐᓗᑕ ᓇᓗᓇᓐᖏᑦᑐᖅ ᓄᖅᑲᑎᑉᐸᓪᓕᐊᒃᑲᓐᓂᕈᓐᓇᖅᑕᕋᓗᐊᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒃᑲᓂᕐᓚᒋᑦ, ᑕᒪᓐᓇᓕᖃᐃ ᑕᐃᒪ ᐊᒃᓱᕈᐊᕆᓪᓚᕆᒃᑯᓂ ᓲᖃᐃ ᑕᒪᓐᓇ 
ᐅᔭᒌᓇᕿᓚᐅᖅᓯᒪᒻᒪᑦ ᕿᒥᖃᕆᐊᖃᕐᓂᕗᑦ ᐳᑭᖅᑕᓕᑦᑎᒍᑦ ᑕᒪᓐᓇ ᑲᒪᒋᔭᐅᒋᐊᖃᕐᓂᖓᓄᑦ ᓲᖃᐃᒻᒪᑦ 
ᐃᑲᔪᖅᓱᐃᑎᓪᓗᑎᑦ ᐱᒋᐊᕈᓐᓇᖅᓯᓚᕿᓚᐅᖅᓯᒪᒻᒪᑦ ᐊᓕᐊᓇᐃᑦᑑᓚᐅᖅᑐᓂᓗ.  
 
ᑭᓯᐊᓂ ᐅᖃᐅᔾᔭᐅᖃᑦᑕᕐᓂᕆᔭᕗᓪᓕ ᑕᒪᒃᑯᓄᖓ ᓂᕈᐊᖅᑎᒋᓯᒪᔭᑦᑎᓐᓂᑦ ᐊᒃᓱᕈᕆᐊᓪᓚᒃᑯᑦᑎᒍ. ᑭᓯᐊᓂ ᓄᑕᕋᑦ 
ᑭᖑᕚᕆᓚᖓᔭᕗᑦ ᒪᑯᐊ ᑕᐃᒪᐃᑦᑐᒥᒃ ᐃᑯᓪᓚᐅᒥᓯᒪᓂᖅᓴᐅᔪᒫᓕᕐᒪᑕ ᓯᖁᑎᕐᓂᐊᖏᑉᐸᑕᒎᖅ ᒫᓐᓇ 
ᐊᖏᓪᓕᕙᓪᓕᐊᑐᐃᓐᓇᕐᓂᖓ ᑕᐃᒃᑯᐊᑦᑕᐅᕉᖅ ᐱᖃᑕᐅᒋᐊᒃᑲᓐᓂᑐᐃᓐᓇᓚᖓᒻᒪᑕ. ᑭᓯᐊᓂ ᐊᑭᑐᔫᒐᓗᐊᖅᑐᓂ 
ᐊᖏᔪᕐᔪᐊᕌᓗᒻᒥᑦ ᑮᓇᐅᔭᒥᑦ ᐃᑯᓪᓚᐅᒥᑎᑦᑎᒐᔭᕐᒪᑦ ᔭᒐᑕᐅᑐᐃᓐᓇᕋᔭᖅᑐᒥᑦ ᐅᖃᐅᔾᔭᐅᖃᑦᑕᓕᓚᐅᕐᒥᒐᒪ ᑖᒃᑯᐊ 
ᐊᕕᑦᑐᖅᓯᒪᔪᐃᑦ ᓄᓇᓖᑦ region-ᖑᔪᐃᑦ ᐊᑐᓂ ᑕᐃᒪᐃᑦᑐᖅᑕᖃᓕᖅᐸᑕ. 
 
ᑭᓯᐊᓂ ᐅᕙᑦᑎᓄᓪᓕ ᐊᑑᑎᖃᓕᕋᔭᕆᐊᔅᓴᖓᓂ ᐃᓱᐊᖅᓯᕚᓪᓕᕈᑕᐅᔭᕆᐊᔅᓴᖓᓂ ᓄᖅᑲᓱᐃᑦᑐᓪᓚᕆᐅᑉᐸᒡᒎᖅ 
ᓈᒻᒪᒐᔭᓕᕐᒪᑦ ᑭᓯᐊᓂ ᑕᒪᓐᓇᖃᐃ ᐃᓱᒪᒋᓯᒪᓐᖏᑕᐃᓇᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᓕᒫᒦᓂᓛᒃ ᑭᒡᒐᖅᑐᕋᑦᑕ ᓇᒥᑐᐃᓐᓇᓪᓚᕆᒃ 
ᓄᖅᑲᑎᑦᑎᕙᓪᓕᐊᒐᓱᒃᑲᑦᑕ ᑕᑯᓐᓈᓐᖑᐊᖅᑐᒍ ᐊᕐᕌᓂᐅᓚᐅᖅᑐᖅ 2005-ᒥ ᑖᒃᑯᐊ ᐸᓖᓯᒃᑯᑦ ᐱᔪᓐᓇᐅᑎᖏᓐᓂᑦ 
ᐊᑐᖅᑐᑎᒃ ᓄᖅᑲᑎᑦᑎᔪᓐᓇᓚᐅᖅᑐᑦ $953-ᑕᐅᓴᓂᒃ ᐊᑭᖃᕋᔭᖅᑐᓂᒃ ᑕᒪᒃᑯᓂᖓ ᐋᓐᖓᔮᕐᓇᖅᑐᓂᑦ 
ᐊᔾᔨᒌᓐᖏᑦᑐᓂᑦ. 
 
ᐄ, ᐊᖏᔪᑲᓪᓚᒃ ᓄᖅᑲᑐᐃᓐᓇᐅᓚᐅᓐᖏᑦᑐᑦ ᖃᐅᔨᒪᔪᒍᑦ ᑭᓯᐊᓂ ᑕᒪᓐᓇ ᑲᔪᓰᓐᓇᓂᐊᖅᑐᖅ 
ᓄᖅᑲᑎᑦᑎᕙᓪᓕᐊᒐᓱᓐᓂᖅ ᑕᒪᒃᑯᓂᖓ ᓂᐅᕕᐊᔅᓴᖃᖅᐸᑦᑐᓂᒃ ᓄᓇᕗᑦ ᐃᓗᐊᓂ. ᑖᓐᓇ ᑕᑯᓐᓈᓐᖑᐊᖅᑐᒍ 
ᐊᖏᔪᑲᓪᓚᒻᒪᕆᒃ ᓄᖅᑲᖅᑎᑕᐅᔪᓐᓇᓚᐅᖅᑐᑦ. ᑖᒃᑯᐊ ᕿᑲᑐᐃᓐᓇᖏᑦᑐᑦ ᖃᐅᑕᒫᑦ ᐃᖅᑲᓇᐃᔮᖃᕋᓱᑉᐸᑦᑐᑦ 
ᑕᒪᑐᒥᖓ, ᑖᓐᓇ ᓇᒥᓕᒫᖅ ᓄᓇᕗᑦ ᐃᓗᐊᓃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᐊᓚᕋᓚᒃ. 
 
ᐊᓚᕋᓚᒃ: ᐃᒃᓯᕙᐅᑖᖅ, ᐳᕇᒥᐅ, ᖁᔭᓐᓇᒦᒃ. ᑭᓯᐊᓂ ᑭᐅᓪᓚᕆᓐᖏᓐᓇᕕᐅᒃ ᑖᓐᓇ ᐊᐱᖅᑯᓯᕆᓗᐊᓐᖑᐊᕐᑕᕋ, 
ᑖᓐᓇ ᓄᓇᕗᓕᒫᒧᑦ ᐃᓕᖓᔪᒥᒃ ᐊᒃᓱᕈᐊᖃᕐᑎᓪᓗᑎᑦ ᐅᕙᓃᒃᑐᖃᓚᕿᓚᐅᕐᓯᒪᒻᒪᑦ ᕿᒻᒥᒥᒃ ᐳᑭᕐᑕᓕᐅᑉ 
ᑲᒪᒋᔭᐅᓂᐊᕐᑐᒥᒃ. ᑖᓐᓇ ᐊᓕᐊᓇᐃᑦᑑᓪᓗᓂᓗ ᖁᔭᓇᕐᓱᓂᓘᒻᒪᑦ ᑭᓯᐊᓂ ᐅᕙᖓ ᐊᐱᖅᑯᓯᕆᖅᑲᐅᔭᕋ 
ᐃᓱᒪᓯᒪᓐᖏᒻᒪᖔᕐᐲᑦ ᐊᒃᓱᕈᕆᐊᒃᑲᓐᓂᕐᓗᑎᑦ ᑕᑯᑎᑦᓯᒋᐊᒃᑲᓐᓂᕐᓗᑎᓪᓗ. 
 
ᓱᖁᓯᕐᓯᖏᓐᓂᖓᓂ ᑖᑦᓱᒪ ᕿᒻᒥᐅᑉ ᐊᑕᐅᓯᐅᓗᓂ ᐃᑲᔪᕐᑎᑖᕆᐊᖃᕐᓗᓂ. ᑕᒪᒃᑯᐊ ᕇᔭᓐᖑᔪᐃᑦ ᓄᓇᕗᑦ 
ᐃᓗᐊᓂ, ᐃᒻᒪᖃ ᐹᐱᓐ ᐊᖏᔪᐊᓘᒻᒪᑦ ᒪᕐᕉᓕᓐᖑᐊᕋᔭᕐᓗᒍᑦᑕᐅᖅ. ᐊᑐᓂ ᑖᒃᑯᐊ ᑕᐃᒪᐃᑦᑐᒥᒃ ᕿᒻᒥᒥᒃ 
ᐅᔭᒥᒃᓯᕕᐅᓕᕋᔭᕐᐸᑕ. 
 
ᑭᓯᐊᓂ ᑐᓵᖃᑦᑕᕐᓯᒪᔭᕗᑦ ᒪᓕᓪᓗᒋᑦ ᐱᕚᓪᓕᓕᕋᔭᕐᑐᖅ, ᐊᑕᐅᓯᐅᑎᓪᓗᒍᒎᖅ ᐱᔭᐅᕙᓪᓕᐊᑐᐃᓐᓇᕐᒪᑦ ᑕᒪᓐᓇ 
ᐱᔭᐅᑦᑕᐃᓕᓇᓱᐊᕐᑑᒐᓗᐊᖅ. ᐃᓱᒪᒋᓯᒪᒻᒪᖔᕐᐱᐅᒃ ᕿᒻᒥᖅᑖᒃᑲᓐᓂᕆᐊᖃᕐᓂᕐᒥᒃ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᓇᓗᓇᕈᓐᓃᒃᑲᓐᓂᐸᓪᓚᐃᕗᖅ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑐᐃᓐᓇᓕᒫᖅ ᕿᒥᕐᕈᓇᓱᐃᓐᓇᕐᑐᒍᑦ ᖃᓄᒃᑲᓐᓂᖅ 
ᐱᒋᐊᒃᑲᓐᓂᕈᓐᓇᒪᕐᖔᑕ, ᒪᑐᓯᒪᓐᖏᑦᑐᖅ ᖃᓄᒃᑲᓐᓂᖅ ᐱᓇᓱᓐᓂᐊᕐᒪᖔᑦᑕ ᐊᔾᔨᒌᖏᑦᑐᓂᒃ ᕿᓂᕐᕋᓱᒃ, 
ᐃᖅᑲᓇᐃᔭᖃᑎᖃᕐᐸᒃᑐᑕ ᓯᓚᑎᒃᑎᓐᓂᒃ ᒐᕙᒪᒋᔭᒃᑎᓐᓂᒃ, ᖃᓄᕐᓕ ᐱᕙᓪᓕᐊᒻᒪᖔᑕ ᑕᒪᓐᓇ 
ᐱᒋᐊᕐᑎᑦᓯᑕᐃᓕᒪᒃᑲᓐᓂᖅ.  

ᑕᒪᓐᓇ ᑲᒪᒋᒋᐊᒃᑲᓐᓂᕆᐊᖃᕐᓂᐊᕐᑕᕗᑦ. ᐱᒋᐊᓐᖐᓐᓇᖅᑲᑕ ᑕᒪᒃᑯᐊ ᑭᒡᒐᕐᑐᖅᑕᑯᓗᒃᐳᑦ ᑕᒪᓐᓇ 
ᓄᖅᑲᖓᔪᓐᓇᑦᓯᐊᕋᓗᐊᕐᒥᒻᒪᑦ, ᑕᒪᓐᓇᑑᓐᖏᒻᒪᑦ ᓄᖅᑲᑎᑦᓯᒐᓱᓐᓂᖅ ᓂᐅᕕᐊᒃᓴᖃᕋᓱᓐᓂᕐᒥᑦ. ᐄ, ᕇᔾᔭᓐᔅᖏᓐᓂᒃ 
ᑕᑯᓐᓈᖏᓐᓇᒪ, ᓄᓇᕗᓕᒫᑦᓯᐊᒥᒃ ᑕᑯᓐᓇᕋᒪ ᓇᓗᓇᐃᑦᓯᐊᕈᒪᔭᕋ ᓂᕈᐊᕐᑕᐅᖃᑎᒋᓯᒪᔭᒃᑎᓐᓄᑦ.  
 
ᐱᖓᓱᐃᓐᓇᑯᓘᓐᖏᒻᒪᑕ ᑭᒡᒐᕐᑐᖅᑕᒃᑲ, ᓄᓇᕗᒻᒥᐅᑕᓕᒫᑦ ᑭᒡᒐᕐᑐᕋᒃᑭᑦ. ᑖᓐᓇ ᐊᖅᑯᑎᒌᓐᓇᕐᓂᐊᕐᑐᒍ 
ᖃᓄᒃᑲᓐᓂᖅ ᓄᖅᑲᑎᑦᓯᑲᓐᓂᕈᓐᓇᕐᒪᖔᑕ ᕿᓂᕋᓱᐃᓐᓇᕐᓂᐊᕐᑐᒍᑦ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. ᐊᓚᕋᓛᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᐃᒪᐃᑦᑑᒻᒪᑦ.  
 
ᑕᒃᑯᐊᑦᑕᐅᖅ ᐊᑐᐊᒐᒃᓴᐃᑦ ᓅᒐᓛᒍᓚᒡᓗᖓ, ᐅᕙᒍᑦ ᖃᐅᔨᒪᔭᐅ, ᐃᒪᐃᑦᑑᒐᓱᒋᔭᐅᓲᖑᒐᑦᑕ 
ᒪᓕᒐᓕᐅᕐᑎᑐᐃᓐᓇᕐᑎᒍᑦ ᒐᕙᒪᐅᖃᑕᐅᔪᒍᑦ ᑕᐃᒪᐃᑦᑑᓐᖏᑎᓪᓗᒍ. ᐅᕙᒍᑦ ᐸᓯᔭᐅᖃᑕᐅᓕᖃᑦᑕᑎᓪᓗᑕ 
ᒐᕙᒪᐅᖃᑕᐅᑦᓯᐊᓐᖏᑦᑐᐊᓗᔮᓕᕋᑦᑕᒎᖅ ᐅᕙᒍᑦ ᓲᕐᓗ ᓵᓐᖓᔭᐅᖔᓕᕐᓱᑕᐅᓲᖑᒻᒪᑦ.  
 
ᑭᓯᐊᓂ ᒪᑯᐊ ᐱᔾᔪᑕᐅᓗᐊᕐᑐᐃᑦ ᒐᕙᒪᒃᑯᓐᓄᑦ ᓴᓇᔪᐃᑦ, ᓴᓇᔨᒋᔭᒃᑎᓐᓄᑦ ᐃᖅᑲᓇᐃᔭᕐᑐᐃᑦ, ᐃᖅᑲᓇᐃᔭᕐᕕᖏᑦᑕ 
ᐊᑐᐊᒐᒃᓴᖏᓐᓄᑦᑕᐅᖅ, ᓲᕐᓗ ᐹᓕᓯᒐᓚᖏᓐᓄᓪᓗ, ᓴᓇᕝᕕᐅᓪᓗ ᐃᑲᕐᕋᖏᓐᓂᒃ ᓄᖅᑲᖓᑲᐃᓐᓇᕐᓃᓪᓗ, 
ᓴᓚᐅᓱᑲᐃᓐᓇᕐᓃᓪᓗ. ᑕᐃᒪᐃᑦᑑᑎᓪᓗᒍ, ᐃᒫᒃ ᐃᐱᖅᑕᐅᓯᒪᒐᓛᕌᕐᔪᖏᑦᓯᐊᕐᑑᔭᖃᑦᑕᑎᓪᓗᒋᑦ ᒫᓐᓇᐅᓕᖅᑐᖅ 
ᒪᑯᐊ ᐃᖅᑲᓇᐃᔭᕐᑐᐃᑦ, ᐃᖅᑲᓇᐃᔭᓐᖏᑦᑐᐃᑦ ᐊᒥᓱᐊᓘᒐᓗᐊᕐᑎᓪᓗᒋᑦ ᐃᒻᒪᖃ ᓈᓚᓐᓂᖅᓴᐅᔪᓐᓇᕐᑐᐃᑦ. ᐃᒻᒪᖃ 
ᑕᐃᒪᐃᓕᐅᖃᑦᑕᐅᑎᑐᐃᓐᓇᓕᕋᑦᑎᒍ, ᓱᓇᒋᐊᖃᓕᕐᖓᒎᒃ. 
 
ᐱᓐᖒᕐᓇᐅᓕᕐᒪᑦ, ᓇᕚᑕᕐᓇᐅᓕᕐᒪᑦ ᓱᓇᕝᕕᐅᓕᕐᒪᑦ ᓂᐅᕕᕐᕕᒃ ᓱᓇᒥᒃ ᓂᐅᕕᐊᒃᓴᖃᕕᔾᔪᐊᓕᕐᒪᑦ. ᑕᐃᒪᒎᖅ 
ᓴᓇᔪᖅ ᐱᑕᖃᕈᓃᕐᐳᖅ ᓴᓇᕝᕕᖓᓂ ᐃᖅᑲᓇᐃᔭᕐᕕᖓᓂ. ᑕᒪᓐᓇ ᑕᐃᒪᐃᒃᑑᑎᓪᓗᒍ ᖃᐅᔨᒪᒻᒪᖔᕐᐱᐅᒃ ᐃᓛᒃ 
ᑐᓴᐅᒪᒻᒪᖔᕐᐱᐅᒃ ᓯᕗᓪᓕᕐᒥᒃ ᐊᐱᕆᑲᐃᓐᓇᕈᒪᔭᒋᑦ, ᐳᕇᒥᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᓗᐊᕐᑐᖓ ᑕᒪᒃᑯᐊ ᕿᑲᕐᓇᐅᓲᑦ ᓄᓇᓕᓐᓂ 
ᒪᓕᒐᓱᖃᑦᑕᕋᑦᑎᒍ. ᑕᐃᒫᒃ ᕼᐊᒪᓚᑦ ᐅᓪᓗᖓᓂᒃ ᐅᓪᓗᖃᕐᓂᖅᑲᖓᑕ ᓇᓪᓕᐊᑐᐃᓐᓇᖅ ᑕᒪᒃᑯᐊ ᐃᑲᔪᕋᓱᒃᑐᑎᒍ 
ᒪᓕᓲᕗᑦ. ᓇᓕᐊᒃᑯᓪᓕ ᓯᓚᑖᒍᑦ ᖃᐅᔨᒪᑎᑕᐅᓐᖏᑦᑐᖓ ᑕᒪᑐᒧᖓ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. ᐊᓚᕋᓛᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔮᕆᓐᖏᑦᓯᐊᕋᓗᐊᕐᑕᒋᑦ ᐱᐅᒋᔭᐅᖁᓪᓗᒍ ᑖᓐᓇ ᒐᕙᒪᒋᔭᐅᖁᓪᓗᒍ ᑖᓐᓇ 
ᒐᕙᒪᕗᑦ ᐃᕝᕕᓪᓗ ᓯᕗᓕᕐᑎᐅᒐᕕᑦ ᑕᐃᒪᐃᓕᐅᓚᕿᔪᖓ. ᑖᒃᑯᐊ ᐃᓄᐃᑦ ᓂᕈᐊᕐᓯᒪᔪᐃᑦ ᐅᕙᒃᑎᓐᓂᒃ 
ᑕᐅᑐᑦᓯᐊᕈᒪᔪᒻᒪᕆᐊᓘᓲᖑᒻᒪᑕ ᓴᓇᒋᐊᕐᓇᐅᓕᖅᑯᕉᖅ 1:00ᒧᐊᕐᒪᑦ 3:00ᒧᐊᕐᒪᓪᓗ ᓄᖅᑲᖓᓐᓇᐅᓕᖅᑯᖅ, 
5:00ᒧᐊᕐᒪᓪᓗ ᓄᖅᑲᖅᑯᖅ ᐅᓪᓗᖅ ᓈᕗᖅ.  
 
ᑕᐃᒪᐃᑦᑑᒐᓗᐊᕐᑎᓪᓗᒍ ᐃᓚᖏᒡᒎᖅ ᓴᓇᔪᐃᑦ ᑕᑯᒃᓴᕈᕈᓐᓇᓐᖏᑦᓯᐊᒻᒪᕆᖃᑦᑕᓕᕐᒪᑕ ᑕᐃᒫᒃ ᓱᓇᓐᓇᒐᓚᒃᑎᓪᓗᒍ 
ᒪᓕᒐᖃᓗᐊᕐᒪᖔᑕᒎᖅ, ᐊᑐᐊᒐᒃᓴᖃᓕᕋᓗᐊᕐᒪᖔᑖ ᓲᕐᓗ ᐱᑕᖃᖅᑑᔭᕈᓐᓃᕐᑐᓂ. ᓲᕐᓗ 
ᖃᓄᖅᑑᕆᐊᖃᒃᑲᓐᓂᕋᓱᒋᓕᕋᒃᑯᓕ ᑖᓐᓇ ᒐᕙᒪᕗᑦ ᐱᐅᒋᔭᐅᓐᖏᔾᔪᑎᒃᓴᖓ 
ᐊᖏᖃᑕᐅᔪᓐᓃᐸᓪᓕᐊᑐᐃᓐᓇᕐᓂᖏᓐᓂ.  
 
ᑕᒪᒃᑯᐊ ᐅᕙᑦᑎᓐᓂ ᓂᕈᖅᓯᒪᖃᑦᑕᖅᑐᐃᑦ ᐅᕙᒍᓗ ᓂᕈᐊᖅᑕᐅᓯᒪᑐᐃᓐᓇᖅᑐᑎᒍᑦ ᒥᓂᔅᑑᒻᒥᓇᑕᓗ ᐅᕙᒍᑦ 
ᐱᒡᒐᖅᑎᑕᐅᓕᖅᑐᑕ ᐱᐅᒍᓐᓃᖅᑎᑕᐅᓪᓗᑕ ᓲᕐᓗ ᓯᕗᒧᐊᒃᑲᓐᓂᕈᓐᓇᐃᓕᔾᔪᑎᒋᓕᔭᐅᔭᖁᓕᖅᑐᑎᒍᑦ ᐱᐅᖏᒻᒪᑦ. 
ᑕᒪᓐᓇ ᖃᓄᑭᐊᖅ, ᐃᓛᒃ ᑐᓴᐅᒪᖏᓐᓂᕋᖅᑲᐅᒐᕕᑦ ᖃᐅᔨᒪᓇᖅᑑᔭᖏᒻᒪᑦ ᒐᕙᒪᒃᑯᓐᓄᑦ, ᖃᓄᑭᐊᖅ 
ᑲᐅᔨᓇᓱᐊᒃᑲᓐᓂᕈᓐᓇᕋᔭᕐᐱᖅᑲᐃ ᑖᒃᑯᐊ ᒐᕙᒪᒃᑯᑦ ᐃᓕᖅᑯᓯᖏᑦ ᓴᓇᔪᐃᓪᓗ ᐃᑲᕋᓕᐅᕆᐊᖃᖅᑕᖏᑦ, 
ᑲᒪᒋᔭᐅᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᓕᒐᓕᐅᖅᑎᑐᐃᓐᓈᖅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᑕᒫᓃᒻᒪᑦ ᑐᓴᖅᑐᐃᓐᓇᐅᔪᒍᑦ ᓇᓗᓇᖏᑦᑐᖅ ᐅᖃᖃᑎᒌᓐᓂᐊᖅᑐᒍᑦ ᖃᐅᔨᒋᐊᒃᑲᓐᓂᕋᓱᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᐊᓚᕋᓚᒃ ᓱᓕᐅᕚ? ᑭᖑᓪᓕᖅ ᑲᑦᑐᒃ. 
 
ᑲᑦᑐᒃ: ᓇᖁᕐᒦᒃ, ᐃᒃᓯᕙᐅᑖᖅ. ᐃᓚᖓ ᑕᐃᓐᓇ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᒋᔭᖓ ᐃᑲᔪᕐᓱᐸᒃᑲ 
ᕿᒻᒥᓕᕆᓂᕐᒧᑦ ᐃᓛᒃ ᑕᒪᒃᑯᐊ ᖃᐅᑕᒫᑦ ᐱᓕᕆᐊᖃᖏᑐᐃᑦ ᑕᒪᒃᑯᐊ ᐊᐅᓚᒍᑎᖏᑦ ᐱᖁᑎᖏᑦ ᓲᕐᓗ 
ᓄᓇᓕᓐᓂ ᒪᒃᑯᐊ ᐅᓪᓛᒃᑯᑦ 9-ᒥ ᐱᒋᐊᖅᑐᑎ 5-ᒧ ᐱᓕᕆᔨᖃᖅᐸᑐᐃᑦ ᐱᑕᖃᓪᓗᐊᑎᓐᓇᒋᑦ. 
 
ᑖᓐᓇ ᑲᒪᒋᔭᐅᑦᑎᐊᕆᐊᓕᒃ ᑖᓐᓇ ᐅᖃᐅᓯᑐᐃᓐᓇᖅ ᑭᓯᐊᓂ ᐊᐱᖅᑯᑎᖃᕈᒪᔪᖓ ᒪᕐᕉᓐᓂᖃᐃ ᑕᐃᒃᑯᐊ 
ᐅᖃᐅᓯᕆᖅᑲᐅᔭᒃᑲ ᒪᓕᒐᓕᐅᖅᑎᑐᐃᓐᓇᐅᑦ ᐅᖃᐅᓯᖏᓐᓂ. ᒪᓐᓇ ᒐᕙᒪᒃᑯᑦ ᒪᓕᒐᖓ ᐃᓄᓐᓄᑦ 
ᐊᖏᓪᓕᓗᐊᕐᒪᑦ ᐅᖃᐅᓯᖃᖅᑲᐅᒐᒪ. 
 
ᓄᓇᕗᑦᑖᕋᒃᑕ ᐃᓄᐃᑦ ᐃᓱᒪᕐᓱᕐᓗᑎ ᐃᓄᐃᑦ ᐱᖁᓯᖃᓂᖅᓴᖏᓐᓂ ᐊᑐᕐᓗᑎ ᒐᕙᒪᖃᕐᓂᐊᓕᕐᒪᑕ 
ᓄᓇᕘᖃᕐᓂᐊᓕᕐᒪᑕ ᐅᑉᐱᕆᔭᐅᔪᕐᔪᐊᖑᓚᐅᖅᓯᒪᒻᒪᑦ ᓄᓇᕘᖅᑖᕋᑦᑕ. ᑭᓯᐊᓂ ᒪᕐᕉᓐᓂ ᐆᑦᑑᑎᖃᕐᓗᖓᖃᐃ 
ᐊᐱᕆᓂᐊᖅᑐᖓ ᑕᒪᓐᓇ ᐋᓐᓂᐊᓐᓇᖃᕐᓇᖏᑦᑐᓕᕆᓂᖅ ᐊᒻᒪ ᐃᓄᓕᕆᓂᖅ ᐃᓄᐃᑦ ᐱᐅᓯᖏᓐᓂ 
ᐊᑐᖏᓗᐊᖅᐸᒻᒪᑦ ᑕᒪᒃᑯᐊ ᐃᓄᐃᑦ ᐃᓄᓕᕆᔪᓯᖓ ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔪᓐᓇᕐᓂᖓ ᒪᓕᑦᑕᐅᖏᓗᐊᕐᒪᑦ 
ᑕᕝᕙᓂ ᒐᕙᒪᒃᑯᓐᓂ ᐃᒻᒪᖃ ᑖᓐᓇ ᑕᒪᒃᓱᒥᖓ ᓯᕗᓕᖅᑎᕗᑦ ᖃᓄᖅ ᐃᓱᒪᖃᖅᓯᒪᒐᓗᐊᕐᒪᖔᖅ ᓯᕗᓪᓕᕐᒥ 
ᐊᐱᕆᔪᒪᔭᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇᐃᓛᒃ ᐊᔾᔨᒌᖏᑦᑐᒐᓚᓐᓃᓛᒃ 
ᐱᓇᓱᒃᑲᓐᓂᕆᐊᖃᖅᑐᒍᑦ ᖃᐅᔨᒪᑦᑎᐊᖅᑕᕗᑦ ᑖᓐᓇ ᐊᐱᖅᑯᑎᒋᒻᒪᒍᑦ ᐋᓐᓂᐊᖃᑦᑕᐃᓂᓕᕆᓂᕐᒧᑦ ᖃᐅᔨᒪᔪᒍᑦ 
ᐋᓐᓂᐊᓯᐅᖅᑎᓂᑦ ᐃᓄᓐᓂᑦ ᐃᓕᓐᓂᐊᑎᑦᑎᕙᓪᓕᐊᓯᒪᔪᒍᑦ ᑖᒃᑯᐊ ᐱᔭᕇᕐᐸᓪᓕᐊᓕᖅᑐᑦ ᖁᕕᐊᒋᑦᑎᐊᖅᑕᕗᑦ. 
ᐋᓐᓂᐊᖃᖅᑕᐃᓕᕆᔨᒃᑯᑦ ᐃᓄᐃᑦ ᐃᓕᖅᑯᓯᖏᓐᓂ ᐃᒫᒃ ᐃᕐᓂᓯᖅᓲᓂᕐᒥᑦ ᑖᒃᑯᐊ ᑲᒪᕙᓪᓕᐊᓯᒪᔪᑦ ᖃᐅᔨᒪᔭᒃᑲ. 
 
ᖁᕕᐊᒋᑦᑎᐊᖅᑐᒋᓪᓗ ᑕᒪᓐᓇ ᐃᓕᖅᑯᓯᑐᖃᕗᑦ ᐊᑐᓕᒃᑲᓐᓂᕆᐊᖃᕋᑦᑎᒍ ᑕᒪᒃᑯᓄᖓ 
ᐃᑲᔫᑎᐅᒃᑲᓐᓂᕈᓐᓇᕕᐅᑎᑦᑐᖅ ᓄᓇᓕᓐᓄᑦ ᑖᒃᑯᐊ ᖃᐅᔨᒪᔭᒃᑲᓕ ᑖᒃᑯᐊ ᓅᑉᐸᓪᓕᐊᓯᒪᔪᑦ 
ᐋᓐᓂᐊᖃᑦᑕᐃᓕᓂᕆᓂᕐᒧᑦ ᑭᓯᐊᓂᓕᑦᑕᐅᖏᓛᖅ ᖃᓄᒃᑲᓐᓂᖅ ᐱᓇᓱᒃᑲᓐᓂᕈᓐᓇᕐᒪᖔᑦ ᑕᒪᓐᓇ ᓇᓗᓇᖏᑦᑐᖅ 
ᐱᓇᓱᒃᑲᓐᓂᕆᐊᖃᖅᑐᒍᑦ ᐃᒫᒃ ᑖᓐᓇᐃᓛᒃ ᐅᖃᐅᑕᐅᖏᓐᓇᕐᒪᑦ.  
 
ᖃᓄᒃᑲᓐᓂᖅ ᐱᓇᓱᒃᑲᓐᓂᕆᐊᓕᕗᑦ. ᐆᑦᑑᑎᑖᕈᑦᑕᖃᐃ ᑕᒪᓐᓇ ᓂᐸᖏᕈᑕᐅᒃᑲᓐᓂᕋᔭᖅᑑᒐᓗᐊᖅ 
ᖃᓄᐃᓘᖅᐸᓪᓕᐊᓂᕆᓯᒪᔭᕗᑦ ᑕᑯᒃᓴᐅᒋᐊᕐᓗᓂ ᐊᒻᒪᓗ ᖃᓄᒃᑲᓐᓂ ᐱᓇᓱᒃᑲᓐᓂᕆᐊᖃᕐᒪᖔᑦᑕ ᑕᒪᑐᒪ ᒥᒃᓵᓄᑦ 
ᑕᐅᕗᖓᓕᒫᖅ ᐅᖃᐅᑕᐅᔪᓐᓇᕐᒪᑦ ᓇᓗᓇᖏᑦᑐᖅ ᑕᐅᕗᖓᓕᒫᖅ ᐅᖃᐅᑕᐅᑲᓂᕐᓂᐊᖅᑐᓂ 
ᐆᑦᑑᑎᑖᕋᓱᒃᑯᑦᑕᖃᐃ ᖃᓄᒃᑲᓐᓂᓕ ᐱᓇᓱᒃᑲᓐᓂᕆᐊᖃᕐᒪᖔᑦᑕ ᓇᓗᓇᐃᖅᓯᑦᑎᐊᓚᐅᕐᓗᑕ ᓯᕗᓂᒃᓴᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑲᑦᑐᒃ. 
 
ᑲᑦᑐᒃ: ᓇᖁᕐᒦᒃ, ᐃᒃᓯᕙᐅᑖᖅ. ᐊᒻᒪ ᓯᕗᓕᖅᑎ. ᑕᒪᒃᑯᐊ ᐃᓄᐃᑦ ᐱᐅᓯᖏᑦ ᐊᒻᒪ ᖃᐅᔨᒪᓂᖏᑦ ᐱᔪᓐᓇᓂᖏᑦ, 
ᐊᑕᖏᕋᔭᖅᑑᒐᓗᐊᑦ ᐆᑦᑐᕈᑎᒃᓴᓂᒃ ᐃᓚᐅᓐᖏᑑᕈᑎᒃᓴᒥᒃ ᑖᓐᓇ ᒐᕙᒪ ᐃᑉᐱᒋᔭᐅᑦᓯᐊᐸᑦ.  

ᑭᓯᐊᓂᐅᓇ ᐊᐃᑉᐸᖓᑦ ᐊᐱᖅᑰᑎᒋᔭᒪ ᓂᓪᓕᕕᒋᓐᓂᕕᐅᒃ ᑕᒪᒃᑯᐊ ᐃᓄᓕᕆᓂᕐᒧᑦ ᒪᓕᒐᐃᑦ ᐆᑦᑑᑎᖃᕐᓗᖓ 
ᒪᑯᐊ ᐊᐃᑉᐸᕇᒃ ᐊᕕᑎᑕᐅᕙᑦᑐᑦ, ᐊᐃᑉᐸᕇᒃ ᕿᒪᑦᓯᑎᑕᐅᕙᑦᑐᑦ ᐃᓛᓐᓂᒃᑯᑦ ᑕᒪᓐᓇ ᓄᓇᖅᐸᒻᒪᐃ, ᐃᓚᖏᓐᓄᑦ  
ᖃᓄᐃᙱᒃᑲᓗᐊᖅᓱᓂ, ᑖᒃᑯᐊ ᐃᓄᓕᕆᔨᒃᑯᑦ ᖃᓄᐃᑦᓯᐊᕋᓗᐊᕐᒪᖔᑕ ᕿᒥᕐᕈᑎᐊᖅᑳᕐᓗᒍᖃᐃ ᑕᒪᓐᓇ 
ᐊᐅᓚᑕᐅᔭᕆᐊᖃᕋᓗᐊᕐᒪᑦ ᒪᑯᐊᓕ ᐃᓄᐃᑦ ᖃᐅ-ᐃᓛᒃ ᐅᖃᖅᐸᒪᑕ ᐋᖅᑭᒍᓐᓇᖂᖅᑐᒍᑦ ᐃᓄᒃᑎᒍᑦ ᐊᕕᑎᑕᐅᔪᑦ 
ᐊᐅᓪᓚᑎᑕᐅᔪᑦ ᐅᕝᕙᓘᓐᓃ ᐅᐃ-ᐊᐃᑉᐸᖏᓘᓐᓃᑦ ᐅᕝᕙᓘᓐᓃᑦ ᕿᑐᕐᖓᖏᑦ. ᕿᑐᕐᖓᖏᓐᓂᒃ ᐊᕕᑦᓯᑎᑕᐅᔪᑦ 
ᐊᕕᑎᑕᐅᔪᑦ ᑕᒪᒃᑯᐊ ᐃᓄᓐᓄᑦ ᐋᖅᑭᒃᑕᐅᔪᓐᓇᖔᕋᓗᐊᖅᑎᓪᓗᖏᑦ ᑖᓐᓇ ᓂᓪᓕᕕᒋᓐᖏᒻᒪᐅᒃ ᖃᓄᖅ ᑕᒪᓐᓇ 
ᐃᓱᒪᒋᓯᒪᒐᓗᐊᕐᒪᖔᒍ ᑐᓴᕆᐊᒃᑲᓐᓂᕐᓚᕗᖃᐃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᒃᑯᑦ ᓈᑎᒋᐊᖃᖅᑐᒃᓴᐅᔪᒥᓂᐅᒐᓗᐊᖅ. ᓈᓚᙱᓗᐊᕐᓂᕋᒪᓗᑭᐊᖅ ᒪᕐᕉᓐᓂᒃ 
ᐊᐱᖅᑯᑏᓐᓂᒃ. Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ. ᐊᑐᐃᓯᐅᓕᖓᖃᑦᑕᖅᑲᑕᖃᐃ ᓱᖅᑯᐃᕋᒃᓴᐅᓂᖅᓴᐅᖃᑦᑕᕋᔭᖅᑑᒐᓗᐊᖅ 
ᒪᓕᒐᖃᕐᒥᒐᑦᑕ ᐊᑕᐅᓯᕐᒥᒃ ᐊᐱᕆᔪᓐᓇᖃᑦᑕᕆᐊᖃᖅᑐᑎᑦ ᑖᓐᓇ ᓈᓴᖅᑕᐅᕙᑦᑐᑎᑦ.  
 
ᒪᒥᐊᓇᐅᒐᓗᐊᖅ ᑖᓐᓇ ᐃᓗᓕᖏᑦ ᑐᓴᓗᐊᖅᑲᐅᙱᓐᓇᒃᑭᑦ ᑕᐃᒫᒃ ᓇᓗᒋᑲᐃᓐᓇᖅᑲᐅᒐᒃᑯ. ᑕᒪᓐᓇ 
ᐊᕕᒋᐊᖃᓕᓲᑦ ᑖᒃᑯᐊ ᐃᖅᑲᖅᑐᐃᔨᒃᑯᑦ ᑕᒪᒃᑯᐊ ᑲᒪᒋᔭᐅᓲᖑᒻᒪᑕ ᓇᒻᒥᓂᖅ ᐊᐅᓚᙱᓇᒃᑯ ᒐᕙᒪᐅᓪᓗᑕᓗ 
ᐊᐅᓚᓐᓇᒍ. ᑭᓯᐊᓂ, ᕿᓂᕋᓱᐊᖅᓯᒪᔪᒍᑦ ᖃᓄᕐᓕ ᑕᒪᓐᓇ ᐃᓄᐃᑦ ᐃᓕᖅᑯᓯᖏᓐᓄᑦ 
ᑐᕌᖓᔫᒥᒃᑲᓐᓂᕈᓐᓇᕐᒪᖔᖅ. ᐃᒫᒃ ᐆᑦᑐᕋᔭᒃᓯᒪᔪᒍᑦ ᑲᖏᖅᓯᓂᕐᒥ ᐃᒫ ᑐᕌᖓᔫᒥᔪᒥᒃ ᒪᒥᓴᓐᓂᕐᒧᑦ ᐃᓚᒌᓄᒃ 
ᑖᓐᓇ ᖁᕕᐊᒋᔭᐅᓯᒪᑦᑎᐊᖅᑐᖅ.  
 
ᐊᑐᓕᒃᑲᓐᓂᕈᓐᓇᕐᒪᖔᑎᒍᑦ ᓇᒥᑐᐃᓐᓇᖅ ᐃᓱᒪᒃᓴᖅᓯᐅᖅᐸᓪᓕᐊᖅᓯᒪᔪᒍᑦ ᐊᒻᒪᓗ ᖃᐅᔨᓴᒃᑲᓂᖅᓯᒪᓪᓗᑕ 
ᖃᓄᕐᓕ ᑖᒃᑯᐊ ᐃᖅᑲᖅᑐᐃᔩᑦ ᐃᖅᑲᖅᑐᐃᕙᑦᑐᑦ ᐃᑲᔪᖃᑎᒋᓗᒋᑦ ᑕᒪᓐᓇ ᐋᖅᑭᒋᐊᒃᑲᓐᓂᕈᓐᓇᕐᒪᖔᑦᑎᒍᑦ 
ᑕᑯᓐᓈᙳᐊᖅᑐᒋᑦ ᔫᑳᓐᒥ ᐋᖅᑭᔅᓱᐃᕙᓪᓕᐊᓯᒪᔪᑦ ᒪᒥᓴᓐᓂᕐᒧᑦ ᑐᕌᖓᓂᖅᓴᒥᒃ ᑕᐃᒪᐃᒋᐊᖃᓲᓂᒃ. ᑕᒪᓐᓇ 
ᓄᖅᑲᐅᑎᑐᐃᓐᓇᙱᑦᑕᕗᑦ ᖃᐅᔨᓴᕋᓱᑦᑕᕗᑦ ᖃᓄᒃᑲᓂᕐᓕ ᓴᖅᑮᑎᑦᑎᒍᓐᓇᕐᒪᖔᑕ ᑕᒫᓂ ᓄᓇᕗᒥ ᐃᓄᓐᓄᑦ 
ᑐᕌᖓᔫᒥᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐃᑦᓯᕙᐅᑖ. ᒪᑯᐊ ᐊᕕᑦᑕᐅᓱᒋᓐᖏᑕᒃᑲ ᓲᕐᓗ ᐊᕕᑎᑕᐅᓗᑎᑦ ᑭᓯᐊᓂ ᐅᕝᕙᓘᓐᓃ 
ᕿᒪᑦᓯᑎᑕᐅᓗᑎᑦ ᑭᓯᐊᓂ ᑖᒃᑯᐊ ᐅᖃᐅᓯᕆᓐᖏᑕᒃᑲ. ᐅᑯᐊᓕ ᐃᓚᖓᒍᓪᓗ ᑕᒻᒪᑲᓪᓚᓲᖑᒐᑦᑕ 
ᐱᓇᓱᐊᒐᕆᔪᒪᓐᓂᙱᑦᑕᑎᓐᓂ ᑕᐃᒪᐃᓕᐅᓕᖅᑐᑕ ᑖᒃᑯᐊᓕ ᑕᑯᓐᓇᓂᖅᓴᕆᔭᒃᑲ. ᐅᓇ ᐊᒃᓱᕉᑎᒋᒋᐊᓕᕐᓗᒍᖃᐃ 
ᐅᖃᐅᓯᑐᐃᓐᓇᖏᓐᓂᒃ ᐅᖃᐅᓯᕆᖅᑲᐅᒻᒥᔭᕋ. 
 
ᒪᓐᓇ ᓄᓇᓕᕋᓛᑦ ᒥᑭᓂᖅᓴᐃᑦ ᓯᐊᕐᒪᑎᕐᕕᐅᓯᒪᙱᑦᑐᑦ ᐅᓪᓗᒥᒧᑦ ᓱᓕᓂᖃᐃ ᑖᓐᓇ ᓯᕗᓕᖅᑎ ᑖᔅᓱᒥᖓ 
ᓄᓇᓕᕋᓛᑦ ᓄᓇᓕᓄᑦ ᒥᑭᓂᖅᓴᓄᑦ ᓱᓇᒥᒃ ᐊᓚᒃᑲᐃᓯᒪᓕᖅᑲᑦ ᓱᓇᒥᒃ ᐃᓱᒪᓯᒪᓕᖅᑲ ᖃᓄᖅ ᑖᒃᑯᐊ ᓄᓇᓖᑦ 
ᒥᑭᓂᖅᓴᐃᑦ ᐃᑲᔪᖅᑕᐅᒍᓐᓇᕐᓂᐊᕋᓗᐊᕐᒪᖔᑕ ᑖᒃᑯᓄᖓ ᒐᕙᒪᒃᑯᓐᓂ? ᓇᑯᕐᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪᒥᐊᓇᖅ. ᖁᔭᓐᓇᒦᒃ, ᑲᑦᑐᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓛᒃ ᐸᕐᓇᐅᑎᒋᓯᒪᔭᕗᑦ. 5-ᒥᓕᐊᒥ ᑖᓐᓇ 
ᓴᓂᕐᕙᖅᓯᒪᔭᕗᑦ ᐱᒋᐊᕈᑎᐅᓪᓗᓂ. 
 
ᑖᓐᓇ ᒥᓂᔅᑕ ᐊᑭᓱᒃ ᐱᓇᓱᐊᕈᓯᐅᓛᖅᑐᒥᒃ ᐃᕐᕋᕕᖏᓐᓂᒃ ᓴᖅᑭᑎᑦᑎᓛᖅᑐᓂ ᐅᖃᖃᑎᒋᓯᒪᒐᒃᑯ ᑖᒃᑯᐊ 
ᖃᓄᐃᓕᖓᓛᕐᒪᖔᑕ ᐃᑲᔫᑎᐅᓂᐊᖅᑐᑦ ᓄᓇᓕᕋᓛᓄᑦ ᑕᒪᒃᑯᓄᖓ ᓯᐊᕐᒪᕐᕕᐅᓯᒪᙱᑦᑐᓄᑦ. ᑖᒃᑯᓂᖓ 
ᖃᐅᔨᒪᑦᑎᐊᖅᑕᕗᑦ ᐃᑲᔪᒃᑲᓐᓂᕆᐊᓕᕗᑦ ᑖᒃᑯᓄᖓ ᐃᑲᔪᒃᑲᓐᓂᕈᑎᒋᓗᒍ ᓇᓗᓇᐃᓛᖅᑕᕗᑦ 
ᐱᓇᓱᐊᕈᓯᐅᓛᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑲᑦᑐᖅ. 

ᑲᑦᑐᖅ: ᓇᑯᕐᒦᒃ, ᐃᒃᓯᕙᐅᑖᖅ. ᐃᕐᕋᕕᖏᓐᓂᑦ ᐃᓚᖏᓐᓂᑦ ᐱᔪᒪᓂᐊᖅᑐᖓ ᖃᓄᐃᑦᑐᓂᒃᑭᐊᖅ. ᓴᓂᑭᓗᐊᖅ 
ᓂᕈᐊᖅᑕᐅᓯᒪᕕᒋᔭᕋ ᑕᐅᑐᓗᐊᓐᖏᑕᕋᓗᐊᕋ ᑕᒪᓐᓇ ᓯᕗᓕᖅᑎᓗᑲᓄᑦ ᐱᓕᕆᐊᕆᓗᒍ ᑭᓯᐊᓂ 
ᐊᐱᖅᓱᕆᐊᖃᕋᒪ. ᓴᓂᑭᓗᐊᖅ ᓄᓇᕘᒧᑦ ᐃᓚᐅᓐᖏᓗᐊᕐᓂᖓ ᐃᓛᒃ ᐊᐱᕆᔪᖃᖅᑲᐅᖕᒥᖕᒪ 
ᓂᕈᐊᖅᑕᐅᖃᑎᒋᓯᒪᔭᓐᓂᑦ ᑕᐅᕙᓂ ᖃᓄᖅ ᓄᓇᓕᖁᑎᖏᑦ ᐱᓪᓗᒋᑦ ᐃᓱᒫᓘᑎᖃᖅᑲᐅᖕᒥᖕᒪᑦ.  
 
ᐅᓪᓗᒥᒧᑦᑕᐅᖅ ᐃᓱᒪᒋᕙᓪᓕᐊᑐᐃᓐᓇᕐᒥᒐᒃᑯᑦ ᑕᒪᓐᓇ ᓴᓂᑭᓗᐊᖅ ᓄᓇᕘᒥᐅᓄᑦ ᐃᓱᒪᒋᔭᐅᑦᓯᐊᕋᓗᐊᕐᒪᖔᑦ 
ᑖᓐᓇ ᐃᓚᖓᒍᑦ ᓇᓗᓇᖅᑐᔮᖅᐸᖕᒪᑦ ᑕᒪᒃᑯᐊ ᐊᕕᒃᓯᒪᔪᓂᑦ ᐅᔭᖅᑲᓐᖏᓚᐅᖅᑎᓪᓗᒋᑦ ᐊᒻᒪ ᓱᓇᑐᐃᓐᓇᐃᑦ 
ᐱᒻᒪᕇᑦ ᐊᑭᑐᔫᑏᑦ ᐱᓕᕆᐊᖑᒐᓗᐊᖅᑎᓪᓗᒋᑦ ᑕᒪᓐᓇ ᐃᓱᒪᒋᔭᐅᓐᖏᓗᐊᕐᓂᕆᕙᒃᑕᕗᑦ ᑕᐅᑐᒃᓱᒍ ᓴᓂᑭᓗᐊᖅ 
ᐃᓱᒪᒋᔭᐅᑦᓯᐊᕋᓗᐊᕐᒪᖔᑦ ᓇᓗᓇᖅᓯᓕᕐᒪᑦ. ᑖᓐᓇᖃᐃ ᓯᕗᓕᖅᑎ ᑖᒃᑯᓂᖓ ᒥᓂᔅᑕᖁᑎᒥᓂᒃ ᑕᑲᓄᖓ 
ᐅᐸᒍᑎᔾᔫᒥᑎᑦᓯᖃᑦᑕᕐᓂᐊᖅᐸ?  
 
ᑕᕝᕙᖃᐃ ᓯᕗᓂᕆᓂᐊᖅᑕᑦᑎᓐᓂᑦ ᑕᐃᒪᐃᑉᐸ? ᐃᒃᓯᕙᐅᑖ, ᓇᑯᕐᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑦᑐᖅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᑖᓐᓇ ᐊᖏᖃᑎᒋᑦᑎᐊᖅᑕᕋ ᑖᒃᑯᐊᖏᓛᖅ ᑭᒡᓕᖓᓃᑦᑐᑦ ᓄᓇᕗᑦ ᑕᒪᒃᑯᐊ 
ᐃᓱᒫᓗᒃᐸᖕᒪᑕ ᐃᓚᒋᔭᐅᑦᑎᐊᓕᕋᓗᐊᕐᒪᖔᑕ. ᑖᓐᓇ ᑐᓴᐅᒪᓇᑦᑎᐊᖅᑐᖅ. ᑕᐃᒪ ᓄᓇᕘᑦᑖᕋᓱᓚᐅᖅᓯᒪᒐᑦᑕ 
ᐅᖓᓯᓗᐊᖅᑐᑕ ᔭᓗᓇᐃᕝᒥ.  
 
ᑖᓐᓇ ᐊᓯᔾᔨᒐᓱᒍᒪᓚᐅᖅᓯᒪᒐᑦᑎᒍ ᑖᓐᓇ ᓇᓗᓇᖏᑦᑐᖅ ᐅᓪᓗᒥᒧᑦ ᐃᖅᑲᐅᒪᔾᔫᒥᓐᓇᖃᑦᑕᕆᐊᖃᕐᓂᐊᖅᑕᕗᑦ. 
ᐅᐊᓕᓂᕐᒨᖓᓕᖅᐸᒃᑐᖓ ᐊᒻᒪᓗ ᓴᓂᑭᓗᐊᕐᒨᓚᐅᖅᐸᒃᑐᖓᐃᓛᒃ ᐊᕐᕌᒍ ᒪᕐᕉᒃ ᐊᓂᒍᓚᐅᖏᓐᓂᖏᓐᓂᑦ 
ᑕᐃᑯᓐᖓᒃᑲᓐᓂᕐᓂᐅᓴᑐᐃᓐᓇᕐᓂᐊᕐᒥᔪᖓ ᓄᓇᑦᑎᐊᕙᐅᓂᖅᐹᖑᖃᑕᐅᖕᒪᑦ ᓄᓇᕗᑦ ᐃᓗᐊᓂ ᖃᓄᖅ 
ᒪᑭᒪᓇᓱᕈᓘᔭᖅᐸᒃᑐᑎᒃ ᑕᒪᒃᑯᐊ ᐃᑲᔪᕈᒥᓇᓪᓚᕆᒃᐸᖕᒪᑕ ᑖᒃᑯᐊ ᒥᓂᔅᑕᐅᖃᑎᒃᑲ ᑎᓕᔾᔪᒥᖃᑦᑕᕐᓂᐊᖅᐹᒃᑲ 
ᑕᐅᓄᓐᖓᖅᐸᓪᓕᐊᖁᓗᒋᑦ ᑕᐅᕗᖓᓗ ᖁᕐᓗᖅᑑᒧᑦ ᑕᑉᐸᐅᖓᓗ ᖁᑦᑎᒃᑐᒧᑦ ᑕᐅᕗᖓ ᑭᕙᓪᓕᕐᒧᑦ 
ᐊᒡᒍᖅᓯᒪᒐᑦᑕᐃᓛᖅ ᑭᓯᐊᓂ ᑭᒡᓕᖓᓃᑦᑐᖅ ᐳᐃᒍᖅᑕᐅᓱᒋᓪᓚᕆᒃᐸᖕᒪᑕ. ᑕᒪᓐᓇ ᖃᐅᔨᒪᑦᑎᐊᕋᓱᐃᓐᓇᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖑᑲᐃᓐᓇᖅᑲᐅᖕᒪᑦ ᒪᓕᒐᓕᐅᖅᑎᐅᖃᑎᕗᑦ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. Premier ᖁᔭᓐᓇᒦᒃ ᑕᒫᓃᒍᓐᓇᕋᕕᑦ. ᑕᐃᒃᑯᐊ ᐃᓚᖏᑦ ᓄᓇᓕᖕᒥᐅᑦ 
ᑐᓵᔪᒃᓴᐅᖕᒪᑕ. ᑖᓐᓇ ᑐᐊᕕᐅᑎᒋᔪᒃᓴᐅᑎᑕᕋᓗᐊᕗᑦ ᓯᕗᓪᓕᖅᐹᒥ ᐊᐱᖅᑯᑎᒋᔪᒪᔭᕋ. ᐅᓇ ᐱᔾᔪᑎᒋᓪᓗᒍ 
ᐃᓚᖓᓂᑦ ᓱᓕᓲᖑᒐᒪ ᓄᓇᕗᑦᒥᐅᓪᓗ ᑐᓵᑎᑕᐅᓲᖑᖕᒪᑕ ᓄᓇᕗᒡᒎᖅ ᓄᑖᑯᓘᖕᒪᑦ. ᓄᑖᑯᓘᒐᑦᑕᒎᖅ ᑭᓯᐊᓂᓕ 
ᐃᓱᒪᓲᖑᒐᒪ ᓄᑖᑯᓘᓇᓱᒋᖏᓪᓚᑦᑖᖅᖢᖓ ᐃᓄᐃᑦ ᐊᕙᓐᖔᓗᒃ ᑕᒪᐅᖓᓗ ᑎᑭᑦᑐᒥᓂᐅᓪᓗᑎᒃ 
ᑕᒫᓃᑦᑐᑐᖄᓘᒐᑦᑕ. ᓄᓇᒋᔭᐅᔪᒥᒃᓗ ᐋᑦᑎᓚᐅᖅᓯᒪᒐᑕ ᖃᓪᓗᓈᑦ ᓄᓇᖓᓂᓪᓗ ᑎᒍᓯᓚᐅᖅᓯᒪᒐᑦᑕ 
ᑕᐃᒪᐃᓕᖓᒐᑦᑕ. 
 
ᑕᒫᓃᑦᑐᑐᖃᐅᔪᒍᑦ ᐱᓪᓗᒍ. ᓄᑖᖑᓂᕋᖅᑐᓂᑦ ᐅᐱᓪᓚᕆᓲᖑᕗᖓ ᖃᓄᖅ ᓄᑖᖑᓂᕋᕐᒪᖔᑕ. ᑖᓐᓇ 
ᐱᔾᔪᑎᒋᓪᓗᒍ ᑖᓐᓇ ᑐᓐᖓᕕᒋᔪᒪᓪᓗᒍ ᐊᐱᕆᔪᒪᒐᒃᑭᑦ ᓄᓇᕗᑦᒥᐅᑦ ᖃᐅᔨᒪᓪᓚᕆᖕᒪᑕ ᐃᓚᖓᓂᑦ ᓄᓇᕗᑦ 
ᒐᕙᒪᒃᑯᑦ ᓴᓐᖐᓐᓗᐊᒐᓚᖕᓂᖃᕐᒪ. ᒪᑯᓂᖓᓘᓐᓃᑦ mayor-ᖑᔪᓂᑦ ᓴᓐᖐᓐᓂᖅᓴᐅᖕᒪᑦ ᓲᕐᓗ mandate 
ᐱᓪᓗᒍ.  
 
ᑕᒪᒃᑯᐊᓕ mayor-ᖑᔪᑦ ᐃᓇᒃᑎᒃᑕᐅᖃᑦᑕᕐᒪᑕ ᓂᕈᐊᖅᑕᐅᓪᓗᑎᒃ ᐊᒥᓱᑲᓪᓛᓗᖕᓂᑦ ᐃᓚᖓᓂᑦ ᐊᒻᒪᓗ 
ᑲᑐᔾᔨᖃᑎᒌᒐᓚᐃᑦ ᑕᐅᑐᒃᑯᑦᑎᒍᑦ ᐊᒻᒪ ᓂᕈᐊᖅᑕᐅᓯᒪᔪᑦ ᐊᒥᓱᓄᑦ ᐃᓚᖏᑦ ᓄᓇᕘᒻᒥᐅᓕᒫᓄᒻᒪᕆᐋᓗᒃ 
ᓂᕈᐊᖅᑕᐅᓲᑦ ᓂᕈᐊᕈᓐᓇᖅᑐᓄᑦ 16ᓂᒃ ᑕᐃᒃᑯᐊ ᐃᓚᖏᑦ ᐅᑭᐅᓖᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓪᓗᒋᑦ. ᑕᒪᓐᓇ 
ᐱᔾᔪᑎᒋᓪᓗᒍ ᓴᓐᖐᔾᔪᑎᒋᖅᑰᕋᑦᑎᒍ ᐅᕙᓂ ᖃᐅᔨᓴᒃᑲᓐᓂᖅᑕᐃᓕᓪᓗᑕ ᖃᖓᒃᑯᑦ ᓯᕗᓕᖅᑎ 
ᓂᕈᐊᖅᑕᐅᖃᑦᑕᓕᓛᖅᐸ? ᓯᕗᓕᖅᑎᐅᒋᐊᖃᖅᐸᓪᓚᐃᓐᖏᓐᓇᓱᒋᖃᑦᑕᕐᒪᕆᒻᒥᒐᒃᑯᓕ ᓂᕈᐊᖅᑎᓄᑦ 
ᓂᕈᐊᖅᑕᐅᓯᒪᓐᖏᑎᓪᓗᒍ ᐃᓄᓐᓄᑦ, ᓂᕈᐊᖅᑕᐅᖃᑦᑕᓕᖅᑲᑦ ᓯᕗᓕᖅᑎᒥᑦ ᑕᐃᓛᖅᑲᕗᑦ. ᑖᓐᓇᓕ 
ᐃᔾᔪᑎᒋᓐᖏᑕᕋ. That is not important. 

ᐅᓇᓕ ᑭᓯᐊᓂ ᐱᓪᓚᕆᐊᓘᒋᒐᒃᑯ. ᓄᓇᕗᒻᒥᐅᑦ ᑐᓂᓯᒃᑲᓐᓂᕈᓐᓇᖅᑰᕋᓗᐊᕐᒪᑕ ᓴᓐᖏᓂᖅᓴᒥᑦ, ᑖᓐᓇ 
ᐱᔾᔪᑎᒋᓪᓗᒍ ᓯᕗᓕᖅᑎ ᐊᐱᕆᔪᒪᔭᕋ ᐃᑲᔪᖅᑐᐃᒐᔭᕐᒪᖔᑦ ᐃᒻᒪᖃ commission-ᖃᕐᓗᓂ ᐃᓕᓯᒪᔪᒥᒃ 
ᑕᒪᑐᒥᖓ ᖃᓄᖅ ᖃᐅᔨᓴᕋᔭᖅᐸᑕ ᖃᓄᖅ ᐅᑭᐅᑦ ᖃᑦᑎᓂᑦ ᓈᑉᐸᑦ ᓂᕈᐊᖅᑕᐅᖃᑦᑕᓕᓛᖅᑲ ᓯᕗᓕᖅᑎ? 
ᑕᒪᑐᒥᖓᖃᐃ ᓯᕗᓕᖅᑎ ᐃᑲᔪᖅᑐᐃᔪᒍᓐᓇᕋᔭᖅᐸ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᒃᑲᔭᓐᖏᓐᓇᒪ ᓄᓇᕗᒻᒥᐅᓄᑦ ᐃᑲᔪᖅᑕᐅᖏᒃᑯᒪ 
ᑖᓐᓇ ᓇᓗᓇᐃᑦᑎᐊᕈᒪᔭᕋ. ᓇᒻᒥᓂᖅ ᑕᕝᕗᓐᖓᕈᓐᓇᖏᓐᓇᒪ. ᓄᓇᕗᓕᒫᑦᑎᐊᕐᒥᑦ ᑭᒡᒐᑐᖅᑐᓯ ᑕᐃᒫᒃ 
ᐱᔪᓐᓇᐅᑎᓯ ᐊᑐᖅᑐᒋᑦ ᑕᕝᕙᓃᑎᑕᐅᒐᒪ ᖃᐅᔨᒪᑦᑎᐊᖅᑐᖓ ᓄᓇᕗᒻᒥᐅᑕᓂᒃ ᑕᐃᒫᒃ ᑭᒡᒐᑐᖅᐳᖓ ᐅᓪᓗᒥ. 
ᑖᓐᓇ ᐊᓯᓂᖁᔭᐅᓐᓂᖅᑲᑦ ᒪᑐᐃᖓᕕᒋᑦᑎᐊᖅᑕᕋ ᐃᓕᔅᓯᓐᓄᑦ ᑲᒪᒋᔭᐅᔪᓐᓇᕐᖓᑦ, ᓇᒻᒥᓂᖅ ᐋᖅᑭᒋᐊᕈᓐᓇᕐᓇᒍ 
ᒪᓕᒐᕆᒐᑦᑎᒍ, ᐃᓕᔅᓯᓐᓄᑦ ᑭᓯᐊᓂ ᐃᑲᔪᖅᑕᐅᓗᓂ ᐋᖅᑭᒋᐊᕈᓐᓇᕐᒥᒻᒪᑦ, ᑖᓐᓇ 
ᒪᑐᐃᖓᕕᒋᑐᐃᓐᓇᑦᑎᐊᕐᓂᐊᖅᑕᕋ ᐊᓯᔾᔨᖅᑕᐅᔪᒪᓐᓂᖅᑲᑦ ᑕᒪᓐᓇ ᒪᓕᒐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᑰᓕ. 
 
ᑰᓕ: ᑕᒪᓐᓇ ᐅᕙᑦᑎᓂᓕᒫᑦᑎᐊᖅ ᐃᑲᔪᖅᑐᖅᑕᐅᑉᐸᑦ ᐱᐅᔫᒐᔭᖅᑐᖅ, ᓴᓐᖏᑦᑎᖅᐹᓪᓕᕋᔭᕐᒪᑦ ᒐᕙᒪᕗᑦ 
accountability ᐱᓪᓗᒍᓗ ᓄᓇᕗᓕᒫᖅ ᑕᐃᒃᑯᐊ ᓂᕈᐊᕈᓐᓇᖅᑐᑦ ᓂᕈᐊᕈᓐᓇᖅᓯᓂᖅᑲᑕ. ᐃᒪᓐᓇᓘᓐᓃᑦ 
ᑐᓴᕈᑎᒃ ᒐᕙᒪᒃᑯᑦ ᐃᓄᐃᑦ ᐱᐅᔅᓴᕋᔭᖅᑐᖅ ᑕᒪᓐᓇᑦᑕᐅᖅ ᐱᐅᒋᔭᕋ, ᐃᑲᔪᖅᑐᖅᑕᕋ. ᑕᐃᒪᐃᓕᔪᓐᓇᖅᑲᑦ 
ᓯᕗᓕᖅᑎ ᐅᑕᖅᑭᑐᐃᓐᓇᖅᑐᖒᓚᓐᖏᓪᓗᑎᑦ ᕿᒥᕐᕈᐊᖅᑎᑕᖃᕆᐊᖃᕐᒪᑦ ᐃᓚᖓᓂᑦ ᑕᒪᑐᒧᖓ, ᓯᕗᓕᖅᑎ 
ᐱᔪᓐᓇᐅᑎᒥᑦ ᑎᒍᒥᐊᕋᕕᑦ commission-ᒥᑎ ᑎᓕᓯᔨᐅᓪᓗᐊᕋᕕᑦ ᑕᐃᒃᑯᐊ commission inquiry ᒪᓕᓪᓗᒋᑦ 
ᑎᒍᓯᔫᓪᓗᐊᖅᑕᖅ Cabinet.  
 
ᑕᒪᓐᓇᓕᖃᐃ ᐃᓱᒪᔅᓴᖅᓯᐅᕈᑎᒋᓯᒪᓐᖏᑕᓯ Cabinet-ᒥ ᖃᖓᒃᑯᑦ politics-ᖑᓐᖏᒃᑲᓗᐊᖅᐸᑦ ᖃᓄᖅ 
ᓂᕈᐊᖅᑕᐅᔪᓐᓇᖅᓯᓂᖅᐸᓪᓘᓐᓃᑦ ᓯᕗᓕᖅᑎ ᒪᓕᒐᓕᐅᖅᑏᑦ ᐊᑕᐅᖅᑎᒃᑯᑦ ᓂᕈᐊᖅᑕᐅᓗᑎᓪᓗ. ᑖᓐᓇ 
ᓯᕗᓂᔅᓴᖓᓄᑦ ᐃᓱᒪᒋᓯᒪᓐᖏᑕᓰ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑲᒪᒋᓯᒪᓐᖏᑕᕗᑦ ᐅᓪᓗᒥᒧᑦ ᒐᕙᒪᐅᒐᑦᑕ 
ᖃᓄᒃᑲᓐᓂᖅ ᐋᖅᑭᒋᐊᖅᓯᕙᓪᓕᐊᓇᓱᐃᓐᓇᕋᑦᑕᓕ ᑭᒡᒐᑐᖅᑐᒋᑦ ᓄᓇᕗᒻᒥᐅᑕᐃᑦ ᖃᓄᖅ 
ᐋᖅᑭᒋᐊᒃᑲᓐᓂᖁᔭᐅᓐᓂᖅᑲᑦ ᑕᒪᓐᓇ ᓂᕈᐊᖅᑕᐅᖃᑦᑕᕐᓂᖅ ᓯᕗᓕᖅᑎᒧᑦ ᒪᑐᐃᖓᑐᐃᓐᓇᖅᑯᖓ ᐊᒻᒪ 
ᐃᑲᔪᖅᑐᑐᐃᓐᓇᕐᓂᐊᖅᑯᖓ ᖃᓄᑐᐃᓐᓇᖅ ᐱᖁᔭᐅᒍᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᑰᓕ. 
 
ᑰᓕ: ᖁᔭᓐᓇᒦᒃ. ᐊᒥᓲᒐᓗᐊᑦ ᐊᐱᖅᑯᑎᔅᓴᐃᑦ ᐅᓇ ᐱᔾᔪᑎᒋᔭᕋ ᒐᕙᒪᒃᑯᑦ ᓯᑎᑦᑎᖅᐹᓪᓕᕋᔭᖅᑐᑦ federal 
governement-ᑯᓪᓗ Indian Affairs-ᑯᓪᓗ negotiate-ᖃᑦᑕᖅᑎᓪᓗᒋᑦ direction-ᖃᖅᑎᑲᓪᓚᒍᓐᓇᕐᓂᖅᑲᑦ 
Premier-ᒧᑦ ᖃᓄᑭᐊᖅ ᑭᓯᐊᓂ ᖃᐅᔨᒪᔭᕗᑦ ᑲᑉᐱᐊᓱᖃᑦᑕᕐᒪᑕ ᐊᒥᓱᑦ party politics-ᒨᕆᐊᔅᓴᖅ ᑭᓯᐊᓂᓕ 
ᓯᓚᕐᔪᐊᕐᒥ ᑕᐃᒃᑯᐊᓘᓐᓃᑦ ᐱᐅᒋᓲᕆᓐᖏᓚᐅᖅᓯᒪᔭᕗᑦ Communist Party-ᒐᓚᐃᑦ chairman-ᖏᓪᓘᓐᓃᓪᓕ 
ᓂᕈᐊᖅᑕᐅᓲᖑᕙᓪᓕᐊᖃᑦᑕᓲᖑᓕᕐᒪᑕ ᐃᒃᓯᕙᐅᑕᖏᑦ. 
 
ᑖᓐᓇ ᐱᓪᓗᒍ ᑕᕝᕗᖓ ᐃᓱᒪᒋᖃᑕᐅᒋᐊᖃᖅᑰᕋᑦᑎᒍ ᓄᓇᓕᓐᓂᓕ ᒪᓕᒐᐃᑦ ᐋᖅᑭᔅᓯᒫᓂᒻᒪᑕ ᒪᐃᔭᕗᓪᓗ 
ᓂᕈᐊᖅᑕᐅᒋᐊᖃᖅᐳᑦ ᐃᓕᔭᐅᑐᐃᓐᓇᖃᑦᑕᖏᒻᒪᑕ ᐃᒃᓯᕙᐅᑕᓐᖑᖅᑎᑕᐅᓪᓗᑎᒃ councillors-ᖑᔪᓄᑦ. ᑖᓐᓇ 
ᑕᕝᕗᖓ ᐃᓱᓕᑲᓚᐅᖅᑕᕋ.  

ᑭᓯᐊᓂ MLA-ᑎᒍᑦ ᐃᓱᒪᒋᒋᐊᖃᖅᑕᕗᑦ ᓯᕗᓂᔅᓴᕗᑦ ᒐᕙᒪᒃᑯᓪᓚᕆᑦᑎᑐᑦ ᐊᐅᓚᓂᐊᕈᑦᑕ ᐊᑯᓂᐅᓗᐊᓐᖏᑦᑐᖅ 
ᓯᕗᓂᑦᑎᓐᓂᑦ ᓇᒻᒥᓂᖅ ᓂᕈᐊᕈᓐᓇᖅᓯᔭᕆᐊᖃᓚᖓᒐᑦᑕ ᓄᓇᕗᒻᒥᐅᓄᑦ. ᑖᓐᓇ ᐃᓱᓕᑲᐃᓐᓇᖅᑕᕋ.  
 
ᐃᒃᓯᕙᐅᑖᖅ, ᐆᒥᖓᓕ ᐊᐱᖅᑯᑎᖃᕈᒪᓕᖅᑐᖓ, ᐱᔾᔪᑎᒋᓪᓗᒍ ᑕᐃᒃᑯᐊ ᐃᖅᑲᖅᑐᐃᕕᐅᑉ ᒥᔅᓵᓄᑦ ᑕᐃᓐᓇ 
ᑎᑎᕋᐅᓯᐅᔪᕐᓗ ᑐᓴᓚᐅᖅᑐᒍ, ᐃᖅᑲᖅᑐᐃᕖᑦ ᓄᓇᓕᓐᓂ ᑕᑕᑉᐸᓪᓕᐊᓂᖏᑦ ᐊᖑᒪᓐᓇᕈᓐᓃᖅᐸᓪᓕᐊᓂᖏᑦ 
ᑕᒪᑐᒪᖃᐃ ᒥᒃᓵᓄᑦ ᑖᓐᓇ ᐸᕐᓇᐅᑎᖃᓕᖅᓯᒪᕕᓯ ᖃᓄᖅ ᐃᒃᑯᐊ ᐃᖅᑲᖅᑐᒐᒃᓴᐃᑦ ᐃᓚᖏᑦ ᐅᑭᐅᒐᓴᖕᓄᑦ 
ᐃᓛᓐᓂᒃᑯᑦ ᐊᑯᓂᐊᓘᖃᑦᑕᖅᖢᑎᒃ ᐃᓚᖓᓂᓪᓗ ᓄᓇᖏᓐᓅᖅᑕᐃᓕᑎᑕᐅᖃᖅᑕᖅᖢᑎᑦ ᐱᒻᒪᑕ. 
ᑐᓴᖅᑎᑕᐅᒃᑲᓐᓂᕈᓐᓇᖅᐳᖅᑲᐃ ᓄᓇᕗᒻᒥᐅᑦ ᑕᒪᓐᓇ ᐸᕐᓇᒃᓯᒪᕐᓚᒻᒪᖔᔅᓯᐅᒃ ᖃᓄᖅ ᐱᕚᓪᓕᕋᔭᕐᒪᖔᑕ ᑕᐃᒃᑯᐊ 
ᐅᑕᖅᑭᔪᑦ ᐊᓂᒎᑎᓵᓕᔪᓐᓇᕐᓂᖅᓴᐅᓕᖁᓪᓗᒋᑦ ᐃᖅᑲᖅᑐᖅᑕᐅᕝᕕᒃᓴᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᓯᕗᓕᖅᑎ. 
 
ᓯᕗᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ ᑖᓐᓇᐃᓛᒃ ᐊᑯᓂᐊᓗᒃ ᐅᖃᐅᓯᕆᖃᑦᑕᖅᓯᒪᔭᕗᑦ ᐊᒻᒪᓗ ᐃᓱᓕᔾᔮᓇᓂ, 
ᒫᓐᓇᑦᑎᐊᖅ ᐃᓱᓕᖁᔭᕋᓗᐊᕗᑦ.  
 
ᐊᑐᕆᐊᖃᖅᐸᑲᑦᑎᒍ ᒪᓕᒐᕐᔪᐊᒧᑦ ᐊᐅᓚᑕᐅᓪᓗᓂ ᒐᕙᒪᑐᖃᒃᑯᓄᓪᓗ ᐅᕙᒍᑦ ᓯᓚᑖ ᓴᓂᕌᓃᒃᑲᓗᐊᖅᑐᑕ 
ᐃᑲᔪᕋᓱᒃᐸᒃᑲᓗᐊᖅᑐᒍᑦ. ᖁᔭᓕᓯᒪᔭᒃᑲ ᑖᒃᑯᐊ ᒥᓂᔅᑕᐅᖃᑎᒃᑲ ᓂᕈᐊᖅᑕᐅᖃᑎᒋᓯᒪᔭᒃᑲ ᐊᖏᕈᓐᓇᓚᐅᕐᒥᒻᒪᑕ 
ᑮᓇᐅᔭᓂᒃ ᑖᒃᑯᐊ ᐅᓄᖅᓯᒋᐊᒃᑲᓐᓂᖁᓪᓗᒋᑦ ᐃᖅᑲᖅᑐᐃᕖᑦ ᐊᐅᓪᓚᖃᑦᑕᖁᓪᓗᒋᑦ ᑕᒫᓂ ᑮᓇᐅᔭᓂᒃ 
ᐃᓕᔭᐅᓯᒪᔪᓂᒃ ᑲᒪᑎᓪᓗᑕ ᑖᓐᓇ ᐃᑲᔫᑎᖃᒐᓛᓐᓂᐊᖅᑑᒐᓗᐊᑦ ᓯᕗᓂᑦᑎᐊᑎᓐᓂᒃ. ᑕᒪᒃᑯᐊᓕ 
ᐊᔾᔨᒌᙱᑦᑐᒐᓚᐃᑦ ᑲᒪᒋᔭᐅᕙᑦᑐᑦ ᐋᖅᑭᒋᐊᕆᐊᖃᕐᓂᐊᖅᑕᕗᑦ ᓇᓗᓇᙱᑦᑐᑦ ᓯᕗᓂᑦᑎᓐᓂ ᐃᒫᒃ ᑕᒪᒃᑯᐊ 
ᐋᓐᓂᖅᑎᕆᕙᑦᑐᑦ ᐅᓄᓐᓂᖅᐹᖑᖃᑕᐅᕙᒻᒪᑕ ᐃᖅᑲᖅᑐᐃᕕᐅᑉ ᓵᖓᓅᖅᐸᑦᑐᑦ ᑕᒪᓐᓇ 
ᑲᒪᒋᒋᐊᒃᑲᓐᓂᕆᐊᖃᕐᓂᐊᖅᑕᕗᑦ ᓇᓗᓇᙱᑦᑐᖅ ᑕᐃᒫᒃ ᐃᓕᖅᑯᓯᓕᕆᔨᑦᑕ ᒥᓂᔅᑕᖓᑦ ᑖᓐᓇ 
ᐃᖅᑲᓇᐃᔭᖃᑎᒋᕙᓪᓕᐊᓯᒪᔭᕋ ᑕᒪᑐᒪ ᒥᔅᓵᓄᑦ ᖃᓄᕐᓕ ᐃᓕᖅᑯᓯᕗᑦ ᐊᑐᕆᐊᒃᑲᓐᓂᕈᓐᓇᕐᒪᖔᑦᑎᒍᑦ 
ᒪᒥᓴᓐᓂᕐᒧᑦ ᑐᕌᖓᓂᖅᓴᐅᔫᒥᓂᖅᓴᐅᓗᓂ ᑕᒪᓐᓇ ᐊᑐᖅᑕᐅᖃᑦᑕᖅᓯᒪᒻᒪᑦ ᓯᓚᑎᑦᑎᓐᓂ ᐆᑦᑐᕋᓱᒃᑯᑦᑎᒍᖃᐃ 
ᐃᓕᖅᑯᓯᕗᑦ ᐅᑎᕐᕕᒋᒋᐊᒃᑲᓐᓂᐊᕐᔪᓪᓗᒍ ᐃᑲᔫᑎᐅᒃᑲᓐᓂᓂᖅᓴᐅᒻᒪᕆᐅᒐᔭᖅᑐᖅ ᓄᓇᕗᒥᐅᑕᓄᑦ ᑕᒪᓐᓇ 
ᓇᓗᓇᙱᑦᑐᖅ ᐃᑲᔪᕐᓂᖃᕐᓂᐊᕐᒥᔪᖅ ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑰᓕ. 
 
ᑰᓕ: ᖁᔭᓐᓇᒦᒃ, ᒥᓂᔅᑕ ᑖᓐᓇ ᑐᓴᖅᑕᐅᔪᒪᔪᖅ ᐊᒥᓱᓄᑦ. ᑖᒃᑯᐊ ᒪᒥᓴᖅᑕᐅᓯᒪᙱᑎᓪᓗᒋᑦ 
ᐅᑎᖅᑕᑐᐃᓐᓇᖃᑦᑕᕐᒪᑕ ᑕᒪᑐᒧᖓ ᑕᐃᒃᑯᐊ ᐃᓚᖏᑦ ᐃᑲᔪᕈᒪᔪᑦ ᐃᓐᓇᐃᑦ ᑕᐃᒃᑯᐊ 
ᓇᓗᓇᐃᖃᑦᑕᖅᐸᓪᓕᐊᖕᒪᑕ ᐊᒻᒪᓗ ᑕᐃᒪᐃᑦᑐᓕᕆᔨᑕᖃᖅᖢᓂᐅᕙᓪᓕᐊᓪᓗᓂ ᑕᐃᒃᑯᐊ 
ᓂᕆᐅᓪᓚᕆᑦᑐᐊᓘᖃᑦᑕᖅᑐᑦ ᑎᓕᔭᐅᒍᑦᑕ ᐃᑲᔪᕆᐊᕈᓐᓇᕋᓗᐊᖅᑐᒍᑦ ᑖᓐᓇ ᑕᒡᒐ ᐅᖃᐅᓯᕆᔾᔪᑎᒋᔭᕋ.  
 
ᑎᓕᔭᐅᙱᓪᓗᑎᑦ ᑭᓯᐊᓂ ᐊᔪᕐᒪᑕ ᑮᓇᐅᔭᓂᒃ, ᑮᓇᐅᔭᒃᑯᑦ ᑭᓯᐊᓂᐅᒐᔭᕐᒪᑦ. ᑖᓐᓇ ᐅᐱᒋᔭᕋ ᐅᐱᒋᓪᓚᕆᑦᑕᕋ 
ᒥᓂᔅᑕᐅᔪᑦ ᐊᐱᖅᓱᒃᑲᓐᓂᓚᖓᔭᒃᑲ ᑖᔅᓱᒧᖓ. ᐅᓇᓕ ᒥᓂᔅᑕᐅᕝᕕᒋᔭᐃᑦ ᒪᓕᒐᓕᕆᔨᒃᑯᓐᓄᑦ ᓯᕗᓕᖅᑎ, 
ᑲᒪᒋᔭᐅᖁᓪᓗᒍ ᐃᓱᒪᒋᑦᑕᕋᑉᑯ ᖃᓄᖅ ᐋᖅᑭᒋᐊᕈᓐᓇᕋᔭᕐᒪᖔᖅ ᐅᓇ. ᐃᓚᖏᑦ ᑕᐃᒃᑯᐊ ᖃᐅᔨᒪᔭᑎᑦ ᐅᖃᕋᕕᑦ 
ᐃᓚᖏᑦ ᐊᑯᓂᐅᖃᑦᑕᖅᑐᑦ ᓄᑕᐅᙱᑦᑑᓪᓗᓂᓗ ᐅᑕᖅᑭᑯᑖᓐᓂᖅ ᐃᖅᑲᑐᖅᑕᐅᔪᒃᓴᓄᑦ. ᑕᐃᒃᑯᐊ 
ᐃᖅᑲᖅᑐᐃᔨᕋᓛᒃᑯᓐᓅᖃᑦᑕᕐᒪᑕ ᐃᓚᖏᑦ ᐱᕋᔭᑦᑐᕕᓂᖅᑕᖃᕌᖓᑦ ᖃᑕᙳᑎᖃᖅᑐᓄᑦ. ᐃᖅᑲᖅᑐᐃᔨᕋᓛᑦ ᐊᒻᒪᓗ 
ᐸᓖᓯᒃᑯᑦ ᐊᑐᓕᖁᔨᓪᓗᑎᑦ. 
 
ᐅᓇ ᓄᓇᓕᓐᓄᑦ ᐊᐅᓪᓚᖅᑎᑕᐅᓇᔭᓕᖅᑐᖅ, ᑕᐃᒪ ᒫᓐᓇ ᐊᒥᓱᓄᑦ ᓄᓇᒥᓐᓄᑦ ᐅᑎᖅᑕᐃᓕᔪᑦ ᐊᒥᓱᓂᒃ 
ᐱᑕᖃᕐᒪᑦ. ᐃᖅᑲᖅᑐᐃᔨᕋᓛᒃᑰᖅᖢᑎᑦ ᐊᒻᒪ ᐸᓖᓯᒃᑯᑦ ᐊᑐᓕᖁᔨᓪᓗᑎᑦ ᐅᓇ ᖃᑕᙳᑎᖏᓐᓄᑦ ᐊᐃᑉᐸᖓᓂᒃ 
ᑕᑯᒋᐊᖃᙱᑉᐸᑦ ᐃᒻᒪᖃ ᑖᓐᓇ ᐱᐅᔪᖅ. ᑭᓯᐊᓂ ᓱᕈᓯᖏᓪᓕ ᖃᓄᖅ? ᓱᕈᓯᖃᖅᑐᖃᖅᑐᖅ ᐊᒥᓱᓂᒃ ᒫᓐᓇ 
ᑕᐃᒪᐃᓕᑦᑕᐃᓕᔪᓂᒃ 5, 6 ᕿᑐᕐᖓᖏᑦ. ᐃᓚᖓᓂᒃ 6-ᓂ ᑕᖅᑭᓂᒃ ᑕᑯᒍᓐᓇᐃᓕᔭᖏᑦ ᓄᓇᓕᓐᓄᑦ 
ᑎᑭᒋᐊᖃᙱᓐᓇᒥ. ᑕᒪᒃᑯᐊᖃᐃ ᐃᖅᑲᖅᑐᐃᔨᕋᓛᑦ ᑕᒪᒃᑯᓂᖓ ᐅᖃᐅᑎᒋᐊᕈᓐᓇᖅᐱᓯᐅᖅᑲᐃ ᑕᒪᒃᑯᓄᖓ 
ᐸᓖᓯᒃᑯᓪᓘᓐᓃᑦ ᑐᑭᒧᐊᖅᑎᑦᑎᓗᑎᑦ ᐃᓱᒪᒋᔭᐅᖃᑦᑕᕋᔭᕐᒪᖔᑕ ᑕᑯᔭᖅᑐᕈᓐᓇᕋᔭᖅᐸ ᕿᑐᕐᖓᒥᓂᒃ ᓱᕈᓯᕐᒥᓂ 
ᑕᐃᒪᐃᓕᖓᑎᑕᐅᑎᓪᓗᒍ ᑕᒪᓐᓇᖃᐃ ᐅᔾᔨᕆᔭᐅᒃᑲᓐᓂᕈᓐᓇᖅᐸ?  

ᐃᒃᓯᕙᐅᑕᖅ: ᓇᑯᕐᒦᒃ. ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐃᑎᒃᑲᓂᕐᓗᓯ ᐅᖃᕇᕋᐃᒍᔅᓯ ᖁᔭᓐᓇᒦᕇᕋᐃᒍᔅᓯ ᐃᓐᓇ 
ᐊᐅᓚᑦᑎᔨᕗᑦ ᐊᐅᓪᓛᕆᒋᐊᔅᓴᖅ ᖃᐅᔨᒪᖃᑦᑕᓂᐊᕐᖓᑦ. ᓯᕗᓕᖅᑎ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᐃᓛᒃ ᖃᐅᔨᒪᑦᑎᐊᖅᑕᕗᑦ ᐊᒻᒪᓗ 
ᓅᑉᐸᓪᓕᐊᒐᓱᒍᒪᔭᕗᑦ ᐊᔅᓱᕉᑕᐅᖃᑦᑕᖅᓯᒪᒻᒥᒻᒪᑦ ᓄᓇᕗᒻᒥ ᓇᒥᓕᒫᑦᑎᐊᖅ. ᐅᖃᖅᑲᐅᒐᒪᐃᓛᒃ 
ᕿᒥᕐᕈᕙᓪᓕᐊᒐᓱᑦᑐᒍᑦ, ᖃᓄᖅ ᓱᒃᑲᑎᑦᑎᒋᐊᒃᑲᓐᓂᕈᓐᓇᕐᒪᖔᑦᑎᒍ ᒪᒥᓴᕐᓂᕐᒧᑦ ᑐᕌᖓᔫᒥᔪᒥᑦ 
ᐃᓕᓯᕙᓪᓕᐊᖔᕐᓗᑕ. 
 

ᒪᓕᒐᖅ ᒪᓕᒃᑲᓗᐊᕐᓗᒍ ᑭᓯᐊᓂ ᓴᖑᑎᒐᓛᓪᓗᒋᑦ ᐃᓄᐃᑦ ᐃᓕᖅᑯᓯᖏᑦ ᐊᑐᕆᐊᒃᑲᓐᓂᖔᕐᓗᒋᑦ ᑖᓐᓇ ᑕᕝᕙ 
ᑕᒪᑐᒧᖓ ᑐᕌᖓᔪᒥᑦ ᑲᒪᕙᓪᓕᐊᓇᓱᓐᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᑰᓕ. 
 

ᑰᓕ: ᐊᓯᐊᓂᑦ ᐊᐱᖅᑯᑎᖃᒃᑲᓐᓂᕈᒪᓪᓗᖓ ᐅᓇ ᒐᕙᒪᒃᑯᑦ, ᒐᕙᒪᕗᑦ ᓚᐃᓴᖃᖅᑎᑦᑎᑦᑕᕐᒪᑕ ᓄᓇᓕᓐᓂᑦ 
ᕼᐋᒻᒪᓚᒃᑰᖅᑐᑎᐅᕙᓪᓚᐃᔪᖅ, ᒪᓐᓇ gambling-ᓂᖅ ᐃᔾᔪᓂᕐᓗᐃᓂᒃᑯᐊ ᑕᒪᒃᑯᐊ ᐱᔾᔪᑎᒋᓪᓗᒋᑦ. ᑭᓯᐊᓂ 
ᒐᕙᒪᒃᑯᖅᑲᐃ ᖃᐅᔨᒪᒐᒪᑉᐸᑦ ᑕᒪᓐᓇ gambling-ᓂᖅ ᓚᐃᓴᖃᖅᑑᒐᓗᐊᑎᒍᑦ communities ᓄᓇᓕᓐᓂᑦ 
ᐊᔅᓱᕐᔪᐊᒻᒪᕆᐊᓗᒃ families-ᓄᑦ ᑮᓇᐅᔭᐃᔭᕈᑕᐅᓕᕐᒪᑦ ᓄᓇᓕᓐᓂᑦ ᐊᖏᓗᐊᖅᑐᓂᑦ ᐱᓪᓗᒍ  
 

ᐊᒻᒪᓘᓐᓃᑦ ᑕᐃᒃᑯᐊ ᑐᓴᖃᑦᑕᖅᑐᖓ ᑕᐃᒃᑯᐊ boarding homes-ᖑᔪᑦ gambling-
ᕕᐊᓗᑐᐃᓐᓇᒻᒪᕆᐅᒐᓚᓕᕐᒪᑕᒎᖅ. Big time. ᑕᒪᓐᓇᖃᐃ gambling restrictions-ᒐᓚᓐᓂᒃ ᖃᓄᑭᐊᖅ 
ᐋᖅᑭᒋᐊᕈᑎᔅᓴᒐᓚᓐᓂᑦ ᑕᐃᒃᑯᐊ ᓂᖀᓱᖅᐸᑦᑐᓪᓘᓐᓃᑦ ᒑᓯᒥᑦ ᑎᒍᓯᕕᐅᒑᖓᒥᒃ ᕕᓐᖒᕐᓂᐊᖅᑎᓪᓗᒋᑦ ᑮᓇᐅᔭᓂᒃ 
ᓄᖑᕈᑎᑲᐅᑎᒋᖃᑦᑕᑐᒻᒪᕆᐅᒻᒪᑕ ᖃᐅᔨᒪᓇᓕᕐᒪᑦ, ᐃᓐᓇᕐᓄᓪᓗ ᐅᖃᐅᑕᐅᖃᑦᑕᓕᖅᑐᓂ.  
 

ᖃᓄᖅᑐᕉᖅ ᒪᓐᓇ ᐋᖅᑭᒋᐊᖅᑕᐅᔾᔫᒥᐊᓗᓚᐅᕐᓕ, ᓄᓇᕗᑦ ᒐᕙᒪᒃᑯᑦ ᑭᓯᐊᓂ ᐋᖅᑭᒋᐊᕈᓐᓇᖅᐸᓪᓚᐃᓪᓗᓂᐅᒃ 
ᑕᒪᓐᓇᖃᐃ ᓯᕗᓕᖅᑏ ᐃᓱᒫᓗᒋᖃᑕᐅᖃᑦᑕᕋᓗᐊᖅᐱᓯᐅᒃ ᐅᕝᕙᓘᓐᓃᑦ addictions-ᑕᖃᖅᑰᓕᕐᒪᑦ ᐃᓚᖏᑦ 
ᑕᐃᒃᑯᐊ ᑕᒪᑐᒧᖓ ᐃᑲᔪᕆᐊᖅᑕᐅᔾᔪᑎᔅᓴᓂᖅᑲᐃ ᕿᓂᕈᓐᓇᕋᔭᖅᐱᓯ ᐅᕝᕙᓘᓐᓃᑦ ᐋᖅᑭᒋᐊᒃᑲᓐᓂᕈᒪᓪᓗᒍ 
ᐃᓱᒪᖃᑦᑕᖅᓯᒪᕕᓯ, ᐃᓱᒪᖃᑦᑕᕐᓂᖏᒃᑯᔅᓯ ᐱᒋᐊᒃᑲᓐᓂᕈᓐᓇᖅᐱᓯᐅᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᓯᕗᓕᖅᑏ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᖅ ᓇᒥᓕᒫᖅ ᐊᑐᖅᑕᐅᖃᑦᑕᖅᑐᓂᒃ ᐱᓗᐊᖅᑐᒥᑦ 
ᖃᓪᓗᓈᓂᑦ ᑲᓰᓄᓖᑦ ᐊᔅᓱᕈᕕᔾᔪᐊᖅᑐᑦ ᑕᐃᒪ ᑕᒪᑐᒪ ᒥᔅᓵᓄᑦ. ᑕᒫᓂᓕ ᑲᓰᓄᖃᓐᖏᓇᑦᑕ ᑕᒪᓐᓇᓕ ᐃᓚᖓᒍᑦ 
ᐃᑲᔪᕐᓂᖃᖅᓯᒪᔪᖅ. ᓚᐃᓴᖃᕆᐊᖃᓲᖑᓪᓗᑎᒃ ᐃᓚᖏᑦ �ᐋᒻᒪᓚᒃᑯᓐᓄᑦ ᑐᓂᓯᒪᔭᕗᑦ ᐃᓚᖏᑦ ᑎᒍᒥᐊᖅᑐᑎᒍ, 
�ᐋᒻᒪᓚᒃᑯᓐᓄᑦ ᑎᒍᒥᐊᖅᑕᐅᒍᒪᓐᖏᒐᐃᒻᒪᑕ. ᑖᓐᓇ ᕿᒥᕐᕈᕙᓪᓕᐊᒋᐊᖃᕐᓂᐊᖅᑕᔅᓴᕆᔭᕗᑦ ᑖᒃᑯᐊᓕ ᐊᒡᒍᖅᓯᒪᔪᑦ 
ᖃᓪᓗᓈᓂᑦ ᑖᒃᑯᐊ ᓚᐃᓴᑖᕆᐊᖃᖅᑐᓂᒃ ᐊᑭᓖᒋᐊᖃᖅᑎᑦᑎᓲᖑᒻᒪᑕ ᑖᒃᑯᓄᖓ ᐃᑲᔫᑕᐅᓂᐊᖅᑐᓂᒃ 
addictions-ᓕᓐᓄᑦ, ᑕᒪᓐᓇᖃᐃ ᕿᒥᕐᕈᒋᐊᒃᑲᓐᓂᕈᓐᓇᖅᑕᕗᑦ ᖃᓄᒃᑲᓐᓂᖅ ᐃᑲᔫᑎᓂᒃ 
ᓴᖅᑭᑎᑦᑎᕙᓪᓕᐊᒐᓱᒍᓐᓇᕐᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᑰᓕ. 
 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᒃᑲᓐᓂᕈᒪᓪᓗᒍ, ᖃᐅᔨᒪᔪᐃᓐᓇᐅᓪᓗᑕ ᓄᓇᕗᒻᒥᐅᑦ 
ᐊᑭᑦᑐᖅᐸᓪᓕᐊᔪᓪᓚᕆᐊᓘᒻᒪᑕ ᓱᓇᓕᒫᑦᑎᐊᑦ ᑕᒪᒃᑯᐊᓗ ᐃᖃᐃᑐᖅᑕᖅᑑᒐᓗᐊᑦ ᐊᔪᖅᓴᕐᓂᖅᐹᖑᔪᑦ 
ᐊᑭᓖᕌᕐᔪᖃᑦᑕᕆᐊᖃᖅᑐᐃᓐᓇᐅᓪᓗᑎᒃ ᑕᒪᒃᑯᓄᖓ ᐃᓕᐅᖅᑲᐃᔾᔪᑎᓂᓪᓗ ᒪᑯᓄᖓ ᐃᑯᒪᓂᒃ, 
ᖃᐅᒻᒪᖅᑯᑎᒐᓚᓐᓂᑦ ᐅᖅᓱᒧᓪᓗ ᐃᓪᓗᖏᓐᓄ ᐃᓚᖏᑦ. ᑕᒪᓐᓇ ᐱᔾᔪᑎᒋᓪᓗᒍ ᐊᒻᒪ ᒪᑯᐊ ᓂᐅᕕᐃᑦ ᐅᕙᒍᑦ 
ᐊᐅᓚᓐᖏᑦᑐᑎᒍ ᐊᑭᑦᑐᖅᐸᓪᓕᐊᓂᖅ ᑲᑉᐱᐊᓇᑐᐃᓐᓇᓕᕐᒪᑦ ᑕᒃᑯᐊ ᑐᐊᕕᕐᓇᕋᓗᐊᕐᒪᑕ, ᓯᕗᓕᖅᑏᖃᐃ ᑖᓐᓇ 
ᐊᔭᐅᕆᐊᒃᑲᓐᓂᕈᓐᓇᖅᐱᐅᒃ ᑕᐃᒃᑯᐊ federal government-ᑯᓐᓄᑦ ᐃᑲᔫᑕᐅᖃᑦᑕᖅᑐᑦ ᓲᕐᓗ ᑭᕙᓪᓕᕐᒥᓕ 
ᐅᐃᓂᐸᒡᒦᓕᖅᐸᑕ ᑕᐃᒃᑯᐊ ᓂᖀᑦ ᐊᐅᓪᓚᑦᑕᕐᕕᔅᓴᖏᑦ ᑰᔾᔪᐊᕐᒧᑦ ᑕᐃᑯᖓ ᓂᐅᕕᕆᐊᖃᑦᑕᕈᓐᓃᖅᐸᓪᓕᐊᒻᒪᑕ  
ᓄᓇᓖᑦ. ᑕᒪᓐᓇᖃᐃ  

ᐊᔭᐅᕆᐊᒃᑲᓐᓂᕈᓐᓇᖅᐱᓯᐅᒃ ᑐᓴᓚᐅᖅᑐᒍ ᑭᖑᕙᕆᐊᕐᓂᕋᖅᑕᐅᔪᖅ ᒐᕙᒪᑐᖃᒃᑯᓐᓄᑦ ᑖᓐᓇ ᑲᒪᒋᒻᒪᖔᕐᒥᐅᒃ 
ᑐᑭᓯᒍᒪᔫᒐᓗᐊᑦ ᓄᓇᕗᒻᒥᐅᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇᐃᓛᒃ ᑲᒪᒌᓐᓇᖅᑕᕗᑦ ᑖᓐᓇ ᓄᖅᑲᔾᔮᖏᒻᒪᑦ 
ᐋᖅᑭᒋᐊᕋᓱᓐᓂᖅ ᓇᒻᒥᓂᖅ ᑲᒪᒋᖃᑦᑕᖅᓯᒪᓪᓗᒍ ᐊᒻᒪᓗ ᐃᓛᒃ ᑖᓐᓇ ᓄᑖᖑᓪᓗᑎᒃ ᒐᕙᒪᐅᔪᑦ ᐊᔾᔨᒌᓐᖏᑦᑐᒥᑦ 
ᐅᖃᖃᑎᒋᖃᑦᑕᖅᓯᒪᒐᒃᑭᑦ ᑖᓐᓇ ᓇᓗᓇᖏᑦᑐᖅ ᒪᐅᖓᖅᑲᑦ ᓄᓇᕗᒻᒧᑦ ᐅᐱᕐᖔᖅ ᑕᑯᒋᐊᖅᑎᑦᑎᓛᖅᑕᕋ 
ᓂᐅᕕᕐᕕᒻᒧᑦ ᐊᔾᔨᒌᖏᑦᑐᓄᑦ ᖃᑎᕌᕐᐸᒻᒪᖔᑕ ᑕᒫᓂ ᑕᒪᒃᑯᐊ ᓂᕿᒃᓴᖅᑖᕆᒋᐊᖃᕐᐸᑦᑕᕗᑦ ᑕᒫᓂᑑᖏᑦᑐᖅ 
ᓯᓚᑖᓅᖅᑎᑲᓐᓂᕋᓱᓛᕐᒥᔭᕋ ᐃᖃᓗᐃᑦ ᐊᑭᖏᑦ ᐊᔾᔨᒌᖏᓐᓂᖏᓐᓂ ᑕᑯᒋᐊᒃᑲᓐᓂᓛᕐᖓᒋᑦ ᓇᓗᓇᖏᑦᑐᖅ 
ᑐᓴᕆᐊᕈᑎᑦᑎᓐᓅᓛᖅᑐᖅ ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑕᐃᒫᖅᐸᓚᐃᒻᒪᑦ ᒪᓕᒐᓕᐅᖅᑎᐅᖃᑎᒐ. ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᖁᕕᐊᓇᖅ ᑕᒫᓃᖃᑕᐅᔪᓐᓇᕐᒥᒐᒪ ᐊᒻᒪᑦᑕᐅᖅ ᓯᕗᓕᖅᑏ 
ᑐᓐᖓᓱᑦᑎᐊᕆᑦ ᖁᕕᐊᓇᖅ ᑕᒫᓃᓐᓇᕕᑦ ᐊᒻᒪᓗ ᑐᑭᓯᓇᑦᑎᐊᖅᑐᑎ ᑭᐅᒻᒥᔭᑎᑦ. ᒫᓂ 
ᒪᓕᒐᓕᐅᖅᑎᑐᐃᓐᓇᐅᔪᑎᒍᑦ ᓯᓚᕆᓯᒪᔪᑎᐊᓘᒐᑦᑕ ᑭᓯᐊᓂ ᐊᑭᖔᑦᑎᓃᑦᑐᑦ ᖃᑯᖅᑐᕐᒪᕆᐊᓘᔮᕐᒪᑕ ᒫᓐᓇ 
ᑎᑎᕋᕐᕕᒻᒥᒃᑲᓗᐊᒧᓪᓗᑭᐊᖅ.  
 
ᑕᐃᒃᑯᐊ ᐊᐱᖅᑯᑎᒋᔪᒪᔭᒃᑲᓕ ᐊᐱᖅᑯᑕᐅᒋᐊᓚᒃᓯᒪᒐᓚᑦᑑᒐᓗᐊᑦ ᒪᓕᒐᓕᐅᖅᑎᐅᖃᑎᒋᔭᕐᒪ ᑲᑦᑐᒃ ᐃᓚᖓ 
ᐊᐱᖅᑯᑎᒋᓗᐊᖅᑲᐅᒋᓪᓗᓂᐅᒃ ᐃᓚᒋᐊᒃᑲᓂᐊᕐᔪᓪᓗᒍᖃᐃ ᐃᒪᓐᓇ ᑕᐃᒪᖓᓂᑦ ᐱᒋᐊᖅᓯᒪᓕᕋᒃᓯ ᖃᓄᑭᐊᖅ 
ᓯᐊᒻᒪᖅᑎᕐᕕᐅᓯᒪᖏᑦᑐᑦ ᓄᓇᓕᕋᓛᑦ ᐃᑲᔪᖅᑕᐅᓯᒪᓕᕐᐸᑦ ᒫᓐᓇᒧᑦ ᑎᑭᒃᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑉᓴᓚᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇᐃᓛᒃ ᓇᓗᓇᐃᒃᑯᑕᕆᓗᐊᖅᓯᒪᔫᔮᖅᑕᐃᑦ 5 ᒥᓂᔅ 
ᓴᓂᕐᕙᖅᓯᒪᔭᕗᑦ ᐃᓗᓕᖏᑦ ᓇᓗᓇᐃᓛᓕᖅᑕᕋᓗᐊᑦ ᐱᓇᓱᐊᕈᓯᐅᓛᖅᑐᒥ ᓇᓗᓇᖏᑦᑐᖅ ᖃᐅᔨᒪᔪᒍᑦ 
ᐅᑕᖅᑭᖑᖅᑐᓯ ᐱᓇᓱᐊᕈᓯᓪᓗᐊᑯᓗᑐᐃᓐᓇᐅᓕᖅᑑᒐᓗᐊᖅ ᑖᓐᓇ ᐃᑲᔫᑎ ᓴᖅᑭᕐᔫᒥᓛᓕᖅᑑᒐᓗᐊᖅ 
ᑕᕝᕙᑑᖏᑦᑐᖏᓛᖅ ᑖᓐᓇ ᐱᒋᐊᕈᑎᐅᒻᒪ ᐊᒻᒪᓗ ᖃᓄᒃᑲᓐᓂᖅ ᓇᓗᓇᖏᑦᑐᖅ ᕿᓂᒃᑲᓐᓂᕆᐊᖃᓛᖅᑐᒍᑦ 
ᖁᓛᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᓗᐊᖏᑦᑐᖓ ᓇᐃᑦᑐᒻᒪᕆᑯᓗᒻᒥ. 
 
ᐊᐱᖅᑯᑎᒃᓴᖃᖅᑐᖓ ᐆᒥᖓ ᓄᓇᕘᒥ ᑭᒡᒐᖅᑐᐃᑎᓪᓗᑕ ᐃᓛᒃ ᑭᒡᒐᖅᑐᐃᑎᓪᓗᒋᑦ ᒐᕙᒪᒃᑯᑦ ᓄᓇᕗᓗᑦᑖᕐᒥ. 
ᓄᓇᓖᑦ ᐃᓚᖏᑦ ᐱᓂᕐᓴᒻᒪᕆᐊᓘᖃᑦᑕᕐᒪᑕ ᑎᒍᓯᓂᖅᓴᐅᓯᒪᓪᓗᑎ ᓱᓇᑐᐃᓐᓇᕐᒥ ᑮᓇᐅᔭᕐᓂᓪᓘᓪᓃᑦ 
ᐃᑲᔪᖅᑕᐅᓯᒪᓂᖏ ᐊᔾᔨᒌᖏᑦᑐᓪᓚᕆᐊᓘᖃᑦᑕᕐᒪᑕ ᐅᔾᔨᕐᓇᕐᒪᑦ.  
 
ᐅᓇᓕ ᑕᕝᕙᓂ ᐅᖃᐅᓯᕆᖅᑲᐅᔭᕐᓂᑦ ᐅᔾᔨᕆᓗᐊᖅᑲᐅᒻᒥᒐᒃᑯ ᑕᐃᓐᓇ ᑲᑎᒪᓂᕆᓚᐅᖅᑕᓯ ᓯᕗᓕᐅᖅᑎᓯᒍᑦ  
Western Premiers Conference ᐅᖃᐅᓯᕆᖅᑲᐅᔭᐃᑦ ᐊᕐᕌᒍᒎᖅ ᐃᖃᓗᓐᓃᓂᐊᕐᒪᑦ ᑖᓐᓇ ᑕᑯᓗᐊᖅᑲᐅᒻᒥᒐᒃᑯ 
ᐊᒥᓱᑦ ᐃᓛ ᓄᓇᕗᒻᒥ ᐊᒥᓲᖃᑦᑕᖅᑐᑦ ᖃᐅᔨᒪᔭᖅ ᓇᓗᓇᖏᑦᑐᖅ. 

ᑖᒃᓱᒥᖓ ᑲᑎᒪᔭᖅᑐᖅᓯᒪᖃᑦᑕᖅᑐᑦ ᐱᓪᓚᕆᐊᓘᒻᒪᑦ ᑖᓐᓇᖃᐃ ᐃᓱᒪᒋᔭᐅᓯᒪᒍᓐᓇᕋᔭᕐᐳᖅ ᐃᖃᓗᐃᑦ ᐊᓯᐊᓄᑦ 
ᐊᓯᐊᓅᖓᖅᓯᒪᔪᓐᓇᕐᒪᖔᖅ. 
 
ᓇᓗᓇᖏᑦᑐᖅ ᑖᒃᑯᐊ ᒐᕙᒪᒃᑯᑦ ᐊᖏᓛᖑᖃᑕᐅᔫᒃ ᐊᔪᕋᔭᖏᑐᒃᓴᐅᒐᔭᕋᓗᐊᕐᒥᒻᒪᑕ ᑖᒃᓱᒥᖓ ᐱᔾᔪᑎᒋᓪᓗᒍ 
ᓯᐊᒻᒪᑦᑎᕆᓂᖅ ᑐᑭᖃᕐᒪᑦ ᓄᓇᕗᒻᒥᓗᑦᑖᖅ ᑭᒡᒐᖅᑐᖅᑎᓪᓗᒋᑦ ᑖᒃᑯᐊᑦᑕᐅᖅ ᑎᒍᓯᔾᔪᒥᖃᑕᐅᒋᐊᖃᓲᖑᒐᓗᐊᕐᒪᑕ 
ᓄᓇᓕᒃ ᓄᓇᕗᒻᒥ ᐊᑕᐅᓯᓗᐊᖅ ᑎᒍᓯᔫᔮᖅᓯᒪᖃᑦᑕᑎᓪᓗᒍ ᑮᓇᐅᔭᑲᓪᓚᓐᓂᑦ. ᑕᒪᓐᓇ 
ᐃᓱᒪᒋᒃᑲᓐᓂᕈᓐᓇᕋᔭᕐᐸᖓᖃᐃ Premier. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓚᒃ. ᓯᕗᓕᑦᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᖃᑎᒋᑦᑎᐊᖅᑕᕋ ᓯᓚᑖᓃᒍᓐᓇᓚᐅᖅᑲᑦ 
ᓯᓚᑖᓃᓐᓂᐊᓚᐅᖅᑐᒍᑦ ᑖᒃᑯᐊ ᑲᑎᒪᔩᑦ ᓯᕗᓕᖅᑎᐅᖃᑎᒃᑲ ᐊᐅᓚᑦᑎᔨᖃᓲᖑᒐᑦᑕ ᐊᑐᐃᓐᓇᕈᐃᓲᓂᑦ 
ᑲᑎᒪᕕᒃᓴᓂᑦ ᕿᒥᕈᓚᐅᖅᑐᑎ ᑕᒫᓃᒍᓐᓇᓚᐅᖓᑕ ᑭᓯᐊᓂ ᑖᒃᑯᐊ ᓯᕗᓕᖅᑎᐅᖃᑎᒃᑲ ᐃᖅᑲᓇᐃᔭᖅᑎᓕᒫᖏᓪᓗ 
ᐊᑐᐃᓐᓇᐅᒋᐊᖃᓲᖑᓪᓗᑎᒃ ᐊᒻᒪᓗ ᐱᕙᓪᓕᐊᔪᓕᕆᔩᑦ ᒪᓕᑲᑕᓲᖑᓪᓗᑎᑦ. ᓴᖅᑭᔮᑦᑎᐊᕋᓱᓲᖑᒻᒥᒻᒪᑕ ᓇᒧᓕᒫᖅ 
ᑲᓇᑕᒥ ᖃᓄᖅ ᐱᕙᓪᓕᐊᒻᒪᖔᑕ ᑖᒃᑯᐊ ᐱᕙᓪᓕᐊᔪᓕᕆᔩᑦ ᓇᒦᕝᕕᒃᓴᖃᕆᐊᖃᕋᔭᕆᓪᓗᑎᑦ ᑕᒪᓐᓇ ᑕᕝᕙᓂ 
ᑭᓯᐊᓂ ᐃᖃᓗᓐᓂ ᑕᒫᓃᒍᓐᓇᓚᐅᕋᑦᑕ ᓄᓇᕗᒻᒦᓐᓂᐊᖅᑲᑕ. ᓄᓇᕗᒻᒨᕈᒪᓯᒪᔪᑯᓘᒻᒪᑕ ᓯᕗᓕᖅᑎᐅᖃᑎᒃᑲ 
ᖁᔭᒋᕕᔾᔪᐊᑕᒃᑲ. 
 
ᓇᓗᓇᙱᑦᑐᖅ ᐃᖃᓗᐃᑦ ᓯᓚᑖᓅᑲᐃᓐᓇᓛᕐᒥᔪᒍᑦ ᑕᑯᑎᒋᐊᖅᑐᓛᕐᒥᔭᒃᑲ ᓇᒥ ᓯᓚᑖᓂ ᐃᖃᓗᐃᑦ ᐃᒫᒃ 
ᐃᓅᓯᖃᒻᒪᖔᑕ ᐃᓕᓐᓂᐊᑲᓐᓂᓛᕐᖓᑕ. ᑕᐃᒫᒃ ᐱᔪᓐᓇᐅᑎᒐ ᐊᑐᕐᓗᒍ ᐃᓇᔅᓯᒪᓛᕐᒥᔭᒃᑲ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒪᑉᓴᓛᖅ. 
 
ᒪᑉᓴᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᕆᔭᕋ ᑖᓐᓇ ᐊᐱᖅᑯᑎᒋᓂᐊᖅᑕᕋ, ᑕᐃᒪ ᑕᒪᒃᑯᐊ 
ᐊᐱᖅᑯᑎᒋᓯᒪᕙᒃᖢᒍᓗ ᐊᑕᐅᓯᐊᙱᒃᖢᒍ ᐃᓕᓐᓄᑦ ᑖᓐᓇ ᒥᓂᔅᑕᐅᑎᓪᓗᑎᑦ ᐃᖅᑲᖅᑐᐃᔨᓕᕆᓂᕐᒧᑦ 
ᒪᓕᒐᓕᕆᓂᕐᒧᑦ ᑕᒪᒃᑯᐊ ᓴᖅᑭᑕᐅᕙᓪᓕᐊᔪᑦ ᐊᑐᖅᐸᓪᓕᐊᔪᓐᓇᖅᑐᑦ ᑕᐃᒃᑯᐊ ᒪᒥᓴᕐᕕᒐᓚᐃᑦ ᖃᓄᖅ, 
ᐱᓂᕐᓗᓗᐊᖅᓯᒪᙱᑦᑐᓄᑦ ᑎᒍᔭᐅᓯᒪᔪᐃᑦ ᑎᒍᔭᐅᓯᒪᕕᐅᒐᓚᓐᓂᐊᖅᑐᑦ. ᐊᑕᐅᓯᐊᙱᒃᖢᒍ ᑖᓐᓇ 
ᐊᐱᖅᑯᑎᒋᓯᒪᒋᓪᓗᒍ ᑕᒪᒃᑯᐊ ᐱᒋᐊᕈᑕᐅᔪᓐᓇᕐᒥᒻᒪᑦ ᐱᓕᕆᐊᒃᓴᖅᑖᕕᒃᓴᒧᑦ ᑕᒪᒃᑯᐊ ᓄᓇᓕᕋᓛᑦ 
ᓄᓇᓕᕐᔪᐊᖑᑐᐃᓐᓇᙱᑦᑐᑦ ᑕᒪᓐᓇ.  
 
ᑕᒪᓐᓇᖃᐃ ᐱᓕᕆᒋᐊᒃᑲᓐᓂᕈᓐᓇᕋᔭᕆᕙᖓ ᑖᒃᑯᐊ ᓄᓇᓕᕋᓛᑦ ᑕᐃᒪᓐᓇᐃᑦᑐᓂᒃ ᓴᖅᑭᑑᑎᐅᔪᒪᑉᐸᑕ 
ᐃᓱᒪᒋᔭᐅᔪᓐᓇᕋᔭᕐᒪᖔᑦ ᐳᑭᖅᑕᓕᖕᓂᑦ ᐊᒥᓲᙱᓗᐊᕐᓂᕋᖅᓯᒪᓪᓗᓂᒋᐅᖅᑰᖅᑐᖅ ᑕᐃᒪᓐᓇᐃᑦᑑᓂᖓᓄᑦ 
ᓄᓇᓕᕋᓛᑦ ᐅᓗᕆᐊᓇᖅᑐᒦᒐᔭᕐᓂᖏᓐᓄᑦ ᐸᓖᓯᖃᙱᓗᐊᕐᓂᖓᓄᑦ ᑕᐃᒪᓐᓇᐅᖅᑰᖅᑐᖅ ᐱᔾᔪᑎᖃᒐᓚᓚᐅᕐᒪᑦ 
ᑕᐃᒃᑯᐊ ᐊᒥᓱᙳᕆᐊᕈᓐᓇᕋᔭᖅᑐᒃᓴᐅᒻᒥᖕᒪᑕ ᐳᑭᖅᑕᓖᑦ ᓄᓇᓕᓐᓂ ᐱᓕᕆᓂᐊᕐᓗᑎᑦ. 
 
ᑕᒪᓐᓇᖃᐃ ᐃᓱᒪᒋᑦᑎᐊᒃᑲᓐᓂᕈᓐᓇᕋᔭᖅᐸᖓ ᑕᒪᒃᑯᐊ ᓄᓇᓕᕋᓛᑦ ᐱᓕᕆᐊᒃᓴᓂᒃ ᓴᖅᑭᖅᑎᕝᕕᐅᕚᓪᓕᖁᓪᓗᒋᑦ 
ᑖᓐᓇ ᑭᖑᓪᓕᖅᐹᕆᔭᕋ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓛᖅ. ᓯᕗᓕᖅᑎ. ᒪᒥᐊᓇᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖏᓛᒃ ᐊᙳᑎᓯᒪᒡᒐᐃᓐᓇᕐᖓᑕ ᐸᓖᓰᑦ. ᒫᓐᓇ 
ᑮᓇᐅᔭᐃᑦ ᐊᑐᖅᐸᑦᑕᑎᒍᑦ ᑖᓐᓇ ᒫᓐᓇᒃᑯᑦ ᖃᓄᐃᓕᖓᓪᓚᕆᒍᓐᓇᕐᒪᖔᖅ ᑭᐅᑦᑕᐅᑎᒋᒍᓐᓇᙱᑕᕋ. ᑖᒃᑯᐊ 
ᕿᒥᕐᕈᒋᐊᕕᔾᔪᐊᕆᐊᖃᕋᔭᕋᑦᑎᒍᑦ ᑮᓇᐅᔭᐃᑦ ᐊᐅᓚᔾᔪᑎᐅᕙᑦᑐᑦ. ᑖᓐᓇ ᑕᕝᕙ ᐊᐳᕈᑎᒋᓗᐊᖅᓯᒪᔭᕗᑦ ᐅᓪᓗᒥᒧᑦ 
ᐊᑐᐃᓐᓇᐅᓲᖑᒻᒪᑕᓕ ᐊᖏᓂᖅᓴᓂᒃ ᐅᒡᒍᓇᖅᑑᒐᓗᐊᖅ ᒪᒥᓴᕐᕖᑦ ᑕᒪᒃᑯᐊ ᐊᑦᑕᓇᖅᑐᒦᑎᑦᑎᔪᒪᙱᑦᑎᐊᕋᑦᑕ 
ᓇᓕᐊᓐᓂᑐᐃᓐᓇᖅ ᓄᓇᓕᓐᓂ. ᑖᓐᓇ ᑕᕝᕙ ᐊᐳᕈᑎᒋᖃᑦᑕᖅᓯᒪᔭᕗᑦ ᑕᒪᑐᒪ ᒥᔅᓵᓄᑦ. ᐊᔾᔨᒌᙱᑦᑐᓂᓛᒃ 
ᕿᒥᕐᕈᒋᐊᒃᑲᓐᓂᕈᓐᓇᕋᓗᐊᖅᑐᒍᑦ ᐃᒫᒃ ᓄᓇᓕᕋᓛᓪᓂᒃ ᓴᖅᑮᑎᑦᑎᓯᒪᒐᑦᑕ ᐊᔾᔨᒌᙱᑦᑐᓂᒃ ᓄᓇᕗᑉ ᐃᓗᐊᓂ 
ᑕᒪᒃᑯᐊ ᐃᑲᔫᑎᖃᖅᓯᒪᕕᔾᔪᐊᖅᑐᑎᑦ ᑕᒪᒃᑯᓄᖓ ᑐᕌᖓᔪᓐᓇᑎᐊᖅᑐᑎᑦ. 

ᑖᓐᓇ ᒪᑐᐃᖓᕕᒌᓐᓇᓪᓚᕆᓐᓂᐊᖅᑕᕋ. ᑖᓐᓇ ᑭᐅᒋᐊᔅᓴᖅ ᒫᓐᓇ ᐊᔪᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐸᐅᖅᑐᓕᕋᑖᕐᖓᑦ ᒪᓕᒐᓕᐅᖅᑎᐅᖃᑎᒐ. ᑭᖑᓪᓕᐹᕐᓂᖓᓄᑦ 
ᐊᑎᖁᑎᖃᕈᓐᓃᕋᒪ ᐊᐱᖅᑯᑎᒃᓴᓂᒃ ᓯᕗᓕᖅᑎᒧᑦ. ᐱᑕᖃᖅᐸᓪᓚᐃᒍᓐᓃᕐᖓᑦ ᓯᕗᓕᖅᑎᒧᑦ, 
ᓴᓪᓗᑎᑕᐅᑲᐃᓐᓇᕋᒪ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᐊᓕᐊᓇᐃᑦ, ᒪᒥᐊᓇᖅ, ᐊᐱᖅᓱᖅᑐᖃᙱᑎᓪᓗᒍ ᐊᐱᖅᓱᕈᒪᓲᖑᒐᒪ. ᐊᐱᕆᔪᒪᔭᕋ 
ᓯᕗᓕᖅᑎ ᓄᓇᕗᒥ ᓄᓇᓖ ᑲᑐᔾᔨᖃᑎᒌᖏᑦ ᑕᐃᒃᑯᐊ ᖃᐅᔨᒪᒐᑦᑕ ᓄᓇᕗᓕᒫᒥ ᑭᒡᒐᖅᑐᐃᒻᒪᑕ ᓄᓇᕗᒥ 
ᓄᓇᓖᑦ ᑲᑐᔾᔨᖃᑎᒌᖏᑦ. 
 
ᑲᖏᖅᖠᓂᕐᒥᐅᑕᖅ ᑕᐃᓐᓇ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ ᒪᐃᔭᐃᒡᒎᖅ ᓂᕈᐊᖅᑕᐅᖃᑦᑕᕐᒪᑕ ᓄᓇᓕᖕᓂ. 
ᐄ, ᐱᒻᒪᕆᐊᓘᓪᓗᑎᒃ ᓄᓇᓕᖁᑎᖏᓐᓂᒃ ᓄᓇᕗᒥ ᐅᕙᓂ ᑎᒥᓕᒫᖅ. ᑕᐃᒃᑯᐊ ᓄᓇᕗᒥ ᓄᓇᓖᑦ ᓇᒻᒥᓂᖅ, 
ᐃᓛᒃ ᓄᓇᓖᑦ ᒐᕙᒪᖏᑕ ᑲᑐᔾᔨᖃᑎᒌᖏᑦ ᐱᒻᒪᕆᐊᓘᒻᒪᑕ. 
 
ᐅᕙᑦᑎᓐᓄᑦ ᓯᕗᓕᖅᑎ ᓇᓗᓇᐃᕐᓯᔪᓐᓇᕐᐹ ᖃᓄᖅ ᐃᓱᒪᖃᕐᒪᖔᑕ ᒐᕙᒪᒃᑯᑦ. ᒪᐃᔭᐃᑦ ᓄᓇᓖᓪᓗ 
ᑲᑐᔾᔨᖃᑎᒌᖏᑦᑕ ᒥᒃᓵᓄᑦ ᖃᓄᖅ ᐃᑲᔪᕈᓐᓇᕐᒪᖔᑕ ᓄᓇᕗᒻᒥᐅᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐅᓪᓗᒥ ᑎᑭᒃᖢᒍ, ᐃᔨᒋᖃᑦᑕᕐᓂᖅᓴᐅᓯᒪᔪᒍ ᒐᕙᒪᒃᑯᑦ ᒐᕙᒪᐅᖃᑎᖏᓐᓂᒃ 
ᐱᓕᕆᖃᑎᖃᖃᑦᑕᕐᓂᖏᓐᓂᒃ ᒪᓕᓪᓗᒋᑦ ᖃᓄᐃᑦᑐᓂᒃ ᐱᔾᔪᑕᐅᔪᓂᒃ ᓴᖅᑭᒃᓯᒻᒪᖔᑕ. ᑖᒃᑯᐊ 
ᑐᓴᕋᓱᐊᕐᕕᒋᕙᒃᑕᕗᑦ ᓈᒻᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᕐᑏ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᓯᕗᓕᖅᑏ. ᐊᐱᖅᑯᑎᒋᒃᑲᓐᓂᕐᓗᒍ ᑖᓐᓇ ᓈᒻᑯᑦ 
ᑲᑐᔾᔨᖃᑎᒌᖏᑦ ᓄᓇᓕᓐᓂ, ᐃᖃᓗᒃᑑᑦᑎᐊᕐᒥ ᑲᑎᒪᕐᔪᐊᓚᐅᕐᒪᑕ ᐊᕐᕌᒍᓕᒫᕐᓯᐅᑎᖏᓐᓂᒃ ᐅᖃᐅᓯᖃᓚᐅᕐᒥᒻᒪᑕ 
ᐱᖁᔨᕗᖔᕈᑎᒋᓚᐅᕐᓯᒪᔭᒥᓐᓂᒃ. ᐃᓚᐅᔪᒪᑦᓯᐊᕐᓂᖃᓚᐅᕐᓯᒪᒻᒪᑕ ᑐᓴᐅᒪᑦᑎᐊᕐᑎᑕᐅᔪᒪᓪᓗᑎᓪᓗ 
ᓯᐊᒻᒪᒃᑎᕆᓂᕐᒧᑦ ᑕᒪᒃᑯᓂᖓ ᐱᓕᕆᐊᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᓄᓇᕗᒻᒥ. ᑎᓕᓯᔾᔪᑎᓂᒃ 
ᒐᕙᒪᒃᑯᓐᓄᐊᖅᑕᐅᓚᐅᕐᓯᒪᔪᓂᒃ ᐱᖃᑦᑕᓚᐅᕐᐹ ᐱᖁᔨᕗᖔᕈᑦ ᐱᓪᓗᒍ? 
 
ᐊᐱᖅᑯᑎᒐᓕ ᓯᕗᓕᖅᑎᒧᑦ: ᓯᕗᓕᖅᑎ ᑖᓐᓇ ᐃᓚᐅᑎᑦᓰᓐᓇᕐᓂᐊᕐᐹ ᓄᓇᓖᑦ ᒐᕙᒪᖏᑕ ᑲᑐᔾᔨᖃᑎᒌᖏᓐᓂᒃ 
ᐅᖃᐅᓯᖃᑲᑕᒃᑎᓪᓗᒋᑦ ᑕᒪᒃᑯᓂᖓ ᑐᕌᒐᒃᓴᒥᓐᓂᒃ ᑎᑭᓐᓇᓱᐊᕐᑕᒥᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᔨᒋᓂᕐᓴᐅᓂᐊᕐᑐᒍᑦ ᐊᖏᖃᑎᒌᒍᑎᓕᐅᕐᓗᒋᑦ ᐋᑐᕚᒥᐅᑦ. 
ᑖᓐᓇᓗ ᐊᐅᓪᓗᑎᒋᓂᐊᕐᑕᕋ ᐅᓄᕐᓂᖅᓴᐅᑉᐸᑕ  

ᐊᑯᓂᐅᓂᖅᓵᓘᓂᐊᕐᒪᑦ ᐊᖏᖃᑎᒌᒐᓱᐊᕐᑎᓪᓗᒋᑦ. ᐹᑦᓇᕗᓪᓕ ᑐᓐᖓᕕᒃᑯᑦ ᐃᓚᐅᓂᐊᕐᑑᒐᓗᐊᑦ ᑖᒃᑯᓂᖓ 
ᐅᖃᐅᓯᖃᕐᑎᓪᓗᑕ ᑭᓯᐊᓂᓕ ᑐᓴᕋᓱᐊᕈᒪᖔᕐᓂᐊᕐᑐᖓ ᐅᕝᕙᓘᓐᓃᑦ ᒪᐃᔭᓂᒃ ᑐᓴᕐᑎᑦᓯᖔᕐᓗᖓ.  
 
ᐊᖏᖃᑎᒌᒐᓱᐊᕐᓃᑦ ᑕᒪᒃᑯᐊ ᑲᓐᖑᓇᕐᑐᒃᑰᖃᑦᑕᕐᒪᑕ, ᐊᖏᖃᑎᒌᒐᓱᐊᕐᑎᓪᓗᒋᑦ ᑲᓐᖑᓇᕐᑐᒃᑰᑎᑕᐅᖃᑦᑕᕐᒪᑕ 
ᒪᑐᐃᖓᑦᓯᐊᕈᓐᓇᕐᓂᐊᕐᐸᓪᓚᐃᓐᖏᑦᑐᒍᑦ ᑲᓇᑕᐅᑉ ᐅᖃᖃᑎᖃᕐᓗᑕ, ᑐᓐᖓᕕᒃᑯᓂᓪᓗ ᓯᕗᓪᓕᕐᒥ 
ᐅᖃᖃᑎᖃᖅᑳᕐᓗᑕ ᖃᓄᐃᑦᑐᒥᒃ ᐃᖏᕐᕋᓂᖃᖁᔨᒐᔭᕐᒪᖔᑕ ᐊᖏᖃᑎᒌᒐᓱᐊᕐᑎᓪᓗᒋᑦ, ᒫᓐᓇ 
ᑕᐃᒪᐃᓕᓚᐅᖅᑳᖅᑎᓐᓇᒋᑦ ᐊᖏᕈᒪᓐᖏᑦᑐᖓ ᑕᒪᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑕᒪᑐᒥᖓ ᑐᓴᒐᒃᓴᒥᒃ ᖃᐃᑦᓯᒐᕕᑦ. ᐊᒻᒪᑦᑕᐅᖅ 
ᐱᖃᑖ ᐊᐱᖅᑯᑎᒋᔪᒪᔭᕋ ᒪᒃᑯᑦᑐᑦ ᓱᕈᓰᓪᓗ ᐱᔾᔪᑎᒋᓪᓗᒋᑦ.  
 
ᑖᓐᓇ ᐅᖃᐅᓯᕆᖃᑦᑕᕐᓯᒪᒐᑦᑎᒍ ᓱᕈᓰᑦ 50ᐳᓴᑦᓗᐊᕆᓕᕐᒪᒋᑦ ᓄᓇᕗᒻᒥᐅᑦ ᐃᓄᒋᐊᓐᓂᖏᑦᑕ. ᐊᒻᒪᓗᒃᑕᐅᖅ 
ᓲᕐᓗ ᐊᖏᕐᕋᖃᐅᕐᒪᑕ ᓲᕐᓗ ᐊᔪᖅᓴᖅᓯᐊᕐᑐᑎᒃ, ᓲᕐᓗ ᐊᔪᖅᓴᖅᑐᖅᔪᐊᕌᓗᒃᑐᑎᑐᑦ. ᐃᓚᖏᓪᓗ 
ᐊᑐᕐᓂᓪᓗᒃᑕᐅᓂᐊᕐᑐᑦ, ᐊᖏᕐᕋᖃᓐᖏᑦᑐᓪᓗ, ᐱᔭᕐᓂᖏᑦᑐᒥᒃ ᐊᒃᓱᕈᕐᓇᕐᑐᒥᒃ ᐃᓅᓯᖄᐱᒃᓯᓐᓇᕋᓗᐊᕐᖢᑎ, 
ᒪᒃᑯᒃᖢᑎᓪᓗ ᐃᓐᓇᕈᕐᐸᓪᓕᐊᓪᓗᑎᒃ.  
 
ᑎᑎᕋᕐᐸᓪᓕᐊᖃᑦᑕᕐᒪᖔᑎᒍ ᖃᐅᔨᒪᓐᖏᒃᑲᓗᐊᕐᑐᖓ. ᐃᒪᓐᓇ ᓄᓇᓕᓕᒫᖅ ᓱᕈᓯᑯᓗᒻᒥᑦ ᐱᕈᕐᓴᐃᔭᕆᐊᖃᕐᐳᖅ, 
ᑕᒪᓐᓇᐅᑦᑕᕆᐊᖃᕐᒪᑦ. ᓄᓇᓕᓕᒫᕌᓗᒃ, ᓄᓇᓕᓕᒫᕌᓗᖏᓛᖅ ᕿᑐᕐᖓᑦᑎᓐᓂᒃ ᐱᕈᕐᓴᐃᔭᕆᐊᖃᕐᒪᑦ.  
 
ᓯᕗᓪᓕᖅᐹᒥᒃ ᒪᐃᔭᐅᓕᕐᑎᓪᓗᖓ ᓄᓇᓕᓐᓂᓗ, ᐃᓛᒃ ᓄᓇᕗᒥᓗ ᓄᓇᓖᑦ ᒐᕙᒪᖏᑦᑕ ᑲᑐᔾᔨᖃᑎᒌᖏᓂ 
ᐃᖅᑲᓇᐃᔭᕐᑎᐅᑎᓪᓗᖓ, ᓄᓇᕗᒻᒥᓗ ᒪᒃᑯᑦᑐᐃᑦ ᓱᕈᓰᓪᓗ ᐃᑲᔪᕐᓱᖅᑕᐅᓇᓱᒃᐸᓚᐅᕐᒪᑕ ᖃᐅᑕᒫᕐᓯᐅᑎᖏᑎᒍᑦ. 
ᐃᑲᔪᕐᑐᐃᓪᓗᑎᒃ ᑲᑎᓐᖓᐃᓇᕐᓂᐊᕐᒪᑕ ᓄᓇᕗᑦ ᑲᓇᑕᓕᒫᒥ ᐃᑲᔪᕐᑐᐃᔪᒥᒃ ᐊᔭᐅᕐᑐᐃᔨᖃᓐᖏᒻᒪᑕ.  
 
ᐊᐱᖅᑯᑎᒐᓕ ᓯᕗᓕᖅᑎᒧᑦ, ᐅᖃᐅᔾᔨᔪᓐᓇᕐᐹ ᓯᕗᓕᖅᑎ ᖃᓄᖅ ᐃᓱᒪᒋᒻᒪᖔᒃᑯ ᓴᖅᑭᑦᓯᔪᓐᓇᕐᒪᖔᑦ ᓱᕈᓰᑦ 
ᐃᑲᔪᕐᑕᐅᔾᔪᑎᒃᓴᖏᓐᓂᒃ ᐊᔭᐅᕐᑐᐃᔨᐅᓂᐊᕐᑐᓂᒃ. ᑖᓐᓇ ᒪᓕᒐᓕᐅᕐᕕᒻᒥ ᐅᖃᐅᓯᕆᓚᐅᕐᓯᒪᔭᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓃᒐᓱᒋᒐᔅᓯ ᐅᓪᓗᒥ ᒐᕙᒪᑯᓐᓄᑦ 
ᐅᖃᖃᑦᑕᖅᓯᒪᓪᓗᖓ ᐱᖁᔨᕗᖔᕐᒥᑦ ᑕᑯᒍᒪᑦᑎᐊᓛᖅᑐᒍᑦ ᒪᓕᒐᓕᐅᕐᕕᒻᒥᑦ, ᐅᖃᐅᓯᕆᓪᓗᑎᒍᓗ 
ᑲᑎᒪᕐᔪᐊᖅᑎᓪᓗᑕ ᑕᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᐲᑕᓴᓐ, 10-ᒋᓕᖅᑕᖓ ᐊᐱᖅᑯᑎᖓ ᑭᖑᓪᓕᖅᐹᕆᓕᖅᑐᒍᓗ.  

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᐅᑉ ᑭᐅᖅᑲᐅᒻᒪᒍ ᑖᓐᓇ ᑭᖑᓪᓕᖅᐹᒥᑦ ᐊᐱᖅᑯᑎᒐ.  
 
ᒫᓐᓇᕋᑖᖑᓚᐅᖅᑐᖅ ᑕᒻᒪᖅᓯᒪᔪᖅᓯᐅᖅᑎᐅᑉ ᑮᓇᐅᔭᖅᑐᕈᑎᒋᔭᕗᑦ ᕿᒥᕐᕈᓇᒍᑎᒋᓚᐅᖅᑕᖓ 
ᐃᒪᓐᓇᐃᓕᓚᐅᕐᒪᐅᒃ, 1, 2, 3, 4 ᑖᓐᓇ ᑎᑭᓪᓗᒍ 1-ᒦᒃᑲᑦᑕ ᓄᓇᕗᒻᒥ ᑮᓇᐅᔭᓕᕆᔾᔪᑎᕗᑦ ᐊᕐᕌᒍᐃᑦ 6 
ᐊᓂᒍᖅᓯᒪᓕᖅᑎᓪᓗᒋᑦ. 
 
ᒫᓐᓇ ᐊᒥᒐᖅᓯᓕᕆᓪᓗᑕ ᑮᓇᐅᔭᓕᕆᔨᓪᓚᑦᑖᓂᑦ, ᐃᓕᓴᕆᔭᐅᔾᔪᑎᖃᖅᑐᓂᒃ ᐃᖅᑲᓇᐃᔭᖅᑎᒡᒋᖅᓴᓕᖅᑐᑕ. 
ᐃᓕᓐᓂᐊᖅᓯᒪᓐᖏᓗᐊᕐᒪᑕ ᐃᓄᖁᑎᕗᑦ, ᐃᓪᓗᑭᔅᓴᓗᐊᖅᑐᑕᓗ ᐃᖅᑲᓇᐃᔭᖅᑎᑖᕆᐊᔅᓴ ᑮᓇᐅᔾᔭᔅᓵᕗᓪᓗ 
ᐊᒥᒐᓗᐊᖅᑐᑎᒃ.  
 
ᑕᐃᒪᓕ ᐊᐱᖅᑯᑎᒐ ᓯᕗᓕᖅᑎᒧᑦ, ᐅᖃᐅᔾᔨᔪᓐᓇᖅᐹ ᐅᕙᓐᓂᑦ prime minister-ᑯᑦ ᑲᓇᑕᐅᓪᓗ ᒐᕙᒪᒃᑯᖏᑕ 
ᖃᓄᖅ ᐃᓱᒪᒋᒻᒪᖔᒋᑦ ᒐᕙᒪᑦᑕ ᐊᐅᓚᑦᑎᔪᓐᓇᕋᓗᐊᕐᒪᖔᑕ ᑮᓇᐅᔭᖁᑎᖏᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᓂᕐᒥᓪᓕ ᑲᒪᑦᑎᐊᕐᓂᖅᓴᐅᔪᒍᑦ 
ᐱᕋᔭᔅᓯᒪᓐᖏᒻᒪᑕ ᑮᓇᐅᔭᓂᒃ, ᑎᓪᓕᒐᖅᓯᒪᓇᑎᓪᓗ. 
 
ᐅᕙᒍᓪᓕ ᓈᓴᐃᑦᑎᐊᖅᓯᒪᓐᖏᑐᐃᓐᓇᕐᓂᖅᑎᓐᓄᑦ ᑕᕝᕙ ᑖᒃᑯᐊ ᑭᐅᔾᔪᓯᕆᔭᕗᑦ ᓯᕗᓕᖅᑎ, ᑲᓇᑕᒧᑦ 
ᐊᖏᔪᖅᑳᕐᔪᐊᕐᒪᕆᐊᓗᒃ ᐱᕐᔪᐊᕆᓪᓗᓂᐅᒃ ᕿᒥᕐᕈᓇᕐᒪᒍᑦ ᑕᐃᒃᑯᐊ ᐃᓘᐃᑦᑑᓇᖅᑐᓂᒃ ᑭᐅᔾᔪᑎᔅᓴᓂᒃ 
ᓴᖅᑭᑦᑎᓇᓱᑦᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓄᓇᕗᒻᒥᐅᓄᓪᓗ ᓴᐃᓕᓕᑦᑎᖅᐹᓪᓕᖅᑎᑦᑎᓂᐊᕋᑦᑕ 
ᐱᓕᕆᓇᓱᒃᑲᑦᑕ ᐱᓕᕆᔪᓐᓇᖅᑕᓕᒫᑦᑎᓐᓂᑦ ᑮᓇᐅᔭᖁᑎᕗᑦ ᓇᐅᑦᑎᖅᓱᖅᑕᐅᑦᑎᐊᖅᑐᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐃᑎᑉᐸᒃᑲ ᑕᕝᕙᓂ ᐊᑎᖁᑎᖃᕈᓐᓃᕋᒪ 
ᓯᕗᓕᖅᑎᑦᑎᓐᓄᑦ ᐊᐱᖅᑯᑎᔅᓴᓂᒃ. ᐱᑕᖃᒃᑲᓂᓐᖏᒻᒪᖔᓪᓗ ᐊᐱᕆᓱᖓᓕᖅᑯᖓ. ᖁᔭᓐᓇᒦᒃ. ᐱᑕᖃᕈᓐᓃᕐᖓᑦ. 
ᖁᔭᓐᓇᒦᒃ, ᓯᕗᓕᖅᑏ ᑕᒫᓃᒍᓐᓇᕋᑖᕋᕕᑦ ᑕᕝᕙᓐᖓᑦ ᐃᕝᕕᑦ ᐃᒃᓯᕙᐅᑕᖓᓄᑦ ᐅᑎᕆᐊᕈᓐᓇᖅᓯᔪᑎᑦ. ᖁᔭᓐᓇᒦᒃ. 
 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪᑦᑕᐅᖅ ᑐᓵᔩᑦ ᐃᖅᑲᐃᑎᓪᓗᒋᑦ ᑖᒃᑯᐊ ᑭᖑᓪᓕᕐᒥ ᐊᐅᓚᓂᕆᓂᐊᖅᑕᕗᑦ 
ᖃᓄᐃᓕᐅᕐᓂᐊᕐᒪᖔᑦᑕ. ᑕᕝᕙᓐᖓᑦ ᒥᓂᔅᑕᐃᑦ ᓴᖅᑭᔮᕐᓂᕆᓂᐊᖅᑕᖏᑦ ᐅᓪᓛᖅ ᐋᖅᑭᑦᑕᐅᖅᑲᐅᒻᒪᑕ ᐊᑎᖏᑦ 
ᐊᒧᔭᐅᖃᑦᑕᖅᑐᑎᒃ. ᑖᒃᑯᐊ ᑭᓱᑦ ᓴᖅᑭᕐᓂᐊᕐᒪᖔᑕ ᐊᑎᖏᑦ ᐊᒧᔭᐅᖃᑦᑕᕐᓂᒃᑯᑦ ᐋᖅᑭᔅᓯᒪᒻᒪᑕ, ᒫᓐᓇ 
ᐊᐱᕆᔪᒪᓪᓗᒍ ᒥᓂᔅᑕ ᐳᕋᐅᓐ ᑕᑲᓄᖓ ᓵᑦᑎᓐᓅᕈᓐᓇᕐᒪᖔᑦ ᐊᒻᒪᑦᑕᐅᖅ ᒥᓂᔅᑕ ᐅᖃᕐᕕᓐᓃᓕᕈᕕᑦ 10 ᒥᓂᔅ 
ᐃᕝᕕᑦ ᐅᖃᐅᓯᕆᒋᐊᕐᖓᐅᑎᒋᔪᒪᔭᓐᓂᑦ ᐅᖃᐅᓯᖃᕈᓐᓇᕐᓂᐊᕋᕕᑦ ᐊᑐᐃᓐᓇᐅᒍᕕᑦ ᑕᑲᓄᓐᖓᕈᓐᓇᖅᓯᔪᑎᑦ. 
ᖁᔭᓐᓇᒦᒃ. 
 
ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᖁᔭᓐᓇᒦᒃ, ᑕᒫᓃᖃᑕᐅᒍᓐᓇᕋᕕᑦ ᐅᓪᓗᒥ ᐱᓕᕆᑎᓪᓗᑕ. ᐅᖃᕋᑖᖃᒪ 
ᑕᕝᕙᓃᓐᓂᓐᓂᑦ 10 ᒥᓂᔅᓯᓂᒃ ᐃᓱᖃᕐᓗᒍ ᓇᓗᓇᐃᖅᓯᒋᐊᕈᑎᒋᔪᒪᔭᓐᓂᑦ ᐅᖃᐅᓯᖃᕈᓐᓇᖅᓯᔪᑎᑦ 
ᒪᓕᒐᓕᐅᖅᑎᐅᖃᑎᑦᑎᓐᓄᑦ. ᒥᓂᔅᑕ. 
 

ᐊᖓᔪᖅᑳ ᐸᕋᐅᓐ ᒪᑐᐃᕈᑎᖏᑦ 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ. ᖁᔭᓐᓇᒦᓪᓗ ᑕᒫᓃᒍᓐᓇᕋ ᐊᒻᒪ ᑕᐅᑐᒃᑲᔅᓯ, ᑎᑭᑦᑎᐊᓚᐅᕐᒥᒐᔅᓯ 
ᑖᓐᓇ ᖁᔭᒋᔾᔪᑎᒋᒋᐊᖃᕋᔅᓯᐅᒃ ᐅᓪᓗᒥ ᑎᑭᑕᐅᓂᖅᓯ. 
 
ᐃᓛᑦᑕᐅᖅ ᐃᑉᐱᒍᓱᑦᑎᐊᖅᑲᐅᒻᒥᔪᖓ ᐃᓚᑰᒐᑦᑕ ᑖᓐᓇ ᐃᒻᒪᖃ ᐊᑯᓂᕐᓚᒃ ᐃᑉᐱᒋᖃᑦᑕᕐᓂᐊᖅᑕᔅᓴᕆᒐᓗᐊᕋᑦᑎᒍ 
ᖃᓄᐃᒍᓐᓃᕐᓂᐊᕐᒥᔪᖅ.  
 
ᐃᓛᒃ ᖁᕕᐊᓱᑉᐳᖓ ᑕᕝᕙᓃᒍᓐᓇᕋᒪ ᑕᒪᓐᓇᓕ ᐱᓪᓚᕆᐊᓘᑎᑕᕋ ᖃᐅᔨᓴᐃᓂᖅ ᐱᕙᓪᓕᐊᑎᓪᓗᒍ. 
ᐅᓂᒃᑳᕈᔾᔨᒍᒪᕗᖓ ᓱᓇᓂᑦ ᑕᐅᑐᖅᑰᒻᒪᖔᕐᒪ ᐊᒻᒪᓗ ᑕᒪᒃᑯᐊ ᐊᑦᑐᑎᖃᖃᑦᑕᖅᓯᒪᒻᒪᖔᑕ ᑖᒃᓱᒧᖓ 
ᒥᓂᔅᑕᐅᔪᓄᓐ Community and Government services-ᑯᓐᓄᑦ.  
 
ᑖᒃᑯᐊ ᒐᕙᒪᒋᔭᕐᐳᓂᓛᒃ ᑕᐃᒃᓱᒪᓂ ᑎᒍᐊᓚᐅᕐᒪᑕ ᐊᑐᓕᖅᑎᑦᑎᓚᐅᕐᒪᑕ ᑖᒃᓱᒥᖓ ᐱᓇᓱᐊᖅᑕᑎᓐᓂ ᐊᒻᒪ 
ᑕᒪᓐᓇ ᐊᖏᔪᑉᓗᓂ ᐊᑐᐊᒐᖅ ᑕᐃᒃᑯᐊᓗ ᐅᓂᒃᑳᖅᓯᒪᑦᑎᐊᖅᑐᑎ ᓱᓇᐅᓂᐊᕐᒪᖔᑕ ᓄᓇᕘᑦ ᐃᓗᐊᓂ 
ᐊᑐᖅᑕᐅᓂᐊᖅᑐᓂᑦ. ᓅᖃᑎᒌᑦᑎᐊᕐᓂᖅ ᐃᓚᐅᖃᑕᐅᒻᒪᑦ ᐊᒻᒪᓗ ᓇᓗᓇᐃᒃᑯᑕᓪᓚᕆᐅᓪᓗᓂ ᑖᒃᑯᓄᖓ 
ᐊᑐᐊᒐᒃᓴᓂᑦ ᑕᒪᒃᑯᐊᓗ ᓄᓇᓕᑦᑕ ᐃᓗᐊᓂ ᖃᓄᐃᑦᑐᑦ ᒪᑭᑕᔾᔪᑕᐅᓂᐊᕐᑐᑦ ᐃᖏᕋᔾᔪᑕᐅᓂᐊᖅᑐᑦ 
ᐊᑐᖅᑕᐅᑎᓪᓗᒋᑦ. ᐊᑕᐅᓯᖅ ᑖᓐᓇ ᐱᓪᓚᕆᐅᔪᖅ ᒪᓕᑦᑕᐅᒻᒪ ᑖᒃᑯᓄᖓ ᒐᕙᒪᒃᑯᓐᓄᑦ.  
 
ᐊᒻᒪ ᑎᓕᓯᖃᑦᑕᖅᑑᔭᖅᑐᓂ ᑕᒪᒃᑯᐊ ᐱᕙᓪᓕᐊᖁᓪᓗᒋᑦ ᓈᒻᒪᓂᖅᓴᐅᓕᖁᓪᓗᒋᑦ ᑕᐱᒌᓐᓂᖅᓴᐅᖁᓕᖅᑐᒋᑦ 
ᓄᓇᓖᑦ. ᑕᐃᒪ ᑖᒃᑯᐊ ᑕᖅᑭᐅᓚᐅᖅᑐᑦ ᐊᓂᒍᖅᓯᒪᓕᖅᑐᑦ ᐅᓪᓗᓗᖃᑦᑕᓚᐅᕋᒪ ᖁᓕᓪᓗ ᑕᓕᒪᓂᓪᓗ ᓄᓇᓕᓐᓂ 
ᓄᓇᕗᑦ ᐃᓗᐊᓃᑦᑐᓂᑦ. 
 
ᑲᑎᒪᖃᑎᖃᖃᑦᑕᖅᑐᖓ ᒪᐃᔭᐅᔪᓂᑦ ᑕᒪᒃᑯᐊᓗ ᑲᑎᒪᔨᑐᐃᓐᓇᐅᖃᑦᑕᖅᑐᑦ ᐊᒻᒪᑦᑕᐅᖅᓱᓕ ᑕᒪᒃᑯᐊ 
ᑲᑎᖃᑎᒋᓚᐅᖅᑕᒃᑲ ᒪᐃᔭᓗᑦᑖᑦ ᓄᓇᓕᓐᓃᖔᖅᑐᑦ ᑕᐃᑲᓂ ᐃᖃᓗᑦᑑᑦᑎᐊᕐᒥ ᑕᖅᑭᐅᓵᓚᐅᖅᑐᒥ ᑖᒃᑯᐊ 
ᒪᐃᔭᐃᑦ ᐊᒻᒪ ᐃᓚᖏᑦ ᑲᑎᒪᔩᑦ. ᑕᐃᑲᓂᓗ ᑲᖏᕐᖠᓂᕐᒥ ᐊᒻᒪᓗ ᑕᒫᓂ ᐃᖃᓗᓐᓂ. ᑖᒃᑯᐊ ᐱᓪᓚᕆᐅᓚᐅᖅᑐᓐ 
ᐊᒻᒪ ᑐᓴᖃᑦᑕᑕᒃᑲ ᐃᑉᐱᓇᒻᒪᕆᑦᑐᑎ ᓯᕗᓪᓕᕐᐹᒥᓕ ᑕᑯᖃᑦᑕᕈᒪᓚᐅᕋᒃᑭᑦ ᐃᔨᑉᑯᑦ ᓄᓇᓖᑦ ᐃᑉᒋᓗᐊᖅᑕᖏᑦ 
ᐊᒻᒪ ᐃᓱᒫᓘᑕᐅᓗᐊᖅᑐᑦ. ᑕᒪᒃᑯᐊ ᐃᓱᒫᓘᑕᐅᓗᐊᖅᑐᓂᓛᒃ ᓴᖅᑭᖃᑦᑕᓚᐅᕐᒪᑕ ᓄᓇᓖᑦ ᐃᓗᐊᓂ 
ᐊᖏᔪᒻᒪᕆᐅᓪᓗᑎᓪᓗ ᐱᒻᒪᕆᐅᓪᓗᑎ.  
 
ᑕᐃᒪᓱᓕᑦᑕᐅᖅ ᑐᓴᖃᑦᑕᓚᐅᖅᑕᒃᑲ ᑕᒪᒃᑯᐊ ᖃᓄᐃᑦᑐᑐᐃᓐᓇᐃᑦ ᐊᒃᓱᕉᑕᐅᔪᑦ ᓱᓇᑐᐃᓐᓇᐅᖃᑦᑕᓚᐅᖅᑐᑦ 
ᐊᒻᒪᓗ ᑕᒪᒃᑯᓄᖓ ᐊᖅᑯᑎᓄᑦ ᓱᓇᑐᐃᓐᓇᕐᓄᑦ ᑕᐃᒪᒃᑯᐊ ᐋᖅᑭᒋᐊᓖᑦ ᐊᒥᓲᓚᐅᖅᑐᓐ. ᑭᓯᐊᓂᑦᑕᐅᖅ ᐊᒻᒪ 
ᐊᖏᔪᒥᓐ ᑕᑯᓚᐅᕐᒥᒐᒪ ᐃᑉᐱᓇᕐᑐᒥᓐ ᐅᒡᒍᖅᓱᖓᓗ ᑕᒪᒃᑯᐊ ᐱᕙᓪᓕᐊᑐᐃᓐᓇᖅᑑᔭᕐᒪᑕ ᐃᒻᒥᓃᖃᑦᑕᖅᑐᓐ 
ᐅᓂᒃᑲᐅᑕᐅᖃᑦᑕᓚᐅᕐᒥᔪᑦ ᑕᒪᒃᑯᐊᓗ ᓂᖓᕐᓃᑦ. ᖃᓄᐃᑦᑐᑐᐃᓐᓇᕐᓂᑦ ᑐᓴᖃᑦᑕᓚᐅᕋᒪ ᐊᒻᒪ ᐊᖏᔪᕐᐸᓪᓕᐊᔪᑦ 
ᐱᕙᓪᓕᐊᔪᑦ ᐃᒥᐊᓗᓕᕆᓂᖅ ᐊᒻᒪ ᐋᖓᔮᓇᖅᑐᓕᕆᓂᖅ. 
 
ᑖᓇᑦᑕᐅᔪᖅ ᐊᒃᓱᕉᑕᐅᔪᖅ ᐅᕙᑦᑎᓐᓄᑦ ᐊᑐᓗᐊᖅᑐᓂᓐ ᐅᖃᐅᓯᓕᕆᓂᖅ ᐅᕙᖓᓕ ᐃᓅᑎᓪᓗᖓ ᐅᖃᐅᓯᕋ 
ᐊᓐᓂᕆᒐᒃᑯ ᐊᒻᒪᓗ ᐊᑐᓗᐊᕐᒪᑦ ᐅᕙᓐᓄᑦ. ᐃᓚᖓᒍᑦ ᐆᒻᒪᑎ ᐋᓐᓂᐊᖃᑦᑕᖅᑐᖅ ᑕᒪᒃᑯᐊ ᐃᓐᓇᑐᖃᐃᑦ 
ᑕᑯᓪᓗᒋᓐ ᐅᖃᖃᑎᖃᕐᓂᖅ ᐊᔪᓕᖅᑐᓐ ᒪᒃᑯᑦᑐᓂᑦ ᐃᓄᑦᑎᑐᓐ. ᐊᒻᒪᑦᑕᐅᖅᓱᓕ ᑕᒪᓐᓇ 
ᐊᑐᕐᐸᓪᓕᐊᓕᐊᑐᐃᓐᓇᖅᑑᔪᓕᕐᒪᑦ ᖃᓪᓗᓇᐅᔭᕐᓂᖅ ᐊᒻᒪ ᐃᑉᐱᓐᓇᖅᓱᓂ ᐊᒥᒐᖅᑐᑦ ᑖᒃᑯᐊ ᑐᓵᔨᐅᔪᓐ, 
ᑲᑎᒪᓇᓱᒃᑲᓗᐊᕐᑐᓂᓘᓐᓃᑦ ᖃᐅᔨᖃᑦᑕᓚᐅᖅᑐᖓ ᖃᐅᒪᓇᓱᒃᑲᓗᐊᑐᑎ ᐃᓚᖏᑦ ᑐᓵᔨᖃᑎᑎᐊᖃᑦᑕᓚᐅᖏᓇᑦᑕ 
ᐃᓄᑦᑐᓪᓗ ᐃᓄᒻᒪᕆᑦᑐᓪᓗ ᑕᒪᒃᑯᐊ ᐊᑐᓗᐊᖅᑎᓪᓗᒋᑦ.  
 
ᑕᒪᓐᓇᖃᐃ ᒫᓐᓇ ᐱᓕᕆᒋᐊᒋᑲᐅᑎᒋᖏᑯᑦᑎᒍ ᓇᖏᐊᓇᖅᓯᕙᓪᓕᐊᑐᐃᓐᓇᓂᐊᖅᑐᖅ ᐅᖃᐅᓯᓕᕆᓂᖅ ᐊᒻᒪ 
ᑖᓐᓇ ᐊᓐᓂᕐᓇᓗᐊᕐᒪᑦ ᐃᓄᑦᑐᑦ ᐅᖃᖃᑦᑕᕐᓂᖅ. 
 
(ᑐᓵᔨᑎᒍᒋᑦ) ᑕᒪᒃᑯᐊ ᐱᐅᖏᑦᑐᖅ ᓵᖓᑐᐃᓐᓇᕐᓗᒍᒪᖏᒻᒥᒐᒪ ᒪᑯᐊᓗ ᐊᑲᐅᖏᓕᐅᕈᑎᒋᔭᐅᖃᑦᑕᖅᑐᐃᑦ 
ᐃᖅᑲᓇᐅᔭᖅᑐᑎᒃᓴᐅᓂᕐᒧᑦ ᑮᓇᐅᔾᔭᒃᓴᓂᕐᒧᓪᓗ ᒫᒃᑯᐊ ᖁᕕᐊᓲᑏᑦ ᐅᓄᕐᑐᕐᔪᐊᒻᒪᕆᐊᓗᐃᑦ ᑕᒪᓐᓇ ᓄᓇᕗᑦ 
ᓄᑖᖑᑎᓪᓗᒍ. ᑕᐃᒪᓐᓇ ᒐᕙᒪᓐᖑᕋᑖᓚᐅᖅᑎᓪᓗᑕ ᐅᓄᖅᑐᐊᓗᓐᓂᑦ ᐊᓂᒍᐃᓯᒪᓕᖅᑐᒍᑦ 
ᐱᕙᓪᓕᐊᓯᒪᓪᓚᕆᑦᑐᑕᓗ ᒪᑯᐊᓗ ᐱᖁᑎᕐᔪᐊᑦ ᓴᖅᑭᑕᐅᕙᓪᓕᐊᔪᑦ ᐃᓄᓐᓄᑦ ᓵᖓᓂᖅᓴᐅᓪᓗᑎ 
ᐋᖅᑭᓱᖅᑕᐅᖃᑦᑕᖅᓯᒪᓕᕐᑐᑦ.  



ᐊᐃᕝᕕ, ᔫᓂ 6, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓᑦ ᒪᑉᐱᒐᖅ 37 
 

 

ᐋᖅᑭᒃᓱᐃᓯᒪᓕᕐᒥᔪᒍᑦ ᓄᑖᓂ ᐱᓕᕆᐊᖑᖅᑎᑕᐅᓯᒪᔪᓂ ᑕᑯᒃᓴᐅᔪᓂ ᑕᑯᓐᓇᖑᐊᖅᑕᑎᓐᓂᓪᓗ ᐊᒻᒪᓗ 
ᒐᕙᒪᖃᕐᕖᑦ ᐊᓯᖏᑦ ᐃᖅᑲᓇᐃᔭᖃᑎᒋᕙᓪᓕᐊᔭᕗᑦ ᐅᓄᖅᑐᑦ ᑲᑎᒪᖃᑎᒋᖃᑦᑕᖅᑐᑎᒃᑯᓪᓗ ᑲᓇᑕᐅᑉ  
ᒐᕙᒪᒃᑯᖏᑦ ᑕᒪᒃᑯᐊ ᐋᖅᑭᒃᓱᕈᓐᓇᕐᓂᐊᕋᑦᑎᒃᑯ ᓄᓇᑦᑕ ᐃᓗᐊᓃᑦᑐᓐ. 
 
ᐃᓕᑉᐹᓪᓕᐅᑎᒋᓯᒪᒻᒥᔭᒃᑲ ᑕᐃᒃᑯᐊ ᓂᓪᓕᐅᑎᒋᒍᒪᒻᒥᒐᒃᑭᓐ ᒥᓂᔅᑕᐅᖃᑎᒃᑲ ᒪᓕᒐᓕᐅᖅᑎᐅᖃᑎᒃᑲᓗ 
ᐃᓕᕝᕕᒋᓯᒪᔭᕐᔪᐊᒻᒪᕆᐊᓗᒋᒐᒃᑭᑦ ᐊᒻᒪᓗ ᐃᓚᖏᑦ ᓱᒃᑲᐃᓈᖅ-ᓱᒃᑲᐃᓗᐊᕋᑦᑕᒎᖅ ᓚᓯᒪᒻᒪᑕ ᓂᕆᐅᒋᔭᐃᑦ 
ᑕᐃᒃᑯᐊ ᐊᒃᓱᐊᓗᒃ ᐊᖓᔫᑕᐅᓗᐊᖅᓯᒪᖕᒪᑕ 1999-ᒥ ᒪᑯᐊᓗ ᓴᖅᑭᖁᔭᕗᑦ.  
 
ᐃᓅᓪᓗᑕ ᑕᒪᒃᑯᐊ ᐊᐳᖅᑕᐅᑏᑦ ᐱᓕᕆᔪᓐᓇᕐᒪᖔᑦᑎᓐᓂᒃ ᑕᑯᓐᓇᖔᕋᑦᑎᒃᑯᑦ ᐊᒻᒪᓗ ᑲᑐᔾᔨᖃᑎᒌᓐᓂᖅ ᑕᒪᓐᓇ 
ᐊᑐᕐᓗᒍ ᐃᓄᐃᑦ ᐱᖅᑯᓯᖏᓪᓗ ᐊᓐᓇᐅᒪᔪᒪᓂᖅ ᑕᒪᓐᓇ ᑐᙵᕕᒋᓗᒍ ᐱᔭᕆᐊᖃᖅᑐᒍᑦ. 
ᐃᖅᑲᓇᐃᔭᖃᑎᒋᓯᒪᖕᒥᔭᕗᑦ ᑕᐃᒃᑯᐊ ᕼᐊᒻᓚᒃᑯᑦ ᑲᑐᒪᔨᖏᑦ ᐊᒻᒪᓗ ᑕᐃᒃᑯᐊ ᐱᖁᑎᕐᔪᐊᓕᕆᔨᒃᑯᑦ 
ᑲᑎᒪᔨᕋᓛᖏᑦ ᑖᒃᑯᐊ ᓴᖅᑭᑕᐅᓚᐅᖅᓯᒪᔪᑦ ᒥᓂᔅᑕᕆᔭᐅᓚᐅᖅᓯᒪᔪᒧᑦ ᒐᕙᒪᓕᕆᔨᒃᑯᓐᓄᑦ.  
 
ᐄ, ᐱᕐᔪᐊᖑᔪᑦ ᑖᒃᑯᐊ ᓄᓇᓖᑦ ᐃᓚᐅᖃᑦᑕᕆᐊ-ᐃᓚᐅᖃᑦᑕᕆᐊᖃᕐᓂᖏᓐᓂᒃ ᓄᓇᓖᑦ ᐃᓗᐊᓂ 
ᐱᕙᓪᓕᐊᓂᐊᖅᑐᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐃᓚᒋᔭᐅᖃᑕᐅᓗᑎᑦ ᐊᖏᕈᑏᑦ ᐃᓗᐊᓂ ᐊᖏᕈᑎᒋᓚᐅᖅᓯᒪᔭᕗᑦ 
ᑲᓇᑕᐅᑉ ᒐᕙᒪᒃᑯᓐᓂ. ᑖᓐᓇ ᓄᓇᓕᓐᓂ ᐊᑐᖅᑕᐅᔪᖅ ᐊᒻᒪᓗ ᑲᑎᒪᔨᕋᓛᑦ ᓴᖅᑭᔮᖅᑎᑕᐅᔪᑦ ᑲᑐᔾᔭᐅᓪᓗᑎᑦ 
ᓴᖅᑭᔮᖅᑎᑕᐅᔪᐃᑦ ᒐᕙᒪᒃᑯᓐᓄᑦ ᑲᓇᑕᐅᓪᓗ ᒐᕙᒪᒃᑯᖏᑦ ᒪᑭᒪᑦᑎᐊᕐᓂᐊᕐᖓᑕ ᑕᒪᒃᑯᐊ ᓄᓇᓖᑦ. 
 
ᑖᓐᓇ ᐆᑦᑑᑎᒋᓗᒍ ᒪᑭᑉᐹᓪᓕᖅᑎᑦᑎᒍᓐᓇᕋᔭᖅᑕᕗᑦ ᐱᐅᖅᓱᐊᕐᓂᕐᒥᒃ ᐆᒻᒪᖅᑯᑎᑐᕐᓂᖅ. ᐊᕙᑎᓕᕆᓂᕐᒧᓪᓗ 
ᑐᕌᖓᔪᑦ ᐊᑐᑦᑎᐊᕈᒪᒍᑦᑎᒃᑯ ᑕᒪᒃᑯᐊ ᓴᓇᕐᕈᑎᑖᕆᓯᒪᔭᕗᑦ. ᐋᖅᑭᒃᓯᔪᓐᓇᕐᒥᔪᒍᑦ ᓲᕐᓗ ᐃᓅᓯᓕᕆᓂᕐᒧᑦ 
ᑐᕌᖓᔪᓂᒃ ᒐᕙᒪᒃᑯᑦ ᐊᒻᒪᓗ ᐃᖅᑲᓇᐃᔭᖅᑏᑦ ᑕᒪᒃᑯᐊ ᓵᙵᓪᓚᕆᒋᐊᖃᕋᑦᑎᒃᑯᑦ.  
 
ᑕᒪᒃᑯᐊ ᐊᑐᕐᓗᑎᒃᑯᑦ ᐊᔾᔨᒌᙱᑦᑐᓂᒃ ᓴᖅᑮᔪᓐᓇᕋᔭᖅᑐᒍᑦ ᐊᒻᒪᓗ ᐱᓕᒻᒪᒃᓴᐃᓗᑕ ᐃᓕᓐᓂᐊᖅᑎᑦᑎᓗᑕᓗ 
ᑐᐊᕕᕐᓇᖅᑐᓕᕆᔨᐅᒐᔭᖅᑐᓂᒃ. ᐸᖅᓴᐃᔨᓂᒃ, ᖃᑦᑎᕆᔨᓂᒃ ᓄᓇᓕᓐᓂ ᑕᐃᒪᐃᑦᑐᖅᑕᖃᐅᒻᒪᑦ 
ᐃᓕᓐᓂᐊᖅᑎᑦᑐᒥᓇᐅᒐᓗᐊᖅ.  
 
ᑖᒃᑯᐊ ᓴᖅᑭᑕᕗᑦ ᑲᑎᒪᔨᕋᓛᖅᑎᒍᑦ ᐊᔾᔨᐅᙱᒻᒪᑕ ᑕᒫᓂ ᓄᓇᕗᒻᒥ ᐊᑐᖃᑦᑕᖅᑕᕗᑦ ᒐᕙᒪᖃᕐᕕᒻᒥ ᐊᓯᖏᓐᓂᒃ 
ᐱᑕᖃᙱᑦᑐᖅ ᐃᓚᐅᑎᑦᑎᓗᐊᖃᑦᑕᙱᒻᒪᑕᓕ ᐃᓄᖕᓂᒃ ᑕᖅᑲᒃᑯᓂᖓᑐᐃᓐᓇᖅ. ᐊᒻᒪᓗ ᑲᑐᔾᔨᖃᑎᒌᓐᓂᕐᒥᒃ 
ᒪᑭᒪᐅᑎᖃᖅᑎᓪᓗᑕ ᐊᑐᓪᓚᕆᑦᑕᕗᑦ ᐊᒻᒪᓗ ᐊᖏᖃᑎ-ᐊᑭᕋᕇᙳᐊᙱᓐᓂᕐᒥᒃ ᒐᕙᒪᖃᖅᑎᓪᓗᑕ ᐃᓐᓇᖅᐳᑦ 
ᐃᓚᐅᑎᖃᑦᑕᖅᑕᕗᑦ ᓯᕗᓂᒃᓴᕗᓪᓗ. 
 
ᑕᒪᔾᔭᐅᑎᓪᓗᒍ ᑖᒃᑯᐊ ᐃᖅᑲᓇᐃᔮᕆᔭᕗᑦ ᑕᐃᒫᑐᐃᓐᓇᖅ ᑕᑯᓐᓇᖅᓴᑦᑕᕆᕙᑎᑦ ᑕᒪᒃᑯᐊᖃᐃ ᐅᖃᐅᓰᑦ 
ᐃᑲᔪᕐᓂᖃᖅᐳᑦ ᐊᒻᒪᓗ ᐊᐱᖅᓱᓕᕈᔅᓯ ᑭᐅᖃᑦᑕᕈᒪᓂᐊᖅᑐᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐸᕋᐅᓐ. ᐃᓵᖓᔪᒧᑦ ᐃᓵᓐᓂᐊᖅᑐᒐᓵᓘᕗᑦ, ᒪᒥᐊᓇᖅ. ᒪᓕᒐᓕᐅᖅᑏᑦ 
ᐃᖅᑲᐃᑎᒍᒪᓪᓗᖏᑦ  

ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖏᓐᓄᑦ ᓂᓪᓕᕆᐊᙵᐅᑎᓂ, 3 ᒥᓂᔅ ᐅᖓᑖᓅᙱᑦᑐᖅ ᓂᓪᓕᕝᕕᖃᕈᓐᓇᕋᔅᓯ. ᒫᓐᓇ 
ᑭᓯᐊᓂ ᐊᑎᖁᑎᖃᙱᓐᓇᒪ ᐊᐱᕆᕗᖓ ᒪᓕᒐᓕᐅᖅᑎᑐᐃᓐᓇᐃᑦ ᓂᓪᓕᕐᕕᖃᕈᒪᒻᒪᖔᑕ ᒥᓂᔅᑕᐅᑉ 
ᐅᖃᐅᓯᕆᕋᑖᖅᑕᖏᓐᓄᑦ. ᒪᓕᒐᓕᐅᖅᑎ. ᐱᑕᖃᙱᑦᑑᖅ? ᐊᓚᕋᓚᒃ. 
 

ᑭᐅᔾᔪᑏᑦ ᐊᖓᔪᖅᑳ ᐸᕋᐅᓐ ᐅᖃᐅᓯᖏᓐᓄᑦ 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑕᑦᑎᐊᕚᓘᒃ. ᓯᕗᓪᓕᕐᒥᒃ, ᑕᐃᒃᑯᐊ ᐅᖃᐅᓯᖏᑦᑕ ᐊᔾᔨᖏᓐᓂᒃ ᐱᔪᒪᒐᓗᐊᖅᖢᖓ 
ᐊᔪᕐᓇᕐᓂᙱᑉᐸᑦ. ᑕᐃᒃᑯᐊ ᐅᖃᐅᓯᖏᑦᑕ. ᐊᒻᒪᓗ ᐅᖃᐅᑎᑐᐃᓐᓇᕐᒥᒃ ᐅᖄᕐᔪᒍᒪᓪᓗᖓ.  
 
ᑖᒃᑯᐊ ᐃᓛᒃ ᑖᒻᓇ ᒥᓂᔅᑕᐅᓕᖅᑎᓪᓗᒍ ᑕᕝᕙᓂ ᑕᐃᒪᐃᑦᑑᒻᒪᑦ ᐱᔭᒃᓴᖏᑦ 
ᐊᒥᓱᕐᔪᐊᕌᓘᓂᖅᐸᐅᖑᖃᑕᐅᔫᔭᖃᑦᑕᕐᒪᑕ ᑕᐃᒪᐃᑦᑐᑦ ᓲᕐᓗ ᓄᓇᓖᑦ ᓱᓇᒃᑯᑖᖃᕆᐊᖃᕐᓂᖏᓐᓄᑦ, ᓄᓇᓖᑦ 
ᒐᕙᒪᐅᔭᕆᐊᖃᕐᓂᖏᓐᓄᑦ, ᓄᓇᓖᑦ ᐃᑉᐱᒋᔭᐅᔭᕆᐊᖃᕐᓂᖏᓐᓄᑦ, ᓄᓇᓖᑦ ᑐᑦᑕᕐᕕᐅᔭᕆᐊᖃᕐᓂᖏᓐᓄᑦ, 
ᑖᒃᑯᓄᖓ ᑖᒃᑯᐊᓗᒃᑖᕌᓗᐃᑦ ᐊᔾᔨᒌᙱᑦᑐᑦ ᐅᖓᑎᒃᑲᓐᓂᐊᓅᒐᓗᐊᖅ ᑖᔅᓱᒧᐊ ᓲᕐᓗ ᐊᑕᐅᓯᕐᒧᑦ 
ᑐᕌᖓᖃᑦᑕᖅᑎᓪᓗᒍ ᐃᑲᔪᖅᑎᖃᕆᐊᖃᕐᓂᖅᐹᖑᓇᓱᒋᓐᓇᖅᖢᓂᓗ ᑮᓇᐅᔭᖃᕆᐊᖃᕐᓂᐹᖑᓐᓇᕋᓱᒋᓐᓇᓲᖑᒻᒪᑦ. 
 
ᓲᕐᓗ ᑐᒃᓯᐊᕐᕕᒃᓴᑑᓪᓗᓂ ᖃᐅᔨᒋᐊᕐᕕᒃᓴᑑᓪᓗᓂ ᒐᕙᒪᒋᔭᐅᔪᓄᑦ ᓄᓇᓕᖕᓄᑦ ᐃᓕᓐᓂᐊᕐᕕᐅᒐᓗᐊᖅᐸᑦ 
ᐃᒥᐊᓗᓕᕆᔨᐅᒐᓗᐊᖅᐸᑕ ᐃᑲᔫᓯᕆᔨᐅᒐᓗᐊᖅᐸᑕ Power House-ᓕᕆᔨᐅᒐᓗᐊᖅᐸᑕ ᑖᒃᑯᐊᑦᓴᐃᓐᓇᐃᑦ 
ᑕᕝᕗᓇᑦᓴᐃᓐᓇᖅ ᓲᕐᓗ ᒐᕙᒪᒋᔭᖏᑦᑎᒍᑦ ᑖᒃᑯᐊ ᐋᖅᑭᐅᒪᑦᑎᐊᓗᒃᑖᕆᐊᖃᓕᖃᑦᑕᕐᒪᑕ ᑖᓐᓇ 
ᖁᔭᓇᖃᑦᑕᖅᑑᒐᓗᐊᖅ ᑕᐃᒪᓐᓇᐃᑦᑑᑎᓪᓗᒍ. ᑖᒃᑯᐊ ᒐᕙᒪᒋᔭᐅᔪᑦ ᓄᓇᓕᖕᓂᑦ ᕼᐊᒻᓚᐅᔪᓂᓛᖅ ᐅᖃᖅᑲᐅᒐᒪ 
ᐅᐊᑦᑎᐊᖅ Premier ᑕᐅᓇᓂ ᐊᐱᖅᓱᒐᒃᓴᐅᑎᓪᓗᒍ ᐃᑲᔪᖅᑕᐅᔭᕆᐊᖃᓪᓚᕆᒐᓱᒋᕙᓪᓕᐊᓕᕋᒃᑭᑦ ᓲᕐᓗ ᐃᓄᐃᑦ 
ᒪᑯᐊ ᓄᓇᓕᖕᓂᑦ ᐊᒥᓱᓐᖑᖅᐸᓪᓕᐊᓪᓚᕆᒃᖢᑎ ᐃᒫᒃ ᐱᐊᓚᔪᐊᓗᖕᒥᒃ ᓱᓇᒃᑯᑖᖃᕆᐊᓖᑦ ᒥᐊᓂᕆᔭᐅᔭᕆᐊᓖᑦ 
ᐊᖅᑯᑎᖃᕆᐊᖃᓕᖅᑐᑦ ᓄᓇᓖᑦ ᐃᒥᖅᑕᕐᕕᒃᓴᖃᑦᑕᕆᐊᖃᓕᖅᑐᖅ ᐋᓐᓂᐊᓗᐊᖅᑕᐃᓕᓂᖅ 
ᑲᒪᒋᔭᐅᔭᕆᐊᖃᓕᖅᑐᑦ ᒪᑯᐊ ᐱᓪᓗᒋᑦ.  
 
ᓄᓇᓖᑦ ᐃᑲᔪᖅᑎᖃᕆᐊᖃᓪᓚᑦᑖᕋᓱᒋᓕᕋᒃᑭᑦ ᖃᐅᔨᒪᔪᖅᔪᐊᖑᓂᕋᖅᑕᐅᔪᓂᑦ ᐃᒫᒃ ᓄᓇᓕᖕᓂᑦ ᒐᕙᒪᕋᓛᓂᒃ 
ᖃᓄᖅ ᐃᓕᖅᑯᓯᒃᓴᖏᓐᓄᑦ ᓯᕗᒧᑦ ᑕᐅᕗᖓ ᑕᐅᑐᖅᑰᖃᑎᖃᕆᐊᖃᕐᓂᕐᒥᒃ ᓄᓇᓖᑦ ᒐᕙᒪᒋᔭᖏᓐᓂᑦ 
ᑕᐃᒪᐃᑦᑑᑎᓪᓗᒍ ᑖᑦᓱᒥᖓ ᐅᖄᖅᔪᒍᒪᖅᑲᐅᔪᖓ. 
 
ᑖᓐᓇ department-ᖑᔪᖅ ᓲᕐᓗ ᒐᕙᒪᒃᑯᑦ ᐊᕕᒃᑐᖅᓯᒪᓂᖏᓐᓂᑦ ᑖᓐᓇᐅᔪᖅ ᐱᓪᓚᕆᐅᓂᖅᐹᖑᔪᒥᒃ 
ᑕᑯᒃᓴᐅᖏᓐᓇᑦᓯᐊᖅᓱᓂ ᐊᑕᔪᒥᒃ ᓲᕐᓗ minister-ᖑᕝᕕᐅᖃᑦᑕᕐᒪᑦ ᑖᓐᓇ ᐃᒃᐱᒋᓛᕆᓪᓗᒍ ᐅᕙᖓ 
ᐅᖃᐅᓯᕆᐊᖅᔪᒍᒪᖅᑲᐅᔭᕋ. ᐅᑯᐊᓕ ᐊᓯᖏᑦ department-ᖑᒐᓗᐊᑦ ᓲᕐᓗ 
ᑕᑯᒃᓴᐅᔪᓐᓃᓚᐅᐱᓪᓚᖃᑦᑕᓲᖑᖕᒪᑦᑕᐅᕙᑦᑎᓐᓂᑦ. ᑖᓐᓇᓕ ᓲᕐᓗ ᒐᕙᒪᐅᔪᖅ ᓄᓇᓕᖕᓄᑦ ᐊᑕᓪᓗᓂ 
ᑕᑯᒃᓴᐅᖏᓐᓇᑦᑎᐊᒻᒪᕆᒃᑑᔭᖅᑎᓪᓗᒍᓕ ᐅᕙᖓᓕ ᑕᐅᑐᓲᕆᒐᒃᑯ.  
 
ᑕᒪᓐᓇ ᐊᐱᖅᑯᑎᒃᓴᖃᐅᕐᕕᒋᓂᐊᖅᑰᕋᒃᑯ ᐅᐊᑦᑎᐊᕈᒃᑲᓐᓂᖅ ᐅᒃᑯᐊᕐᕕᐅᒍᑦᑕ. ᑖᓐᓇ 
ᐅᖃᐅᓯᕆᐊᖅᔪᒍᒪᑐᐃᓐᓇᖅᑲᐅᔭᕋ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒪᓕᒐᓕᐅᖅᑎ ᐊᔪᓐᖏ. ᐃᕝᕕᑦ ᐊᐱᖅᑯᑎᒋᕋᑖᖅᑕᖏᓐᓄᑦ ᑎᓕᔭᒃᓴᖅᑕᖃᕐᒪᖔᑦ 
ᐊᑐᐃᓐᓇᐅᕝᕕᒋᓯᒪᖏᒃᑯᔅᓯ ᐅᖃᐅᓯᕆᕋᑖᖅᑕᖏᓐᓂᑦ ᑖᒃᑯᐊ ᐃᓛᒃ ᑕᑲᓇᓂ ᐃᒃᓯᕚᖅᑐᑦ 
ᐃᓱᒪᖅᓱᕐᕕᖃᖅᑎᑕᐅᓯᒪᓚᐅᕐᒪᑕ ᓴᖅᑮᔪᒪᒍᑎᒃ ᓴᖅᑮᕕᐅᓯᒪᖏᒃᑯᓯ ᐊᑐᐃᓐᓇᖅᑕᖃᔾᔮᖅᑲᐅᖏᑦᑐᖅ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒃᑎᒍᒪᓪᓗᒍ ᑕᕝᕗᖓ ᐊᐱᖅᓱᖅᑕᐅᕕᖕᒧᑦ ᒥᓂᔅᑕᐅᔪᖅ 
ᖁᔭᒋᔪᒪᓪᓗᒍᓗ ᒥᓂᔅᑕᐅᔪᖅ ᐅᖃᐅᓯᕆᕋᑖᖅᑕᖏᓐᓄᑦ ᐊᒃᓱᐊᓗᒃ ᑐᓴᕈᒥᓇᕋᑖᕐᖓᑕ. ᓄᓇᓕᖕᓂᑦ 
ᒐᕙᒪᓕᕆᓂᕐᒧᑦ ᐊᑯᓂ ᐃᖃᓗᒃᑑᑦᑎᐊᒥ 1984ᒥ ᑲᑎᒪᔨᐅᖃᑦᑕᖅᓯᒪᒐᒪ ᕼᐊᒻᓚᒃᑯᓐᓂᑦ ᒪᓕᒐᓕᐅᖅᑎᕈᓚᐅᕐᓇᖓ 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᓄᓇᑦᓯᐊᕐᓗ ᐊᒻᒪᓗ ᒫᑲᒃᑯᑦ ᓄᓇᓕᖕᓂᑦ ᑲᑐᔾᔨᖃᑎᒌᖑᔪᑦ. 
 
2000-ᒥᑦ 2003-ᒧᑦ ᐊᕐᕌᒍᓄᑦ ᑎᓴᒪᓄᑦ ᑖᒃᑯᓄᖓ ᐃᓚᒋᔭᐅᓚᐅᖅᓯᒪᒐᒪ ᓄᓇᕘᙵ ᑲᑐᔾᔨᖃᑎᒌᖏᓐᓄᑦ. 
ᐊᒃᓱᕈᕐᓇᖅᑐᕈᓘᖃᑦᑕᖅᓯᒪᒐᓗᐊᖅᑐᓂ ᑕᐃᒃᑯᐊ  

ᐊᕐᕌᒍᑕᒫᓪᓗ ᑲᑎᒪᕕᒃᔪᐊᖅᑎᑕᐅᕙᒃᑐᑎᒃ 30-40ᖏᓐᓂᑦ ᐱᖁᔨᕗᖔᕈᑎᓂᑦ ᓴᖅᑮᓱᖑᓪᓗᑎᒃ 
ᓄᓇᓕᖕᓂᖔᖅᑐᑎᒃ ᐊᒻᒪᓗ ᑐᓂᔭᐅᓂᐊᖅᑐᑎᒃ ᓄᓇᕗᑦ ᒐᕙᒪᒃᑯᓐᓄᑦ ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓄᑦ.  
 
ᑲᑎᒪᖃᑕᐅᓚᐅᖅᓯᒪᖕᒥᒐᒪ ᐃᖃᓗᒃᑑᑦᑎᐊᒥ ᑕᖅᑭᐅᓚᐅᖅᑐᒦᓛᒃ ᐱᖃᑕᐅᓚᐅᕋᒪ ᐊᒻᒪ ᑕᐃᒃᑯᐊ ᒪᐃᔭᐅᔪᑦ 
ᐃᓱᒫᓗᒍᑎᖃᑦᑎᐊᕐᒪᑕ ᑭᓯᐊᓂ ᐱᓕᕆᖃᑎᒌᑦᑎᐊᖃᑦᑕᓕᕐᒪᑕ ᐊᒻᒪᓗ ᑖᒃᑯᐊ ᒥᓂᔅᑕᐅᔪᕐᓗ 
ᑕᐃᑲᓃᓚᐅᖅᓯᒪᖕᒥᖕᒪᑕ ᑕᒪᒃᑯᓂᖓ.  
 
ᐊᒻᒪᓗ ᐊᕐᕌᒍᑕᒫᑦ ᑖᒃᑯᐊ ᓴᖅᑭᑉᐸᓕᕐᖓᑕ ᐱᖁᔨᕗᖔᕈᑕᐅᔪᑦ ᑕᐃᒪ ᐅᓇ ᓇᓗᓇᐃᖅᓯᔾᔪᑕᐅᕗᖅ. ᑖᒃᑯᐊ 
ᑲᑎᒪᔨᐅᔪᑦ ᑲᒪᑦᑎᐊᕐᓂᖅᓴᐅᖃᑦᑕᓕᕐᖓᑕ ᓄᓇᓕᖕᓂᑦ ᓯᕗᓕᖅᑎᐅᔪᓂᑦ ᑲᑐᔾᔨᖃᑎᒌᖑᔪᑦ. 
 
ᐅᒃᐱᕈᓱᑦᑎᐊᖅᑐᖓᓗ ᑕᒪᒃᑯᐊ ᖃᕿᐊᖅᓯᔪᐊᓗᑐᐃᓐᓇᐅᒐᔭᖏᑦᑑᒐᓗᐊᑦ ᐱᓕᕆᖃᑎᒌᑦᑎᐊᕐᓂᖅᓴᐅᒍᓐᓇᕋᔭᖅᑐᑦ 
ᐅᖃᖃᑎᖃᖃᑦᑕᕈᑎᒃ ᑭᐅᖃᑦᑕᕐᓗᑎᓪᓗ ᐊᒻᒪᓗ ᑕᐃᒪᐃᓕᐅᕐᓂᖅᓴᐅᖃᑦᑕᓕᕐᖓᑕ ᐊᕐᕌᒎᔪᓂᒃ ᐊᒥᓲᔪᓂᒃ. ᐃᕝᕕᑦ 
ᓯᕗᓕᖅᑎᒋᓚᐅᖅᑕᐃᓪᓗ ᑭᖑᕝᕕᓚᐅᖅᓯᒪᔭᐃᑦ-ᑎᑦ ᑕᒪᔅᓱᒧᖓ ᐱᓕᕆᓯᒪᑦᑎᐊᕐᖓᑕ. ᐊᒻᒪᓗ ᐃᓚᖏᑦ 
ᐊᔅᓱᕈᕐᓇᑐᒻᒪᕆᐊᓘᒐᓗᐊᖅᑎᓪᓗᒋᑦ. 
 
ᑮᓇᐅᔭᖅᑐᕆᐊᑐᔪᒻᒪᕆᐊᓘᑎᓪᓗᒋᓪᓗ ᐃᑲᔪᖅᑕᐅᒍᒪᔾᔪᑎᒋᖃᑦᑕᖅᑕᖏᑦ. ᑖᒃᑯᐊ ᒥᓂᔅᑕᐃᔪᑦ ᐃᓛᒃ 
ᐃᖅᑲᓇᐃᔭᖅᑎᒋᔭᖏᓪᓗ ᐱᕙᓪᓕᐊᓯᒪᑦᑎᐊᕐᓂᐊᕐᖓᑕ-ᑑᔮᕐᒪᑕ ᓯᕗᓂᑦᑎᓐᓂ ᐊᒡᒋᖅᑐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒪᓕᒐᓕᐅᖅᑎᑐᐃᓐᓇᐃᑦ ᓂᓪᓕᕐᕕᖃᕈᒪᔪᖃᕐᓂᖅᑲᑕ 
ᐊᐱᕆᓱᖓᖅᑯᖓ ᐱᑕᖃᒃᑲᓂᕐᒪᖔᑦ. ᐱᑕᖃᒃᑲᓂᙱᑦᑑᖅ? ᖁᔭᓐᓇᒦᒃ.  
 
ᒪᓕᒐᓕᐅᖅᑏᓐᓇᐃᑦ ᓇᓗᓇᐃᖅᓯᕕᒋᖅᑳᕈᒪᓪᓗᒋᑦ ᑲᑎᓪᓗᒋᑦ 20-ᐅᖑᓱᒻᒪᑕ ᐊᐱᖅᑯᑎᒋᔪᓐᓇᖅᑕᓯ ᑖᒃᑯᓄᖓ 
ᒥᓂᔅᑕᐅᔪᓄᑦ. ᐊᒻᒪᓗ ᖃᐅᔨᒪᒋᐊᒃᑲᓂᕐᓂᐊᖅᑯᓯ ᐃᓱᒪᖅᓱᕐᓂᐊᕋᔅᓯ ᑖᒃᑯᐊ ᐊᐱᖅᑯᑎᒃᓴᓯ ᐊᑕᐅᓯᕐᒧᑦ 
ᓄᖑᒍᒪᒍᔅᓯᐅᒃ ᐅᕝᕙᓘᓐᓃᑦ ᐊᒡᒍᕈᒪᒍᔅᓯᐅᒃ ᒥᓂᔅᑕᓕᒫᓄᑦ. 
 
ᒪᓕᒐᓕᐅᖅᑏᓪᓕ ᓂᕆᐅᒋᔭᐅᔾᔮᙱᑦᑐᑦ ᓄᖒᑦᑎᑦᑕᐅᑎᒋᓇᓱᓐᓂᐊᕆᐊᖏᑕ ᐊᑕᐅᑦᑎᒃᑯᑦ ᑭᖑᓕᕇᓂᑦ. ᑖᒃᑯᐊ 
ᐃᓱᒪᖅᓱᓂᐊᖅᑐᑦ ᐅᐊᑦᑎᐊᕈᒃᑲᓐᓂᕐᒧᑦ ᐊᒥᐊᒃᑯᖏᑦ ᐊᐱᖅᑯᑎᒋᒃᑲᓐᓂᕈᒪᓐᓂᕈᓂᒋᑦ. ᒫᓐᓇ ᐊᐱᕆᓕᖅᑯᖓ 
ᐊᐱᖅᑯᑎᓕᒃᓴᓕᑦᑕᖃᕐᒪᖔᑦ ᒥᓂᔅᑕᒧᑦ ᐃᓕᔅᓯ ᓵᖓᓃᑦᑐᒧᑦ. ᑰᓕ. 
 

ᐊᖓᔪᖅᑳ ᐸᕋᐅᓐᒧᑦ ᐊᐱᖅᑯᑏᑦ 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓱᓕ ᓈᓴᐅᑎᓕᒃ 1 ᑐᓴᖅᓴᐅᑦᑎᐊᙱᕈᔪᐃᓐᓇᕐᒪᑦ ᐃᒻᒪᖃ ᐅᓐᓄᒃ 
ᐱᓕᕆᐊᖑᒃᑲᓐᓂᖅᐸᑦ ᐱᐅᓇᔭᖅᑐᖅ. ᒥᓂᔅᑕ ᖁᔭᓐᓇᒦ ᑕᒫᓃᒃᑲᕕᑦ, ᑐᙵᓱᑦᑎᐊᕆᑦ.  
 
ᒪᕐᕉᓐᓂᒃ ᐊᐱᕆᔪᒪᔮᖅᖢᖓ ᑐᑭᓯᐅᒍᒪᔭᕋᓗᐊᕋᐃᓐᓇ ᑕᐃᒃᑯᐊ ᖃᐅᔨᒪᒐᓗᐊᖅᑐᖓ ᓄᓇᑦᑎᓐᓂ ᓇᒻᒥᓂᖃᖅᑐᑦ 
ᐃᑲᔫᑏᑦ ᐊᑐᐊᒐᖓᑦ ᑕᐃᑦᓱᒪᑉ ᐱᕙᓪᓕᐊᔪᓕᕆᔨᒃᑯᓐᓄᑦ ᐱᓕᕆᐊᖑᖕᒪᑦ ᑭᓯᐊᓂ ᐊᑐᐊᒐᓕᕆᔨᒃᑯᑦ 
ᐱᓕᕆᐊᕆᖅᑰᒻᒪᒍ ᓄᓇᓕᓐᓂ ᒐᕙᒪᓄᓪᓗ ᐱᔨᑦᑎᕋᖅᑎᒃᑯᑦ ᐊᑐᓕᖅᑎᖃᑦᑕᕐᒪᒍᑦ. 

ᓇᒻᒥᓂᖃᖅᑐᓄᑦ ᐊᑐᐊᒐᖅ ᑳᓐᑐᕌᒃᑦ-ᓕᒫᓄᑦ ᐊᑦᑕᑕᖅᑎᒐᓱᐊᖅᖢᒋᑦ ᒪᓕᑦᑕᐅᖁᓪᓗᒋᑦ ᐃᓄᐃᑦ ᓴᓇᔭᐅᒃᓴᖏᑦ 
ᓴᓇᔪᓐᓇᖅᑐᓪᓗ ᐊᒥᓲᓂᖅᓴᙳᖁᓪᓗᒋᑦ ᐃᓄᐃᑦ. ᒥᓂᔅᑕ ᑐᓴᖅᑎᑕᐅᓯᒪᔪᒍᓪᓕ ᐊᒥᓱᓄᑦ ᓄᓇᑦᑎᓐᓂ 
ᓇᒻᒥᓂᖃᖅᑐᓄᑦ ᐃᑲᔫᑎ ᐊᑐᐊᒐᖓᑦ ᐱᔾᔪᑎᒋᓪᓗᒍ ᑕᐃᒃᑯᐊ ᐃᓅᙱᑦᑐᑦ ᑳᓐᑐᕌᒃᑦ-ᑦᑐᑦ 
ᐊᑭᑦᑐᖅᑐᐊᓘᓂᕋᐃᖃᑦᑕᓕᕐᒪᑕ ᐱᓕᕆᐊᕐᒥᓐᓂᒃ. ᐃᒫᒃ ᑐᑭᓯᖃᑦᑕᕋᒃᑭᑦ ᑕᐃᒪᐃᓕᕌᖓᑕ ᐅᓇ, ᐅᓇ ᐊᑐᐊᒐᖅ 
ᐊᑭᑦᑐᖅᑎᕆᑐᐃᓐᓇᖅᑰᖅᑐᖅᖢᑎᒃ ᑕᐃᒪᐃᓕᐅᖃᑦᑕᕐᒪᑕ ᐅᕙᖓ ᓱᓕᓇᓱᒋᖃᑦᑕᙱᑦᑕᕋ 
ᐃᖅᑲᓇᐃᔮᖅᑖᖅᑎᑦᑎᖃᑦᑕᕈᒪᙱᑐᐃᓐᓇᕐᒪᑕ ᐃᓄᓐᓂᒃ ᑕᐃᒪᐃᓕᖃᑦᑕᖅᑰᕐᒪᑕ. 
 

ᑖᓐᓇᖃᐃ ᒥᓂᔅᑕ ᑐᓴᖅᑎᑕᐅᓯᒪᒐᓚᑉᐱᑦ ᑖᓐᓇ ᐃᓱᐊᕆᔭᐅᙱᓐᓂᖓ ᑳᓐᑐᕌᒃᑦ-ᑐᓂᒃ ᑐᓴᖃᑦᑕᕐᒪᖔᖅᐱᑦ ᐊᒻᒪ 
ᐋᖅᑭᒋᐊᒃᑲᓐᓂᕈᑎᒃᓴᓂᒃ ᐊᑐᓕᖁᔨᓯᒪᓕᖅᐱᖅᑲᐃ ᐱᕙᓪᓕᐊᔪᓕᕆᔨᒃᑯᓐᓄᑦ ᑖᓐᓇ ᖃᓄᖅ 
ᓈᓚᑦᑕᐅᑦᑎᐊᖏᓐᓇᖁᓪᓗᒍ ᓄᓇᑦᑎᓐᓂ ᓇᒻᒥᓂᖃᖅᑐᓄᑦ ᐃᑲᔫᑎ ᐊᑐᐊᒐᖓᑦ ᐱᐅᒋᒐᒃᑯᓕ ᐃᓄᓐᓂᒃ 
ᐊᒥᓲᓂᖅᓴᓂᒃ ᓴᓇᖁᔨᓂᖓᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ. 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᓯᕗᓪᓕᕐᒥᒃ ᐅᖃᕈᒪᑉᓗᖓ ᑕᐃᒃᑯᐊ ᐊᔾᔨᒌᓂᒃ 
ᐱᑖᕆᐊᖃᖅᑲᐅᔫᒐᓗᐊᖅ ᓱᒻᒪᒃᑭᐊᖅ ᐱᑖᙱᓚᑦ ᑕᐃᓐᓇ ᐃᓐᓇ ᐱᔪᒪᖅᑲᐅᒻᒪᑦ ᐱᑖᖅᑎᓂᐊᖅᐸᕋ ᑕᐃᒃᑯᐊ 
ᐅᖃᐅᓯᕆᖅᑲᐅᔭᒪ ᐊᔾᔨᖏᓐᓂᒃ ᑖᓐᓇ ᓇᓗᓇᐃᖅᑳᖅᑕᕋ.  
 

ᑕᐃᓐᓇᓕ ᑲᑎᒪᔨᐅᖃᑎᒪ ᐅᖃᐅᓯᕆᔭᖓᑦ ᓄᓇᑦᑎᓐᓂ ᓇᒻᒥᓂᖃᖅᑐᑦ ᐃᑲᔫᑎᖏᑕ ᐊᑐᐊᒐᖓᑦ ᒥᒃᓵᓄᑦ ᑕᕝᕙᓂ 
ᓄᓇᓕᓐᓂ ᒐᕙᒪᓄᓪᓗ ᐱᔨᑦᑎᖅᑎᓄᑦ ᒥᓂᔅᑕᐅᑎᓪᓗᖓ ᐅᖃᐅᓯᐅᓚᐅᖅᓯᒪᙱᑦᑐᖅ ᐃᓱᐊᕆᔭᐅᙱᑦᓱᓂ 
ᒪᓕᑦᑕᐅᑦᑎᐊᕋᓱᐊᑐᐃᓐᓇᖅᑐᖅ ᐊᒻᒪ ᐊᖏᖃᑎᒋᑦᓯᐊᖅᑕᕋ ᐊᒻᒪ ᓄᓇᕗᑉ ᐃᓗᐊᓂ ᐊᑑᑎᓪᓚᕆᐅᒻᒪᑦ ᑖᒃᑯᓄᖓ 
ᐃᓄᓐᓄᑦ ᐊᒥᓲᓂᖅᓴᐃᑦ ᓴᓇᖁᔭᐅᖃᑦᑕᖅᑎᓪᓗᒋᑦ ᑕᕝᕘᓇ ᐃᓱᐊᕆᔭᐅᓪᓚᕆᑦᑐᕐᓕ ᐅᕙᑦᑎᓐᓄᑦ ᓄᓇᓕᓐᓂ 
ᒐᔭᒪᓄᓪᓗ ᐱᔨᑦᑎᕋᖅᑎᓄᑦ ᐊᒻᒪ ᒪᓕᑦᓯᐊᖅᑕᕗᑦ ᑕᐃᒃᑯᐊᓗ ᓴᓇᔨᒃᑲ ᑖᒃᑯᓂᖓ ᑕᑯᓇᓱᐊᕇᓐᓇᖃᑦᑕᖅᑐᑦ 
ᐊᑐᖅᑕᐅᑦᓯᐊᕋᓗᐊᕐᒪᖔᑦ ᐊᒻᒪ ᓈᓴᐃᖃᑦᑕᖅᖢᑎᑦ ᖃᑉᓯᐅᒻᒪᖔᑕ ᑕᐃᒃᑯᐊ ᑳᓐᑐᕌᒃᑦ-ᕈᔪᓐᓂ ᓇᓂᑐᐃᓐᓇᖅ 
ᓴᓇᔪᑦ. ᑖᒃᑯᓄᖓ ᓄᓇᑦᑎᓐᓂ ᓇᒻᒥᓂᖃᖅᑐᑦ ᐃᑲᔫᑎ ᐱᖁᔭᖓᓂᒃ ᐊᑐᑦᓯᐊᕋᓗᐊᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐸᕋᐅᓐ. ᑖᓐᓇ ᒪᓕᒐᓕᐅᕐᑎᐅᖃᑎᒐ ᑰᓕ ᐅᓇ ᐊᐱᖅᑯᑎᒋᓂᐊᖅᑲᐅᔭᖏᓐᓄᑦ 
ᐊᐃᑉᐸᖓ ᐊᐱᕆᑎᓐᓂᐊᕋᒃᑯ. ᐊᑏᒎᖅ? 
 

ᑰᓕ: ᖁᔭᓐᓇᒦᒃ. 18, 19ᖏᓐᓈᓘᒻᒪᑕ, 18ᑐᐃᓐᓇᐅᓚᐅᕐᒪᑕ ᑕᐃᒪ. ᓈᓴᕐᑕᐅᔪᒃᓴᐅᒐᓗᐊᕐᐳᑦ ᑕᐃᒪ ᐃᓚᐃᑎᒍᑦ 
ᐳᐃᒍᖃᑦᑕᓚᖓᒐᑦᑕ.  
 

ᐅᓇᓕ ᐊᐱᖅᑯᑎᒋᒃᑲᓐᓂᕈᒪᔭᕋ ᒥᓂᔅᑕ ᐸᕋᐅᓐᒧᑦ: ᑕᐃᒃᑯᐊ ᐅᑭᐊᖅ, ᐊᕐᕌᓂ ᖃᐅᔨᓚᐅᕐᓯᒪᔭᑎᑦ ᑕᐃᒃᑯᐊ ᐅᖅᓱᑦ 
ᐱᐅᔫᓐᖏᑐᓪᓘᕝᕙ. ᐊᖑᓇᓱᒃᑎᑦ ᐊᒃᓱᐊᓗᒋᔭᖃᕈᓐᓃᓚᐅᕐᒪᑕ ᑲᖏᖅᖠᓂᕐᒥ. ᐅᖓᓯᒃᑐᒧᓪᓗ 
ᐃᖏᕐᕋᔪᓐᓇᐃᓕᐅᖃᓪᓚᕆᓕᓚᐅᕐᖢᑎᒃ ᑐᒃᑐᖃᓐᖏᑦᑐᐊᓘᓕᓚᐅᕐᓯᒪᒐᑦᑕ. ᓯᖁᒥᔾᔪᑎᖃᑦᑕᕐᑐᑦ ᓱᓕ ᒫᓐᓇᒧᑦ 
ᑎᑭᑦᖢᒋᑦ ᐊᑭᓕᕐᑕᐅᓯᒪᓐᖏᒻᒪᑕ. ᓯᐊᓪᑯᑦ ᒫᓂᖃᐃ ᐊᒃᓱᖏᒻᒪᕆᐊᓗᒻᒧᑦ ᐊᖏᖅᑕᐅᓗᑎᒃ ᑭᓯᐊᓂ, 
complicated, ᐃᒪᓐᓇᒻᒪᕆᐊᓗᒃ ᐱᔭᕆᑐᔪᒃᑰᕐᓗᑎᒃ ᑭᓯᐊᓂᐅᓂᖓᓄᑦ ᐃᓄᐃᑦ ᓴᐱᓕᑐᐃᓐᓇᖃᑦᑕᕐᒪᑕ. 
ᑕᐃᒃᑯᐊᓕᖃᐃ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᒃᓯᕋᕐᑎᒃᑯᓐᓄᓪᓗ ᖁᔭᓇᕈᓘᕐᑕᐅᑐᐃᓐᓇᕐᐸᑦ 
ᐃᑲᔪᕐᑕᐅᔾᔮᕈᓐᓃᕐᐳᖅᑲᐃ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᐸᕋᐅᓐ. 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑎᒪᔨᐅᖃᑎᒪ ᐅᖃᐅᓯᕆᔮ 
ᓇᓗᓇᐃᑦᓯᐊᕋᓱᓐᓂᐊᕐᐸᕋ. ᒪᕐᕈᐃᖓᓚᐅᕐᒪᑕᐃᒃᑯᐊ ᐃᑲᔫᑎᒃᓴᑦ, ᐱᖃᑖ, ᑕᐃᒃᑯᓄᖓ 5 ᐱᓕᐊᒃᓯᓄᑦ, 
ᐊᓂᒍᓚᐅᕐᑐᖅ ᑕᐃᓐᓇ. ᐊᒻᒪ ᐱᖃᑖ ᑕᐃᒃᑯᓄᖓ ᐃᑯᒪᓂᒃ ᓱᕋᒃᓯᒪᔪᓂᓪᓗᓐᓂᑦ, ᖃᓄᐃᓕᑲᓪᓚᓚᐅᕐᓂᖅᐸᑕ 
ᐅᖅᓱᐊᓗᒃ ᐱᔾᔪᑕᐅᓪᓗᓂ, ᖃᐅᔨᓴᐃᓚᐅᕐᓯᒪᑕ.  
 

ᐊᒻᒪ ᐅᕙᒍᑦ CGS-ᖑᔪᒍᑦ ᐊᖅᑯᑕᐅᑐᐃᓐᓇᓚᐅᕋᑉᑕ ᑕᐃᒃᑯᓄᖓ ᓯᐅᓪᑯᓐᓄᑦ. ᑕᐃᒃᑯᐊ ᓯᐅᓪᑯᑦ ᓄᓇᓂᑦ 
ᒪᑳᓂᖃᐅᕐᓱᑎᒃ, ᐃᒃᔅᐳᑦᖃᐅᕐᓱᑎᒃ, ᑕᒪᒃᑯᐊ ᖃᐅᔨᓴᕐᑎᑦᓯᐊᖏᑦ ᐃᓚᐅᑎᕐᓗᕆᑦ, ᐅᕙᒍᓪᓕ ᕼᐊ ᓲᕐᓗ 
ᐅᖃᖅᑎᑐᐃᓐᓇᐅᓪᓗᑕ, ᐊᖅᑯᑕᐅᓚᐅᕐᓯᒪᒐᑦᑕ. ᑕᐃᓐᓇ ᖃᐅᔨᔭᐅᓚᐅᕐᑐᖅ ᑕᐃᕗᓚᐅᕆᓱᕆᔭᕋᓗᐊᕋᐃᓐᓇ 
ᑕᕝᕗᖓ ᐃᓪᓗᒧᑦ ᐅᕗᖓ ᐃᓗᐊᓄᑦ. ᑖᓐᓇ ᐃᓱᒪᖅᑰᔨᕋᓗᐊᕋᒪ ᑖᓐᓇ ᓴᖅᑭᑎᓚᐅᖅᑰᕋᓗᐊᕋᒃᑯ ᖃᓄᐃᓐᓂᖏᑦ 
ᐅᓂᒃᑳᕐᑕᐅᓂᖏᑦ ᐱᔾᔪᑎᒋᕝᓗᕈ. ᐊᒻᒪ ᐃᑉᐱᒋᖃᑎᒋᑦᓯᐊᕐᑕᕋ ᓲᖃᐃᒻᒪ ᓄᓇᕗᑦᒥᐅᑕᐅᒻᒥᒐᒪ ᐊᒻᒪ ᑖᒃᑯᐊᑦᑕᐅᖅ 
ᓄᓇᓖᑦᑕᐅᖅ ᐃᑉᐱᒋᖃᑎᒋᑦᓯᐊᕋᓗᐊᕆᓪᓗᒋᑦ ᐱᖁᔮᓗᓐᓂᒃ.  
 

ᐱᖁᔭᐃᑦ ᐅᖃᐅᓯᐅᖃᑦᑕᕐᒪᑕ ᐱᖁᔮᓗᓐᓄᑦᑕᐅᖅ ᓴᐅᔭᐅᖃᑦᑕᕐᒥᒐᑦᑕ ᑕᕝᕘᓇ ᐊᑲᐅᒋᓐᖏᒃᑲᓗᐊᕐᓱᒍ, ᑭᓯᐊᓂ 
ᑕᐃᒃᑯᐊ ᖃᐅᔨᓚᐅᕐᒪᑕ ᐃᒃᔅᐳᑦᖑᔪᑦ ᐊᒻᒪ ᒪᑳᓂᒃᖑᔪᑦ ᓯᐅᓪᑯᓐᓂ. ᑕᐃᒃᑯᓂᖓ ᐅᓂᒃᑲᐅᓯᖃᕐᑎᓪᓗᒋᑦ ᐃᒪᓐᓇ 

ᑐᓴᓚᐅᕐᓯᒪᔭᒃᑲᓕ, ᑕᕝᕗᖓ ᐅᓂᒃᑲᐅᓯᕆᓚᐅᖅᑰᕐᑕᕋᓗᐊᒃᑲ. ᐃᓛᒃ ᑖᓐᓇ ᐅᓂᒃᑳᒐᖅ ᑕᐃᕗᓚᐅᖅᓯᒪᖅᑰᕋᓗᐊᕋᒃᑯ 
ᐃᒪᓐᓇᐃᓕᖓᔪᖅ, ᑕᒪᕐᒥᒎᖅ ᑕᐃᒃᑯᐊ ᖃᐅᔨᓴᕐᑕᐅᓚᐅᕐᑐᑦ ᐱᐊᓂᒃᑕᐅᑦᓯᐊᓚᐅᕐᑐᑦ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒫᓐᓇ ᐃᓇᒃᓯᑲᓚᐅᕐᓂᐊᕋᒪ ᐊᐱᖅᓱᕈᒪᔪᓂᒃ ᑖᑦᓱᒧᖓ ᒥᓂᔅᑕᒧᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ.  
 
ᒥᓂᔅᑕᐅᔫᖅ ᓇᓗᓇᐃᕐᓯᒋᐊᕈᓐᓇᖅᑲ ᖃᓄᖅ ᑕᕝᕙᓂ ᐱᓕᕆᕕᖓᓂ, ᖃᓄᕐᖏᓛᖅ ᐃᖅᑲᓇᐃᔭᖃᑎᖏᓐᓄᓪᓗ 
ᖃᓄᖅ ᓯᕗᓕᕐᑎᐅᒋᐊᑐᖃᑦᑕᕐᒪᖔᑦ ᑕᕝᕙᓂ ᐱᓕᕆᕕᒋᔭᖓᓂ. ᖁᔭᓐᓇᒦᒃ, ᒥᓂᔅᑐᕐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐃᓛᒃ ᖁᔭᓐᓇᒦᖔᖅ ᐊᒻᒪ ᖁᔭᓐᓇᒦᒃ ᐊᐱᖅᓱᕐᒪᑦ ᐊᐱᖅᑯᑎᒋᔪᒪᔭᒥᓂ 
ᐃᓱᒪᖅᓱᕐᒪᑦᑕᐅᖅ ᐊᐱᕆᔪᒪᔭᒥᓂ.  
 
ᑕᐃᒪ ᐊᑯᓂᑲᓪᓚᒃ ᒥᕗᓕᕐᑎᐅᖃᑦᑕᕐᓯᒪᒐᒪ ᓇᒥᑐᐃᓐᓇᖅ ᐊᒻᒪ ᐊᑐᑦᓯᐊᕆᐊᖃᑦᑕᕐᓱᕈ. ᑕᕝᕙᓂ ᓄᓇᓖᑦ 
ᒐᕙᒪᓕᕆᔨᖏᑦ ᐱᔨᒃᓯᕐᑎᒃᑯᖏᓐᓂᓗ ᓯᕗᓕᕐᑎᐅᓕᕐᑎᓪᓗᖓ ᑕᐃᒃᑯᐊ ᐅᖃᓕᒪᖃᑎᒋᑦᓯᐊᖃᑦᑕᕐᑕᒃᑲ ᐊᒻᒪᓗ 
ᑎᓕᑦᑕᐃᓕᓐᖏᑦᓯᐊᑦ. ᖃᐅᔨᓇᖃᑦᑕᕐᒪᑦ ᐃᓛᓐᓂᒃᑯᑦ ᐃᓱᒪᑖᕐᓚᐱᐊᓚᓪᓚᒃᓱᓂ, ᓲᕐᓗ ᐃᓚᖏᑦ 
ᐃᔨᕋᕐᑐᐃᓕᖃᑦᑕᕐᒪᑕ ᐅᕝᕙᓘᓐᓃᑦ ᓴᐱᓕᖃᑦᑕᕐᑑᔭᕐᑐᑎᒃ ᑕᐃᒪᓐᓇ, ᑕᑯᖃᑦᑕᕐᓯᒪᒐᒪ. ᑭᓯᐊᓂ ᐃᒪᓐᓇᐃᑦᑐᓂᒃ 
ᐱᓕᕆᖃᑎᖃᑦᓯᐊᖃᑦᑕᕈᒪᔪᖓ ᑖᒃᑯᓂᖓ ᓴᓇᔨᖁᑎᒋᔭᓐᓂᒃ ᐅᒃᑯᐃᖔᑦᓯᐊᕐᓗᑎᒃ ᐅᕙᓐᓄᑦ ᐊᒻᒪᓗ ᐅᕙᖓᑕᐅᖅ 
ᐅᒃᑯᐃᖔᑦᓯᐊᕐᕕᒋᓗᕆᓐ ᐱᑦᑎᐊᕐᓗᒋᑦ. ᑕᒃᑯᓴᐅᔪᒥ ᐱᓕᕆᑐᐊᕋᒪ. 
 
ᑕᐃᒃᑯᐊᓗ ᓴᓇᔨᒃᑲ ᐅᕙᓐᓂ ᐃᑉᐱᒍᓱᑦᑎᐊᕐᓗᓂ ᐊᒻᒪᓗ ᐅᕙᖓ ᐅᑉᐱᒋᑦᑎᐊᕐᓗᒋᑦ, ᐃᑉᐱᒋᖃᑎᒌᑦᑎᐊᕐᓗᑕ 
ᓱᓇᑐᐃᓐᓇᕐᓂᑦ ᐃᔨᕋᖅᑐᖏᓪᓗᑕ ᑕᑯᒃᓴᐅᑎᐊᕐᓗᕆᓐ ᒪᓕᑦᑕᐅᑎᐊᕐᓂᖅᓴᐅᓂᐊᕋᒪ. ᑕᒪᓐᓇ ᐃᓱᒪᑕᐅᓂᖅ 
ᐱᓪᓚᕆᐊᓘᒻᒪᑦ ᐱᓪᓚᕆᐅᑎᓪᓗᒍ ᒪᓕᑦᑕᐅᑦᑎᐊᕈᒥᓇᕐᒪᑦ ᐊᒻᒪᓗ ᓲᕐᓗ ᐱᑦᑎᐊᖏᓐᓂᕈᒪ 
ᖃᐅᔨᑎᑕᐅᖃᑦᑕᕈᒪᒐᓗᐊᖅᐱᖓ ᑭᓯᐊᓂ ᐅᓪᓗᒥᒧᑦ ᑎᑭᒃᑐᒍ ᓴᓇᔨᒋᔭᒃᑲ ᓈᓚᑦᑎᐊᖅᑐᓐ ᐃᖏᕋᑎᑦᑎᑎᐊᖅᑐᑦ 
ᐱᓕᕆᑦᑎᐊᖅᑐᓐ ᓯᕗᒧᐊᖅᑎᑎᐊᖅᑐᓪᓗ. ᑕᐃᒪᑕ ᓄᓇᓖᑦ ᐊᔾᔨᒌᑦᑐᒥᑦ ᑐᓂᖃᑦᑕᕈᐊᕋᒃᑭᑦ ᑖᒃᑯᓂᖓ ᐱᓕᕆᐊᑦᑕ 
ᒥᒃᓵᓄᑦ. 
 
ᐃᓛᓐᓂ ᖁᕕᐊᓱᐃᓐᓇᖃᑦᑕᔮᖏᑦᑐᑦ ᖃᐅᔨᒪᔪᖓ ᓲᖃᐃ ᓱᓇᑐᐃᓐᓇᐃᑦ ᐃᓛᓐᓂᒃᑯᑦ ᖁᕕᐊᓇᖅᑐᑦ 
ᖁᕕᐊᓇᖏᑐᓪᓗ ᐊᑯᓪᓕᕇᓕᖃᑦᑕᕐᒪᑕ ᑕᒪᓐᓇ ᐊᑐᖃᑦᑕᕐᓂᑯᒋᒐᑦᑎᒍ ᖃᐅᔨᒪᒐᑦᑕ ᐊᒻᒪᓗ 
ᖁᕕᐊᓱᑦᑎᑎᔪᐃᓐᓇᔪᓇᔮᖏᑦᑐᑕ ᓄᓇᕗᒻᒥᐅᓂᑦ ᑕᒪᐃᓐᓂᑦ ᐃᓚᖏᓐᓂ ᐋᒃᑲᐅᒐᓗᐊᖅ ᑕᐃᒪᓐᓇᐃᑎᓪᓗᒍ 
ᐊᒃᓱᕈᕐᓇᖅᓯᖃᑦᑕᖅᑐᖅ ᐊᒃᓱᕈᓐᓇᑐᓪᓗ ᐊᒃᓱᕈᓐᓇᖏᑦᑐᓪᓗ ᑕᐃᒪᐅᖃᑦᑕᖅᑐᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑖ ᑭᐅᔪᐊᓐᓅᒐᕕᓇᓯᑦ.  
 
ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗᑦᑕᐅᖅ ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᒌᓐᓂᖏᑦ ᐊᒃᓱᐊᓗᒃ ᐱᒻᒪᕆᐅᒻᒪᑕ 90-
ᐳᓴᓪᓗᐊᖏᑦ ᑮᓇᐅᔭᖅᑖᕆᖃᑦᑕᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᓯᒪᖃᑦᑕᕐᒪᑕᐃᓛᒃ ᑲᓇᑕᓕᒫᒧᑦ ᑐᕌᖓᓪᓗᑎ 
ᐱᓕᕆᓪᔪᑎᒃᓴᐃᑦ ᑕᒪᒃᑯᐊ ᐃᓛᓐᓂᑯᓪᓕ ᐃᑲᔪᖅᑐᐃᔾᔪᑐᐃᔪᑎᐅᓪᓗᑎ ᐅᕙᑦᑎᓐᓄᑦ ᐅᕙᑦᑎᓄᓪᓗ ᐃᑲᔪᓗᐊᕈᑎ 
ᐃᓚᖏᓪᓗ ᑮᓇᐅᔭᖅᑖᖅᑎᑕᐅᖏᓗᐊᕌᒃᔪᒐᐃᒻᒪᑕ. 

ᑕᐃᒪᓕ ᓇᓗᓇᐃᖅᓯᔪᓐᓇᕐᐲᑦ ᐊᑕᐅᓯᕐᒥᑦ ᒪᕐᕉᓂᓪᓘᓐᓃᑦ ᓯᕗᒧᐊᖅᑎᑎᐊᖅᓯᒪᔭᕐᓂᑦ ᑲᓇᑕᐅᑉ ᒐᕙᒪᒃᑯᑦ 
ᐱᓕᕆᖃᑎᒋᓪᓗᑎᒋᑦ ᓲᕐᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ ᐅᕝᕙᓘᓐᓃᑦ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ ᒥᓂᔅᑕᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᒻᒪᓂᓛᒃ ᑕᐃᒃᑲᓂ ᐋᓐᓂᐊᖅᑐᓕᕆᔨᒃᑯᓐᓂ 
ᒥᓂᔅᑕᐅᓚᐅᖅᑎᓪᓗᖓ ᑕᐃᑯᒃᑯᐊ ᑲᑎᒪᖃᑎᒋᖃᑦᑕᓚᐅᖅᑕᒃᑲ ᒥᓂᔅᑕᐅᖃᑎᒃᑲ ᑕᐅᓇᓂ Province-ᖑᔪᓂᑦ 
ᐱᓕᕆᖃᑎᒋᑦᑎᐊᓚᐅᖅᑕᒃᑲ ᐊᒻᒪᓗ ᐊᒥᓱᓪᓘᓐᓃᑦ ᐱᐊᓂᖃᑦᑕᓚᐅᖅᑕᕗᑦ ᑕᐃᑲᓂ ᐋᓐᓂᐊᖅᑐᓕᕆᔨᒃᑯᓐᓂ ᐊᒻᒪ  
ᑐᓴᖅᑕᐅᔪᓐᓇᖃᑦᑕᓚᐅᖅᑐᖓ ᐅᓂᒃᑳᕌᖓᒪ ᐊᔪᖅᓴᕐᓂᕋᖅᑐᑕ ᑕᒪᒃᑯᓂᖓ ᑮᓇᐅᔭᓂ 
ᑲᑎᒃᓯᒪᐃᓐᓇᖃᑦᑕᖅᑐᐊᓘᓚᐅᕐᒪᑕ ᑕᐃᒪᖓᑕᒫᖅ ᐊᒥᒐᐃᓐᓇᖅᑐᑎ ᐊᕐᕌᒍᑕᒫᑦ ᑮᓇᐅᔭᐃᑦ.  
 
ᑕᐃᒃᑯᐊᓗ ᐊᒃᓱᕉᑕᐅᒃᑲᓐᓂᓚᐅᖅᑐᑦ ᑭᒍᑕᐅᔭᖅᑕᐅᖃᑦᑕᖅᑐᑦ, ᑎᑎᖅᑲᖏᑦ ᐋᖅᑭᐅᒪᖃᑦᑕᓂᖏᒻᒪᑕ ᓯᕗᓂᐊᓂ 
ᐃᒻᒪᖃ ᐱᓕᕆᔩᑦ ᐊᓯᔾᔨᕇᓚᐅᖅᑐᑎᓪᓗᑭᐊᖅ ᓱᓇᑭᐊᖅ ᐱᔾᔪᑕᐅᓪᓚᕆᑦᑐᓂ ᑭᖑᕙᖅᓯᒪᖃᑦᑕᓚᐅᕐᒪᑕ ᑕᒪᒃᑯᐊ 
ᑎᑎᖅᑲᐃᑦ ᐱᒻᒪᑐᖃᐃᑦ ᒪᓪᓕᓚᕆᑦᑕᖏᑦ ᑭᓯᐊᓂ ᐱᑕᖃᕐᓗᑎᑦᑕᐅᖅ ᐊᑭᓖᔪᓐᓇᖃᑦᑕᓚᐅᕐᒥᒻᒪᑕ ᐊᑮᑦᑐᓂᑦ. 
ᐱᓗᐊᖅᑐᒥ ᑕᐃᒃᑯᐊ ᑭᒍᑕᐃᖅᑕᐅᔪᒃᓴᑯᓗᐃᑦ ᐊᒥᓱᖑᖅᑐᒻᒪᕆᐊᓘᓚᐅᖅᓯᒪᒻᒪᑕ.  
 
ᑕᐃᑲᓂ ᐋᓐᓂᐊᖅᑐᓕᕆᔨᐅᑎᓪᓗᖓ ᒥᓂᔅᑕᐅᑎᓪᓗᖓᐃᓛᒃ ᐊᖑᒻᒪᑎᕐᔫᒥᓚᓕᓚᐅᖅᑐᑦ ᑕᐃᑲᓃᑎᓪᓗᖓ ᑕᐃᒃᑯᐊ 
ᑎᑎᖅᑲᐃᑦ ᐸᐃᑉᐹᖑᓂᕋᖅᑕᐅᔪᑦ ᑕᒫᓂ ᖃᐅᔨᔭᐅᕙᓪᓕᐊᓕᓚᐅᖅᑐᑦ ᐊᒻᒪᓗ ᐋᖅᑭᑦᑕᐅᕙᓪᓕᐊᓕᖅᑐᑎ ᐊᒻᒪᓗ 
ᑭᓯᐊᓂ ᐋᖅᑭᑕᐅᑦᑎᐊᕌᖓᑕ ᐊᑭᓕᖅᑕᐅᓂᖅᓴᐅᖃᑦᑕᓚᐅᕐᒪᑕ Federal ᒐᕙᒪᒃᑯᓐᓂᑦ. 
 
ᑕᕝᕙᓂᓕ ᓄᓇᓕᓐᓂ ᒐᕙᒪᔨᕆᓂᕐᒧᑦ ᒥᓂᔅᑕᐅᓕᖅᑎᓪᓗᖓ ᓂᐸᒋᑦᑐᕐᒧᐊᓚᐅᖅᑐᖓ. ᑕᐃᓐᓇᑦᑕᐅᖅ 
ᐋᓐᓂᐊᖅᑐᓕᕆᔨ ᒥᓂᔅᑕᐅᕕᒋᓚᐅᖅᑕᕋ ᓱᒋᐊᓚᐅᖏᑦᑐᖅ ᑭᓯᐊᓂ ᑮᓇᐅᔭᑦ ᐊᔪᕐᓇᓚᐅᕐᒪᑕ ᑕᐃᒪᑐᐊᖅ, 
ᐊᒥᒐᐃᓇᒪᐅᖅᑑᔭᖃᑦᑕᓚᐅᕐᒪᑕ ᐋᓐᓂᐊᖅᑐᓕᕆᔨᕐᔪᐊᑯᓐᓂ ᒫᓐᓇᓕ ᑕᕙᓂ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓃᓕᖅᑎᓪᓗᖓ ᐃᓛ ᐃᑲᔪᖅᑐᒧᐊᓚᐅᖅᑐᖓ ᐊᒻᒪ ᒥᓂᔅᑕᐅᕝᕕᒋᓕᖅᑕᒃᑲ ᑖᓐᓇ ᓄᓇᓕᕆᔩᑦ 
ᒐᕙᒪᓕᕆᔩᑦ ᑕᐅᓇᓂ ᑲᑎᒪᖃᑦᑕᕋᑦᑕ ᒥᓂᔅᑕᐃᑦ, ᒥᓂᔅᑕᐃᑦ ᑲᑎᒪᖃᑎᒋᓪᓗᒋ Province-ᑯᓐᓂ 
ᐊᑎᓕᐅᓚᐅᖅᓯᒪᒐᒪ ᑖᒃᑯᓄᖓ MRISK ᐊᒻᒪ Gas Tax-ᒧᑦ  ᐋᒐᔅᖑᑎᓪᓗᒍ ᑖᓐᓇ ᐊᓂᒍᑦᑎᐊᓚᕐᒪᑦ ᓄᓇᓕᓐᓄᑦ 
ᑕᒪᐃᓐᓄᑦ ᐃᑲᔪᖅᐹᓪᓕᕐᓂᐊᖅᑐᖅ ᓇᓗᓇᓐᖏᑦᑐᓂ. ᐊᒻᒪ ᐱᖃᑖᑦᑕᐅᖅ ᒫᓐᓇᓵᖅ ᐊᑎᓕᐅᓚᐅᖅᑐᖅ ᑖᓐᓇ $20-
ᒥᓕᐊᖑᓚᐅᖅᑐᑦ ᐃᓗᐊᓃᖃᑕᐅᓚᐅᖅᑐᑦ ᒪᑯᐊ ᐱᕙᓪᓕᐊᓂᓕᕆᔨᒃᑯᑦ, ᐊᒻᒪᓗ ᐃᓚᖓᑦᑕᐅᖅ ᑕᐃᓐᓇ $20-
ᒥᓕᐊᓐ ᐊᖏᖅᑕᐅᓚᖅᑐᖅ ᓲᕐᓗ ᐱᕚᓪᓕᕈᑕᐅᒃᑲᓐᓂᕐᓂᐊᓕᕐᒪᑦ ᓄᓇᕗᒃᑯᓐᓄᑦ.  
 
ᒥᓂᔅᑕᐃᑦ ᑕᐅᓇᓂ ᑲᑎᒪᖃᑎᒋᒌᕋᒃᑭᑦ ᐃᓛᓐᓂᒃᑯᑦ ᐅᐱᒍᓱᕐᔪᐊᖃᑦᑕᖅᑐᑦ, ᓲᕐᓗ surprise-ᖃᑦᑕᖅᑐᑦ 
ᐅᓂᒃᑲᐅᑦᑎᒑᖓᒃᑭᑦ ᖃᑦᑎᐅᒻᒪᖔᑕ ᓄᓇᕗᑦ ᐃᓗᐊᓂ, 30,0000-ᖑᒻᒪᑕ ᐊᒥᓲᓂᖏᑦ ᐊᒻᒪᓗ ᓄᓇᓕᕗᑦ 25-
ᖑᓪᓗᑎᒃ, ᑖᒃᑯᐊᓗ ᓄᓇᓖᑦ ᑕᒪᕐᒥᒃ ᓱᓇᓗᑦᑖᖃᕆᐊᖃᖅᑐᑎᒃ 25 ᐋᓐᓂᐊᕐᕖᑦ, ᐃᒻᒪᖃ ᐅᖓᑖᓃᓕᖅᑐᔅᓴᐅᔪᑦ, 
ᐊᒻᒪᓗ 25 ᐃᓕᓐᓂᐊᕐᕖᑦ ᑭᓯᐊᓂ ᓈᓴᖅᑕᐅᓪᓗᑎᒃ ᐃᓕᓐᓂᐊᕐᑯᑦ 42-ᖑᓕᕐᒪᑕ, ᐊᒻᒪᓗ ᒥᑦᑕᕐᕕᖃᕆᐊᖃᖅᑐᑎᒃ 
25-ᓂᒃ, ᐊᒻᒪᓗ 25 ᕿᑎᕝᕖᑦ, ᓱᓇᑐᐃᓐᓇᐃᑦ 25-ᖑᒋᐊᖃᖅᑎᓪᓗᒋᑦ. 
 
ᑕᐃᒃᑯᐊ ᒥᓂᔅᑕᐅᖃᑎᒃᑲ provices-ᓂᑦ ᐊᔅᓱᐊᓗᒃ ᐅᐱᒍᓱᖃᑦᑕᖅᑐᑦ ᐃᓛᓂᓪᓘᓐᓃᑦ ᐃᑉᐱᒍᓱᑦᑎᐊᖃᑦᑕᖏᑦᑐᑦ 
ᑖᒃᑯᐊᓕ ᑲᑎᓐᖓᒐᔭᕐᒪᑕ ᑕᐅᓇᓂ provinces-ᖑᔪᓂᑦ 30,000-ᖑᑉᐸᑕ ᓄᓇᓕᓐᓂᑦ ᐊᑕᐅᓯᕐᓃᓪᓗᑎᒃ. ᓲᕐᓗ 
ᐊᑕᐅᓯᕐᒥᑦ ᑎᒻᒥᓲᖃᕐᕕᖃᕋᔭᕐᒪᑕ, ᐊᑕᐅᓯᕐᒥᓪᓗ ᒥᑦᑕᕐᕕᖃᕐᓗᑎᒃ ᐊᑕᐅᓯᕐᒥᑦ ᐃᒻᒪᖃ ᐊᖏᓂᖅᓴᒥᑦ 
ᐋᓐᓂᐊᕐᕕᖃᕐᓗᑎᒃ.  

ᓄᓇᕗᓪᓕ ᐃᓗᐊᓂ ᑕᐃᒪᓐᓇᐃᓐᖏᒻᒪᑦ, ᐃᓛᒃᑰᕈᓘᔭᖅᑐᐊᓘᒻᒪᑕ ᑖᒃᑯᐊ ᓱᓇᑐᐃᓐᓇᐃᑦ, 
ᐅᖓᓯᑦᑐᕋᐅᑎᑦᑎᐊᕐᒪᑕ ᓄᓇᓖᑦ ᐱᔾᔪᑕᐅᓪᓗᓂ. ᑭᐅᑦᑎᐊᑦᑕᕐᓂᕈᒃᑯ ᑖᒃᑯᐊ ᑕᕝᕙ ᑭᐅᔾᔪᑎᒋᓇᓱᑦᑕᒃᑲ. 
ᐃᒃᓯᕙᐅᑖᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐸᕋᐅᓐ. ᑕᐃᒫᖅᑮᑦ? ᐊᐱᖅᓱᕋᑖᖅᑑᑉ ᑭᖑᓂᐊᒍᑦ ᐊᑎᖁᑎᖃᓐᖏᓐᓇᒪ ᑖᔅᓱᒧᖓ 
ᒥᓂᔅᑕᒧᑦ ᐊᐱᖅᑯᑎᔅᓴᓕᑦᑕᖃᕐᒪᖔᖅ ᐊᐱᕆᒃᑲᓂᖅᑯᖓ. ᐊᑎᖅᑕᖃᖅᐸᓪᓚᐃᓐᖏᒻᒪᑦ. ᖁᔭᓐᓇᒦᒃ, ᐳᕋᐅᓐ 
ᑕᒫᓃᒍᓐᓇᕋᑖᕋᕕᑦ.  
 
ᐊᒻᒪ ᑭᖑᓪᓕᕐᒥ ᐅᕙᒍᑦ ᓵᖓᓅᕐᓂᐊᓕᕐᒥᔪᖅ ᒥᓂᔅᑕ ᐲᑯ. ᒥᓂᔅᑕ ᐳᕋᐅᓐ ᐃᕝᕕᑦ ᐃᒃᓯᕙᐅᑕᖓᓄᑦ 
ᐅᑎᕈᓐᓇᖅᓯᔪᑎᑦ. ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᒫᓐᓇ ᐊᐱᕆᔪᒪᓕᕐᒥᔭᕋ ᒥᓂᔅᑕ ᐲᑯ ᐅᕙᒍᑦ  
ᓵᖓᓅᕈᓐᓇᕐᒪᖔᑦ ᐃᒃᓯᕙᐅᑕᖓᓄᑦ. ᒪᑐᐃᖅᓯᒋᐊᕐᖓᐅᑎᖏᓐᓄᑦ ᐅᖃᓕᒫᕐᓂᐊᕐᖓᑦ. ᑕᐅᒻᒧᖔᕆᓂᐊᓐᖏᒃᑯᓂ, 
ᖁᔭᓐᓇᒦᒃ. 
 
ᖁᔭᓐᓇᒦᒃ, ᒥᓂᔅᑕ ᐲᑯ. ᐊᐱᖅᑯᑎᔅᓴᖃᕐᒪᖔᖅᐱᑦ, ᒪᒥᐊᓇᖅ, ᐅᖃᐅᓯᔅᓴᖃᕐᒪᖔᖅᐱᑦ ᑖᒃᑯᓄᖓ ᒥᓂᔅᑕᓄᑦ 
ᐊᒻᒪᑦᑕᐅᖅ ᐃᓱᓕᕝᕕᖃᕐᓗᒍ 10 ᒥᓂᔅ ᐅᖃᐅᓯᕆᔪᒪᔭᑎᑦ ᑲᑎᒪᔨᐅᖃᑎᑦᑎᓐᓄᑦ ᓇᓗᓇᐃᖅᓱᕆᐊᕈᓐᓇᖅᓯᔭᑎᑦ. 
ᖁᔭᓐᓇᒦᒃ. 
 

ᐊᖓᔪᖅᑳ ᐲᑯ ᒪᑐᐃᕈᑎᖏᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᑦᑎᑐᑦ ᐅᖃᖅᑯᖓ ᓯᕗᓪᓕᕐᒥᑦ, ᑕᐃᒪ ᑐᓐᖓᓱᒋᔅᓯᑦᑕᐅᖅ 
ᐊᒻᒪᓗ ᖃᐅᔨᒪᔪᒍᑦ ᔫᐱᒥᑦ.  
 
(ᑐᓵᔨᑎᒍᑦ) ᑕᐃᒪ ᓯᕗᓪᓕᖅᐹᒥᑦ ᓇᐃᑦᑐᑯᓗᒻᒥᑦ ᐅᖃᖅᑳᖅᑯᖓ 10 ᒥᓂᔅᓯᒥᐅᖅᑰᖅᑐᖅ. ᑕᐃᓐᓇ cabinet-ᑯᓐᓂᑦ 
ᒥᓂᔅᑕᖓ ᐃᖅᑲᓇᐃᔭᖅᑐᖓ ᒥᔅᓵᓄᑦ ᐅᓂᒃᑳᖅᑯᖓ. ᐳᓚᕋᓚᐅᖅᑐᖓ 20-ᒦᖅᑯᖅᑐᑦ 21 ᓄᓇᓕᓐᓅᕈᒪᕗᖓ 
ᐃᓕᔅᓯᓐᓂᑦ, ᖁᔭᓐᓇᒦᒃ. ᐊᒻᒪᓗ ᑕᐃᓐᓇ ᑐᑐ, ᑕᐃᓐᓇᑯᓗᒃ, ᐊᔅᓱᐊᓗᒃ ᑕᐃᓐᓇ ᐃᓂᖁᓇᖅᑐᐊᓗᒃ. ᖁᔭᓐᓇᒦᒃ. 
 
ᓇᐃᓈᕐᓗᒍ ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑏᑦ ᐅᖃᐅᓯᖃᖅᑲᐅᒐᒪᐃᓛᒃ ᓇᐃᓈᕐᓂᐊᖅᐸᒃᑲ ᐅᖃᐅᓯᕆᔭᒃᑲ ᑖᒃᑯᐊ. 
ᐱᒋᐊᕈᑎᒋᔪᒪᓪᓗᒍ ᐅᓂᒃᑳᖅᓯᐊᕐᔪᓪᓗᖓ ᑕᐃᒃᑯᐊ ᑎᒍᒥᐊᓚᐅᖅᓯᒪᔭᒃᑲ ᒥᓂᔅᑕᐅᑎᓪᓗᖓ. ᓯᕗᓕᖅᑎ 
ᑐᓂᓯᓚᐅᖅᓯᒪᒻᒪᑦ ᐅᓄᐱᓪᓚᑦᑐᓂᒃ ᑕᒪᒃᑯᓂᖓ ᐱᓕᕆᔾᔪᑎᒋᓂᐊᖅᑕᖏᓐᓂᑦ. 
 
ᑕᐃᒃᑯᓂᖓ ᑎᓕᔭᐅᔾᔪᑎᒋᓚᐅᖅᓯᒪᔭᓐᓂᒃ ᐊᖏᕐᕋᖃᙱᑦᑐᓕᕆᓂᕐᒧᑦ ᑕᒪᐅᖓ ᑲᓇᑕᒧᐊᖅᐸᓪᓕᐊᔪᑦ 
ᐆᒻᒪᖅᑯᑎᓕᕆᓂᕐᒧᓪᓗ ᐅᕙᒍᑦ ᑕᒫᓃᑦᑎᓪᓗᑕ ᑲᓇᑕᐅᑉ ᒐᕙᒪᒃᑯᓐᓃᙶᖅᓯᒪᓪᓗᑕ ᑖᒃᑯᓄᖓ 
ᐊᖏᕐᕋᖃᙱᑦᑐᓕᕆᓂᕐᒧᑦ ᑲᒪᓂᐊᖅᑎᓪᓗᑕ ᐊᕐᕌᒎᓐᓄᒃ ᒪᕐᕉᓐᓄᒃ ᐊᖏᕐᕋᖃᙱᑦᑐᒃᑯᕕᒻᒥ ᒪᑐᐃᖅᓯᓚᐅᖅᑐᒍᑦ. 
ᐊᒻᒪᓗᖅᑕᐅᖅ ᕿᒥᕐᕈᓇᕈᓘᔭᖅᑐᑕ ᐊᓯᖏᓐᓂᒃ ᑕᒪᒃᑯᓄᖓ ᓄᓇᕗᒥ. 
 
ᐱᓂᐊᖅᑎᓪᓗᒋᑦ ᑖᒃᑯᐊ ᒪᑐᐃᕋᑖᖅᑎᓪᓗᒋᑦ ᐊᖏᕐᕋᖃᙱᑦᑐᒃᑯᕖᑦ ᑖᒃᑯᐊ ᒪᑐᐃᖅᑕᐅᓚᐅᒻᒪᑕ ᐊᕐᓇᐃᓪᓗ 
ᑲᑐᔾᔨᖃᑎᒌᖏᑦ ᐊᒻᒪᓗᑦᑕᐅᖅ ᐊᖏᕐᕋᖃᙱᑦᑐᓕᔨᑦ ᑭᙵᕐᒥᐅᑕᐃᓪᓗ ᐃᖅᑲᓇᐃᔭᖃᑎᒋᓪᓗᑎᒍᑦ 
ᐊᖏᕐᕋᖃᙱᑦᑐᓕᕆᓂᕐᒧᑦ. ᕿᒫᕕᒻᒥᐅᓪᓗ ᐅᖃᖃᑎᒋᓪᓗᑎᒍᑦ ᐊᖏᕐᕋᖃᙱᑦᑐᓕᕆᔾᔪᑕᐅᓂᐊᕐᒪᑕ ᐃᖃᓗᓐᓂ.  
 
$100,000 ᐅᖓᑖᓃᕌᕐᔪᑦᑐᑦ ᐊᑐᕈᒫᖅᑐᒃᓴᖃᖅᑐᑦ ᑕᐃᒃᑯᐊ ᐃᑲᔪᖅᑎᕗᑦ ᐃᓛᒃ ᑐᖏᓕᕐᒪ ᒥᓂᔅᑕ ᕼᐊᐃᓐ 
ᐊᓪᓚᒡᕕᖏᑎᒍᑦ ᑲᒪᒋᔭᐅᖃᑦᑕᖅᑐᑦ.  

ᐅᕙᖓ ᑲᓇᑕᒨᖅᐸᓪᓕᐊᔪᓄᑦ ᒥᓂᔅᑕᕆᔭᐅᑎᓪᓗᖓ ᐃᖅᑲᓇᐃᔭᖃᑎᖃᖅᓯᒪᔪᖓ ᑲᓇᑕᐅᑉ ᒐᕙᒪᒃᑯᖏᓐᓂ 
ᒥᓂᔅᑕᕆᔭᐅ-ᐱᖁᔭᕐᔪᐊᓕᐅᖅᑎᒋᔭᑦᑎᓐᓂ. ᒫᓐᓇᐅᔪᖅ ᑎᓕᔭᐅᓯᒪᔪᖃᙱᒻᒪᑦ ᑎᒍᒥᐊᕐᓂᐊᖅᑐᓂᒃ ᑖᓐᓇᓗᑦᑕᐅᖅ 
ᐋᑐᕚᒥ ᒥᓂᔅᑕᐅᑉ ᑐᖏᓕᖓᑕ ᐊᓪᓚᒡᕕᖓᓃᙶᖅᓯᒪᒻᒪᑦ ᐃᑲᔪᖅᑕᐅᖃᑦᑕᖅᓯᒪᔪᑦ ᐊᒻᒪᓗᑦᑕᐅᖅ ᑖᒃᑯᓄᖓ 
ᐃᖅᑲᓇᐃᔭᖃᑎᖃᖅᓯᒪᓕᕐᒥᒐᑦᑕ ᑲᓇᑕᐅᑉ ᓄᓇᖓᓄᐊᖅᐸᓪᓕᐊᔪᑦ ᐱᔾᔪᑎᒋᓪᓗᒋᑦ. 
 
ᒥᓂᔅᑕᕆᔭᐅᑎᓪᓗᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐱᓕᕆᕕᑉᐳᑦ ᐅᓄᖅᑐᐃᖅᓱᐊᓗᒃᖢᑕ ᐊᕐᕌᒎᑉ ᐃᓗᐊᓂ 
ᑐᓴᕋᓱᐊᖅᓯᒪᓕᕋᑦᑕ ᑖᒃᑯᐊ ᓇᐃᓈᕐᓗᒋᑦ ᐱᖓᓱᑦ ᑎᓴᒪᑦ ᐱᓇᓱᐊᖅᑕᕗᑦ ᑕᐃᓐᓇ ᑎᑎᕋᖅᑕᐅᓯᒪᔪᖅ 
ᑐᑭᒧᐊᕈᑎᐅᓪᓗᓂ. 
 
ᓯᕗᓪᓕᖅᐹᒥᒃ ᐊᑐᓕᖅᑎᑦᑎᑎᓪᓗᑕ ᑕᐃᒃᑯᓂᖓ ᐃᓕᓐᓂᐊᕐᓂᓕᕆᓂᖅ ᐊᓯᔾᔨᖅᐸᓪᓕᐊᓂᖓᑦ 
ᐃᓕᓐᓂᐊᖅᑐᓕᕆᓂᕐᓗ ᓄᓇᕗᑦ ᐃᓗᐊᓂ ᐊᓯᔾᔨᖅᐸᓪᓕᐊᓂ ᐃᓕᓐᓂᐊᕐᕕᖕᓄᑦ. ᐊᐅᓚᓂᕐᒧᑦ 
ᑮᓇᐅᔭᖃᖅᑎᑕᐅᓂᖓᓄᑦ 100 ᐅᖓᑖᓂ ᐃᖅᑲᓇᐃᔭᖅᑎᑖᖅᓯᒪᔪᑦ ᐃᓕᓐᓂᐊᕐᕖᑦ ᐃᓗᐊᓂ ᐊᒻᒪᓗ ᓄᑖᓂᒃ 
ᑮᓇᐅᔭᖅᑖᖅᑎᑦᑎᔾᔪᑏᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᓇᓕᓐᓂ. 
 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓕᓐᓂᐊᕈᑎᒃᓴᓄᑦ ᐊᖏᖅᓯᓚᐅᖅᓯᒪᔪᑦ ᐃᓕᓐᓂᐊᓕᓵᖅᑐᓄᑦ ᖁᕝᕙᓯᓐᓂᓕᒻᒧᑦ 12-
ᓄᑦ ᓄᓇᓕᓐᓄᓗ ᑐᓴᕋᒃᓴᓄᑦ-ᑕᖃᓚᐅᕐᒥᔪᖅ ᐃᓕᓴᐃᔨᖃᕐᓂᐊᓕᖅᑎᓪᓗᒋᑦ ᐊᑕᐅᓯᕐᒥᒃ ᐃᓕᓐᓂᐊᖅᑎᖃᕐᓗᑎᑦ 
20-ᓂᒃ ᑕᐃᒪᓐᓇ ᒪᓕᒐᖃᕐᓂᐊᓕᖅᑎᓪᓗᒍ.  
 
ᕘᔪ ᐅᓂᒃᑳᓕᐊᕆᓯᒪᔭᖏᑦ ᑕᐃᒃᑯᐊ ᒪᒃᐱᒐᖅ 31-ᒥ ᐱᓕᕆᕖᑦ ᐊᑐᓕᖅᑎᑦᑎᔾᔪᑎᒋᔭᖏᑦ ᐅᐸᓗᖓᐃᔭᐅᑎᓄᑦ 
ᑖᒃᑯᓄᖓ ᓇᓗᓇᐃᖅᑕᐅᓯᒪᔪᑦ ᐊᓯᔾᔨᖅᐸᓪᓕᐊᓕᖅᑐᑦ 2004-ᒥᓂᑦ ᓅᑉᐸᓪᓕᐊᓕᕐᒪᑦ ᐱᓕᕆᕕᖓᑦ 
ᐃᓕᓐᓂᐊᖅᑐᓕᕆᔨᒃᑯᓐᓄ ᐊᖑᒻᒪᑎᒍᓐᓇᕐᓂᐊᖁᓪᓗᒍᑦ ᕘᔫᑉ ᐅᓂᒃᑳᓕᐊᖓᓂᒃ. ᐊᒻᒪᑦᑕᐅᖅ ᐊᒻᒪ 
ᓇᓗᓇᐃᖅᓯᒪᔭᖓᑦ ᖃᓪᓗᓈᑎᑐᑦ ᐃᓄᒃᑎᑐᓪᓗ ᐃᖅᑲᓇᐃᔭ-ᐃᓛᒃ ᐃᓕᓐᓂᐊᕐᓂᐊᖅᑎᓪᓗᒋᑦ. 
 
ᑐᙵᕕᒃᑯᑦ ᐃᖅᑲᓇᐃᔭᖃᑎᒋᓪᓗᑎᒍᑦ ᓴᓇᓯᒪᓕᖅᑐᒍᑦ-ᕙᓪᓕᐊᓯᒪᓕᖅᑐᒍᓂᓛᒃ ᐃᓕᓐᓂᐊᖅᑐᓕᕆᔨᒃᑯᑦ 
ᐱᖁᔭᕐᔪᐊᖓᑦ ᐅᓪᓗᒥᒧᑦ ᑎᑭᒃᖢᒍ ᑐᓴᕋᒃᓴᐅᕈᑕᐅᓂᖅᐹᖑᓪᓗᓂ ᑖᓐᓇ ᓄᓇᕗᒥ ᓄᓇᓕᖕᓂ ᐅᖃᖃᑎᒌᒍᑕᐅᔪᑦ 
ᐱᔭᕇᖅᑕᐅᓯᒪᓕᖅᑐᖅ ᑕᐃᓐᓇ ᐃᖅᑲᓇᐃᔭᖅᐸᓪᓕᐊᓕᖅᑐᖅ ᑎᑎᕋᖅᑕᐅᕙᓪᓕᐊᓕᖅᑐᖅ. 
 
ᐊᒻᒪᓗᑦᑕᐅᖅ ᓴᖅᑭᑦᑎᓚᐅᖅᓯᒪᒻᒥᒐᑦᑕ ᐃᓕᓐᓂᐊᖅᑏᑦ ᐃᓕᓐᓂᐊᖏᓐᓇᖁᓪᓗᒋᑦ ᓲᕐᓗ ᓇᔾᔨᓕᖅᐸᑦᑐᑦ ᑕᐃᒃᑯᐊ 
ᑕᒪᓐᓇ ᑭᐅᔭᐅᔭᕆᐊᖃᕐᒥᖕᒪᑦ ᐊᒻᒪᓗᑦᑕᐅᖅ ᐃᑲᔪᖅᑐᐃᖃᑦᑕᖅᑐᑦ ᑕᒪᓐᓇ ᑮᓇᐅᔭᑎᒍᑦ ᐸᐃᕆᔨᖃᖁᓪᓗᒋᑦ 
ᐃᓕᓐᓂᐊᕐᕕᒻᒥ. 
 
ᐃᓕᓐᓂᐊᓕᒻᒪᒃᓴᕐᓗᑎᑦ ᐱᓕᒻᒪᒃᓴᕐᓗᑎᑦ ᓄᓇᕗᒥ ᓴᓇᔭᕆᐅᖅᓴᓂᕐᒧᑦ ᐅᑭᐅᖅᑕᖅᑐᒥ ᐅᐸᓗᖓᐃᔭᐅᑏᑦ 
ᐊᑐᖅᑕᐅᓪᓗᑎᑦ. ᐃᒃᓯᕙᐅᑖᖅ, ᑲᓇᑕᒥ ᐱᓕᒻᒪᒃᓴᖅᑎᑦᑎᔩᑦ ᐊᑭᑦᑐᕋᐅᑎᓂᐊᕐᒪᑕ ᓴᓇᔭᕆᐅᖅᓴᓂᕐᒧᑦ ᑖᒃᑯᐊ 
ᐅᕙᒍᑦ ᓄᓇᕗᒦᙶᖅᓯᒪᔪᑦ ᑎᑭᓚᐅᕐᒥᒻᒪᑕ ᓅᕙ ᔅᑰᓴᒦᙶᖅᖢᑎᒃ ᓴᓇᔭᕆᐅᖅᓴᓂᕐᒧᑦ ᐃᓚᐅᑎᑕᐅᓚᐅᖅᑐᖅ 
ᐱᖓᔪᒋᔭᐅᓚᐅᕐᒪᑦ. 

ᐊᒻᒪᓗᑦᑕᐅᖅ ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᖃᑦᑎᐊᖅᑐᑦ ᐱᑦᑎᐊᖅᑐᑦ ᐱᓕᕆᕕᑦᑎᓐᓂ. ᓯᕗᓪᓕᖅᐹᑦᑎᐊᒥ 
ᑕᑯᓂᐊᖅᑐᐃᑦ ᓄᓇᕗᒥ ᐃᓕᓐᓂᐊᕐᕕᑖᕐᓂᐊᕐᒪᑕ ᓄᑖᕐᒥ ᐊᒻᒪ ᓄᑖᕈᕆᐊᕐᓂᐊᖅᑐᑎᑦ 
ᐸᐃᕆᕕᑦᑕᖃᖅᑐᐃᓐᓇᑦᑎᐊᖑᓕᕐᓂᐊᖅᑐᑦ. 
 
ᒫᓐᓇᑦᑕᐅᖅ ᐊᔭᐅᖅᑐᐃᒻᒥᒐᑦᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᓄᐃᓪᓗ ᑎᒥᖁᑎᒋᔭᖏᓐᓂᒃ ᐱᓕᒻᒪᓴᐃᓐᓂᕐᒧᑦ 
ᐃᓕᓐᓂᐊᕈᑎᒃᓴᓂᒃ ᐱᔨᑦᑎᕈᑎᒃᓴᐅᓂᐊᖅᑎᓪᓗᒋᑦ ᓲᕐᓗ ᓄᓇᕗᒥ ᒪᒃᑯᑦᑐᓄᑦ ᐅᐸᓗᖓᐃᔭᐅᑎᓕᐊᕆᔭᐅᔪᖅ 
ᓄᓇᕗᑦ ᒐᕙᒪᒃᑯᖏᓐᓄᑦ ᑐᙵᕕᒃᑯᓐᓄᓪᓗ. 
 
ᑐᓴᕋᓱᐊᓚᐅᖅᑐᒍᓪᓗ ᓵᑦᑎᓐᓂ ᐱᓕᕆᕕᐅᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ 
ᓴᓇᔭᕆᐅᓚᐅᕐᒪᑕ ᓈᓴᐃᓪᓗᑎᑦ ᓴᓇᔭᕆᐅᖅᓴᓂᕐᒧᑦ ᐃᓛᒃ ᐱᓕᒻᒪᒃᓴᕐᓂᕐᒧᓪᓗ ᐃᓕᓐᓂᐊᕈᑎᒃᓴᐅᖃᑦᑕᕐᓂᐊᖅᑐᓂᒃ  
ᓄᓇᕗᑉ ᐃᓗᐊᓂ. ᑕᕝᕙ ᒫᓐᓇᐅᔪᖅ ᐱᔭᕇᖅᓯᔪᓐᓇᕐᓂᐊᓕᖅᑐᒍᑦ ᑲᓇᑕᓕᒫᒧᑦ ᑐᕌᖓᓗᑕ ᓇᓗᓇᐃᕐᓯᓗᑕᓗ 
ᐊᑐᕈᓐᓇᕐᑕᓐᓂᒃ ᐸᐃᑉᐹᓕᕆᔨᐅᓂᕐᒧᑦ ᐊᒻᒪ ᓴᓇᔭᕆᐅᕐᓴᓂᕐᒧᑦ ᐃᓕᓐᓂᐊᕈᑕᐅᔪᓂᒃ. ᑕᐃᒃᑯᐊᓗ ᖁᕐᓗᕐᑐᕐᒥ 
ᑮᓇᐅᔭᓂᒃ ᓴᖅᑭᑦᓯᓚᐅᕐᒥᒻᒪᑕ ᓯᓚᕐᔪᐊᒥ ᑎᑎᕋᕐᑎᒃᑯᓐᓄᑦ ᑮᓇᐅᔭᖃᕐᑎᑕᐅᓪᓗᑎᒃ ᐊᔪᕈᕐᓂᖅᓴᕈᓐᓇᕐᓂᐊᕐᒪᑕ 
ᓂᖃᐃᓱᖃᑦᑕᕐᓂᐅᑉ ᒥᒃᓵᓄᑦ.  
 
ᑯᐊᐸᒃᑯᓐᓃᓐᖔᕐᑐᑦ ᑕᒪᒃᑯᐊ ᐃᓚᒋᔭᐅᔪᑦ ᐅᑎᕐᑐᒃᓴᖏᓐᓂᒃ ᐃᓚᓐᖓᕐᑎᑕᐅᖃᑦᑕᕈᓃᕐᖢᑎᒃ. ᑕᐃᒃᑯᐊ 
ᐃᓕᓴᕐᑐᕕᓃᑦ ᒪᑯᐊ ᐅᑉᐱᕐᑐᑦ ᐃᓕᓐᓂᐊᕐᕕᖏᓐᓄᑦ ᑮᓇᐅᔭᕐᑖᕐᑎᑕᐅᓯᒪᓕᕐᑐᑦ.  
 
ᐊᒻᒪᓗ ᑕᐃᒃᑯᐊ ᓂᖃᐃᓲᑏᑦ ᐊᑭᑦᑐᕆᐊᕐᑕᐅᓚᐅᕐᒥᔪᑦ 5ᐳᓴᑦ ᐊᕐᕌᓂ 15ᐳᓴᑦᑎᓐᖑᓪᓗᑎᒃ ᑲᑎᒃᑐᒋᑦ 
ᐊᑭᑦᑐᕆᐊᕐᓂᐅᓚᐅᕐᑐᑦ ᑕᒪᒃᑯᓄᖓ ᓂᖃᐃᓱᕐᐸᒃᑐᓄᑦ ᐊᑭᓕᐅᑎᒋᔭᐅᖃᑦᑕᕐᑐᑦ.  
 
ᐃᖅᑲᓇᐃᔭᓕᒻᒪᕐᓴᕐᓂᕐᒧᑦ ᐃᑲᔫᑏᑦ ᐋᖅᑭᒃᑕᐅᓚᐅᕐᓯᒪᔪᑦ ᓇᒧᑦ ᐊᐅᓪᓚᕐᓗᑎᒃ ᐃᖅᑲᓇᐃᔭᕆᐊᕆᐊᖃᕐᓂᐊᕐᐸᑕ 
ᐊᑐᖃᑦᑕᕋᔭᕐᑐᓂᒃ ᐃᓚᖏᓐᓂᒃ. 
 
ᐊᒻᒪᓗ ᐅᖃᐅᓯᕆᔭᐅᖃᑦᑕᕐᓯᒪᒻᒥᔪᑦ ᑕᒫᓂ ᑕᐃᒃᑯᐊ ᐃᓐᓇᕐᓄᑦ ᐅᖅᓱᐊᓗᐃᑦ ᐊᑭᓪᓕᒋᐊᕈᑎᖏᑦ ᑕᒪᒃᑯᐊ 
ᐅᓄᕐᓯᒋᐊᕐᑕᐅᑲᓐᓂᕈᒪᓂᐊᕐᒥᔪᑦ.  
 
ᐆᒻᒪᖁᑎᓕᕆᔨᒃᑯᑦ, ᐆᒻᒪᖁᑎᓕᕆᓂᕐᓗ ᑕᒪᓐᓇ ᐊᒃᓱᐊᓗᒃ ᐊᔪᕐᓇᕐᑑᓯᒪᒻᒪᑦ ᐊᕐᕌᒍᒐᓴᐅᓕᕐᑐᑦ. 
ᐅᖅᓱᐊᓗᓕᕆᔨᒃᑯᑦ GRAᑯᑦ, ᐃᓛᒃ ᐊᑭᖏᑦ ᕿᒥᕐᕈᔭᐅᓂᖏᑦ ᑕᒪᓐᓇ ᐱᒋᐊᕐᑕᐅᓚᐅᕐᓯᒪᔪᖅ ᑕᐃᒪᓐᓇ 
ᐱᔭᒃᓴᖅᑖᖅᑎᑕᐅᓯᒪᒐᑦᑕ. 
 
ᐆᒻᒪᖁᑎᓕᕆᔨᒃᑯᑦ ᑕᒻᒪᕐᓯᒪᔪᖅᓯᐅᕐᑕᐅᓚᐅᕐᒥᔪᑦ ᒪᕐᕈᐃᖢᑎᒃ, ᑕᐃᓐᓇᓗ ᐱᕚᓪᓕᕐᑐᒻᒪᕆᐊᓘᓯᒪᓪᓗᑎᒃ 
ᐊᐅᓚᑕᐅᓂᖏᑦ ᐊᑭᓕᒃᓴᐃᔭᕐᓂᖓᑦ ᐊᒻᒪ ᑮᓇᐅᔭᑦ ᐃᓯᖅᐸᓪᓕᐊᔪᖁᑎᖏᑦ. ᑕᒪᒃᑯᐊ ᐱᐅᓯᕙᓪᓕᐊᓂᖏᑦ 
ᐅᔾᔨᕆᔭᐅᓚᐅᕐᑐᑦ ᑕᒻᒪᕐᓯᒪᔪᖅᓯᐅᕐᑎᒧᑦ ᐊᒻᒪᓗ ᑕᐃᒃᑯᐊ ᕿᒥᕐᕈᔩᑦ ᓇᐅᑦᓯᕐᑐᐃᓐᓇᖃᑦᑕᕐᑐᑦ ᑕᒪᒃᑯᐊ 
ᑲᑕᒃᑲᓐᓂᕐᓂᐊᓐᖏᒻᒪᑕ ᐅᖅᓱᐊᓗᓕᕆᔨᒃᑯᑦ ᐃᓗᐊᓃᒃᑐᑦ.  

ᐊᒻᒪᓗ ᐊᓯᖏᓐᓂᒃ ᐆᒻᒪᖁᑎᓂᒃ ᕿᓈᔪᒍᑦ ᒪᑯᐊ ᐅᖅᑰᓴᐅᑏᑦ ᐊᑐᖅᑕᐅᒃᑲᓐᓂᕈᓐᓇᕐᓂᖏᑦ ᐊᓯᖏᓐᓄᑦ ᑕᒪᓐᓇ 
ᐱᓕᕆᐊᕆᔭᐅᕙᓪᓕᐊᓕᕐᑐᖅ. ᐊᒻᒪᓗ ᐅᔾᔨᕐᓱᖅᑎᑦᓯᑲᓐᓂᕋᓱᒃᑐᒍᑦ ᑕᒪᒃᑯᐊ ᐆᒻᒪᖁᑏᑦ 
ᐊᑐᖅᑕᐅᓗᐊᖅᑕᐃᓕᒪᔭᕆᐊᖃᕐᓂᖏᓐᓂᒃ.  
 
ᐅᖅᓱᐊᓗᒻᒧᑦ ᐊᑐᖅᑐᕐᔪᐊᒻᒪᕆᐊᓘᒐᑦᑕ. ᐆᒻᒪᖁᑎᓕᕆᔨᒃᑯᑦ ᓇᓗᓇᐃᔭᐃᓇᓱᒃᑐᑦ ᑭᓱᒥᒃ ᐊᑐᖔᕈᓐᓇᕐᒪᖔᑦ 
ᐃᒥᕐᒥᑦ ᐊᓯᖏᓐᓂᓘᓐᓃᑦ. ᐊᒻᒪᓗ ᐆᒻᒪᖁᑎᓕᕆᔨᒃᑯᑦ ᑎᑎᖃᕐᕕᖓᓐᓂ ᐋᖅᑭᒃᓯᓯᒪᓕᕐᑎᒍᑦ 
ᖃᓄᖅᑑᕐᑎᒋᓂᐊᕋᑦᑎᒃᑯᓐ ᑕᒪᒃᑯᓄᖓ ᐊᑭᓪᓕᒋᐊᕈᓐᓇᕐᓂ.  
 
ᓄᓇᕘᒥ ᓯᓚᒃᑐᕐᓴᕐᕕᓕᕆᓪᓗᑕ ᑕᒪᓐᓇ ᐊᓪᓚᕝᕕᓕᕆᓂᖅ ᖃᓄᖅᑑᕈᑕᐅᓯᒪᔪᖅ ᐱᐅᓂᖅᓴᒧᑦ 
ᓵᓐᖓᓂᕐᓴᐅᔪᓐᓇᕐᓂᐊᕐᒪᑕ ᐊᒻᒪᓗ ᑮᓇᐅᔭᕐᑐᕈᑏᑦ ᐊᑐᓪᓚᕆᒃᑐᑦ ᐊᑐᕈᒫᕐᓂᐊᕐᑐᓪᓗ ᐊᔾᔨᒌᖏᓐᓂᖏᓐᓂᒃ 
ᑕᖅᑭᑕᒫᑦ ᑕᐃᒃᑯᐊ ᐊᐅᓚᑦᓯᔨᖏᑦ ᐱᑎᑕᐅᖃᑦᑕᕐᑐᑦ.  
 
ᐊᑐᕈᒫᕐᓂᐊᕐᑐᓂᒃ ᖄᖏᐅᔾᔨᑦᑕᐃᓕᒪᓕᕐᑐᐃᑦ ᐊᑭᓕᒃᓴᐃᔭᕈᓐᓇᕐᓂᐊᕋᒥᒃ. ᐊᑐᓕᕐᑎᑦᓯᓯᒪᓕᕐᑐᒍᑦ 
ᐊᑐᓕᖁᔭᓕᐊᕆᔭᐅᓚᐅᕐᓯᒪᔪᓂᒃ ᕿᒥᕐᕈᓐᓇᒃᑕᐅᓚᐅᕐᑎᓪᓗᒋᑦ. ᒥᓂᔅᑕᓐᖑᓵᓚᐅᕐᑎᓪᓗᖓ ᓯᓚᒃᑐᓴᕐᕕᓐᓄᑦ 
ᑕᐃᒃᑯᐊ ᕿᒥᕐᕈᔭᐅᓂᖏᑦ ᓯᓚᒃᑐᕐᓴᕐᕖᑦ 90ᐳᓴᑦᑎᓪᓗᐊ ᐊᑐᓕᖁᔭᓕᐊᕆᔭᐅᓚᐅᕐᑐᑦ ᐊᑐᓕᕐᑎᑕᐅᓯᒪᓕᕐᑐᑦ.  
 
ᐱᕕᑭᑦᑑᒐᒪ ᑕᐃᓐᓇ ᓴᖑᐃᓪᓚᖓᒋᐅᕐᓴᓂᕐᒥᑦ ᐃᓕᓐᓂᐊᕐᕕᒃ ᑲᖏᖅᖠᓂᕐᒥ ᑕᐃᓐᓇ ᐱᕙᓪᓕᐊᓕᕐᑐᖅ ᐊᒻᒪᓗ 
ᐅᔭᕋᓐᓂᐊᕐᓂᐅᑉ ᒥᒃᓵᓄᑦ ᐃᓕᓐᓂᐊᕐᑎᑦᓯᓂᖅ. ᑕᒪᒃᑯᐊ ᐱᕙᓪᓕᐊᑎᑕᐅᓂᐊᕐᑐᑦ.  
 
ᑕᒪᔾᔭ ᐅᖃᐅᓯᒃᓴᒃᑲ ᐃᓕᑦᓯᓐᓄᑦ ᒥᓂᔅᑕ ᐊᑯᓐᓂᕐᓱᓕᕐᑎᓪᓗᒋᑦ, ᕿᑎᕋᕐᑎᓪᓗᒋᓂᓛᒃ ᕿᒥᕐᕈᔭᐅᓂᖓ 
ᐊᑐᓕᕐᑎᓪᓗᒍ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. ᓯᖁᓐᖑᔭᐃᑦ ᑕᑯᓐᖏᓈᓗᒃᓱᒎ ᐋᖅᑭᒃᓯᐊᕐᓯᒪᔪᕐᔪᐊᒻᒪᕆᐊᓗᓵᕐᑐᖅ. 
(ᑐᓵᔨᒃᑰᕈᓐᓃᕐᑐᖅ): ᒪᓕᒐᓕᐅᕐᑎᑐᐃᓐᓇᐃᑦ ᓂᓪᓕᕐᕕᖃᕈᓐᓇᕐᑐᓯ ᐅᖓᑖᓅᓐᖏᑐᐃᓐᓇᕐᑐᖅ 3ᒥᓂᑦᔅ. ᑖᑦᓱᒪ 
ᒥᓂᔅᑕᐅᑉ ᐅᖃᐅᓯᕆᕋᑖᕐᑕᖏᓐᓄᑦ ᐅᖃᐅᓯᕆᔪᒪᔭᒃᓯᓐᓂᒃ. ᐊᐱᖅᑯᑎᒃᓴᓕᒃᑕᖃᕐᒪᖔᑦ, ᑐᑐ.  
 

ᑭᐅᔾᔪᑏᑦ ᐊᖓᔪᖅᑳ ᐲᑯ ᐅᖃᐅᓯᖏᓐᓄᑦ 
 
ᑐᑐ (ᑐᓵᔨᒃᑯᑦ): ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐅᓐᖏᑦᑐᐃᑦ, ᐊᑏ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐄ, ᐳᐃᒍᕐᑐᕈᓘᒐᒪ ᑕᒻᒪᖅᑐᐊᓘᖅᑲᐅᒐᒪ ᐅᖃᐅᓯᒃᓴᑦ, ᐅᖃᐅᓯᒃᓴᖃᕋᕕᑦ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᐃᒃᓯᕙᐅᑖᖅ ᖁᔭᓐᓇᒦᕈᒪᔭᕋ ᑖᓐᓇ ᒥᓂᔅᑕᕆᔭᐅᔪᖅ ᐊᔅᓱᐊᓗᒃ 
ᐅᐱᒍᓱᑦᑎᖅᑲᐅᒻᒫᖓ ᑕᐃᒪᓐᓇ ᐱᐅᓱᒋᓕᖅᑎᑦᑎᓪᓗᓂ ᐃᑲᔪᕐᓂᖄᕐᔪᖏᒻᒪᑦ.  



ᐊᐃᕝᕕ, ᔫᓂ 6, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓᑦ ᒪᑉᐱᒐᖅ 47 
 

 

ᑕᐃᒪᐃᓕᒌᖅᑲᐅᒻᒪᓪᓗ, ᖃᐅᔨᒪᔭᒃᑯᑦ ᐄ, ᐅᓇᑦᑕᐅᖅ ᐃᓂᖁᓇᖅᑐᕈᓗᒃ ᑕᐸᐃᖅᑖᕐᔪᔅᓴᐅᓐᖏᓚᖅ ᕗᕋᐃᔭᓐ-ᖃᐃ 
ᑐᓴᖅᐳᖅ, ᕗᕋᐃᔭᓐ ᑐᐊᑕᓐ ᑕᐃᓐᓇ ᐱᖃᑎᐊᓗᒋᒐᑦᑎᒃᑯ ᐃᓛᒃ, ᐱᖃᑎᐊᓗᒋᒻᒪᒍ ᑖᔅᓱᒪ ᐲᑰᑉ. 
 
ᒥᓂᔅᑕ ᐲᑯ ᐅᖃᖅᑲᐅᒐᕕᑦ, ᐅᖃᐅᓯᕆᖅᑲᐅᒐᕕᒋᑦ ᑕᐃᒃᑯᐊ ᐱᔭᔅᓴᖅᑖᕆᓯᒪᔮᓗᑦᑎᑦ ᐅᓄᖅᑐᑦ ᐊᒻᒪᓗ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᕐᒥᑦ ᓴᓇᔨᐅᒐᕕᑦ ᑖᓐᓇ ᑐᑭᓯᓇᓱᔅᓯᒪᔭᕐᔪᐊᒻᒪᕆᐊᓘᓯᒪᒐᕕᒡᒎᖅ ᑕᒪᑐᒪ 
ᒥᔅᓵᓄᑦ.  
 
ᓂᕆᐅᑉᐳᖓ ᒐᕙᒪᒃᑯᑦ ᐃᓕᑉᐹᓪᓕᖅᑐᔅᓴᐅᕗᑦ ᖃᓄᖅ ᐱᓂᖃᓚᐅᖅᓯᒪᒻᒪᖔᑦᑕ ᑕᐃᒪᓐᓇ ᓄᓇᓕᕐᓄᐊᖅᑐᑕ 
ᐃᓄᓕᒫᖅᑎᑦᑎᖃᑦᑕᕈᓘᔭᓚᐅᖅᑐᑕ ᑭᓱᓂᑐᐃᓐᓇᖅ ᓴᖅᑭᖅᑐᖃᓚᐅᖅᓯᒪᓐᖏᑦᑐᖅ ᑕᒪᓐᓇ ᐃᓱᓕᑕᐅᒐᓗᐊᕐᒪᑦ.  
ᑕᐃᒃᑯᐊ ᑕᖅᑳᓐᖓᑦ ᑐᓴᖅᑕᑎᑦ ᐊᑐᓕᖅᑎᑕᐅᓛᖅᑐᔅᓴᐅᕗᑦ ᐊᒻᒪᓗ ᑕᐃᓐᓇ ᓯᕗᓪᓕᖅᐹᖅᓯᐅᑦ ᐱᖁᔭᔅᓴᖅ 
ᑲᔪᓯᓂᐊᕈᒥᓇᖅᑐᖅ ᑭᑭᑦᑎᓚᐅᖅᓯᒪᒐᑦᑕ ᑭᖑᓪᓕᕐᒥᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᔅᓴᓕᕆᑎᓪᓗᑕ. 
 
ᑕᐃᒪᐃᓕᐅᕐᓂᐊᖅᑐᔅᓴᐅᕗᖃᐃ ᑕᒪᑐᒪᓂ ᑖᓐᓇ ᑲᒪᒋᔭᐅᒃᑲᓐᓂᓕᖅᑎᓪᓗᒍ. ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᑐᓂᖅᑯᑕᐅᓚᐅᖅᐸᑦ ᑭᐅᔭᐅᔪᓐᓇᖅᓯᓛᕐᒪᑦ ᑕᐃᒃᑯᓄᖓ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᐃᓕᑉᐹᓪᓕᖅᓯᒪᔪᔅᓴᐅᓕᖅᐳᑦ ᑕᐃᓐᓇᐅᓚᐅᖅᑎᓪᓗᒍ.  
 
ᐊᒻᒪ ᖁᔭᓐᓇᒦᖁᒪᓪᓚᕆᒻᒥᔭᕋ ᕘᔾᔪ ᑕᐃᓐᓇ ᐅᓂᒃᑳᓕᐅᕈᓐᓇᓚᐅᕐᒪᑦ ᐃᓕᓐᓂᐊᖅᑐᓕᕆᓂᐅᑉ ᒥᔅᓵᓄᑦ ᐊᒻᒪᓗ 
ᓂᓪᓕᐅᑎᖃᓚᐅᕐᒪᑦ ᐅᖃᐅᓯᕆᖃᑦᑕᖅᓯᒪᔭᑐᖄᓗᓐᓂᑦ 6 ᐊᕐᕌᒍᑦ ᑕᒫᓂ ᐃᒃᓯᕚᓕᕋᒪ ᐃᓕᓐᓂᐊᖅᑐᓕᕆᔨᒃᑯᑦ 
ᐊᓯᔾᔨᓪᓚᕆᒋᐊᖃᖅᑐᑦ ᒫᓐᓇ ᐋᖅᑭᔅᓯᒪᔭᒥᓐᓂᒃ ᑭᖑᓂᑦᑎᓐᓂᑦ ᐱᐅᒋᔭᐅᓂᕋᖅᑕᐅᓪᓗᑎᒃ 
ᐅᖃᐅᓯᕆᔭᐅᖃᑦᑕᖅᓯᒪᔪᑦ. ᐄ, ᖁᕕᐊᓇᖅᑐᖅ ᑕᒪᓐᓇ . . . 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕᒧᑦ ᑭᐅᒋᐊᕐᓗᑎᑦ ᓂᓪᓕᐅᑎᔅᓴᐃᑦ. 
 
(ᑐᓵᔨᑎᒎᕈᓐᓃᖅᑐᖅ) ᐊᓚᕋᓚᒃ, ᐃᓵᔅᓯᒪᖅᑲᐅᕖᑦ? 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᔅᓴᖃᖅᑐᖓ ᓇᐃᑦᑐᑯᓗᒻᒥᐅᒐᓗᐊᖅ, ᓇᐃᑦᑐᖅ 
ᑕᑭᓪᓕᒋᐊᒃᑲᓐᓂᕈᓐᓇᖏᒻᒪᑦ. ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕ, ᓯᕗᓪᓕᕐᒥᑦ ᑕᕝᕙᓂ ᐅᑭᐅᕆᖅᑲᐅᔭᑦᑎᓐᓂᑦ 
ᒪᕐᕉᓐᓂᒃ ᐊᑭᑦᑐᕆᐊᖅᓯᓯᒪᓂᕆᖅᑲᐅᔭᖓ ᑖᒃᑯᓂᖓ ᐃᑲᔫᑎᐅᖃᑦᑕᖅᑐᓂᒃ ᑮᓇᐅᔭᓂᒃ ᐊᒥᒐᕋᓗᐊᕐᒥᑎᓪᓗᒋᑦ ᓱᓕ 
ᓱᒐᒥ ᑖᓐᓇ ᐅᕙᒍᓪᓕ ᓄᓇᓕᑦᑎᓐᓂ ᖁᔭᓐᓇᒦᕈᑕᐅᓕᖅᑐᓂᓗ 
ᐱᕚᓪᓕᕈᑕᐅᕌᕐᔪᐃᓐᓇᓲᖑᓂᕋᖃᑦᑕᖅᑲᐅᓪᓗᓂᐅᒻᒪᑦ, ᑕᒪᓐᓇ ᓲᕐᓗ ᐱᕚᓪᓕᕈᑎᒋᓯᒪᒐᑦᑎᒍ ᑭᓯᐊᓂ 
ᓈᒻᒪᐅᑎᖃᑦᑕᓪᓚᕆᓐᖏᑎᓪᓗᒍ. 
 
ᐊᒻᒪᓗ ᐅᔾᔨᖅᓱᑲᓐᓂᕆᐊᖃᕋᓱᒋᓕᕋᒃᑯ ᑖᓐᓇ ᒥᓂᔅᑕᐅᑎᓪᓗᒍ ᑖᔅᓱᒥᖓ ᑮᓇᐅᔭᓂᒃ, ᒐᕙᒪᒃᑯᑦ ᑮᓇᐅᔭᖏᓐᓂᑦ 
ᐊᑐᑦᑎᐊᖅᑕᐅᒋᐊᖃᒃᑲᓂᕐᓂᖏᓐᓂᑦ ᐊᒻᒪᓗ ᐱᐅᖅᓱᐊᕆᐊᖃᒃᑲᓂᕐᓂᖏᓐᓂᑦ ᒐᕙᒪᒃᑯᑦ ᑮᓇᐅᔭᖏᑦ ᑖᒃᑯᐊ 
ᐃᑲᔫᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᐅᔭᐅᖅᑕᐅᖃᑦᑕᕈᑎᒋᒐᒃᑯ ᑕᒪᓐᓇ ᐱᐅᖅᓱᐊᕐᓗᒍᓗ 
ᐊᑐᑦᑎᐊᕆᐊᒃᑲᓐᓂᕈᓐᓇᕋᔭᕈᓂ ᓈᒻᒪᐅᑎᔪᓐᓇᕋᔭᕐᓂᖅᓴᐅᓂᖓ, ᓂᕿᓄᓪᓗ ᓄᑕᖅᑲᓪᓗ 
ᓱᓇᒃᑯᑖᑦᑖᕆᔭᕆᐊᖃᖅᑕᖏᓐᓄᑦ.  

ᑭᓯᐊᓂ ᑐᓴᖅᑎᑕᐅᖃᑦᑕᖅᑎᓪᓗᑕ ᐊᑐᕐᓂᓗᑦᑕᐅᔪᒻᒪᕆᐊᓘᖃᑦᑕᕐᒥᒻᒪᑦ ᐅᓪᓗᒥᒎᖅ ᑐᓴᕐᓇᖃᑦᑕᕐᒪᑦ 
ᐅᖃᐅᔾᔭᐅᖃᑦᑕᕋᑦᑕ ᖃᓄᐃᑦᑕᐅᒃᑲᓐᓂᖃᑦᑕᕆᐊᖃᕋᓱᒋᓕᖅᐸᕋᓕ ᑖᓐᓇ ᒥᓂᔅᑕᐅᔪᖅ ᑕᒪᓐᓇ ᐃᑲᔫᑦ 
ᐱᔾᓕᔪᑎᒋᓪᓗᒍ. ᐋᖅᑭᒋᐊᕆᐊᖃᒃᑲᓂᕐᒪᑦ ᐊᑐᖅᑕᐅᖃᑦᑕᕐᓂᕆᔭᖓᑦ ᓄᓇᓕᑦᑎᓐᓂᑦ ᐊᒻᒪᓗ ᑖᔅᓱᒥᖓ 
ᐅᔾᔨᖅᑐᖃᑎᒋᒃᑲᓐᓂᕈᒪᓪᓗᒍ ᓱᓕ.  
 
ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᔾᔪᐊᖅᓴᐅᓚᖓᔪᖅ ᐊᑭᑐᔪᒻᒪᕆᐊᓘᖅᑲᐅᓂᖓ ᓇᓗᓇᐃᕇᖅᓯᒪᖅᑲᐅᒥᒻᒪᑦ. 
ᑭᓯᐊᓂ ᐃᓄᐃᑦ ᐃᓚᖏᑦᑕ ᐱᔪᒪᔭᓪᓚᕆᐊ ᑖᓐᓇ ᐃᓄᑦᑎᑐᑦ ᐃᓕᓐᓂᐊᕐᓂᖅ ᐱᔪᒪᔭᐅᓪᓗᓂ ᐊᖏᔪᖅᑳᓄᑦ 
ᐃᓕᖓᓂᐊᖅᑑᔭᓚᐅᕋᓗᐊᕐᓗᓂ ᑕᐃᑲᓂ curriculum-ᓚᕆᐊᓗᖕᓂᑦ ᒪᓕᒐᓪᓚᑦᑖᕋᓗᖕᓃᓚᖓᓕᖅᑎᓪᓗᒍ ᐱᓗᒍ 
ᑭᓯᐊᓂ ᐊᑐᖅᑕᐅᓗᓂ ᑭᓯᐊᓂ ᓈᒻᒪᐅᑎᔪᓐᓇᓕᕐᓂᖓ ᐊᓂᒎᑎᔪᓐᓇᕐᓂᖓ ᓇᓗᓇᐃᖅᓯᓯᒪᓕᖅᑐᒍᑦ.  
 
ᐃᓚᖏᑦ ᐃᓄᐃᑦ ᐊᒥᓱᑲᓪᓚᐃᑦ ᖁᕕᐊᓱᓪᓚᕆᑦᑑᔭᖏᒻᒪᑕ ᐊᕗᖓᒃᑲᓐᓂᕋᔭᕋᓗᐊᕐᓗᓂᒎᖅ ᑖᑦᓱᒧᖓ 
ᑲᑐᖏᔾᔪᑎᖃᕐᓂᐅᔭᕐᓂᖓ ᐱᔾᔪᑎᒋᓪᓗᒍ ᐱᔪᒪᒍᑎᒃ ᑭᓯᐊᓂ ᐊᖅᑯᑎᒃᓴᐅᓇᔭᕐᓂᖓᓂᑦ 
ᐊᓕᐊᓇᐃᒍᓱᖕᓂᖅᓴᐅᓇᔭᓚᐅᕋᓗᐊᖅᖢᑎᒃ ᑕᐃᒪᓐᓇᐃᑦᑑᑎᓪᓗᒍ ᑖᓐᓇ. ᐊᒻᒪᓗ ᑕᒪᒃᑯᐊ ᑖᑦᓱᒪ ᐊᑕᓃᒻᒥᖕᒪᑕ 
ᐅᒃᑳᓕᕆᔨᒃᑯᐃᑦ ᐅᑯᐊ ᐅᒃᑳᓕᐅᕈᑎᓪᓗ ᐅᒃᑳᓕᕆᔨᓪᓗ ᐃᓕᖅᑯᓯᕆᔭᖓᑦ ᐊᒻᒪᓗ ᐋᖅᑭᐅᒪᔭᕆᐊᖃᕐᓂᖏᑦ 
ᑕᑯᓇᒃᑲᓐᓂᕆᐊᖃᖅᐸᓪᓚᐃᓕᖅᑕᕗᑦ ᐋᖅᑭᐅᒪᓐᖏᓗᐊᒐᓛᒃᐸᓪᓚᐃᔪᑦ ᓄᓇᓕᖕᓂᑦ ᑕᒪᑯᐊ ᐅᒃᑳᑦ 
ᐅᒃᑳᓕᐅᕈᑏᓪᓗ ᐊᔾᔨᒌᖏᑦᑐᐃᑦ ᓴᓇᓐᓂᐊᕈᑕᐅᔪᑦ ᓄᓇᓕᖕᓂᑦ ᐅᒃᑳᓄᑦ generator-ᒐᓚᐃᑦ ᑕᒪᒃᑯᐊ ᖃᓪᓗᓈᑐᑦ. 
ᐅᔾᔨᖅᑐᕆᐊᖃᒃᑲᓐᓂᖅᐸᓪᓚᐃᔭᕗᑦ ᐋᖅᑭᐅᒪᓐᖏᓗᐊᒐᓛᖕᓂᕋᖅᑕᐅᓕᕐᒪᑕ ᐊᒻᒪᓗ 
ᒥᐊᓂᕆᔭᐅᑦᓯᐊᒃᑲᕐᓂᕆᐊᖃᕐᓂᕋᖅᑕᐅᕙᒃᖢᑎᐅᖕᒪᑕ. ᖁᔭᓐᓇᒦᒃ, ᐅᖃᕐᕕᒃᓴᖓ ᓄᖑᒌᕐᒥᖕᒪ, ᐅᖃᖅᑏ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓛᒃ. ᖁᖓᑲᐃᓐᓇᖃᑦᑕᕆᐊᖃᕋᑦᑕ. ᑕᒑᖅ. 
 
ᑰᓕ (ᑐᓵᔭᒃᑯᑦ): ᑐᓐᖓᓱᒋᑦ, ᒥᓂᔅᑕ. ᐊᒻᒪ ᖃᐅᔨᒪᓪᓗᖓ ᑕᒪᒃᑯᐊ ᐱᓂᐊᓗᑕᐃᑦ ᐅᓄᖅᑐᐊᖅᔪᒻᒪᕆᐊᓘᖕᒪᑕ 
ᐃᓕᓐᓂᐊᕆᐊᓕᕆᓂᖅ ᐱᔾᔪᑎᒋᓪᓗᒍ ᒪᑯᐊᓗ ᓂᖃᐃᓱᕐᓂᕐᒧᑦ ᑐᕌᖓᔪᑦ. ᐅᓄᖅᑐᐊᓗᖕᓂᑦ ᑎᒍᒥᐊᕐᒪᑦ.  
 
ᐊᒻᒪᓗ ᑕᒪᒃᑯᐊ ᐄ ᐱᔭᕐᓂᖏᓐᓂᖏᑦ ᖃᐅᔨᒪᑦᑎᐊᖅᑕᒃᑲ ᑭᓯᐊᓂ ᐅᓄᖅᑐᖅᔪᐊᒻᒪᕆᐊᓗᐃᑦ ᐃᓕᓐᓂᐊᖅᑕᒥᖕᓂᑦ 
ᒪᐅᓇᑐᐃᓐᓇᖅ ᓄᖅᑲᑲᑦᑕᕐᒪᑕ. ᑖᓐᓇ ᓂᓪᓕᐅᑎᒋᔪᒪᖅᑲᐅᔭᕋ ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑕᒧᑦ 
ᐅᐊᑦᑎᐊᖁᒃᑲᓐᓂᖅ ᖃᑦᓯ ᐳᓴᓐᑏᓐ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ ᐊᓂᒍᐃᓛᕐᒪᖔᖏᑦ.  
 
ᐄ ᑕᒪᓐᓇ ᐅᖃᐅᓯᕆᔭᐅᖏᓐᓇᖃᑦᑕᕆᐊᓕᒃ ᖃᐅᑕᒫᑦ. ᐅᓄᖅᑐᒍᑦ ᕿᑐᕐᖓᖃᖅᑐᒍᑦ ᖃᐅᔨᒪᖏᓐᓇᑦᑕ ᑭᓱᒥᒃ 
ᐱᔭᒃᓴᖅᑖᖅᑎᑕᐅᓯᒪᖕᒪᖔᑦ ᐃᓕᓴᖅᑎᖁᑎᖃᖅᑎᓪᓗᑕ ᐃᓕᓐᓂᐊᕐᕕᖕᓂᑦ. ᐃᓛᓐᓂᒃᑯᑦ ᐅᓄᖅᑐᑦ ᐃᓕᓴᖅᑐᑦ 
ᐃᓕᓐᓂᐊᖃᑦᑕᕆᐊᓖᑦ. 
 
ᑭᓯᐊᓂ ᒐᕙᒪᒃᑯᑦ ᐃᓕᓴᖅᑐᖁᑎᓄᑦ ᓵᓐᖓᔭᕆᐊᖃᕐᓂᖏᓐᓂᑦ ᑖᒃᑯᐊ ᐃᓕᓴᖅᑎᖁᑎᓖᑦ ᐱᔭᕇᖅᓯᒪᖏᒻᒪᑕ 
ᓯᓚᑦᑐᖅᓴᕐᕕᖕᒥᑦ ᓯᓚᑦᑐᖅᓴᕐᕕᒃᔪᐊᒥᒃᓘᓐᓃᑦ ᖃᐅᔨᒪᖏᑦᑐᑦ ᑲᔪᖏᖅᓴᐃᔪᓐᓇᖏᑦᑐᓪᓘᓐᓃᑦ 
ᐃᓕᓐᓂᐊᕆᐊᕆᐊᖃᕐᓂᖏᓐᓄ ᕿᑐᕐᖓᖏᑦ. ᑕᐃᒃᑯᐊ ᐃᓕᓴᖅᑐᖁᑎᓖᑦ ᖃᓪᓗᓇᐅᔭᕈᓐᓇᕋᓗᐊᕐᓗᑎᒃ 
ᖃᓪᓗᓇᐅᔭᕈᓐᓇᖏᒃᑲᓗᐊᕈᑎᒃ ᑐᑭᒧᐊᒃᑎᒋᔭᐅᔪᓐᓇᕐᒪᑕ ᑕᓯᐅᖅᑎᒋᔭᐅᒍᓐᓇᕐᒪᑕᓗ ᕿᑐᕐᖓᒥᖕᓂᑦ.  
 
ᓱᕈᓯᐅᓪᓗᖓ ᖃᓪᓗᓇᐅᔭᕈᓐᓇᖏᑦᑎᐊᓚᐅᖅᓯᒪᔪᖓ ᐊᑖᑕᒪᓗ ᐅᖃᐅᑎᓚᐅᖅᓯᒪᓪᓗᓂᖓ ᐊᒃᓱᐊᓗᒃ 
ᐱᖅᔪᐊᖑᔪᖅ ᐃᓕᓐᓂᐊᕈᓐᓇᖅᓯᒍᕕᑦ ᖃᓪᓗᓇᐅᔭᕈᓐᓇᖅᓯᓗᑎᓪᓗ ᑎᑎᕋᕈᓐᓇᖅᓯᓗᑎᓪᓗ 
ᓱᖕᒫᓚᓚᐅᖅᓯᒪᓐᖏᑕᕋᓘᓐᓃᑦ ᐅᖃᐅᑎᓚᐅᖅᓯᒪᖕᒪᖓ ᓯᕗᓂᒃᓴᒥ ᑕᒪᓐᓇ ᐊᒃᓱᐊᓗᒃ ᐃᓕᖕᓄᑦ 
ᐃᑲᔪᖅᐹᓪᓕᐅᑎᒋᔭᐅᓂᐊᖅᑐᖅ. ᐃᑲᔪᑯᓗᑐᐃᓐᓇᖅᖢᖓᓕ ᓄᓇᓕᕋᓛᖑᓪᓗᖓ ᑕᐃᒪᓐᓇᐃᓕᔭᐅᓚᐅᖅᓯᒪᔪᖓ.  
 
ᑕᐃᒪᐃᑦᑑᖕᒪᑦ ᑕᒪᒃᑯᐊ ᐃᓕᓴᖅᑎᖁᑎᓖᑦ ᓵᓐᖓᔭᐅᔭᕆᐊᖃᕐᒥᔪᑦ. ᑲᑎᒪᖃᑎᒋᓚᐅᖅᓯᒪᒐᒃᑯᑦ ᑕᐃᓐᓇ 
ᐃᓕᓐᓂᐊᖅᑐᓕᕆᔨ. ᐃᓛᒃ ᐅᓂᒃᑳᑦ ᑎᑎᕋᖅᓯᒪᓐᖏᑕᕋᓗᐊᒃᑲ ᓱᓕ ᑭᓯᐊᓂ ᐱᔭᕇᖅᑕᐅᒃᐸᑕ 
ᐊᐅᓪᓚᖅᑎᓐᓂᐊᖅᑕᒃᑲᑦ ᖃᕆᓴᐅᔭᒃᑯᑦ. ᐊᒻᒪᓗ ᑐᓐᓂᖅᑯᑎᒋᓗᒋᑦ ᑕᐃᒃᑯᓄᖓ ᑲᑎᒪᕋᓛᑯᓗᖏᓐᓄᑦ ᐃᓛᒃ 
ᑐᓴᕈᒪᖕᒪᑕ. 

ᑕᒪᓐᓇ ᑐᒡᓕᐊ ᐅᖃᐅᓯᕆᔪᒪᖕᒥᔭᕋ ᒥᓂᔅᑕᕆᔭᐅᑎᓪᓗᑕ ᓵᓐᖓᓂᖅᓴᐅᔭᕆᐊᖃᕐᒥᔪᒍᑦ ᑎᒥᒥᒍᑦ ᐊᔪᕈᑎᓕᖕᓂᑦ. 
ᑕᐃᒃᑯᐊ ᐃᑲᔪᓐᖏᓗᐊᕋᑦᑎᒍᑦ ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ...  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ ᑰᓕ ᑕᐃᑲᓂ ᐊᐱᕆᒃᑲᓐᓂᕈᓐᓇᕐᓂᐊᕋᕕᑦ ᓯᕿᓐᖑᔭᐃᑦ ᓄᖑᒌᕐᒥᖕᒪᑦ. 
ᑕᕝᕙᓂ ᐊᑎᖁᑎᖃᖅᑰᖅᑐᖓ ᓯᐊᕈᐊᐃᑦ.  
 
ᑕᕝᕗᙵᓚᐅᙱᓂᑦᑎᓐᓂ ᐊᐱᖅᑯᑎᒃᓴᓯᓐᓄᑦ ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐃᑎᒍᒪᕙᔅᓯ ᑖᒃᑯᓂᖓ 
ᐊᐱᖅᓲᑎᒋᔭᔅᓯᓐᓂ 20-ᓂᒃ ᐃᓱᖃᕐᖓᑕ ᐊᐱᖅᑯᑎᒋᔪᓐᓇᖅᑕᓯ ᐊᖓᔪᖅᑲᐅᑎᓕᒫᓄᑦ ᐊᑕᐅᓯᕐᒧᑦ 
ᑐᕌᖓᑎᒍᓐᓇᖅᑕᓯ ᐅᕝᕙᓘᓐᓃ ᐊᕕᑦᑐᕐᓗᒋᑦ ᐊᒥᓲᓂᖏᑦ ᒥᓂᔅᑕᓄᑦ. ᑖᒃᑯᐊ ᓂᕆᐅᒋᔭᐅᔾᔮᙱᑦᑐᓯ 
ᐊᑕᐅᑦᑎᒃᑯᐊᓗᒃ ᐊᐱᖅᑯᑎᒋᔭᕆᐊᖃᕆᐊᖏᑕ. ᐊᐱᕆᓕᖅᑯᖓ ᒫᓐᓇ ᐊᐱᖅᑯᑎᒃᓴᓕᑦᑕᖃᕐᒪᖔᖅ. ᑰᓕ. 
 

ᐊᖓᔪᖅᑳ ᐲᑯᒧᑦ ᐊᐱᖅᑯᑏᑦ 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. ᐊᐱᕆᔪᒪᓕᕋᒪ ᐅᖃᐅᓯᕆᑐᐃᓐᓇᕐᓂᐊᖅᑲᐅᔭᕋᓗᐊᕋ ᑭᓯᐊᓂ 
ᐊᐱᖅᑯᑎᒋᖔᕐᓂᐊᓕᕋᒃᑯᑦ ᐃᒃᑯᐊ ᐃᓛᓐᓂᒃᑯᑦ ᑎᒥᒥᒍᑦ ᐊᔪᕈᑎᓖᑦ ᐃᓕᓐᓂᐊᕐᕕᐊᓗᒻᒧᑦ ᐆᑦᑐᖃᑦᑕᕐᒪᑕ 
ᐊᓯᖏᓐᓄᓪᓘᓐᓃᑦ ᐃᓕᓐᓂᐊᒃᑲᓐᓂᐅᑎᒃᓴᓄᑦ ᓯᓚᑦᑐᖅᓴᕐᕕᒻᒥ ᑕᐃᒃᑯᐊᓕ ᖃᓄᖅ ᑕᐃᒃᑯᐊᓕ 
ᖃᓄᐃᑕᐅᖃᑦᑕᖅᐸᑦ ᐃᓕᓐᓂᐊᕈᒪᑉᐸᑕ ᑕᑕᑎᕆᐊᓕᓐᓂᒃ ᑕᑕᑎᖅᓯᑉᐸᑕ ᖃᓄᖅ ᐃᓚᖏᓐᓄᑦ ᖃᓄᐃᙱᑦᑐᓄᑦ 
ᐃᓚᔭᐅᑐᐃᓐᓇᖃᑦᑕᖅᐸᑦ ᐅᕝᕙᓘᓐᓃᑦ ᐅᑕᖅᑭᑎᑕᐅᖃᑦᑕᖅᐸᑦ ᖃᓄᐃᑕᐅᖃᑦᑕᖅᐸᓪᓕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ 
ᑕᒪᑐᒥᖓ ᐊᐱᖅᑯᑎᖃᕐᒪᑦ ᐅᖃᐅᓯᖃᖅᑲᐅᒻᒪᒡᓗ ᑖᒃᑯᐊ ᑎᑎᕋᖅᑲᐅᒐᒃᑭᑦ. ᐱᒋᐊᕈᑎᒋᓗᒍᖃᐃ ᑖᒃᑯᐊ 
ᓂᓪᓕᐅᑎᒋᔭᖏᑦ ᑕᐃᒪᓐᓇ ᐋᖅᑭᒻᒪᒋᑦ ᐱᐅᔪᑦ ᒪᑯᐊᓗ ᒪᐅᓇᑐᐃᓐᓇᖅ ᓄᖅᑲᖃᑦᑕᖅᑐᑦ ᐊᓂᒍᐃᖃᑦᑕᙱᑦᑐᓪᓗ 
ᑎᑎᕋᖅᑕᐅᖃᓯᐅᔾᔭᐅᓯᒪᓚᐅᕐᒪᑦ ᑖᓐᓇ ᕘᔫᑉ ᐅᓂᒃᑳᓕᐊᖏᓐᓂᒃ.  
 
ᑕᐃᒃᑯᐊ ᑎᒥᒥᒍᑦ ᐊᔪᕈᑎᓖᑦ ᑐᑭᓯᑦᑎᐊᕐᓂᕈᒃᑯ ᑖᓐᓇ ᐊᐱᖅᑯᑎᒋᖅᑲᐅᔭᐃᑦ ᐃᒃᑯᐊ ᐃᒻᒥᒃᑯᑦ 
ᑕᑯᓐᓇᖅᑕᐅᖃᑦᑕᕐᒪᑕ ᓯᓚᑦᑐᖅᓴᕐᕕᓕᐊᕈᒪᔪᑦ ᓲᕐᓗ ᒪᑯᑎᒎᓇ ᐸᐃᑉᐹᑎᒍᑦ ᐊᔪᙱᑦᑕᕆᐊᖃᖅᑐᑎᑦ 
ᑕᒪᒃᑯᐊᖑᓲᖑᒻᒪᑕ ᓯᓚᑦᑐᖅᓴᕐᕕᒻᒧᑦ ᐃᓕᓐᓂᐊᕈᒪᓂᐊᕈᑎᑦ ᑖᓐᓇ ᐊᔪᕈᑎᖃᖅᐸᑦ ᐃᓕᓐᓂᐊᕈᓐᓇᖅᑎᑕᐅᑉᐸᓪᓗ. 
 
ᓇᓕᐊᑐᐃᓐᓇᕐᒥᒃ ᐆᑦᑑᑎᒋᓗᒍ ᑲᐃᓪᓗᐊᕐᒥᒃ ᐊᑐᕐᓂᖅᐸᖅ ᐋᖅᑭᒃᓱᖅᑕᐅᓲᖅ ᑖᓐᓇ ᐃᑲᔪᖅᓲᑎ-ᐊᑐᕆᐊᖃᖅᑕᖏᑦ 
ᑕᒪᒃᑯᐊ ᐱᑕᖃᕐᓂᐊᕐᒪᑕ ᖃᐅᔨᒪᒐᑦᑕ ᑕᐃᓐᓇ ᓯᓚᑦᑐᖅᓴᕐᕕᒃ ᒪᔪᕋᐅᑎᐅᙱᑦᑐᓂᒃ ᐃᓯᕐᕕᖃᕐᒪᑦ. ᑕᐃᒃᑯᐊ 
ᐊᔪᕈᑎᓖᑦ ᒪᑯᐊ ᑎᒥᖏᑦ ᓄᑭᖃᔮᙱᑦᑐᑦ ᑐᓵᑦᑎᐊᙱᑦᑐᓪᓘᓐᓃ ᑐᓵᙱᑦᑐᓪᓘᓐᓃᑦ ᑖᓐᓇ 
ᑕᑯᓐᓇᖅᑕᐅᑐᐃᓐᓇᖅᖢᒍ ᑲᒪᒋᔭᐅᓲᖅ ᐃᓂᒃᓴᖅᑖᖅᑎᑦᑎᐊᕆᐊᖃᖅᖢᑕᓗ ᑕᐃᒪᐃᑦᑐᓂᒃ 
ᖃᐅᔨᒪᙱᑦᑐᖓᐅᒐᓗᐊᖅ. 
 
ᑭᓯᐊᓂ ᐋᒃᑳᖅᑕᐅᔪᖃᕈᓐᓇᙱᑦᑐᖅ ᑎᒥᒥᒍᑦ ᐊᔪᕈᑎᖓᑦ ᐱᔾᔪᑕᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐱᑯ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᒥᓂᔅᑕᐅᑉ ᓇᓗᓇᐃᖅᑕᖓ ᖁᕕᐊᒋᔭᕋ. ᐄ, 
ᐃᓄᑦᑕᖃᐅᕐᒪᓂᓛᒃ ᐱᕕᖃᕈᒪᕙᒃᑲᓗᐊᕐᒥᒻᒪᑕ.  

ᓄᓇᖁᑎᒋᔭᕐᒥᓕ ᐃᖅᑲᓇᐃᔭᖅᑐᖃᕐᒪᑦ ᑕᐃᒫᑦᑕᐅᖅ ᐅᕕᒃᑲᐅᔪᑎᑐᓂᓛᒃ ᐃᒫᒃ ᐊᔪᙱᓕᒃᑲᓐᓂᕈᒪᖃᑦᑕᕐᒥᒻᒪᑕ 
ᐱᔪᓐᓇᖅᑕᖏᓐᓄᑦ ᐃᓕᓐᓂᐊᑲᓐᓂᕈᒪᓪᓗᑎᓪᓗ ᑖᓐᓇᓗ ᐅᖃᐅᓯᕆᔭᕋ ᑐᓵᑦᑎᐊᕋᓂ ᐅᖃᕈᓐᓇᑦᑎᐊᕋᓂᓗ ᑭᓯᐊᓂ 
ᐱᔪᓐᓇᕐᓂᖃᑦᑎᐊᖅᑐᖅ ᖃᓪᓗᓈᓂ ᐃᒫᒃ ᐊᒡᒐᒻᒥᓄᑦ ᐅᖃᕆᐅᕈᓐᓇᖅᓯᓯᒪᓪᓗᑎᑦ. 
 
ᐊᒻᒪᓗ ᐊᑕᐅᓯᖅ ᒪᕐᕉᓘᓐᓃᑦ ᑕᕝᕗᖓ ᐱᓇᓱᐊᖅᓯᒪᒻᒪᑕ ᑕᕝᕗᖓ ᓯᓚᑦᑐᓴᕐᕕᒻᒧᑦ. ᐄ, ᑖᓐᓇ ᐅᖃᐅᓯᕆᕋᑖᖅᑕᑦ 
ᑕᒪᒃᑯᐊᖑᒐᓗᐊᖅᑎᓪᓗᖏᑦ ᐃᒫᒃ ᐃᓱᒪᒋᔭᐅᒍᓐᓇᖅᐸᑦ ᐃᓕᓐᓂᐊᖅᑎᑕᐅᒍᓐᓇᕐᓗᑎᑦ ᐅᕝᕙᓘᓐᓃᑦ 
ᐃᓕᓴᐃᔨᖃᙱᓐᓂᖓᓄᑦ ᑲᒪᒋᔭᐅᓗᐊᕈᓐᓇᕋᔭᙱᓚᖅ? ᑕᒪᐅᓇ ᐃᓕᓐᓂᐊᑲᓐᓂᓂᕐᒧᑦ ᓲᕐᓗ ᓄᓇᕗᑦ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑕᐅᕙᑦᑐᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᕆᔪᒪᙱᑕᒃᑲ ᐃᓕᓐᓄᑦ ᐊᑕᐅᓯᕐᒧᑦ 
ᐃᒪᐃᓕᒍᓐᓇᕋᓗᐊᖅᑐᖓ ᑖᒃᑯᐊ ᐃᓕᓐᓂᐊᖅᑎᐅᔪᑦ ᐊᖏᖅᑕᐅᓯᒪᑉᐸᑕ ᐆᑦᑑᑎᒋᓗᒍ ᐄ, ᑕᕝᕗᖓ 
ᐊᖏᖅᑕᐅᒐᔭᖅᐸᑦ. 
 
ᐃᒫᒃ ᐃᑲᔪᖅᑕᐅᔭᕆᐊᖃᕐᐸᑕ ᑕᕝᕙᓂ ᓯᓚᑦᑐᓴᕐᕕᒻᒥ ᑖᒃᑯᐊ ᓯᓚᑦᑐᓴᕐᕕᒃᑯᑦ ᐱᓇᓱᒃᑲᔭᕆᕗᑦ ᑕᒪᒃᑯᓂᖓ 
ᓄᖅᑲᖓᔾᔪᑕᐅᒐᔭᖏᑦᑐᑦ ᑕᐃᒃᑯᓄᖓ ᐃᓕᓐᓂᐊᕈᑎᒃᓴᐅᔪᓄᑦ. 
 
ᐃᒫᒃ ᐊᔾᔨᒌᖃᑦᑕᖏᒻᒪᑕ ᕿᒥᕈᔭᐅᖃᑦᑕᖅᑐ ᐊᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᓴᖃᖅᑭᒃᓱᓕ ᑰᓕ, ᑕᐃᒫᖅᑮᑦ. ᖁᔭᓐᓇᒦ. 
 
ᑕᕝᕙᓂ ᐊᑎᖁᑎᖃᖏᓐᓇᒪ, ᑭᓯᐊᓂ ᐃᖅᑲᐅᒪᑎᒍᒪᓪᓗᓯ ᐅᑎᕐᕕᒋᓂᐊᖅᑲᒃᓯ ᐃᖅᑲᐅᒪᖁᓪᓗᓯ ᑖᒃᑯᐊ ᖃᑦᑎᓂᑦ 
ᖃᐅᔨᒪᔪᒪᓐᓂᕈᒃᓯᐅᒃ ᖃᐅᑉᐸᑦ ᐱᒋᐊᓚᐅᖏᓂᑦᑎᓐᓂ ᑐᑭᓯᒋᐊᓛᖅᑯᓯ ᖃᑦᑎᓂᑦ ᐊᐱᕆᔪᓐᓇᕐᒪᖔᒃᓯ 
ᖃᐅᔨᒪᑦᑎᐊᓛᕋᒃᓯ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᒍᒪᓪᓗᒍ ᒥᓂᔅᑕᐅᔪᖅ ᒪᓕᒐᓕᐅᕐᕕᒻᒧᑦ, ᖁᓕᓂᑦ 
ᐊᐱᖅᓱᕈᒪᒐᓗᐊᕐᓗᓂ ᖃᐅᔨᒪᓇᓱᓪᓗᓂ ᐃᓛᒃ ᖃᑦᑎᐊᓕᕐᒪᖔᑕ ᖃᐅᔨᒪᑦᑎᐊᕆᐊᖃᕐᓇᕕᐅᑎᒻᒪᑦ.  
 
ᒥᓂᔅᑕᐅᔪᕐᓗ ᐅᖃᐅᓯᕆᕋᑖᖅᑕᖏᑦ ᒪᑐᐃᖅᓯᒍᑎᒋᔭᖓᓄᑦ ᐊᒃᓱᐊᓗᒃ ᐱᕚᓪᓕᖅᓯᒪᔪᑦ ᐊᒃᓱᐊᓗᒃ 
ᐅᖃᐅᓯᕆᖃᑦᑕᕋᑖᖅᑕᖏᑦ.  
 
ᐱᒻᒪᕆᒃᔪᑏᓇᐅᔪᑦ ᐅᖃᐅᓯᕆᖅᑲᐅᔭᖓ ᑕᐃᒃᑯ ᐴᒡᔪ ᖃᐅᔨᓴᕐᓂᓚᐅᖅᑐᖅ. ᑕᐃᒃᑯᐊᓗ ᓇᓗᓇᐃᖅᓯᓯᒪᓚᐅᕐᖓᑕ 
ᐃᓕᓐᓂᐊᖅᑐᓕᕆᓂᕐᒥᑦ ᓄᓇᕗᒻᒥ ᐊᒻᒪᓗ ᑕᒪᒃᑯᐊ ᑲᒪᒋᔭᐅᕙᓪᓕᐊᓂᐊᖅᑐᑎ ᐆᑦᑑᑎᖃᖅᑲᐅᓪᓗᓂᓗ ᑖᒃᑯᓂᖓ 
ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᐊᑐᖅᐸᓕᐊᒻᒪᖔᑕ ᑕᒪᒃᑯᓂᖓ ᓴᖅᑭᑕᐅᓚᐅᖅᑐᓂ ᑕᐃᔅᓱᒪᓂ ᐅᓂᒃᑳᖑᔪᒥᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑕᓴᓐ. ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓗᓕᕆᔭᖏᑦ ᐅᓂᒃᑳᓕᐊᕆᓚᐅᖅᑕᖏᑦ 
ᐴᕐᔪ. 
 
ᑎᑎᕋᖅᑕᐅᓚᐅᖅᑐᖅ ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᒐᕙᒪᑐᖃᒃᑯᓐᓂ ᐃᑲᔪᖅᑕᐅᓪᓗᑎ ᑖᒃᑯᐊ ᑕᕝᕙᓂ 
ᓄᓇᑖᕈᑕᐅᓯᒪᔪᓂᑦ ᐆᑑᑎᒋᓗᒍ ᐃᓕᓐᓂᐊᖅᑐᓕᕆᓂᖅ ᐱᓕᒻᒪᖅᓴᕐᓂᖅ. 
 
ᐴᒡᔪ ᕿᒥᕈᓚᐅᕐᖓᑦ ᑖᒃᑯᐊ ᐃᓕᓐᓂᐊᕈᑎᐅᕙᑦᑐᓂᑦ ᐊᒻᒪᓗ ᑲᑎᒪᖃᑎᒋᒍᓐᓇᖃᑦᑕᓚᐅᖅᓯᒪᔭᕋ ᐅᖃᖅᕕᒋᕙᑦᑐᒍ 
ᐊᒻᒪᓗ ᐃᓕᓴᐃᔨᖏᓐᓄᑦ ᐱᔭᕇᖅᑐᓄᓪᓗ. 
 
ᕿᒥᕐᕈᒍᓐᓇᖅᓯᓚᐅᕐᒥᔪᒍᑦ ᑕᒪᒃᓱᒥᖓ ᓯᓚᑦᑐᓴᕐᕕᒻᒥ ᐋᖅᑭᒃᓯᒪᓂᖓᓂ. ᐴᒡᔪ ᐅᖃᐅᓯᕆᓚᐅᖅᑕᖓ ᑕᐃᒃᑯᐊ 
ᐅᖃᓕᒫᓚᐅᖅᓯᒪᖏᒃᑲᓗᐊᕐᒪᑕ ᐊᒥᓱᑦ ᐃᓚᖏᑦ ᑐᓴᒐᒃᓴᓂᑦ ᐅᖃᖅᓯᒪᔪᑦ ᐃᓛᒃ ᐅᖃᓕᒫᖅᓯᒪᔪᒐᓗᐊᖅ ᑖᓐᓇ 
ᐴᒡᔪ ᑕᕝᕙᓂ ᑲᓇᑕᒥ ᑐᓴᒐᒃᓴᓕᕆᔨᒻᒪᕆᐅᔪᓂ ᐅᖃᓕᒫᒐᐅᔪᓂᑦ ᐅᖃᐅᓯᕆᔭᐅᖃᑦᑕᖅᓯᒪᔪᖅ. Toronto Star-ᒥ 
ᑲᓇᑕᒥᓗ ᐱᕙᓪᓕᐊᔪᓂ ᐊᔾᔨᒌᖏᕈᓘᔭᖅᑐᓂ ᑎᒥᐅᔪᓂᑦ ᑖᒃᑯᐊ ᐅᖃᓕᒫᕈᕕᒋᑦ. 
 
ᕘᒡᔪ ᐅᖃᖅᓯᒪᒻᒪᑦ ᐃᓕᓐᓂᐊᕐᓂᐅᔪᖅ ᓴᖅᑮᓐᓇᓱᒻᒪᑦ ᒪᕐᕉᓐᓂ ᐅᖃᐅᓯᖃᕐᓗᓂ ᓄᓇᕗᒻ ᐊᕐᕋᒍ 20 
ᑲᔪᓯᑦᑎᐊᖅᓯᒪᑎᓐᓇᒋᑦ ᑕᐃᓐᓇ ᐊᑐᕐᓗᖅᑕᐅᓚᐅᖅᑐᖅ 1982-83-ᒥ.  
 
ᑖᓐᓇ ᑲᔪᓯᑦᑎᐊᕈᓐᓇᓚᐅᖏᒻᒪᑦ ᐳᒡᔪᓗ ᐅᖃᖅᓯᒪᔪᖅ ᑕᒪᒃᑯᐊ ᐅᖃᐅᓯᖃᕐᓗᓂ ᒪᕐᕉᓐᓂ ᐃᓕᓐᓂᐊᑎᑦᑎᓂᐅᔪᖅ 
ᑕᕝᕙᓂ ᓴᖅᑭᑕᐅᓯᒪᔪᑦ ᒪᓕᒐᓕᐅᕐᕕᒻᒥ 2004-ᒥ, ᐊᑐᕋᒃᓴᑦᑎᐊᕙᐅᒻᒪᑦ ᐆᑦᑐᕋᓱᒃᓯᒪᒻᒥᒐᒪ ᒥᓂᔅᑕᐅᓪᓗᖓ 
ᐋᖅᑭᒃᓯᓇᓱᑦᑐᑕ ᑕᒪᒃᓱᒥᖓ ᐃᓕᓐᓂᐊᓂᕐᒥᑦ. 
 
ᐳᒡᔪ ᐅᖃᖅᓯᒪᔪᖅ ᑕᒪᓐᓇᒎᖅ ᐊᑐᕋᒃᓴᑦᑎᐊᕙᐅᒻᒪᑦ ᑕᐃᒪᓕ ᓴᖅᑮᓪᓗᓄ 100 ᐅᖓᑖᓂ ᐃᖅᑲᓇᐃᔮᖑᔪᓂᑦ 
ᓴᖅᑮᓗᑕ 100-ᖑᓗᐊᖅᑐᓂᑦ ᐃᖅᑲᓇᐃᔮᖑᔪᓂ ᕿᒥᕈᓪᓗᒋᑦ ᓴᓐᖓᑎᑦᑎᓇᓱᐊᓂᕐᒧᑦ. ᑕᒪᒃᑯᐊᓗ ᐃᓐᓇᕐᓄᑦ 
ᐃᓕᓐᓂᐊᑎᑦᑎᑦᔪᑎᐅᔪᑦ ᐱᓕᕆᖃᑎᒋᓪᓗᒋᑦ ᐃᓕᓐᓂᐊᕋᒃᓴᐅᔪᓂ ᐋᖅᑭᒃᓱᐃᔨᐅᕙᓪᓘᔪᑦ ᑕᒪᒃᑯᐊ. 
 
ᑰᓕ ᐅᖃᑦᑎᐊᖃᐅᒻᒪᑦ ᐊᔾᔨᒋᖏᓕᖅᑎᒐᓱᑦᑐᒍ ᑕᒪᒃᑯᐊ ᑲᔪᓯᕙᖏᑦᑐᑦ ᐊᒻᒪᓗ ᓄᖅᑲᑐᐃᓐᓇᖃᑦᑕᖅᑐᑦ, 
ᓄᖅᑲᑐᐃᓐᓇᖃᑦᑕᖅᑐᑦ 100-ᖑᑉᐸᑕ ᐃᓕᓐᓂᐊᖅᑐᑦ 25-ᖃᐃ ᐱᔭᕇᕋᔭᖅᑐᑦ ᑕᐃᒃᑯᐊ 75-ᐳᓴᓐᑎ 
ᓄᖅᑲᑐᐃᓐᓇᖅᑐᑎᑦ. 
 
ᑕᐃᒃᑯᐊᓕ ᑲᔪᓯᓐᓂᙱᑦᑐᑦ ᑕᒪᒃᑯᐊ ᕿᒥᕐᕈᓪᓗᒋᑦ ᑲᓇᑕᒥ ᖃᐅᔨᒪᒐᑦᑕ ᐊᓯᖏᓐᓄᑦ ᖃᐅᔨᒪᒐᑦᑕ 
ᐊᖏᔪᖅᑳᕆᔭᐅᔪᑦ ᐃᓚᐅᒃᑲᓐᓂᕆᐊᖃᓕᕐᖓᑕ ᐃᓕᓐᓂᐊᕐᕕᐅᑉ ᐃᓗᐊᓂ ᑖᒃᑯᐊ ᐃᓕᓐᓂᐊᕆᐊᖃᑦᑕᖅᑲᑕ 
ᐱᖃᑕᐅ-ᑲᔪᓯᑦᑎᐊᕋᔭᖅᑐᑦ. 

ᓲᕐᓗ ᐊᕐᕕᐊᓂ ᒥᑭᓂᖅᐹᓂ ᖁᕝᕙᓯᓐᓂᓕᒃ 12-ᓄᑦ ᑕᐃᒃᑯᐊᓗ ᑕᐃᒃᑯᓂᖓ ᓅᕙ ᔅᑰᓴᒥ ᓯᓚᑦᑐᓴᕐᕕᕐᔪᐊᖑᔪᒥᒃ. 
ᑕᐃᓐᓇ ᓯᓚᑦᑐᓴᕐᕕᔾᔪᐊᑦᑎᐊᕙᐅᓛᖑᓂᕋᖅᑕᐅᓪᓗᓂ ᑲᓇᑕᒥ ᐊᒻᒪᓗ ᐃᕐᓂᖓᑦ ᐱᔭᕇᓚᐅᕐᒥᔪᑦ 
ᓄᓇᕗᒻᒦᙶᖅᑐᖅ ᑕᒪᔅᓱᒧᖓ ᑎᑎᕋᐅᔭᕐᓂᕐᒧᑦ. 
 
ᑕᒪᒃᑯᐊ ᐅᖃᐅᓯᕆᔭᕆᐊᖃᖅᑕᕗᑦ ᐊᖓᔪᖅᑳᕆᔭᐅᔪᑦ ᐃᓛᒃ ᐃᓚᐅᔭᕆᐊᖃᖅᑐᑦ ᐃᓚᐅᑦᑎᐊᑎᓪᓗᒋᑦ ᑕᐃᒃᑯᐊ 
ᓱᕈᓯᕆᔭᖏᑦ ᑲᔪᓯᑦᑎᐊᕈᓐᓇᖅᑐᑦ 13-ᖑᓗᑎᑦ 14-ᖑᑎᓪᓗᒋᑦ ᓇᔪᖅᓯᖅᑎᖃᑦᑕᕆᐊᖃᕈᓐᓃᑐᑦ ᖁᕝᕙᓯᓐᓂᓕᒃ 9-
10, 14, 15, 16-ᓂᒃ ᐅᑭᐅᓖᑦ ᓇᔾᔨᓪᓗᑎᑦ ᑕᒪᒃᑯᐊ ᐊᓯᔾᔨᐸᓪᓕᐊᒋᐊᖃᓕᖅᑐᑦ ᑲᒪᒋᕙᓪᓕᐊᓪᓗᑎᒍᑦ 
ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ ᑐᕌᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᐊᑏᖓᐃ ᑭᒡᒍᓯᕆᔭᑎᑦ ᓇᐃᓈᕐᔫᒥᒋᐊᖃᑦᑕᒐᓱᖃᑦᑕᒃᑭᑦ. ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᑕᐃᒪ ᓄᓇᕗᒥ ᐅᔭᕋᓐᓂᐊᖅᑐᓕᕆᓂᕐᒧᑦ ᑲᑎᒪᓂᖅᑕᖃᓚᐅᕐᒥᒻᒪᑦ ᐃᖃᓗᒃᑑᑦᑎᐊᕐᒥ ᑖᓐᓇᓗ 
ᒥᓂᔅᑕᐅᔪᖅ ᐅᐸᒍᓐᓇᓚᐅᖅᓯᒪᒻᒪᑦ ᐅᔭᕋᓐᓂᐊᖅᑎᐅᔪᓂᓪᓗ ᑲᑎᓯᒍᓐᓇᖅᑐᓂ ᒥᓂᔅᑕᓗ ᑲᑎᒪᖃᑎᒋᔪᓐᓇᖅᑐᒍ 
ᐊᔅᓱᐊᓗᒃ ᐅᖃᖃᑎᒌᒍᑎᑦᑎᐊᕙᐅᓚᐅᕐᖓᑦ ᒥᓂᔅᑕᐅᔪᒧᑦ. 
 
ᐃᓛᓪᓕ ᐃᓱᒪᒋᔭᒃᑯᑦ ᐊᒻᒪᓗ ᑐᓴᖅᑎᑕᐅᒍᓐᓇᖃᑦᑕᓚᐅᕐᖓᑦ ᑕᐃᒃᑯᓇᙵᑦ ᐃᓚᐅᖃᑕᐅᓚᐅᖅᑐᓂᒃ 
ᐱᓕᕆᓂᐊᖅᑐᓂᒃ ᒥᓂᔅᑕᐅᔪᖅ ᓯᕗᓕᖅᑎᑉ ᐅᖃᐅᓯᕐᖓᐅᑎᖏᓐᓂᒃ ᑖᓐᓇ ᐅᔭᕋᓐᓂᐊᕐᓂᖅ ᐱᒻᒪᕆᐅᓂᕋᖅᑲᐅᒻᒪᒍ 
ᐊᒻᒪ ᓴᖅᑮ-ᒪᑐᐃᖅᓯᕙᓪᓕᐊᓂᖅ ᓴᖅᑮᕙᓪᓕᐊᓂᖅ ᐅᔭᕋᓐᓂᐊᕐᕕᐅᔪᓂᒃ. 
 
ᑕᒪᒃᑯᐊ ᐃᓱᒪᒋᓪᓗᒋᑦ ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᐸ ᐅᕙᑦᑎᓐᓂᒃ ᑕᕝᕙᙵᑦ ᖃᓄᖅ ᐃᓕᑉᐹᓪᓕᓚᐅᕐᒪᖔᖅ 
ᑲᑎᒪᓂᐅᓚᐅᖅᑐᓂ ᐃᖃᓗᒃᑑᑦᑎᐊᕐᒥ ᑕᕝᕗᖓᓗ ᖃᓄᖅ ᐃᓚᓕᐅᑎᓂᐊᕐᒪᖔᕐᒥᐅᒃ ᑕᐃᒃᑯᓄᖓ 
ᐅᔭᕋᓐᓂᐊᖅᑎᐅᔪᑦ ᐊᖓᔪᖅᑲᐅᑎᖏᓐᓄᑦ ᐱᓕᕆᕕᐅᔪᓂᒃ ᐸᕐᓇᒍᑕᐅᖃᑦᑕᓂᐊᖅᑐᓂᒃ ᑕᒪᒃᑯᓇᓂ 
ᐅᔭᕋᓐᓂᐊᕐᓂᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᑕᐃᒪ ᒪᓕᒐᓕᐅᖅᑎ ᖁᔭᓐᓇᒦᕈᒪᔭᕋ ᑕᐃᒃᑯᓇᙵᑦ ᐅᔭᕋᓐᓂᐊᖅᑎᐅᔪᓂᒃ 
ᐅᖃᕆᐊᖃᑦᑕᕋᓗᐊᕋᒪ ᐅᖃᕈᓐᓃᕐᒪᑦ ᒥᐅᕆᒫᕐ-ᒃᑯᓐᓂᒃ. ᑕᐃᒃᑯᐊ ᐋᖅᑭᒃᓱᐃᖃᑕᐅᓚᐅᕐᒪᑦ 
ᑲᑎᒪᖃᑎᒋᔭᐅᓂᐊᖅᑎᓪᓗᒋᑦ ᐃᓕᓐᓂᐊᑲᓐᓂᓂᕐᒧᑦ.  
 
ᐊᒻᒪᓗᑦᑕᐅᖅ ᒥᓂᔅᑕᐅᓪᓗᖓ ᖃᐅᒻᒪᖅᑯᑎᓕᕆᔨᒃᑯᓐᓄᑦ ᑕᐃᒃᑯᐊ ᐅᖃᖃᑎᒋᖃᑦᑕᕐᒥᒐᑦᑎᒍᑦ ᐅᖅᓱᐊᓗᒃᑯᑦ 
ᑕᐃᒃᑯᐊ ᐃᑲᔪᖃᑦᑕᖅᑐᑎᒍᑦ ᖃᐅᒻᒪᖃᖅᑎᑦᑎᓂᕐᒧᑦ ᑕᐃᒃᑯᐊᓕ ᓴᖅᑭᓯᒪᔪᑦ ᑲᑎᒪᓂᐅᓚᐅᖅᑐᒥᒃ 
ᐃᖃᓗᒃᑑᑦᑎᐊᕐᒥ.  

ᐃᓕᓐᓂᐊᑲᓐᓂᕐᓂᕐᒧᑦ ᐅᖃᐅᓯᖃᖅᑎᓪᓗᑕ ᐅᔭᕋᓐᓂᐊᕐᓂᕐᒥᒃ ᑕᒪᒃᑯᓂᖓ ᖃᓗᕋᐅᓯᔭᖅᑐᓂᒃ ᑕᐃᒃᑯᐊᓕ 
ᐱᓚᐅᖅᑕᒃᑲ ᑕᒪᒃᑯᐊ ᐅᔭᕋᓐᓂᐊᕐᓂᐅᔪᑦ ᐃᒫᒃ ᐱᔭᕆᐊᑐᒋᐊᖃᓕᕐᖓᑦ ᐅᔭᕋᓐᓂᐊᕐᕕᒻᒥ ᐃᖅᑲᓇᐃᔭᕐᓂᐊᕐᓗᓂ 
ᐃᓕᓐᓂᐊᖅᓯᒪᔭᕆᐊᖃᒻᒪᕆᓕᖅᑐᖅ. ᐅᓇᓂ ᓄᓇᐅᑉ ᐃᑭᐊᖓᓂᒃ ᖃᕆᓴᐅᔭᒃᑯᑦ ᑕᒪᒃᑯᐊ ᐊᐅᓚᑕᐅᓂᖏᓐᓄᑦ 
ᖃᕋᓴᐅᔭᒃᑰᖅᑐᑦ ᖃᐅᔨᒪᔭᕆᐊᖃᒻᒪᕆᓕᖅᑐᑎᑦ.  
 
ᐊᒻᒪᓗ ᐃᓐᓇᕐᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪᓗ 40 ᐅᖓᑖᓃᑦᑐᖅ ᖃᓪᓗᓈᓅᖅᓯᒪᔪᖅ 
ᐃᓕᓐᓂᐊᖅᑎᑦᑎᕕᐅᓪᓗᓂ ᕿᑎᕐᒥᐅᓂ ᑕᐃᒃᑯᐊ ᑲᔪᓯᑦᑎᐊᖃᑦᑕᖅᓯᒪᔪᑦ ᐱᓕᕆᖃᑎᖃᖅᑐᑎᑦ ᓄᓇᕗᑦ 
ᒐᕙᒪᒃᑯᖏᓐᓂᑦ. ᐅᑭᐊᕐᓵᕐᓗᖃᐃ ᑕᒪᒃᑯᐊ ᐱᒋᐊᕇᓚᐅᕐᑐᑦ ᐊᒻᒪ ᐃᓕᓐᓂᐊᒃᑲᓐᓂᕈᑎᑦᓴᐅᓪᓗᑎᒃ ᐅᑭᐊᒃᓵᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑯ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᕈᒪᓪᓗᒍᓗ ᒥᓂᔅᑕ ᐲᑯ. ᑭᖑᓪᓕᖅ ᐊᐱᖅᑯᑎᒃᓴᕆᔪᒪᔭᕋ ᑖᑦᓱᒧᖓ 
ᐱᓕᕆᐊᖑᒐᔭᕐᑐᖅ ᐃᓕᓐᓂᐊᕐᑐᓕᕆᔨᒃᑯᑦ ᑐᒃᓯᕋᐅᑎᒥᓂᒃ ᐱᓕᕆᓚᐅᕐᓯᒪᔪᑦ ᒐᕙᒪᑐᖃᒃᑯᓐᓄᑦ 2004ᒥ 
ᖃᐅᔨᒋᐊᓚᐅᕐᓯᒪᒐᒃᑯ. 
 
ᖃᑦᑕᕐᓯᒪᒐᒃᑯᐃᓛᒃ, ᖃᐅᔨᔪᒪᒐᓗᐊᕐᑐᖓᓕ ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐳᖃᐃ ᑕᐃᓐᓇ 
ᖃᓄᐃᓕᖓᓪᓚᕆᓕᕐᒪᖔᑦ ᐅᕝᕙᓘᓐᓃᑦ ᐱᔪᓐᓇᕐᑎᑕᐅᓂᐊᕐᒪᖔᑦᑕ ᐊᖏᖅᑕᐅᒋᐊᑭᒻᒪᖔᑦ ᑮᓇᐅᔭᑎᒍᑦ ᑖᓐᓇ 
ᐊᑐᓕᕐᑎᑕᐅᓂᕆᒐᔭᕐᑕᖓᓄᑦ ᑕᐃᒃᑯᓄᖓ ᐊᑐᓕᖁᔭᐅᓚᐅᕐᑐᓄᑦ ᑕᐃᑦᓱᒧᖓ ᑐᒃᓯᕋᐅᑕᐅᔪᒧᑦ, ᒥᓂᔅᑕᐅᔪᖅ 
ᖃᐅᔨᒪᒃᐸᑦ, ᐄ, ᖃᐅᔨᒪᒻᒪᑦ ᐱᒻᒪᕆᐅᒻᒪᑦ ᑮᓇᐅᔭᕐᑖᕆᐊᖃᓪᓚᕆᒃᑲᔭᕋᑦᑕ ᑕᐃᒪᐃᑦᑐᒧᑦ ᐃᓕᓐᓂᐊᕐᓂᕐᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᓄᓇᖅᑲᖅᑳᕐᓯᒪᔪᑦ ᐱᓕᒻᒪᒃᓴᕐᓂᕐᒧᑦ ᓄᓇᕗᑦ 
ᑐᒃᓯᕋᐅᑎᓕᐅᓚᐅᕐᖓᑕ ᓕᕗᕉᖑᑎᓪᓗᒋᑦ ᑕᐃᒃᑯᐊᓗ ᒐᕙᒪᒃᑰᔪᑦ ᑕᐃᒃᑯᐊᖑᔪᑦ. ᑕᐃᒃᑯᐊᓗ ᓯᕗᓪᓕᕐᐹᑦ 
ᐱᖓᔪᒋᔭᐅᓂᕋᕐᑕᐅᓚᐅᕐᒪᑕ ᒫᓐᓇᐅᔪᖅ ᑕᐃᒪᐃᓕᖓᓪᓗᑎᒃ.  
 
ᐊᔾᔨᒌᖏᑦᑐᓂᒃ ᑎᑎᕋᖃᑦᑕᓚᐅᕐᑐᖓ ᒥᓂᔅᑕᐅᔪᓄᓪᓗ ᐋᖅᑭᐸᓪᓕᐊᓕᕐᑎᓪᓗᒍ ᑖᒃᑯᐊ ᒐᕙᒪᒃᑯᑦ ᐊᒻᒪᓗ 
ᓇᒦᒻᒪᖔᑕ ᐊᔾᔨᒋᐸᓗᒃᑐᓂᐅᒃ. ᑕᐃᒃᑯᐊᖏᓛᒃ ᑮᓇᐅᔭᖃᕐᑎᑦᓯᓂᐅᕙᓚᐅᕐᑑᒐᓗᐊᒥᒃ 
ᖁᔭᓈᕐᓯᕙᓪᓕᐊᐃᑐᓐᓇᕐᖓᑕ.  
 
ᑕᐃᒪᓕ ᒥᓂᔅᑕ ᑖᑦᓱᒧᖓ ᒪᓕᒐᓕᐅᕐᑎᓄᑦ ᑕᒪᒃᑯᐊ ᓴᖅᑭᕙᓪᓕᐊᖃᑦᑕᑕᕋᓗᐊᕗᑦ ᑭᓐᓕᒥᒃ ᑐᓴᕐᓯᒪᓐᖏᑦᑐᒍᑦ 
ᑕᐃᓐᓇ ᑐᒃᓯᕋᐅᑎᒋᔭᕗᑦ ᓱᑯᑦᓯᐊᓃᓕᕐᒪᖔᑦ. ᑐᓂᓯᒃᑲᓐᓂᕆᐊᖃᕐᒪᖔᑕ ᐅᕝᕙᓘᓐᓃᑦ ᑖᒃᑯᓇᓐᖓᑦ ᒐᕙᒪᐅᔪᓂᒃ 
ᓄᑖᖑᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. ᐲᑕᓴᓐ.  
  
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ ᐊᒻᒪᓗ ᒥᓂᔅᑖ ᑭᐅᔪᐊᓐᓅᕕᒐᕕᓈᓯᑦ. ᒥᓂᔅᑕ ᐊᐱᖅᑯᑎᒋᖅᑲᐅᒻᒥᔭᕋ, 
ᒥᓂᔅᑕᒧᑦ ᐊᐱᖅᑯᑎᒋᖅᑲᐅᒻᒥᔭᕋ, ᖃᓄᖅ ᐱᓕᕆᖃᑎᖃᑦᑕᕐᐱᑦ ᓄᓇᕗᑦ ᒐᕙᒪᒃᑯᖏᓐᓂᖔᕐᓯᒪᓪᓗᑎᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐃᓕᓐᓂᐊᕐᓂᓕᕆᓂᖅ ᑕᒪᓐᓇ. 
 
ᖃᐅᔨᒪᒐᒃᑯ ᑲᑎᒪᕈᓘᔭᑲᑕᓪᓗᑎᒃ ᑭᓯᐊᓂᐅᖃᑦᑕᕐᒪᑕ ᑲᓇᑕᐅᑉ ᐃᓗᐊᓂ, ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑲᑎᒪᖃᑎᖃᕐᖢᑎᒃ ᒥᓂᔅᑕᐅᖃᑎᒥᓐᓂᒃ. ᐅᖃᐅᓯᕆᓗᒋᑦ ᑕᒫᓂ ᐱᕙᓪᓕᐊᔪᑦ, ᓇᓗᓇᐃᕐᓯᔪᓐᓇᕐᒪᖔᑦ ᒥᓂᔅᑕ 
ᐊᑕᐅᓯᕐᒥᓪᓘᓐᓃᑦ ᒪᕐᕉᓐᓂᓪᓘᓐᓃᑦ ᓇᓗᓇᐃᕐᓯᔪᓐᓇᕐᒪᖔᑦ ᐃᓕᓐᓂᐊᕐᑐᓕᕆᔨᒃᑯᑦ ᒥᓂᔅᑕᕆᓪᓗᓂᐅᒃ. ᑲᓇᑕᐅᑉ 
ᒐᕙᒪᒃᑯᖏᓐᓂᖔᕐᑐᓂᒃ ᒥᓂᔅᑕᒥᒃ ᑲᑎᒪᖃᑎᖃᕐᓯᒪᒐᓗᐊᕐᒎᖅ, ᑭᓱᒥᒃ ᓯᕗᒧᐊᒃᑎᑦᓯᓯᒪᕙ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 6ᒋᓕᕐᑕᖓ ᐊᐱᖅᑯᑎᕕᑦ, ᒥᓂᔅᑕ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᕐᑎ ᑕᒻᒪᖏᑦᑐᖅ. ᑕᐃᒪᓕ 
ᐱᕕᒃᓴᖃᓕᕌᖓᑦᑕ ᐱᔨᒃᓯᕐᓗᑕ ᐊᔾᔨᒌᖏᑦᑐᓂᒃ ᑎᒍᒥᐊᕐᓯᑎᓪᓗᑕ ᒐᕙᒪᒃᑯᖓᓂᒃ ᑕᐃᒪᓐᓇ ᑲᓇᑕᐅᑉ 
ᒐᕙᒪᒃᑯᖏᓐᓂᖔᕐᑐᓪᓗ ᐊᒻᒪᑦᑕᐅᖅ ᐊᒡᒍᑐᖅᓯᒪᓂᖔᕐᓯᒪᔪᑦ ᐱᓕᕆᖃᑎᒋᒋᐊᖃᖃᑦᑕᕋᑦᑎᒍ.  
 
ᐊᑕᐅᓯᐊᓐᖏᑦᑐᑕ ᑮᓇᐅᔭᓂᒃ ᐱᔪᓐᓇᕐᓯᖃᑦᑕᕐᑐᒍᑦ ᑲᑎᒪᖃᑎᒋᓪᓗᑎᒍ ᑕᐅᓇᓐᖔᕐᑐᑦ. 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐆᒃᑑᑎᒋᓪᓗᑎᒍ ᑖᒃᑯᐊ ᑮᓇᐅᔭᓂᒃ ᑐᓂᓯᓚᐅᕐᓯᒪᓐᖏᒻᒪᑕ ᓄᓇᕗᒧᑦ 
ᐊᖏᕋᖃᓐᖏᑦᑐᓕᕆᔾᔪᑕᐅᓂᐊᕐᑐᓂᒃ. ᑖᓐᓇ ᓯᕗᓪᓕᖅᐹᒥ ᓴᖅᑭᑕᐅᓚᐅᕐᓯᒪᒻᒪᑦ ᐊᓪᓚᓄᑦ ᓄᓇᖏᓐᓃᒃᑐᓄᓪᓗ 
ᖃᓪᓗᓈᓂᖔᕐᓯᒪᔪᓄᓪᓗ. ᖃᓪᓗᓈᑦ ᓄᓇᖓᓃᓐᖔᕐᑐᓄᑦ, ᖃᓪᓗᓈᑦ ᓄᓇᖓᓂᕐᒥᐅᑕᓄᑦ ᓄᓇᖃᖅᑳᕐᓯᒪᔫᓗᑎᒃ.  
 
ᑭᓯᐊᓂ ᐃᑲᔪᕐᑕᐅᔾᔪᑎᒋᔪᓐᓇᕐᑕᓯ 50,000 100,000ᖏᓐᓃᒻᒪᑕ ᓄᓇᓕᕐᔪᐊᓐᓂ. ᑕᐃᑦᓱᒪᓂ 
ᑮᓇᐅᔭᕐᑖᕈᓐᓇᓚᐅᓐᖏᓐᓇᒃᑕ ᒥᓂᔅᑐᕐ ᑏᓐ ᖃᐃᖅᑯᓪᓗᒋᑦ ᓄᓇᕘᒧᑦ. ᑮᓇᐅᔭᓂᒃ ᓴᖅᑭᑦᑎᕕᐅᔪᓐᓇᕐᓯᓚᐅᕐᑐᒍᑦ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᑮᓇᐅᔭᕐᑖᕐᕕᐅᕙᒃᑐᓂᒃ. 
 
ᐊᒻᒪᓗ ᐆᒻᒪᖁᑎᓕᕆᓂᐅᑉ ᒥᒃᓵᓄᑦ, ᒥᓂᔅᑕ ᐃᖅᑲᓇᐃᔭᖃᑎᒋᓪᓗᑎᒍ ᐃᓄᓕᕆᔨᑐᖃᒃᑲᓐᓂᖔᕐᓯᒪᓪᓗᓂ 
ᑮᓇᐅᔭᓂᒃ ᐱᔪᓐᓇᕐᓯᓚᐅᕐᑐᖅ ᑕᒫᓂ ᐃᖃᓗᓐᓂ ᑲᑎᒪᓚᐅᕐᑎᓪᓗᑎᒃ ᑕᒪᒃᑯᐊ ᐃᓯᐊᕿᓂᖅ 
ᐅᖅᑰᓴᐅᑎᖃᕈᓐᓇᖁᓪᓗᒋᑦ.  
 
ᐃᓕᓐᓂᐊᕐᑐᓕᕆᔨᒃᑯᓐᓂᓕ ᑮᓇᐅᔭᓂᒃ ᑎᒍᓯᔪᓐᓇᓚᐅᕐᑐᒍᑦ ᐊᔾᔨᒌᖏᑦᑐᓂᒃ ᓲᕐᓗ ᐃᖅᑲᓇᐃᔭᖅᑎᑖᕐᓂᕐᒧᑦ 
ᐊᑐᖅᑕᐅᒐᔭᖅᑐᓂᒃ. 
 
ᑕᐃᒃᑯᓄᖓᓗ ᓄᓇᖅᑲᑎᒋᓐᖏᑕᑦᑎᓐᓄᑦ ᑎᑭᑉᐸᓪᓕᐊᔪᓕᕆᓂᕐᒧᑦ ᒥᓂᔅᑕᐅᑎᓪᓗᖓ 
ᑮᓇᐅᔭᖅᑖᖅᑎᑕᐅᓂᐊᖅᑐᒍᑦ ᓲᕐᓗ ᑕᒪᒃᑯᓄᖓ ᑲᒪᔾᔪᑎᒋᔭᐅᓂᐊᖅᑐᓂᒃ $100-ᑕᐅᓴᓐ ᐅᖓᑖᓄᐊᕌᕐᔪᓪᓗᑎᒃ. 
ᑖᒃᑯᐊ ᑐᓐᖓᕕᖃᕐᓂᐊᖅᑐᑦ ᐃᓄᒋᐊᓐᓂᖏᓐᓄᑦ ᑮᓇᐅᔭᖅᑖᖅᑎᑕᐅᖃᑦᑕᕐᓗᑎᒃ.  

ᐅᖃᐅᓯᖃᖅᑎᓪᓗᑕ ᑕᒪᒃᑯᓂᖓ ᓯᕗᒧᐊᑦᑎᐊᖅᑐᓂᑦ ᐅᕝᕙᓘᓐᓃᑦ ᓯᕗᒧᐊᑦᑎᐊᖏᑦᑐᓂᑦ ᑕᐃᒃᑯᐊ 
ᓄᓇᑦᓯᐊᕐᒥᐅᑕᐃᓪᓕ, ᔫᑳᓐᒥᐅᑕᐃᓪᓗ ᓯᕗᒧᐊᑦᑎᐊᕈᓐᓇᕐᓂᖅᐹᖏᑦ ᑕᐃᒃᑯᐊ ᐃᓕᓐᓂᐊᕆᐊᓕᓵᖅᑐᑦ 
ᐸᖅᑭᔭᐅᔾᔪᑎᒋᔭᖏᑦ. ᑕᐃᒃᑯ ᒥᓂᔅᑕ ᑐᕋᐃᑕᓐ ᐱᖃᓯᐅᔾᔨᕈᓐᓇᓚᐅᕐᒥᒻᒪᑦ ᐅᑭᐅᖅᑕᖅᑐᒥᑦ ᒐᕙᒪᐅᔪᓂᑦ 
ᐊᐅᓚᑦᑎᔾᔪᑎᔅᓴᖏᓐᓄᑦ ᑮᓇᐅᔭᖁᑎᒋᓂᐊᖅᑕᖏᓐᓂᑦ ᑐᓂᔭᐅᔪᓂᑦ, ᑐᓂᔭᐅᓚᐅᕋᒪ. ᐃᓛᓐᓂᒃᑯᑦ 
ᓯᕗᒧᐊᑦᑎᐊᕈᓐᓃᕈᓐᓇᖅᑐᑦ ᑭᓱᑐᐃᓐᓇᐃᑦ ᐃᓛᓐᓂᒃᑯᓪᓗ ᐅᑎᕐᔭᕆᐊᓲᑦ ᓲᕐᓗ ᓯᕗᒧᐊᑦᑎᐊᓐᖏᒐᐃᒻᒪᑦ.  
 
ᑕᐃᒪᓐᓇᖃᐃ ᑭᐅᒐᓗᐊᖅᐸᕋᐃ ᑲᑎᒪᖃᑎᒋᖃᑦᑕᖅᓯᒪᔭᒃᑲ ᐱᔾᔪᑎᒋᓪᓗᒋᑦ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᓂᔅᑕ ᐲᑯ. ᐃᓛᒃ ᐊᐱᕆᑲᐃᓐᓇᕈᒪᔪᖓ ᒥᓂᔅᑕᒥᑦ ᐃᑯᒻᒪᖅᑯᓕᕆᓂᐅᑉ 
ᒥᔅᓵᓄᑦ, ᒪᑯᐊ ᐃᓱᒪᒋᓪᓗᒋᑦ ᓇᒻᒥᓂᖃᖅᑐᑦ, ᐃᓪᓗᓖᑦ ᓇᒻᒥᓂᖅ ᐅᖅᓱᐊᓗᒃ ᐊᑭᑐᔪᐊᓘᒻᒪᑦ ᐃᓚᖓᒍᑦ ? 
ᓇᒻᒥᓂᕐᒥᓂᒃ ᐃᓪᓗᒥᑦ ᐊᒥᐊᒃᑯᒐᓛᑐᐃᓐᓇᕐᒪᑕ ᖃᓄᖅ ᑖᓐᓇ ᒥᓂᔅᑕᖃᐃ ᐃᓱᒪᓕᐅᖅᓯᒪᕙ ᑕᒪᓐᓇ ᐅᖅᓱᐊᓗᒃ ? 
ᖃᓄᖅ ᓄᓇᕗᒻᒥ ᐃᑯᒪᐅᑎᓕᕆᓂᖅ ᐅᕝᕙᓘᓐᓃᑦ ᐃᑯᒪᐅᑎᓕᕆᓂᖅ ᖃᓄᖅ ᑕᒪᓐᓇ ᐃᓱᒪᒋᐊᒃᑲᓐᓂᕈᓐᓇᖅᑲᖃᐃ 
ᖃᓄᖅ ᑕᒪᓐᓇ ᐱᔪᓐᓇᕋᔭᕐᒪᖔᑦᑎᒍ ᐅᖅᓱᐊᓗᒃ ? ᒫᓂ. ᓇᑯᕐᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓱᓕᔪᖅ ᑖᓐᓇ ᒪᑐᐃᕆᐊᕈᑎᓐᓂᑦ 
ᐅᖃᐅᓯᕆᖅᑲᐅᒻᒪᑦ ᐊᑭᑐᔪᒻᒪᕆᐊᓗᒻᒥᑦ ᐊᖏᕐᕋᒥᒃ ᐊᖏᕐᕋᖃᕋᓱᓪᓗᓂ ᑖᒃᑯᐊ ᐃᑲᔪᕈᑏᑦ, 900 ᐃᑲᕐᕋᓐᖑᐊᓄᑦ 
ᐃᑯᒻᒪᖅᑯᑎᓄᑦ 1000-ᓄᑦ ᐊᑭᓕᖅᓱᖅᑕᐅᖔᓕᖅᑐᑦ 800-ᖑᓐᖏᑦᑐᓄᑦ ᑕᐃᒪᓐᓇᖔᖅ. 
ᑮᓇᐅᔾᔭᔅᓵᑦᑎᐊᓐᖏᓐᓂᖅᓴᐃᑦ ᑕᒪᒃᑯᐊ ᓇᒻᒥᓂᖃᖅᑐᑦ ᐃᑲᔪᖅᑕᐅᔾᔪᑎᖃᕐᒥᔪᑦᑕᐅᖅ ᑕᒪᓐᓇ ᐃᑲᔪᖅᑕᐅᔾᔪᑎᔅᓴᕐᒥᑦ 
ᐱᔪᓐᓇᕐᒥᔪᑦ. 
 
ᐄ, ᕿᒥᕐᕈᓇᑦᑐᒍᑦ ᐅᖅᓱᐊᓘᓐᖏᑦᑐᒧᑦ ᐆᒻᒪᖅᑯᑎᔅᓴᖃᓚᐅᕐᓂᕐᒧᑦ ᐊᒻᒪᓗ ᐃᒥᕐᒧᓪᓗ ᑰᒻᒧᑦ ᑕᑯᓐᓇᖅᑐᒍᑦ 
ᐆᒻᒪᖅᑯᑎᓕᐅᕈᓐᓇᕐᒪᖔᑦᑕ ᑖᓐᓇ ᐊᑲᐅᓂᖅᐹᖑᖅᑰᔨᔪᖅ ᑮᓇᐅᔭᑦ ᑕᑯᓐᓇᕐᓗᒋᑦ ᑕᒫᓂ 50 ᑭᓛᒥᑐ ᐃᓗᐊᓂ 
ᐃᖃᓗᓐᓂᓕ ᑕᒫᓂ ᕿᒥᕐᕈᓇᖃᑦᑕᖅᑐᒍᑦ ᑰᒻᒥᑦ, ᑭᕙᓪᓕᕐᒥᓗ ᕿᒥᕐᕈᓇᖃᑦᑕᖅᑐᒍᑦ ᑰᒻᒥᑦ, ᕿᑎᕐᒥᐅᓂᓗ 
ᐃᖅᑲᓇᐃᔭᖃᑎᖃᕈᒪᓪᓗᑕᓗ ᐅᔭᕋᓐᓂᐊᖅᑎᓂᒃ ᑕᐃᒃᑯᓂᖓ ᐆᒻᒪᖅᑯᑎᖃᕐᕕᖃᖅᑎᓪᓗᑎᒍ ᐅᔭᕋᓐᓂᐊᕐᕕᒻᒥ, 
ᐊᒻᒪᓗᑦᑕᐅᖅ ᐊᖏᕐᕋᓄᑦ ᐆᒻᒪᖅᑯᑎᓂᒃ.  
 
ᑖᒃᑯᐊ ᓱᓕ ᐅᖃᐅᓯᐅᖃᑦᑕᖅᑐᑦ ᓲᕐᓗ ᑖᒃᑯᐊ ᐅᖃᐅᓯᕆᓗᐊᕈᒪᓐᖏᓐᓇᒃᑭᑦ ᐅᐊᔭᖃᐅᓐᖏᒻᒪᑕ ᑭᓯᐊᓂᓕ 
ᖃᐃᖅᑯᔭᐅᓯᒪᔪᒍᑦ ᒥᓂᔅᑕᒧᑦ ᑕᑯᔭᖅᑐᖁᔭᐅᓪᓗᖓ ᐊᓄᕆᒧᑦ ᐆᒻᒪᖅᑯᑎᖃᖅᑐᑦ ᐲ, ᐄ, ᐊᐃᒥ, ᓄᐊᑦ ᑲᐃᑉᒥᓗ 
ᑖᒃᑯᐊ ᕿᒥᕐᕈᓂᐊᖅᑕᕗᑦ ᐃᒻᒪᖃ ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᐸᑎᒃ ᕿᒥᕐᕈᓇᓐᓂᐊᖅᑕᕗᑦ ᑕᐃᑲᓂᑦᑕᐅᖅ 
ᑕᑯᔭᖅᑐᖅᑎᑕᐅᓂᐊᕐᒥᔪᒍᑦ  

ᐊᑐᖅᑕᐅᔪᓐᓇᕐᒪᖔᑕ ᑕᐃᒪᓐᓇᐃᑦᑐᑦ ᑲᐃᕙᔪᑦ ᐊᓄᕆᒧᑦ ᐆᒻᒪᖅᑯᑎᓕᐅᕈᑎᐅᔪᓐᓇᕐᒪᖔᑕ ᓄᓇᕗᒻᒥ ᑕᒪᒃᑯᐊ 
ᐊᑭᖓᓄᑦ ᕿᒥᕐᕈᓇᑦᑐᑎᒍ.  
 
ᐄ., ᓱᓕᔪᖅ ᑖᓐᓇ ᒪᓕᒐᓕᐅᖅᑎ ᕿᒥᕐᕈᓇᒃᑲᑦᑕ ᐱᕕᔅᓴᑦᑎᓐᓂᑦ ᕿᓂᕋᑦᑕ ᐆᒻᒪᖅᑯᑎᑖᕐᓂᕐᒧᑦ 
ᐅᖅᓱᐊᓘᓐᖏᑦᑐᒃᑯᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᑕᐃᒫᖅᑮᑦ? ᖁᔭᓐᓇᒦᒃ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐲᑯ ᑐᓐᖓᓱᒋᑦ. ᐊᐱᕆᔪᒪᔪᖓ ᐊᓄᕆᒥᑦ ᐆᒻᒪᖅᑯᑎᓕᐅᕐᓂᕐᒧᑦ, 
ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᖁᕐᓗᖅᑐᕐᒥᑦ ᒪᕐᕉᓐᓂᒃ ᑲᐃᕙᔫᓐᓂᒃ ᐊᓄᕆᒧᑦ, ᑲᐃᕙᐅᑎᖃᕋᑦᑕ ᐆᒻᒪᖅᑯᑎᓕᐅᕈᑎᓂᒃ ᐃᓚᖓᓂᒃ ᐊᓄᕆᒧᑦ ᑭᓱ 
ᖃᓄᖅ ᐅᕐᕈᓪᓗᓂ. ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ ᑕᐃᒃᑯᐊ ᓄᑖᕈᖅ-ᓴᓇᔭᐅᓚᐅᙱᒻᒪᑕ ᓱᕋᒃᓯᒪᔪᑦ. 
ᐊᑐᖅᑕᐅᑦᑎᐊᖅᑐᒻᒪᕆᐊᓘᓚᐅᖅᓯᒪᔪᔾᒎᖅ ᐊᓄᕌᓕᕌᖓᑦ. ᐊᐱᕆᔪᒪᔭᕋ ᒥᓂᔅᑕ ᑕᐃᒪᓐᓇᐃᑦᑐᓂᒃ ᓄᓇᓕᓐᓄᑦ 
ᐃᓕᐅᖅᑲᐃᔪᒪᒻᒪᖔᖅ ᓄᓇᓖᑦ ᐃᓚᖏᑦ ᐊᓄᕌᖏᓐᓇᐅᔭᕐᒪᑕ ᐆᒻᒪᖅᑯᑏᑦ ᐅᖅᓱᐊᓗᒻᒧᑦ ᐊᑐᓗᐊᙱᔾᔪᑎᒃᓴᓂᒃ 
ᐱᑕᖃᕈᓐᓇᑦᑎᐊᕐᒥᔪᖅ. 
 
ᑕᒪᓐᓇᑦᑕᐅᖅ ᕿᒥᕐᕈᓇᑦᑕᐅᔪᓐᓇᕐᒪᖔᑦ ᐊᑭᑐᔪᐊᓘᒐᓗᐊᖅᑎᓪᓗᒋᑦ. ᐃᒻᒥᓂᒃ ᐊᑭᓕᕈᓐᓇᖅᑰᕐᒪᑕ 
ᐊᑐᖅᑕᐅᔅᓲᔭᕐᓗᑎᑦ. ᐊᓄᕆ ᐊᑭᖃᙱᑦᑐᓂᓗ. ᐊᕙᑎᒧᓪᓗ ᐱᐅᓪᓗᓂ ᓱᕋᑦᑎᕆᓇᓂ. ᒥᓂᔅᑕᖃᐃ ᐊᐱᖅᓱᕈᒪᔭᕋ 
ᐊᓄᕆᒧᑦ ᓄᓇᓕᓄᑦ ᐆᒻᒪᖅᑯᑎᓕᐅᕈᑎᒃᓴᖓᓂᒃ ᐃᓱᒪᒃᓴᖅᓯᐅᕈᑎᖃᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓚᐅᕐᒪᑎᒃ ᐊᓄᕆᒧᑦ ᑲᐃᕙᔪᑦ ᐃᓛᒃ 
ᐆᒻᒪᖅᑯᑎᓕᐅᕈᑏᒃ ᐃᓛᒃ ᖁᕐᓗᖅᑑᕐᒥ ᐆᒻᒪᖅᑯᑎᓕᕆᔨᒃᑯᓐᓄᑦ ᓴᖅᑭᑕᐅᓪᓗᑎᑦ ᒪᕐᕉᓐᓂᒃ ᑕᑯᓯᒪᔮᒃᑲ 
ᖁᕐᓗᖅᑑᕐᒦᑦᑎᓪᓗᖓ ᓄᓇᒥ ᐅᕐᕈᖓᔪᖅ ᐊᐱᖅᓲᑎᒋᓚᐅᖅᑕᒃᑲ ᐆᒻᒪᖅᑯᑎᓕᕆᔨᒃᑯᓐᓂ ᑕᐅᕙᓂ ᖃᓄᖅ ᖃᖓ 
ᐲᖅᑕᐅᔪᓐᓇᕐᒪᖔᑦ. 
 
ᐊᑲᐅᙱᓕᐅᕈᑎ ᓄᓇᕗᒥ ᒪᕐᕉᒻᒪᑎᒃ ᐊᑲᐅᙱᓕᐅᕈᑏᒃ ᐊᓄᕆᒧᑦ ᐆᒻᒪᖅᑯᑎᓕᐅ... 
 
ᕿᒥᕐᕈᓇᒃᑲᑦᑕ ᐅᖅᓱᐊᓘᙱᑦᑐᒧᑦ ᐆᒻᒪᖅᑯᑎᓕᐅᕈᓐᓇᕐᒪᖔᑦᑕ ᑕᐃᒃᑯᓂᖓ ᐊᕙᑎᓕᕆᔨᒃᑯᑦ 
ᐱᓕᕆᖃᑎᒋᓪᓗᑎᒍᑦ ᐊᓄᕆᒧᑦ ᐱᓕᕆᔾᔪᑎᐅᓂᐊᖅᑐᓂᒃ ᐆᒻᒪᖅᑯᑎᓕᐅᕐᓂᕐᒧᑦ ᕿᒥᕐᕈᓇᒃᖢᑕ. ᐊᒻᒪᓗᑦᑕᐅᖅ 
ᐅᓄᖅᑐᐊᓗᓐᓂᒃ 15, 20-ᓂᒡᓘᓐᓃ ᐊᓄᕆᒧᑦ ᑲᐃᕙᔪᓂᒃ ᐃᓕᓯᔭᕆᐊᖃᕋᔭᕋᑦᑕ.  
 
ᑭᖑᓪᓕᖅ 2 ᐊᐅᓚᑦᑎᔾᔪᑎᓂᒃ ᑮᓇᐅᔭᖅᑐᕈᑎᒃᓴᓂᒡᓗ ᐱᑕᖃᕆᐊᓖᑦ ᐊᑭᑐᔪᐊᓘᒻᒪᑕ ᓱᕋᒑᖓᑕ ᑕᐃᒃᑯᐊ 
ᐊᓄᕆᒨᖅᑐᑦ 30 ᑐᖔᓂ ᓂᒡᓚᓱᓐᓂᖃᕌᖓᑦ ᓯᓚ ᓂᒡᓚᖅᑐᐊᓘᓕᕌᖓᑦ ᐃᓚᖏᑦ ᐊᔪᓕᖃᑦᑕᓚᐅᕐᒪᑕ ᑕᐃᒃᑯᐊ. 

ᐄ, ᐅᐊᔭᖏᓪᓗ ᓯᓚᒻᒧᒡᓗ ᓂᒡᓚᓱᓐᓂᖓᓄᓪᓗ ᐊᑲᐅᙱᓕᐅᕈᑎᖃᖃᑦᑕᖅᑐᑦ ᑭᓯᐊᓂ Faroe Islandᓂᒃ ᐊᒻᒪᓗ 
ᐊᐃᔅᓚᓐᒥᓗ. 
 
ᑭᒡᒍᓯᖓᑦ ᕿᒥᕐᕈᓇᓕᖅᑐᒍ ᐊᓄᕆᒧᑦ ᐆᒻᒪᖅᑯᑎᓕᐅᕈᓐᓇᕐᒪᖔᑦᑕ North Cape-ᒧᓪᓗ ᑕᑯᔭᖅᑐᕐᓂᐊᕐᒪᖔᖅ 
ᐆᒻᒪᖅᑯᑎᓕᕆᕕᒃ ᐱᖃᑎᒋᓗᒋᑦ ᑕᑉᐱᑲᓂ ᐃᖅᑲᓇᐃᔭᖅᑐᑦ.  
 
ᐊᒻᒪ ᐅᖃᖃᑎᒋᖃᑦᑕᖅᓯᒪᓪᓗᑎᒍ ᑲᓇᑕᐅᑉ ᒐᕙᒪᒃᑯᖏᓐᓂᒃ ᒥᓂᔅᑕᐅᓕᖅᑐᖅ. ᑮᓇᐅᔭᓂᒃ ᑐᓂᓯᔪᓐᓇᕐᒪᖔᑦᑕ 
ᑕᒫᐅᖓᑦ ᓅᑉᐸᓪᓕᐊᖁᓪᓗᑕ ᑐᑭᓯᒐᒃᓴᐅᙱᑦᑐᖅ ᐊᖏᖁᑎᒋᖃᑦᑕᖅᑐᑦ ᐆᒻᒪᖅᑯᑎ-ᐃᓛᒃ ᐊᕙᑎᕗᑦ 
ᓱᕈᖅᑎᖅᑕᐅᖁᓇᒍ ᐃᓯᕐᕕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑯ. ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᐅᓪᓗᖅ ᐊᑯᓂᕈᓘᒻᒪᑦ ᑕᑭᔪᕈᓘᒻᒪᑦ ᒥᓂᔅᑕᐃ ᑕᖃᔪᕈᓘᔪᒃᓴᐅᒥᒻᒪᑕ 
ᓄᖅᑲᕈᒪᕙᓪᓕᐊᓕᕋᓗᐊᕋᒪ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊᑦᑎᐊᕈᐊᐃ. (ᑐᓵᔨ ᓄᖅᑲᖅᐳᖅ) ᐊᐱᖅᑯᑎᒋᔭᖓᓄᑦ ᑕᕝᕗᖓ ᐋᖅᑭᔅᓯᒪᔪᒥᒃ 
ᐊᑐᐊᒐᕆᔭᑦᑎᓐᓂ ᑖᒃᑯᐊ ᐊᐅᓚᓂᖏᑦ ᕿᒥᕐᕈᓂᐅᑉ ᓄᖅᑲᕐᓂᐊᕋᑦᑕ 6-ᒥ ᑭᓯᐊᓂ ᖃᐅᑉᐸᑦ ᐊᑐᕐᓂᕆᓛᖅᑕᕗᑦ 
ᒪᒥᐊᓇᖅ. ᐊᒥᓲᓂᖅᓴᐃᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓃᑦᑐᑦ ᐊᖏᖃᑎᒌᑉᐸᑕ ᐊᓯᐊᒎᕈᓐᓇᕋᓗᐊᕆᓪᓗᓂ.  
 
ᐊᖏᖃᑎᒌᒃᑯᔅᓯ ᒫᓐᓇ ᓄᖅᑲᕈᓐᓇᕋᓗᐊᖅᑐᒍᑦ ᐅᕝᕙᓘᓐᓃ 6-ᒨᖅᓯᔪᓐᓇᖅᑐᒍᑦ 6-ᒨᖅᓰᔪᒪᒍᔅᓯ. ᐊᐱᕆᓕᖅᑯᖓ 
ᑖᓐᓇ ᓄᖅᑲᕈᒪᔾᔪᑎᒋᕋᑖᖅᑕᖓᑦ ᐊᖏᕐᓗᓯᐅ ᒫᓐᓇ ᓄᖅᑲᕈᒪᒻᒪᖔᔅᓯ ᖃᐅᑉᐸᑦ ᐅᓪᓛᒃᑯᑦ 10-ᒥ ᐱᒋᐊᕋᔭᕐᖓᑕ. 
ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᓄᖅᑲᑲᐃᓐᓇᕐᓂᐊᖅᑯᒍᑦ ᐃᖅᑲᐃᑎᓪᓗᓯ ᐃᖅᑲᐃᑎᑦᑎᔾᔪᑎᒋᖅᑲᐅᒻᒥᔭᕋ ᖃᐅᑉᐸᑦ 
ᐅᓪᓛᒃᑯᑦ ᐱᒋᐊᓚᐅᙱᓂᑦᑎᓐᓂ ᖃᐅᔨᒋᐊᕈᒪᒍᔅᓯ ᖃᑦᑎᓂᒃ ᓱᓕ ᐊᐱᖅᓲᑎᒃᓴᖃᕈᓐᓇᓛᕐᒪᖔᔅᓯ 
ᑐᑭᓯᒋᐊᖅᓯᒪᓛᖅᑯᓯ. 
 
ᐊᒻᒪᑦᑕᐅᖅ ᒫᓐᓇ ᓄᖅᑲᑲᐃᓐᓇᕐᓂᐊᖅᑐᒍᑦ ᑭᓯᐊᓂ ᖃᐅᑉᐸᑦ ᑲᔪᓯᒋᐊᕐᓂᐊᖅᑐᒍᑦ ᕿᒥᕐᕈᓂᖅ ᓯᕗᓕᖅᑏᑦ 
ᐱᓕᕆᐊᖏᓐᓂᒃ ᖃᐅᑉᐸᑦ ᐅᓪᓛᒃᑯᑦ 10-ᒨᖅᑲᑦ. ᖁᔭᓐᓇᒦᒃ. 

